
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐄᒥᓚᔪ ᐊᕐᓇᖅᑯᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 9, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐱᑦᓯᐅᓛᖅ ᐳᕉᔅᑐ, 

ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ ᕿᓕᖅᑎ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ 

ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 9:59ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑑᓂ ᐋᖁᐊᖅ): ᑐᒃᓱᐊᕐᓗᑕ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᑉᓛᒃᑯᑦ. ᐅᑉᓗᖃᑦᓯᐊᕈᒫᕆᕗᒍᑦ ᐅᑉᓗᒥ.  

 

(ᑐᓵᔨᒃᑰᓕᖅᑐᖅ) ᑲᑎᒪᔩᑦ, ᑐᓴᖅᑎᑦᑎᔪᒪᕗᖓ ᑲᑎᒪᔨᐅᖃᑕᐅᔪᖅ ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ 

ᑕᕝᕙᓃᔾᔮᖏᒻᒪ ᐅᓪᓗᓕᒫᖅ ᖁᕐᓗᖅᑐᕐᒧᓪᓗ ᒪᓕᒐᓕᐅᖅᑎᖓ, ᒥᔅᑕ ᐊᓇᕕᓗᒃ ᑕᕝᕙᓃᔾᔮᖏᒻᒪᑎᒃ ᐅᓪᓗᒥᑦᑕᐅᖅ.  

 

ᐃᓕᓴᕆᕙᕋ ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓛᒃᑯ ᒪᓕᒐᓕᐅᖅᑎᐅᖃᑎᒃᑲ. (ᑐᓵᔨᒃᑰᓕᖅᑐᖅ) ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᓪᓗᖓ ᑖᒃᑯᐊ ᑲᑎᒪᔾᔪᑎᒃᓴᑦᑎᓐᓂ 19ᒨᑲᐅᑎᒋᔪᒪᓪᓗᖓ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᑲᑎᒪᔩᑦ, ᑖᓐᓇ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᖕᒪᑦ 19ᒧᑦ 

ᑲᑎᒪᔾᔪᑎᒃᓴᑦᑎᓄᐊᑲᐅᑎᒋᔪᒪᓪᓗᓂ. ᐋᒃᑲᖅᑐᖃᖅᐹ? ᐋᒃᑲᖅᑐᖃᒻᒪᑦ. 2 ᑲᑎᒪᔾᔪᑎᒃᓴᑦᑎᓐᓂ. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 194 - 6(2): ᓄᖅᑲᑲᐅᑎᒋᓂᖅ ᓯᕗᓕᖅᑎᑦ ᑲᑎᒪᔨᖏᓐᓄᑦ ᓄᓇᕘᒥ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᒡ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓪᓛᒃᑯᑦ ᐃᓘᓐᓇᓯ, ᖃᒪᓂᑦᑐᐊᕐᒥᐅᑕᓪᓗ 

ᐅᓪᓛᒃᑰᖅᐸᒃᑲ. 

 

ᐊᑯᓂᑲᓪᓚᕈᓗᒃ ᑖᓐᓇ ᐃᓱᒪᒃᓴᖅᓯᐅᕈᑎᒋᖃᑦᑕᖅᓯᒪᓕᕋᒃᑯ, ᒥᓂᔅᑕᐅᓪᓗᖓ ᐃᓚᒃᑲᓗ ᐱᖃᑎᒋᓪᓗᒍ, ᑖᒃᑯᐊ 

ᐃᒡᓗᒌᓕᖅᑎᐊᕈᓐᓇᓚᐅᖏᓐᓇᒃᑯ. ᐆᒻᒪᑎᒐ ᐅᖁᒪᐃᓐᓂᕋᓗᐊᖅᑎᓪᓗᒍ ᓄᖅᑲᕐᓂᐊᓕᕋᒪ ᐃᕐᖐᓐᓇᖅ 

ᒥᓂᔅᑕᐅᓂᕆᔭᓐᓂᒃ.  

 

ᐃᖅᑲᓇᐃᔭᖅᑏᑦ ᒪᓕᒐᓕᕆᔨᒃᑯᑦ ᐱᓕᕆᕕᖓᓂᒃ ᖁᓪᓕᒃᑯᓪᓗ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖅᑎᓪᓗ ᑕᑉᐹᓂ 

ᓂᑰᓪ ᐸᓐᑳᑉ ᐊᒻᒪ ᓲᓯ ᐊᓚᐃᙵᖅ ᖁᔭᓐᓇᒦᖅᐹᒃᑲᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᖏᑦ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

ᐊᖓᔪᖅᑳᑉ ᐅᖃᐅᓯᖓ 195 - 6(2): ᓅᑎᕆᓂᖅ ᒥᓂᔅᑕᐅᕕᒋᔭᐅᓚᐅᖅᑐᓂᒃ ᐅᑯᓄᖓ ᑲᒪᑲᐃᓐᓇᖅᑐᓄᑦ 

(ᐊᕿᐊᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦ ᐅᖃᖅᑎᑦᑎᔩ, ᐅᓪᓛᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ, 

ᐅᖁᒪᐃᑦᑐᒃᑰᕋᓗᐊᖅᖢᑕᐃᓚ. 

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᑖᓐᓇ ᑲᑐᔾᔨᓗᑕ ᑎᓕᔭᐅᓯᒪᔾᔪᑎᒋᔭᕗᑦ ᐱᓕᕆᐊᒃᓴᓄᑦ ᑖᒃᑯᐊ 

ᑲᑐᔾᔨᖃᑎᒌᒃᑐᐃᓐᓇᐅᓗᑎᒃ ᐊᖏᖃᑎᒌᖕᓂᒃᑯᑦ ᒐᕙᒪᐅᓂᐊᕋᑦᑕ. ᑕᕝᕙᓃᑦᑐᐃᓐᓇᖅᑎᒍᑦ ᐃᖅᑲᕆᔭᐃᓐᓇᑦᑎᐊᒃᑲ 

ᐃᖅᑲᓇᐃᔭᖃᑎᒌᑦᑎᐊᕐᓂᐊᖅᑎᓪᓗᑕ ᑕᒪᑐᒧᖓ ᑭᒡᒐᖅᑐᐃᓗᑕ ᓄᓇᕗᒻᒥ. 

 

ᑯᕋᐃᒡ ᓯᒪᐃᓛᒃ ᑖᓐᓇ ᓄᖅᑲᖅᓯᒪᓕᕐᒥᖕᒪ ᒥᓂᔅᑕᐃᑦ ᑲᑎᒪᔨᖏᓐᓂᒃ, ᖁᔭᒋᑦᑎᐊᖅᐸᕋ ᐱᔨᑦᓯᓚᐅᕐᒪᑦ 

ᓄᓇᕗᒻᒥᐅᓄᑦ.  

 

ᐊᒻᒪᓗᑦᑕᐅᖅ ᒥᓂᔅᑕᐃᑦ ᑲᑎᒪᔨᐅᑎᓪᓗᒋᑦ ᑖᒃᑯᓂᖓ ᓯᕗᒧᐊᑦᑎᐊᕋᓱᖕᓂᐊᖅᐳᒍᑦ ᑭᖑᓪᓕᖅᐹᒥᒃ 

ᑲᑎᒪᓚᐅᖅᑎᓪᓗᑕ ᒐᕙᒪᐅᓪᓗᑕ ᑕᐃᒪᓐᓇ ᐊᖏᖅᓯᒪᑦᑎᐊᖅᖢᑕ ᓯᕗᒧᐊᑦᑎᐊᕈᒪᒐᑦᑕ ᑐᓴᒐᒃᓴᓂᓪᓗ 

ᓴᖅᑭᑦᑎᖃᑦᑕᕐᓗᑕ.  

 

ᐅᖃᖅᑏ, ᑖᒃᑯᓄᖓ ᒪᓕᒐᓕᕆᔨᒃᑯᑦ ᐱᓕᕆᕕᖓ ᓴᙱᒃᑎᒋᐊᕈᒪᕙᕋ ᑖᒃᑯᐊ ᓄᓇᕗᒻᒥ 

ᐃᖅᑲᓇᐃᔭᖅᑕᐅᑦᑎᐊᕆᐊᖃᕐᒪᑕ ᖁᓪᓕᒃᑯᓪᓗ ᑖᒃᑯᐊ ᓯᕗᓕᖅᑎᖃᕆᐊᖃᕐᒪᑕ. 

 

ᒫᓐᓇ ᐊᒃᓱᕈᕐᓇᖅᑐᑦ ᑕᒪᒃᑯᐊ ᓴᖅᑭᑉᐸᓪᓕᐊᑎᓪᓗᒋᑦ, ᒥᓂᔅᑕ ᐊᕿᐊᕈᖅ, ᑖᓐᓇ ᒪᓕᒐᓕᕆᔨᒃᑯᓐᓄᑦ 

ᒥᓂᔅᑕᐅᑲᐃᓐᓇᕐᓂᐊᖅᑐᖅ ᐊᒻᒪᓗ ᖁᓪᓕᒃᑯᓐᓄᑦ ᐅᕙᖓ ᒥᓂᔅᑕᐅᑲᐃᓐᓇᕐᓗᖓ.  

 

ᖁᔭᓐᓇᒦᕈᒪᓪᓗᒍ ᐅᖃᖅᑏ, ᒪᓕᒐᓕᐅᖅᑎ ᓯᒪᐃᓚᒃ ᐃᖅᑲᓇᐃᔭᕐᔪᐊᖃᑦᑕᖅᓯᒪᖕᒪᑦ ᒪᕐᕉᖕᓄᒃ ᒥᓂᔅᑕᐅᕕᖃᖅᖢᓂ 

ᐱᔨᑦᓯᖅᓯᒪᖕᒪᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ. ᑲᑎᒪᔩᑦ ᐅᖃᐅᓯᖏᑦ. 4. ᑭᐅᔾᔪᑏ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᑕᓪᓕᒪᖓ ᑲᑎᒪᔾᔪᑎᒃᓴᑦᑎᓐ. ᐃᓚᖅᓯᓂᖅ ᐳᓛᕆᐊᖅᓯᒪᔪᓂᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

7. ᑲᑎᒪᔾᔪᑎᒃᓴᑦᑎᓐᓂᒃ ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ 9. ᑭᐅᔾᔪᑏᑦ 

ᑲᒥᓴᓇᐅᑉ ᐅᖃᐅᓯᙵᐅᑎᖓᓄᑦ 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 11. ᑖᒃᑯᐊ ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑕᐅᓚᐅᖅᑐᓄᑦ. 12. ᑲᑎᒪᔨᕋᓛᑦ ᐅᓂᒃᑳᖏᑦ ᐱᖁᔭᒃᓴᓂᒃ ᐊᓯᖏᓐᓂᓪᓗ ᕿᒥᕐᕈᓇᓚᐅᖅᑎᓪᓗᒋᑦ. 13. 

ᑎᑎᖅᑲᑦ ᓴᖅᑭᑕᐅᓂᖏᑦ. 14. ᖃᐅᔨᑲᐃᓂᖅ ᐱᖁᔨᕗᖔᕈᑎᒃᓴᓂᒃ. 15. ᑲᑎᒪᔾᔪᑎᒃᓴᑦᑎᓐᓂ ᖃᐅᔨᒃᑲᐃᔾᔪᑎᑦ 

ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔨᕗᖔᕈᑎᑦ. 16. ᐱᖁᔨᕗᖔᕈᑏᓐ. ᐊᐃᕕᓕᖕᒧᑦ 

ᒪᓕᒐᓕᐅᖅᑎ ᐃᓕᓴᕆᕙᕋ, ᒥᔅᑕ ᒪᓕᑭ. 

 

ᒪᓕᑭ: ᒪᒥᐊᓇᖅ.  

 

ᐅᖃᖅᑎ (ᑐᓵᔨᒃᑯᑦ): 17. ᓯᕗᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᓐ, 18. ᑐᒡᓕᐊᓂᒃ ᐅᖃᓕᒫᖅᑕᐅᓂᖓ 

ᒪᓕᒐᒃᓴᐃᑦ. 19. ᑲᑎᒪᑐᐃᓐᓇᕆᐊᓕᖕᒧᑦ ᕿᒥᕐᕈᓇᖕᓂᐊᕐᓗᑎᒃ ᑲᑎᒪᔾᔪᑎᖃᕐᓗᑎᒃ ᒪᓕᒐᒃᓴᓂᒃ ᐊᓯᖏᓐᓂᒡᓗ. 

ᒪᓕᒐᒃᓴᖅ 12, 14, 16, 17, 18, 19, 20, ᐊᒻᒪᓗ 21. ᒥᔅᑕ ᕼᐃᒃᔅ ᐃᒃᓯᕙᐅᑕᐅᓂᐊᖅᑐᖅ. 

 

ᒪᓕᒃᖢᒋᑦ ᑖᒃᑯᐊ ᐱᔪᓐᓇᕐᓂᕋ ᑐᓂᔭᐅᓯᒪᔪᖅ ᐱᖁᔨᕗᖔᕈᑎ 14 – 6 (2), ᑲᑎᒪᔨᕋᓛᑦ ᑲᑎᒪᓂᐊᖅᑐᑦ ᑭᓯᐊᓂ 

ᐱᔭᕇᕋᓱᒃᑕᖏᓐᓂᒃ ᐱᔭᕇᕈᑎᒃ.  

 

ᐃᓘᓐᓈᓗᖏᑦ ᒪᓕᒐᓕᐅᖅᑏᑦ ᑕᕝᕙᓃᖁᔭᕗᑦ ᐃᕐᖐᓐᓇᖅ ᑕᐃᑯᙵᕐᓂᐊᕋᑕ ᑲᑎᒪᑐᐃᓐᓇᖅᑐᓄᑦ.  

 

ᐃᖅᓱᖅᑏ.  

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

ᐃᒃᓯᕙᐅᑕᖅ (ᔫ ᓴᕕᑲᑖᖅ)(ᑐᓵᔨᒃᑯᑦ): ᐅᓪᓛᙳᐊᕌᓗᒃᑯᑦ. ᑲᑎᒪᑐᐃᓐᓇᕐᓂᖅ ᑖᒃᑯᐊ ᒪᑐᐃᖁᓪᓗᒍ 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ ᐱᓕᕆᐊᒃᓴᖃᖅᑐᒍᑦ ᒪᓕᒐᒃᓴᖅ 12, 14, 16, 17, 18, 19, 20, ᐊᒻᒪᓗ 21. 

ᖃᓄᐃᓕᐅᕈᒪᕙᑦ ᑲᑎᒪᔩᕋᓛᑦ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑲᑎᒪᔪᒪᕗᒍᑦ ᐱᓕᕆᐊᖃᕐᓗᑕ ᑮᓇᐅᔭᖅᑐᕈᑎᒃᓴᖏᓐᓄᑦ 

ᐸᕐᓇᐅᑎᒋᔭᖏᓪᓗ ᒪᓕᒐᓕᕆᔨᒃᑯᑦ ᐱᓕᕆᕕᖏᓐᓄᑦ ᐱᔭᕇᖅᐸᑦ, ᑮᓇᐅᔭᓕᕆᔨᒃᑯᑦ ᐊᑐᕈᒫᖅᑕᖏᑦ ᑲᒪᒋᓗᑎᒍᑦ 

ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᐊᒻᒪᓗ ᐱᔭᕇᖅᐸᑦ, ᓄᓇᕘᒻᒥ ᓯᓚᑦᑐᖅᓴᕐᕕᒃ 

ᐊᑐᕈᒫᖅᑕᖏᑦ ᑲᒪᒋᓗᒋᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᒃᑯᑦ) ᐊᖏᖃᑎᒌᒃᐱᑖ ᒪᓕᒐᒃᓴᖅ 18 ᑲᒪᒋᖅᑳᕐᓂᐊᕋᑦᑎᒍ? 

 

ᐃᓚᖏᑦ ᑲᑎᒪᔨᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᑲᑎᒪᔨᕋᓛᓂᒃ ᐱᒋᐊᖅᑎᑕᖅ 003 - 6(2): ᐅᖓᕙᕆᐊᖅᑕᐅᓂᖓ ᕿᒥᕐᕈᓂᑦᑕ ᐱᓕᕆᕝᕕᐅᑉ 

ᐃᖅᑲᖅᑐᐃᔪᓕᕆᔨᒃᑯᑦ (Hᐃᒃᔅ) 

 

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐱᖁᔨᕗᖔᕈᒪᓪᓗᖓ ᑖᓐᓇ ᒪᓕᒐᓕᕆᔨᒃᑯᑦ ᐱᓕᕆᕕᖓᑦ 

ᑲᒪᒋᔭᐅᓂᖓ ᑭᖑᕙᕆᐊᖁᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᖁᔨᕗᖔᖅᑕᖃᕐᒪᑦ ᓇᑎᕐᒥ. ᒥᔅᑕ ᒪᓕᑭ ᐊᐃᑉᐲᔪᖅ. ᐱᖁᔨᕗᖔᕈᒻᒧᑦ.   

 

ᐃᓚᖏᑦ ᑲᑎᒪᔩᑦ: ᓂᕈᐊᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 

 

ᒫᓐᓇ ᐱᓕᕆᐊᕆᓂᐊᓕᖅᑕᕗᑦ ᑮᓇᐅᔭᓕᕆᔨᒃᑯᑦ. ᒥᔅᑕ ᑯᓱᒑᖅ, ᑕᑲᓄᙵᕈᒪᕖᑦ ᐊᐱᖅᓱᖅᑕᐅᕕᖕᒧᑦ?  

 

ᖁᔭᓐᓇᒦᒃ. ᒥᓂᔅᑕ ᑯᓲᒑᖅ ᒪᑐᐃᕈᑎᖕᓂ ᐅᖃᐅᓯᖃᕈᒪᒍᕕᑦ. ᒥᓂᔅᑕ ᑯᓱᒑᖅ. 

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 - 

ᑮᓇᐅᔭᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᕿᓄᐃᓵᕋᔅᓯ ᒪᓕᒐᓕᐅᖅᑏᑦ.  

 

ᐃᒃᓯᕙᐅᑖᖅ ᑲᑎᒪᔩᓪᓗ ᑕᒫᓃᒃᑲᒪ ᐅᖃᐅᓯᕆᔭᖅᑐᖅᖢᒋᑦ ᐱᓕᕆᕕᖓᑦᑕ ᑮᓇᐅᔭᓕᕆᔨᒃᑯᑦ ᐊᑐᕈᒫᖅᑕᖏᑦ 

2023-24 ᐊᐅᓚᔾᔪᒃᓴᖏᑦ ᐊᒻᒪ ᐱᓕᕆᐊᒃᓴᖏᓐᓄᑦ ᐸᕐᓇᐅᑏᑦ. 

 

ᑮᓇᐅᔭᓕᕆᔨᒃᑯᑦ ᐊᒃᓱᐊᓗᒃ ᐱᓕᕆᖃᑕᐅᓪᓚᕆᒃᑐᑦ ᒐᕙᒪᒃᑯᓐᓂᒃ ᐃᑲᔪᖅᑐᐃᖃᑦᑕᖅᖢᑎᒃ ᒐᕙᒪᒃᑯᑦ ᒪᓕᒐᖏᓐᓂᒃ 

ᑮᓇᐅᔭᓕᕆᔾᔪᑎᒋᔭᖏᑦ ᐊᓯᖏᑦᑕᐅᖅ ᐱᓕᕆᕕᐅᔪᑦ ᒐᕙᒪᒃᑯᓪᓗ ᑎᒥᖁᑎᖏᑦ ᐱᔨᑦᓯᕈᑎᖃᕈᓐᓇᕐᒪᑕ ᐱᓕᕆᐊᓂᒃ 

ᐱᔨᑦᓯᕈᑎᓂᓪᓗ ᓄᓇᕘᒥᐅᓄᑦ.  

 

ᐊᕐᕌᒍᐊᓂ 2023-24ᒥ ᕿᓂᖅᑐᒍᑦ ᑮᓇᐅᔭᓂᒃ ᑐᓂᔭᐅᔪᒪᓪᓗᑕ, $108,286,000ᓂᒃ ᐊᐅᓚᔾᔪᑎᒃᓴᐅᓂᐊᖅᑐᓂᒃ 

ᐊᑭᑦᑐᕆᐊᖅᑐᖅ $5,330,000 ᐊᕐᕌᓂᓂ. ᑖᒃᑯᓂᖓ ᑲᑎᖦᖢᒋᑦ ᑮᓇᐅᔭᖅᑐᕈᑎᒃᓴᑦᑎᓐᓂ ᐊᑐᕈᒫᖅᑕᕗᑦ 

$27,700,000 ᑖᒃᑯᓂᖓ ᐊᑭᓕᖅᑐᐃᔾᔪᑎᒃᓴᓄᑦ ᐃᖅᑲᓇᐃᔭᖅᑎᓄᑦ, 199−ᖑᔪᖅ ᑖᐃᒃᑯᐊ ᐃᖅᑲᓇᐃᔮᒃᓴᐃᑦ 

Vote 1 ᓇᓗᓇᐃᖅᑕᐅᓚᐅᕐᒪᑕ ᐊᑕᐅᓯᒃᑲᓐᓂᕐᒥᒃ ᐃᖅᑲᓇᐃᔮᒃᓴᒥᒃ ᓴᖅᑭᑦᑎᓚᐅᖅᑐᒍᑦ ᓯᕗᓪᓕᖅᐹᒥᒃ 

ᐃᓚᓯᒋᐅᖅᑐᒍᑦ ᑕᐃᒪᓐᙵᑦ ᐊᕐᕌᒍᑦ ᐊᒥᓱᓂᒃ ᐊᓂᒍᖅᑐᓂᒃ. 

 

ᐱᓕᕆᕕᕗᑦ ᐊᑐᕆᐊᖃᕐᒪᑦ $7,300,000 ᐊᐅᓚᑦᑎᔾᔪᑎᓄᑦ ᐊᒻᒪ ᓱᕋᔾᔭᐃᖅᓯᒪᑎᑦᑎᓂᕐᒧᑦ ᐊᕙᓪᓗᐊᖏᑦ 

ᖃᕆᓴᐅᔭᒃᑯᑦ ᐊᑐᖅᑕᐅᓂᐊᖅᑐᑦ ᓚᐃᓴᓐᓯᑖᖅᑎᑦᑎᔾᔪᑎᓄᓪᓗ ᐃᓘᓐᓇᖏᓐᓄᑦ ᒐᕙᒪᒃᑯᑦ ᐱᓕᕆᕝᕕᖏᑕ, 

ᑖᒃᑯᐊᓗ 2/3-ᒋᔭᖏᑦ ᐊᐅᓚᑕᐅᖃᑦᑕᖅᑐᑦ ᑮᓇᐅᔭᐃᑦ ᑮᓇᐅᔭᓕᕆᔨᒃᑯᑦ ᐊᑭᓕᖅᓱᖃᑦᑕᖅᑕᖏᑦ ᐊᓯᖏᓐᓄᑦ 

ᒐᕙᒪᐅᔪᓄᑦ, ᐱᓕᕆᕕᐅᔪᓄᑦ. ᐱᓗᐊᖅᑐᒥᒃ ᕿᓂᖅᑐᒍᑦ $73,300,000 ᐅᑯᓂᖓ ᐊᑭᓕᖅᓱᐃᔾᔪᑎᒃᓴᐅᔪᓂᒃ: 

 

 $25,000,000 ᐃᖅᑲᓇᐃᔭᖅᑏᑦ ᐊᐅᓚᔾᔪᑎᒃᓴᖏᑦ ᐃᓅᓕᓴᖅᑕᐅᔭᖅᑐᕐᓗᑎᒃ ᒪᓕᒃᑎᖏᑦ ᒪᓕᒃᖢᑎᒃ 

ᐊᕐᕌᓂᓴᖅᑎᑐᑦ; 

 

 $18,500,000 ᐃᑯᒻᒪᖅᑯᑎᓂᒃ ᐃᑲᔪᖅᓱᐃᔾᔪᑏᑦ ᐱᖃᓯᐅᑎᓪᓗᒋᑦ $6,500,000 ᓄᓇᕗᒻᒥᓗ ᐆᒻᒪᖅᑯᑎᓄᑦ;  

 

 $12,000,000 ᓄᓇᕗᒻᒥ ᐃᓯᐊᕿᑎᑦᑎᓂᕐᒧᑦ ᐅᑎᖅᑐᒃᓴᖏᑦ ᐊᒻᒪ ᐊᑕᐅᓯᐊᕐᓗᑎᒃ ᓇᖕᒥᓂᖅ 

ᐊᖏᕐᕋᖃᖅᑐᓄᑦ ᐅᖅᓱᐊᓗᒃᑐᕈᑎᓄᑦ ᐅᑎᖅᑐᒃᓴᖅ; 

 

 $10,100,000 ᐊᑭᓕᐅᑕᐅᓂᐊᖅᑐᖅ ᓇᓪᓕᐅᒃᑯᒫᓄᑦ;  

 

 $9,400,000 ᐊᑭᓕᐅᑕᐅᔪᖅ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ;  

 

 $7,700,000 ᑖᒃᑯᓂᖓ ᓄᖅᑲᕈᒫᕐᓂᐊᖅᑐᓄᑦ ᓄᖅᑲᕈᒪᓇᓱᐊᕈᑎᒃᓴᐃᑦ; ᐊᒻᒪ  

 

 $2,100,000 ᓄᓇᕗᒻᒥ ᓱᕈᓯᓕᕆᓂᕐᒧᑦ ᐃᑲᔪᕈᑏᑦ ᑖᒃᑯᓄᖓ ᐊᑭᓕᖅᓯᐅᔾᔪᑕᐅᖃᑦᑕᖅᑐᑦ ᕿᑐᙵᖃᖅᑐᓄᑦ 

ᑮᓇᐅᔭᓕᐅᙱᑦᑐᓄᑦ ᑖᒃᓰᔭᕈᑎᖏᓐᓄᑦ ᐊᑭᓕᖅᑕᐅᓪᓗᑎᒃ. 

 

ᑖᒃᑯᐊ ᐊᑐᕈᒫᕐᓂᐊᖅᑐᑦ ᐊᕐᕌᓂ ᐱᖓᓲᓕᖅᑲᖓᔪᓂᒃ ᐊᓯᔾᔨᖅᓯᒪᔪᑦ $3,300,000 ᓚᐃᓴᓐᓯᒧᑦ 

ᐊᑭᓕᖅᓱᐃᔾᔪᑏᓪᓗ ᑕᒪᒃᑯᓂᖓ ᐸᕐᓇᐃᔾᔪᑎᐅᓂᐊᖅᑐᑦ ᐊᑐᓕᖅᑎᑦᑎᓂᕐᒧᑦ ᐱᓕᕆᐊᕆᔭᐅᔪᒧᑦ $330,000 

ᑕᒪᒃᑯᓂᖓ ᖃᕆᓴᐅᔭᒃᑯᑦ ᐊᑎᓕᐅᕈᓐᓇᖅᓯᓂᐊᕐᒪᑕ. $12,000,000 ᑖᒃᑯᓂᖓ ᐊᑭᑦᑐᕆᐊᖅᓯᒪᓂᖏᑦ 

ᐃᓅᔾᔪᑎᐅᑉ ᐊᒻᒪᓗ ᓄᓇᕗᒻᒥ ᐃᓯᐊᕿᓂᕐᒧᑦ ᐊᒻᒪ ᓇᖕᒥᓂᖃᖅᑐᑦ ᐅᖅᓱᐊᓗᖕᒧᑦ ᐅᑎᖅᑐᒃᓴᖏᑦ, ᐃᓚᖏᑦ 

ᐊᑭᑦᑐᕆᐊᖅᓯᒪᖕᒪᑕ ᐊᑭᓕᖅᑕᐅᓯᒪᓪᓗᑎᒃ ᐃᓚᖏᓐᓂᒃ ᐱᓕᕆᐊᒃᓴᓂᒃ ᐊᑭᑭᒡᓕᒋᐊᖅᓯᒪᓪᓗᑎᒃ. 

 

ᑖᓐᓇ ᐆᒻᒪᖅᑯᑎᓂᒃ ᐃᑲᔪᕈᑎ ᐃᓅᓴᒡᓕᒋᐊᖅᑐᖅ $5,800,000 ᐱᔾᔪᑎᒋᓪᓗᒍ ᖁᓪᓕᒃᑯᑦ ᐊᑭᓕᖅᑐᐃᔾᔪᑎᖓ 

ᐊᓯᔾᔨᖅᑕᐅᖕᒪᑦ ᓄᖅᑲᖅᑎᑕᐅᓚᐅᖅᑐᑦ ᓄᓇᕗᒻᒥ ᐃᓯᐊᕿᓂᕐᒧᑦ ᐅᑎᖅᑐᒃᓴᐃᑦ ᓄᖅᑲᖅᑎᑕᐅᓂᖓᓄᑦ 

ᐊᒻᒪᓗᑦᑕᐅᖅ ᑕᐃᑲᓂ ᐅᖅᓴᒃᓴᐃᕕᖕᒥ ᑖᓐᓇ ᐃᓯᐊᕿᓂᕐᒧᑦ ᑕᒃᓰᔭᕈᑎ ᐱᓕᕆᕕᖓ ᐊᑐᕈᒫᖅᑐᖅ $5,300,000 

ᐊᐱᖅᑯᑎᒃᓴᖃᕈᔅᓯ ᑖᒃᑯᓄᖓ ᐊᑐᐃᓐᓇᐅᔪᖓ ᑭᐅᔪᓐᓇᕐᓂᐊᕋᒪ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐃᒃᓯᕙᐅᑕᖓ ᐅᖃᐅᓯᒃᓴᖃᖅᐸ? ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᒃᑐᖓ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᑎᒪᔨᕋᓛᑦ ᑭᒡᒐᖅᑐᖅᖢᒋᑦ ᐱᔾᔪᑎᒋᓪᓗᒋᑦ 2023-26 ᐱᓕᕆᐊᖑᓂᐊᖅᑐᑦ 

ᐸᕐᓇᐅᑏᑦ ᐊᒻᒪᓗ 2023-24 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ. 

 

ᐱᓕᕆᕕᑦᑕ ᑐᒃᓯᕌᕆᔭᖏᑦ 2023-24 ᐊᐅᓚᔾᔪᑏᑦ ᒪᑭᒪᐅᑎᖏᓪᓗ, $108,286,000-ᔪᑦ. ᑖᒃᑯᐊᖑᕗᑦ 

ᐃᓚᒃᑲᓐᓂᖅᑐᑦ 5.2%−ᓂᒃ ᑕᑯᓐᓇᕈᑦᑕ 2022-2023-ᒥ ᐊᑐᓚᐅᖅᑕᕗᑦ. 231-ᖑᓚᐅᖅᑐᑦ ᐃᖅᑲᓇᐃᔮᑦ ᒫᓐᓇ 

233-ᙳᖅᑐᑦ.  

 

ᐊᑕᐅᓯᐅᙱᑦᑐᓂᒃ ᐃᓱᒫᓘᑎᖃᖃᑦᑕᓚᐅᖅᑐᑦ ᒪᓕᒐᓕᐅᖅᑏᑦ ᒥᓂᔅᑕ ᒫᓐᓇᕈᓗᒃ ᑲᑎᒪᔨᕋᓛᑦ ᓵᖓᓐᓂᑎᓪᓗᒍ.  

ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᑲᑎᒪᔨᖏᑦ ᐃᑲᔪᖅᓱᖅᑕᐅᖃᑦᑕᖅᐳᑦ ᑖᒃᑯᓄᖓ ᑮᓇᐅᔭᓕᕆᔨᒃᑯᓐᓄᑦ 

ᒐᕙᒪᓕᒫᓄᓪᓗ ᑐᕌᖓᔪᓂᒃ ᑖᒃᑯᐊ ᐱᔭᒃᓴᖅᑖᖅᑎᑕᐅᓯᒪᓪᓗᑎᒃ. ᐃᖅᑲᓇᐃᔮᑦ ᐅᓄᖅᓯᕙᓪᓕᐊᑐᐃᓐᓇᖅᐳᑦ ᐊᒻᒪᓗ 

ᒐᕙᒪᒃᑯᑦ ᑐᒃᓯᕌᖏᑦ 2023-2024 ᐊᑐᕈᒫᕐᓂᐊᖅᑐᑦ ᓇᓕᖅᑯᑕᖅᓯᒪᔪᑦ 5,430 ᐃᖅᑲᓇᐃᔮᑦ ᒐᕙᒪᒃᑯᑦ 

ᐱᓕᕆᕕᖏᓐᓂᒃ, ᑎᒥᙳᖅᑎᓯᒪᔭᖏᓐᓂᒃ, ᐊᒻᒪᓗ ᑯᐊᐳᕇᓴᓐᓂᒃ ᐃᓚᐅᙱᖦᖢᒍ ᖁᓪᓕᒃᑯᑦ. 73-ᖑᕗᑦ 

ᐃᖅᑲᓇᐃᔮᑦ ᑖᒃᑯᓇᓂ 2022-2023 ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ. ᑕᒫᓂ 540−ᓂᒃ ᐃᓚᓯᒪᔪᑦ ᑕᑯᓐᓇᕈᑦᑎᒃᑯᑦ 

2019-2020 ᐊᑐᕈᒫᕐᓂᐊᖅᑐᑦ. 

 

ᐱᕐᔪᐊᖑᔪᑦ ᑖᒃᑯᐊ ᑮᓇᐅᔭᓂᒃ ᐊᐅᓚᑦᓯᔩᑦ ᑲᑎᒪᔨᖏᑦ ᐅᔾᔨᖅᓱᑦᑎᐊᕐᓗᑎᒃ ᒐᕙᒪᒃᑯᓐᓂ ᐃᖅᑲᓇᐃᔮᑦ 

ᐅᓄᖅᓯᕙᓪᓕᐊᑐᐃᓐᓇᕐᒪᑕ ᐱᓕᕆᕕᖕᓂ, ᑎᒥᙳᖅᑎᓯᒪᔪᓂᒃ, ᑯᐊᐳᕇᓴᓐᓂᒃ, 

ᐃᓐᓄᒃᑕᐅᔪᓐᓇᐃᓪᓕᐅᖅᑲᕙᒃᑎᓪᓗᒋᑦ ᑕᐃᒃᑯᐊ ᐃᖅᑲᓇᐃᔮᑦ ᐊᒥᓱᑦ. ᐊᒻᒪᓗ ᐱᕐᔪᐊᖑᖕᒥᔪᖅ ᑕᒫᓂ 1/3 

ᒐᕙᒪᒃᑯᑦ ᐊᐅᓚᔾᔪᑏᑦ ᒪᑭᒪᑭᐅᑏᑦ ᐃᓗᐃᒃᑲᑦ ᑮᓇᐅᔾᔭᒃᓵᓄᑦ ᐃᑲᔫᑎᓄᓪᓗ ᐊᑐᖅᑐᒃᓴᐅᑕᐅᔪᑦ. 2023-2024 

ᐊᕐᕌᒍᐊᓂ ᓇᑉᐸᓪᓗᐊᖓ $1 ᐱᓕᐊᓐ ᐊᑐᖅᑐᑦ ᑮᓇᐅᔾᔭᒃᓵᓄᑦ ᐃᑲᔫᑎᓄᓪᓗ. 

 

ᐊᒻᒪᓗ ᓅᕖᕝᕙ 28, 2022-ᒥ ᑲᑎᒪᕐᔪᐊᖅᑎᓪᓗᒋᑦ, ᑎᑎᖅᑲᖅᑖᖅᑐᓚᐅᖅᓯᒪᔪᑦ ᒥᓂᔅᑕᐃᑦ ᐊᒻᒪᓗ 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᑉ ᑎᑎᕋᖏᑦ ᐅᖃᖅᓯᒪᓚᐅᖅᖢᑎᒃ ᐃᖅᑲᓇᐃᔭᖃᑎᖃᖁᓪᓗᒋᑦ ᓄᓇᓕᖕᓂ 

ᒐᕙᒪᒃᑯᖏᓪᓗ ᐱᔨᑦᑎᖅᑎᓂᒃ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᐊᒻᒪᓗ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐋᖅᑭᒃᓱᐃᓗᑎᒃ ᓇᓖᕌᕈᑏᑦ ᐱᔭᕇᖅᑕᕐᕕᒃᓴᖏᓐᓂᒡᓗ. ᑖᒃᑯᐊ ᑲᑎᒪᔨᕋᓛᑦ 

ᓂᕆᐅᒃᐳᑦ ᓄᑖᓂᒃ ᓴᖅᑭᑦᑐᖃᕌᖓᑦ ᐅᖃᐅᔾᔭᐅᖃᑦᑕᕐᓂᐊᕐᓂᕐᒥᓂᒃ.  

 

2022-2023 ᑎᑎᖅᑲᖅᑖᕆᓚᐅᖅᑕᖏᑦ ᒐᕙᒪᒃᑯᑦ ᑎᒥᙳᖅᑎᓯᒪᔭᖏᖕᓄᑦ ᑯᐊᐳᕇᓴᓐ−ᒃᑯᓐᓄᓪᓗ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᐃᑦ ᔫᓂ 13, 2022-ᖑᑎᓪᓗᒍ. ᑖᒃᑯᐊ ᓂᕆᐅᒋᔭᓄᑦ ᑎᑎᖅᑲᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᓄᕖᕝᕙ 8, 2022-ᒥ. 

 

ᑖᒃᑯᐊ ᓯᕗᓪᓕᖅᐹᖅᓯᐅᑏᑦ 2023-2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᓯᕗᓪᓕᐅᔾᔨᓯᒪᔪᑦ 2023-2024-ᒥ 

“ᐋᖅᑭᒃᓯᓗᑎᑦ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᓂᒃ ᐃᓘᓐᓇᖏᓐᓄᑦ ᐊᑐᖅᑐᑦ ᐅᑭᐅᖅᑕᖅᑐᒥ ᑯᐊᐳᕇᓴᓐ−ᖑᔪᓄᑦ 

ᓄᓇᕗᑦ ᒐᕙᒪᒃᑯᓪᓗ ᑕᒪᒃᑯᐊ ᐊᐅᓚᑦᓯᐊᖁᓪᓗᒋᑦ.” ᐊᒻᒪᓗ ᑖᒃᑯᐊ ᑲᑎᒪᔨᕋᓛᑦ ᑕᒪᑐᒪᐅᑉ 

ᖃᓄᐃᑉᐸᓪᓕᐊᓂᖓᓂᒃ ᓇᐅᑦᑎᖅᓱᐃᓐᓇᕐᓂᐊᖅᑐᑦ.  

 

ᑕᐃᒃᑯᐊ ᓄᓇᕗᒻᒥ ᐃᔫᑏᑦ ᐊᑐᐊᒐᖓᑦ ᐃᓱᓕᕝᕕᒃᓴᓕᒃ ᐄᐳᕈᓪ 1, 2024-ᒥ. ᓴᖅᑭᑕᐅᕐᖓᓚᐅᖅᓯᒪᔪᖅ ᕖᕝᕗᐊᕆ 

2018, 15 ᐊᕐᕌᒎᓕᖅᑐᑦ. ᑖᒃᑯᐊᓗ ᐃᑲᔫᑏᑦ ᑕᐃᒪᙵᓕᒫᖅ ᓱᕐᕋᓚᐅᖅᓯᒪᙱᖦᖢᑎᑦ. ᓯᕗᓪᓕᖅᐹᖅᓯᐅᑏᑦ 2023-

2026-ᒥ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᓯᕗᓪᓕᐅᔾᔨᓯᒪᔪᑦ 2023-2024−ᒥ “ᕿᒥᕐᕈᓇᒡᓗᒋᑦ ᓄᓇᕗᒻᒥ 

ᐃᑲᔫᑕᐅᖃᑦᑕᖅᑐᑦ ᐃᖅᑲᓇᐃᔭᖅᑏᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐃᒡᓗᖏᖕᓃᑦᑐᑦ 

ᓇᖕᒥᓂᖅᑖᖅᐸᓪᓕᐊᓗᑎᒃ ᐅᕝᕙᓘᓐᓃᑦ ᓇᖕᒥᓂᕐᒥᓂᒃ ᐊᑐᖅᑐᐊᕐᓗᑎᒃ.” ᐃᓱᒫᓘᑎᖃᖅᐳᒍᑦ ᑕᒪᓐᓇ 

ᕿᒥᕐᕈᓇᖕᓂᖅ ᑭᖑᕙᕆᐊᖅᑕᐅᖏᓐᓇᖅᓯᒪᖕᒪᑦ ᐊᒻᒪᓗ ᐃᖅᑲᓇᐃᔭᖃᑎᖃᕆᐊᖃᖅᖢᑎᒃ ᐃᖅᑲᓇᐃᔭᖅᑐᓕᕆᔨᓂᒃ, 

ᐃᖅᑲᓇᐃᔭᖅᑏᑦ ᐃᒡᓗᖃᕐᓂᖏᑦ ᐱᓪᓗᒋᑦ. 

 

ᓄᕖᕝᕙ 8, 2016-ᒥ ᓄᓇᕗᒻᒥ ᐃᒥᐊᓗᖕᓄᑦ ᐊᑐᓗᐊᖅᑕᐃᓕᒪᓂᖅ ᒪᓕᒐᓕᐅᕐᕕᖕᒧᑦ ᓴᖅᑭᖅᑕᐅᓚᐅᖅᓯᒪᔪᖅ 

ᐊᒻᒪᓗ 2023-2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔩᑦ ᖃᐅᔨᓴᐃᓂᐊᖅᑐᑦ ᐋᖅᑭᒃᓱᐃᓗᑎᒡᓗ ᓂᐅᕕᕐᕖᑦ 

ᖃᓄᐃᑦᑑᔭᕆᐊᖃᕐᓂᐊᕐᒪᖔᖏᓐᓂᒃ ᓄᓇᒥᖕᓂᒃ ᑕᐃᒪᐃᑦᑐᓂᒃ ᓂᐅᕐᕈᑎᖃᖃᑦᑕᕈᒪᔪᖅᑕᖃᖅᐸᑦ.  

 

ᐃᓱᒪᓕᐊᕆᔭᐅᔪᑦ ᐊᒃᑐᐃᓂᐊᖅᑐᑦ ᓂᐅᕕᕆᐸᖅᐸᒃᑐᓂᒃ ᓄᓇᕗᒻᒥ ᐊᒻᒪ ᑐᑭᓯᓇᓱᒡᓗᑎᒃ ᓂᕈᐊᕐᓂᖃᓛᕐᒥᔪᑦ. 

ᑕᐃᒪᐃᖃᑦᑕᖅᓯᒪᖕᒪᑕ ᐃᖃᓗᖕᓂ, ᐃᖃᓗᒃᑑᑦᓯᐊᕐᒥ, ᑲᖏᖅᖠᓂᕐᒥᒡᓗ. ᓯᕗᓪᓕᖅᐹᖅᓯᐅᑏᑦ 2023-2026 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ ᐅᑭᐅᖅᑕᖅᑐᓕᒫᒧᑦ ᐃᒥᐊᓗᖕᓂᒃ ᑎᑭᓴᐃᔾᔪᑏᑦ ᓄᑖᑦ 

ᓴᖅᑭᖅᑕᐅᓂᐊᖅᑐᑦ ᐃᖅᑲᓇᐃᔭᖃᑎᒋᓗᒋᑦ ᒪᓕᒐᓕᕆᔨᒃᑯᑦ.  

 

ᑕᕝᕙᐅᕗᑦ ᐅᖃᐅᓯᒃᓴᒃᑲ 2023-2024 ᐊᑐᕈᒫᕐᓂᐊᖅᑐᑦ. ᐊᒻᒪᓗ 2023-2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᑮᓇᐅᔭᓕᕆᔨᒃᑯᓐᓄᑦ. 



ᕿᑎᖅᑰ, ᒫᑦᓯ 9, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ ᑕᑉᐹᓃᖃᑎᖃᕈᒪᕖᑦ? ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᖏᖅᐱᓰ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᑕᑉᐸᐅᙵᖅᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑏ, ᑕᑉᐸᐅᙵᓕᕆᔅᓯ.  

 

ᑭᓱᑐᐃᓐᓇᕐᓄᑦ ᑐᕌᖓᔪᑦ, ᒪᒥᐊᓇᖅ. ᓯᕗᕙᓯᓗᐊᓕᕋᒪ. ᒪᒥᐊᓇᖅ. ᒥᔅᑕ ᑯᓱᒐᖅ ᑖᒃᑯᐊ ᑭᓇᒃᑰᖕᒪᖔᑎᒃ 

ᓇᓗᓇᐃᑲᐃᓐᓇᒃᑭᒃ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ ᔨᐊᕝ ᑦᓴᐅᓐ, ᒥᓂᔅᑕᐅᑉ 

ᑐᖏᓕᐊ ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ ᓯᐅᓪᒻ ᑖᓂᐅᓪ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑕ ᑐᖏᓕᐊ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᐅᖃᐅᓯᒃᓴᖃᖅᐱᓰ? ᑎᓴᒪᐃᓕᖓᖕᒪᑕᐅᑯᐊ 

ᐊᒡᒍᖅᑐᖅᓯᒪᓂᖏᑦ ᑮᓇᐅᔭᓂᒃ ᐊᐅᓚᑦᓯᔩᑦ, ᑖᒃᑯᐊ ᑕᕝᕗᖓ ᕿᓂᑲᐃᓐᓇᕆᔅᓯ. ᑮᓇᐅᔭᑦ ᐊᐅᓚᑕᐅᓂᖏᑦ. ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᓯᕗᓪᓕᖅᐹᖅᓯᐅᑏᑦ 2023-2026, 22-ᒥ 

ᐅᖃᖅᓯᒪᔪᑦ ᓯᕗᓪᓕᐅᔾᔨᓯᒪᔪᒡᒎᖅ 2023 ᓄᓇᕗᒻᒥ ᐃᑲᔫᑏᑦ ᕿᒥᕐᕈᓇᒃᑕᐅᖁᓪᓗᒋᑦ ᐊᒻᒪᓗ ᐃᖅᑲᓇᐃᔭᖅᑏᑦ 

ᐃᒡᓗᖏᓐᓃᑦᑑᒐᓗᐊᑦ ᐊᓯᖏᓐᓄᑦ ᓄᒃᑎᕈᓐᓇᖁᓪᓗᒋᑦ ᓇᖕᒥᓂᕐᒥᓄᓪᓘᓐᓃᑦ. ᐅᑯᐊᑦᑕᐅᖅ ᐅᖃᖅᓯᒪᔪᑦ ᑖᒃᑯᐊ 

2023-2024−ᒧᑦ ᑭᖑᕙᕆᐊᖅᑕᐅᖕᒪᑦ. ᖃᓄᐃᑦᑐᓂᒃ ᐊᓯᔾᔨᕐᓂᕐᓂᒃ ᑕᑯᓂᐊᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᓕᕆᐊᕆᓪᓗᑎᒃᑯᑦ 

ᐃᖅᑲᓇᐃᔭᖃᑎᖃᖅᑐᒍᑦ ᐃᒡᓗᓕᕆᔨᕐᔪᐊᒃᑯᓐᓂᒃ ᐃᖅᑲᓇᐃᔭᖅᑐᓕᕆᔨᒃᑯᓐᓂᒡᓗ ᓱᑯᑦᑎᖏᑦ 

ᐊᓯᔾᔨᖅᑕᐅᔪᓐᓇᕐᒪᖔᑦ ᐃᑲᔫᑎᑖᒃᑲᓐᓂᕈᓐᓇᖁᓪᓗᒋᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᒻᒪᓗ ᕿᒥᕐᕈᓇᒃᑕᐅᓂᖓ ᑕᐃᒪᐃᓕᖅᑲᐅᖕᒪᑦ ᒥᓂᔅᑕ 

ᖃᐅᔨᒪᓪᓗᖓ, ᑭᓯᐊᓂ ᐊᑯᓂᐊᓗᒃ ᑖᓐᓇ ᕿᒥᕐᕈᓇᒃᑕᐅᓯᒪᓕᕐᒪᑦ. ᖃᓄᐃᑦᑐᓂᒃ ᓇᓖᕌᕈᑎᓂᒃ 

ᐃᓱᒪᒃᓴᖅᓯᐅᕈᑎᖃᕋᔅᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᖅᓯᒋᐊᒃᑲᓐᓂᖁᔭᕗᑦ ᑕᐃᒃᑯᐊ 

ᐃᑲᔫᑎᖏᑦ ᐊᓯᔾᔨᖅᑕᐅᓚᐅᖅᓯᒪᔪᓐᓃᕐᒪᑕ ᐊᑯᓂᐊᓗᒃ. ᐅᓄᖅᓯᒋᐊᒃᑲᓐᓂᖁᔭᕗᑦ ᐊᒻᒪᓗ ᓇᐅᒃᑯᑦ 

ᐊᓯᔾᔨᕆᐊᖃᕐᒪᖔᑦ, ᐲᖅᓯᓂᐊᕐᒪᖔᑦᑕᓘᓐᓃᑦ. ᐊᒻᒪᓗ ᐊᑭᑦᑐᕆᐊᖅᐸᑦ ᓈᒻᒪᓈᕆᐊᕐᓗᒋᑦ. ᒪᑯᐊᓗ ᐱᐅᓂᖏᑦ 

ᐱᐅᙱᓐᓂᖏᓪᓗ ᑕᒪᒃᑯᐊ ᒪᓕᒡᓗᒋᑦ ᐋᖅᑭᒋᐊᖅᑕᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑭᐅᒐᕕᑦ. ᑕᒪᓐᓇ ᕿᒥᕐᕈᓇᖕᓂᖅ 

ᖃᓄᐃᓕᖓᓂᐊᖅᐸᑦ ᓄᓇᕗᑦ ᒐᕙᒪᒃᑯᑦ ᓇᖕᒥᓂᖅᑖᕈᒪᒍᑎᒃ ᑮᓇᐅᔭᒃᑯᕕᖕᒧᑦ ᐃᓗᐃᒃᑲᓂᒃ ᐊᑭᓖᒋᐊᖃᕐᓂᐊᕐᒪᑕ. 

ᖃᓄᐃᓕᖓᕙᑭᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓖᕌᕈᑎᓕᒃ ᕿᒥᕐᕈᓇᒃᓯᒪᔪᒍᑦ ᑖᒃᑯᑎᒎᓇᖅ. 

ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ ᑐᓴᖅᓯᒪᓪᓗᒋᑦ ᓴᖅᑭᑕᐅᔪᒃᓴᒫᖑᔪᒡᒎᖅ ᒪᑯᐊᓗ ᒐᕙᒪᒃᑯᑎᒍᑦ ᐃᑲᔫᑏᑦ 

ᐊᑐᕈᓐᓇᖅᑕᖏᑦ ᑕᒪᔾᔭᐅᖕᒥᔪᑦ. ᓲᕐᓗᖃᐃ ᑮᓇᐅᔭᒃᑯᕕᖕᒧᑦ ᐃᓗᐃᒃᑲᓂᒃ ᐃᑲᔫᑎᒃᓴᓂᒃ ᑕᒪᒃᑯᓂᖓ 

ᐊᑐᕈᓐᓇᕋᔭᖅᑐᑦ ᐃᖅᑲᓇᐃᔭᖅᑏᑦ ᐃᒡᓗᖏᖕᓂᑦ ᐊᓂᔪᓐᓇᖁᓪᓗᒋᑦ ᓇᖕᒥᓂᕐᒥᓄᓪᓗ ᓄᒃᑎᕐᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖅᑕᖃᐅᒃᑲᓐᓂᕐᓂᐊᖅᑐᒃᓴᐅᕗᖅ. ᒥᓂᔅᑕᒥᒃ 

ᓵᑦᑎᓐᓃᑦᑐᖃᓚᐅᖅᓯᒪᖕᒪᑦ ᒥᓂᔅᑕᐅᑉ ᑐᖏᓕᖏᑦ ᑕᐃᒪᐃᑦᑐᓂᒃ ᐃᖅᑲᓇᐃᔮᓂᒃ ᓄᐃᔪᖃᕐᓂᐊᕐᒪᑦ.  

 

ᑮᓇᐅᔭᓕᕆᔨᒃᑯᑦ ᖃᓄᐃᓕᖓᕙᑦ ᒥᓂᔅᑕᐅᑉ ᑐᖏᓕᖏᑕ ᑕᖅᑲᐅᖓ ᐊᑭᑐᕋᐅᑕᐅᓂᐊᖅᐹᑦ? ᐅᕝᕙᓘᓐᓃᑦ 

ᒐᕙᒪᒃᑯᑦ ᐃᓗᐊᓂ ᐃᖅᑲᓇᐃᔭᖅᐸᒌᖅᑐᓂᒃ ᐃᓐᓄᐃᓂᐊᖅᐸᑦ? ᐅᕝᕙᓘᓐᓂᑦ ᑕᖅᑲᐅᙵᖅᑕᐅᓂᐊᖅᐸᑦ? 

ᐅᕝᕙᓘᓐᓃᑦ ᑎᒃᑯᐊᖅᑕᐅᓂᐊᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᑎᑦ ᑖᓐᓇ 

ᐊᐱᖅᑯᑎᒋᒐᖕᓂ. ᐱᓕᕆᕕᒃᐳᑦ ᒫᓐᓇ ᑕᒪᑐᒪᐅᑉ ᒥᒃᓵᓄᑦ ᑲᑎᒪᔾᔪᑎᖃᑲᑕᒃᑐᑦ ᒐᕙᒪᓕᕆᔨᒃᑯᑦ ᐱᓕᕆᕕᒃᐳᓪᓗ. 

ᖃᓄᖅᑑᕈᑎᒋᔭᕗᑦ ᖃᓄᖅ ᐊᐅᓚᑦᑎᒃᑯᑦᑎᒃᑯᑦ ᐱᐅᓇᔭᕐᒪᖔᑦ ᐊᒻᒪᓗ ᐃᓕᓐᓂᐊᖅᑎᑕᐅᓂᐊᕐᓂᖏᑦ ᑕᐃᒃᑯᐊ 

ᐊᒥᓂᔅᑕᐃᑦ ᑐᖏᓕᖏᑦᑕ ᑐᖏᓕᒃᑲᓐᓂᖏᑦ. ᐱᓕᕆᕕᑦᑕ ᐃᓗᐊᓃᙶᕐᓗᑎᒃ. ᓲᕐᓗ ᑕᕝᕙᓃᑦᑐᖅ ᐃᖅᑲᓇᐃᔭᖅᑎ 

ᖁᕝᕙᓂᒃᓴᒧᑦ ᐃᓕᔭᐅᓗᓂ.  

 

ᖃᓄᖅᑑᕈᑎᒋᔭᐅᔪᖅ ᖃᓄᖅ ᑕᒪᒃᑯᐊ ᐃᖅᑲᓇᐃᔮᑦ ᐃᓐᓄᒃᑕᐅᓂᐊᕐᒪᖔᖏᑦ. ᑲᑎᒪᔾᔪᑎᒋᑲᑕᒃᑕᕗᑦ ᓱᓕ. 

ᓈᒻᒪᒃᓯᒃᐸᑦ ᐋᖅᑭᔾᔫᒥᒍᑦᑎᒃᑯᓪᓗ ᐃᓕᔅᓯᖕᓄᑦ ᐅᓂᒃᑲᐅᓯᕆᓛᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖃᐅᔨᒪᓪᓗᖓᓗ ᒥᓂᔅᑕ ᑯᓱᒐᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᒥᓂᔅᑕᐅᖏᓐᓂᖓ ᖃᐅᔨᒪᓪᓗᒍ. ᑭᓯᐊᓂ ᐊᑯᓂᕈᓗᒃ ᑕᒫᓂ ᒥᓂᔅᑕᐅᓯᒪᓕᕐᒪᑦ. ᐃᒻᒪᖄ ᑕᖅᑲᒃᑯᐊ ᑐᓴᐅᒪᖁᓪᓗᒋᑦ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᓄᑕᐅᓂᖅᓴᐃᑦ ᖃᓄᖅ ᐱᕙᓪᓕᐊᔾᔪᓯᕐᓂᒃ ᐊᑐᖃᑦᑕᖅᐱᓯ ᐃᖅᑲᓇᐃᔮᒥᒃ 

ᓄᐃᑦᓯᓂᐊᕈᔅᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᖕᒪᑎᒃ ᐊᑐᖅᑕᐅᕙᑑᒃ ᐊᒻᒪᓗ ᐊᑐᐊᒐᐃᑦ 

ᐊᑐᖅᐸᒃᑕᕗᑦ ᐃᓐᓄᐃᓂᕐᒧᑦ ᐅᕝᕙᓘᓐᓃᑦ ᓴᖅᑮᓂᕐᒧᑦ ᐃᖅᑲᓇᐃᔮᒃᓴᒥᒃ. ᐃᓛᓐᓂᒃᑯᑦ ᓴᖅᑮᔪᓐᓇᖃᑦᑕᕋᑦᑕ 

ᐃᖅᑲᓇᐃᔮᒃᓴᓂᒃ ᐊᒻᒪᓗ ᐊᑐᖅᑐᑕ ᐃᖅᑲᓇᐃᔮᖑᔪᓂᒃ ᐃᓐᓄᓚᐅᖅᓯᒪᓐᖏᑦᑐᓂᒃ ᐊᒻᒪᓗ ᐱᓕᕆᓪᓗᑕ 

ᐋᖅᑭᒋᐊᖁᓪᓗᒍ ᐃᖅᑲᓇᐃᔮᖅ ᐃᓗᐊᓂ ᐱᓕᕆᕕᐅᑉ ᐃᖅᑲᓇᐃᔮᖏᑕ ᑎᑎᖅᑐᒐᖅᓯᒪᓂᖓᓂᒃ ᐊᒻᒪᓗ 

ᐃᓛᓐᓂᒃᑯᑦ ᐱᓕᕆᖃᑎᖃᕆᐊᖃᖅᐸᒃᑐᒍᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᖃᐅᔨᓇᓱᐊᕐᓗᑕ ᖃᓄᐃᑦᑐᒥᒃ 

ᐃᖅᑲᓇᐃᔮᒥᒃ ᓴᖅᑮᓂᐊᕐᒪᖔᑦᑕ; ᑕᕝᕙᓂᓕ, ᑖᓐᓇ ᒪᓕᒐᓕᐅᖅᑎᐅᖃᑎᒐ ᐊᐱᖅᓱᖅᑐᖅ.  

ᖃᐅᔨᒐᔭᖅᐳᒍᑦ ᖃᓄᖅ ᑐᑭᓕᐊᕐᓂᖃᕐᒪᖔᑦ ᓴᖅᑭᔮᕇᖅᑐᓄᑦ ᐱᓕᕆᐊᓄᑦ ᐊᒻᒪ ᐃᖅᑲᓇᐃᔮᒃᓴᓄᑦ 

ᐱᓕᕆᕝᕕᑦᑎᓐᓂ. ᐅᖃᖃᑎᒌᓕᕋᔭᖅᐳᒍᑦ ᑖᓐᓇ ᐃᓐᓄᒍᒪᖕᒪᖔᑦᑎᒍ, ᐅᕝᕙᓘᓐᓃᑦ ᐃᓐᓄᐃᔪᒪᖕᒪᖔᑦᑕ 

ᐃᖅᑲᓇᐃᔮᒃᓴᒥᒃ. ᖃᐅᔨᒪᒋᐊᕈᒪᕕᑖ ᓄᓇᕗᒻᒥᐅᑦ ᐃᖅᑲᓇᐃᔭᓕᖅᑎᑕᐅᔪᑦ ᐅᕝᕙᓘᓐᓃᑦ ᐃᓄᒃᑎᑐᑦ ᐊᓯᖏᓪᓗ?  

 

ᐊᒥᓱᑲᓪᓚᐅᖕᒪᑕ ᐊᑐᖅᑕᐅᔪᓐᓇᖅᑐᑦ, ᒪᓕᒡᓗᒋᑦ ᖃᓄᖅ ᓴᖅᑭᑦᑐᒪᖕᒪᖔᖅᐱᐅᒃ ᐊᒻᒪᓗ ᑕᒪᒃᑯᐊᓕᒫᑦ ᐊᑐᕐᓗᒋᑦ, 

ᐱᓕᕆᖃᑎᖃᑦᑎᐊᖃᑦᑕᖅᑐᒍᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐅᐱᓐᓇᕋᓂ ᒪᓕᒐᖃᐅᕋᑦᑕ ᐊᒻᒪᓗ ᐊᑐᐊᒐᐅᔪᓂᒃ 

ᒪᓕᒃᑕᐅᔭᕆᐊᖃᖅᑐᓂᒃ ᐃᓐᓄᐃᓂᐊᖅᑎᓪᓗᑕ ᐃᖅᑲᓇᐃᔮᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐅᖃᑦᓯᐊᕐᒪᑦ ᑕᒪᑐᒪᐅᑉ ᒥᓂᔅᑕᐅᑉ. ᑕᒪᒃᑯᐊ 

ᐱᔭᕆᑐᓂᖏᑦ ᑕᑯᔭᑦᓴᐅᖅᑰᔨᖕᒪᑕ.  

 

ᐃᒃᓯᕙᐅᑖᖅ, ᐅᓇ ᓄᑕᐅᔾᔭᙱᑦᑑᒐᓗᐊᖅ. ᒪᕐᕈᐃᓕᖅᑲᖓᓯᒪᓂᖓ ᒐᕙᒪᐅᔫᑉ ᒪᕐᕉᒃ ᒐᕙᒪ ᑕᒪᒃᑯᐊᓗ 

ᑭᒃᑯᑐᐃᓐᓇᐃᑦ ᐊᑲᐅᓈᖅᓯᒪᒐᓱᒃᓯᒪᒻᒪᑕ ᑐᖏᓕᐅᑉ ᐃᑲᔪᖅᑎᖓᓄᑦ, ᑐᖏᓕᙳᓕᖅᓱᑎᒃ. ᑕᒪᒃᑯᐊ 

ᑐᖏᓕᖃᐅᕋᑦᑕ ᑕᐃᒪᐃᑦᑐᒃᑰᖅᓯᒪᓪᓗᑎᒃ ᓄᑕᐅᔾᔮᙱᑦᑐᖅ ᓄᑖᒥᒃ ᓴᖅᑮᔾᔮᙱᑦᑐᒍᑦ.  

 

ᑭᓯᐊᓂ ᐅᓇ ᐃᓱᒫᓘᑎᑐᐃᓐᓇᐅᕗᖅ ᓲᕐᓗ ᐃᒫᑐᐃᓐᓇᑯᓗᒃ ᑲᒪᒋᔭᐅᓂᖏᑦ ᐊᐱᖅᑯᑎᒐᖃᐃ ᐅᓇ 

ᐱᔭᕆᑑᑎᐅᓂᖏᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐅᖃᐅᓯᕇᓐᓇᖅᐸᔅᓱᑎᒍ ᐅᕙᒍᑦ ᑕᒪᒃᑯᐊ 

ᐊᖑᒪᑦᑎᐊᕆᐊᖃᕐᓂᖏᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔮᑦ ᕿᒥᕐᕈᓂᖏᑦ ᐊᒻᒪᓗ ᐃᖅᑲᓇᐃᔮᑦ 

ᐃᓗᓕᖏᓐᓂᒃ ᐃᓚᖏᓪᓗ ᐃᖅᑲᓇᐃᔮᑦ ᖃᐅᔨᒪᓂᖅᑕᖃᕐᓂᖅᑲᕆᐊᓂᖅᓴᐅᓲᖑᓪᓗᑎᒃ ᐊᓯᖏᑕ ᓴᓂᐊᓂ  

 

ᐊᒻᒪᓗ ᓯᕗᓕᐅᕈᓐᓇᑦᑎᐊᕆᐊᖃᖅᑐᐃᓪᓗ ᐱᒻᒥᒻᒪᑕ ᑖᒃᑯᐊ ᑮᓇᐅᔭᓕᕆᔨᒃᑯᑦ ᖁᑦᑎᓂᖅᓴᒥᒃ 

ᐊᔪᙱᓐᓂᖃᕆᐊᖃᖅᓱᑎᒃ ᑕᕝᕙ ᐃᖅᑲᓇᐃᔮᒧᑦ ᓇᓗᓇᐃᔭᐃᒍᑎᖃᖅᑐᑎᓪᓗ ᑕᒪᒃᑯᐊ ᓇᓗᓇᐃᔭᖅᓯᒪᙱᓪᓗᑎᒃ 

ᑐᖏᓕᖏᓐᓄᑦ ᐃᑲᔪᖅᑎᑐᐃᓐᓇᐅᖃᑦᑕᕐᓂᐊᖅᑐᑦ ᐅᕝᕙᓗ ᑭᙳᖅᑕᐅᔪᓂᒃ ᐊᔪᙱᓐᓂᕆᔭᕆᐊᖃᖅᑕᖏᓐᓂᒃ 

ᐱᓕᕆᕝᕕᖓᓐᓄᑦ ᓲᕐᓗ ᑖᑦᓱᑐᓇᖅ ᖁᑦᑎᓛᒥᒃ ᐃᖅᑲᓇᐃᔮᒧᑦ ᐃᓂᒋᔭᐅᓚᖓᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖏᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᒋᑦᑎᐊᖅᑕᕋ ᐊᐱᖅᑯᑎᒋᔭᖓ 

ᐃᒃᓯᕙᐅᑖᖅ. ᐱᒻᒪᕆᐅᖅᑰᕐᒪᐃᓛᒃ ᐅᕙᓐᓃᓛᒃ ᐃᒃᓯᕙᐅᑖᖅ ᖃᐅᔨᒪᓪᓗᖓ ᐃᖅᑲᓇᐃᔭᖃᑎᖃᕈᓐᓇᖅᓯᒪᒥᒐᒪ 

ᓯᕗᓕᐅᖅᑎᐅᖃᑎᒋᓪᓗᒍ ᑖᓐᓇ ᒪᓕᒐᓕᐅᖅᑎ ᐊᒻᒪᓗ ᑖᓐᓇ ᒥᔅᑕ ᕼᐃᒃᔅ, ᐅᖃᖅᑖᓄᑦ ᑖᓐᓇ ᐊᑲᐅᓈᑦᑎᐊᕐᒪᑦ 

ᐃᖅᑲᓇᐃᔮᒃᓴᖅ ᑭᒃᑯᓐᓄᑦ ᓄᓇᕗᒻᒥᐅᓄᑦ ᑕᐃᒫᒃ ᐃᖅᑲᓇᐃᔭᕈᓐᓇᖅᓯᑎᒋᓕᕐᓗᓂ ᐊᒻᒪ ᓲᕐᓗ ᓯᕗᓕᐅᒻᒪᕆᓕᕐᓗᓂ 

ᑐᖏᓕᐅᓂᕐᒧᑦ. 

 

ᐃᒃᓯᕙᐅᑖᖅ, ᐱᓕᕆᕝᕕᑎᓐᓂ ᑮᓇᐅᔭᓕᕆᔨᐅᓪᓗᖓ ᑎᓕᓯᓯᒪᒐᒪ ᐃᖅᑲᓇᐃᔭᕐᕕᑎᓐᓂ ᑖᓐᓇ ᓂᕈᐊᕐᓂᐊᖅᑕᕗᑦ 

ᐊᔪᙱᓐᓂᖃᕆᐊᖃᕐᓂᐊᕐᒪᑦ ᐃᖅᑲᓇᐃᔮᖅᑖᖅᐸᓪᓕᐊᓂᐊᕐᓗᓂ ᐊᔪᙱᓐᓂᖃᕐᓗᓂ ᑖᓐᓇ 

ᐊᖏᓂᖅᐹᖑᖃᑕᐅᓂᐊᖅᑐᖅ ᒪᓕᓐᓂᐊᖅᑕᑎᓐᓂᒃ.  

 

ᓇᐃᓈᕐᓗᒍ ᐃᓄᖁᑎᒋᔭᐅᒐᓗᐊᕈᕕᑦ ᓄᓇᑖᖃᑕᐅᓯᒪᒐᓗᐊᕈᕕᑦ ᐃᓂᖓᓅᕈᓐᓇᖅᐳᑎᑦ ᑭᓯᐊᓂ 

ᐊᔪᙱᓐᓂᖃᕆᐊᖃᕐᓂᐊᖅᑐᑎᑦ ᐱᓇᓱᒍᒪᓂᖃᕐᓗᑎᓪᓗ ᐱᖃᑦᑕᓕᓂᐅᓗᑎᓪᓗ ᐊᑲᐅᓈᕈᑎᒋᒋᐊᕐᓗᒍᓗ 

ᑐᖏᓕᙳᖅᐸᓪᓕᐊᓂᕐᒧᑦ ᐃᒻᒪᖃ ᑮᓇᐅᔭᓕᕆᔨᒃᑯᓐᓂᐅᖏᑉᐸᑦ ᐊᓯᖏᓐᓂᒃ ᒐᕙᒪᒃᑯᑦ ᑎᒥᖁᑎᖏᓐᓂᒃ.  

 

ᑭᓯᐊᓂ ᐱᒃᑯᒥᓇᕐᓂᖏᑦ ᑕᑯᓐᓇᕐᓗᑎᒍᑦ ᐊᒻᒪᓗ ᑖᒃᑯᐊ ᐃᓕᓐᓂᐊᕈᓐᓇᖅᓯᑎᑕᐅᒍᓐᓇᖁᓪᓗᑎᓪᓗ 

ᐃᖅᑲᓇᐃᔮᕆᔭᒥᓂᒃ ᐊᔪᙱᓐᓂᕆᔭᖏᑦ ᐱᕙᓪᓕᐊᒍᑎᑦᓴᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 



ᕿᑎᖅᑰ, ᒫᑦᓯ 9, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᓕ, ᑕᒪᓐᓇ ᐱᒻᒪᕆᐅᓱᒋᕙᕋ ᑲᔪᓯᑦᑎᐊᕐᓂᕐᒧᑦ 

ᐸᕐᓇᓐᓂᖅ ᖃᐅᔨᒪᓂᐊᕋᑦᑕ ᖃᓄᑎᒋ ᐱᒡᒐᓇᖅᑎᒋᒻᒪᖔᖅ ᐃᖅᑲᓇᐃᔭᓕᖅᑎᑦᑎᒋᐊᖓ ᒥᓂᔅᑕᐅᒍᓐᓃᖅᑐᓂᒃ 

ᐊᒻᒪ ᓇᒻᒥᓂᖅ ᐱᕈᕈᓐᓇᕈᑦᑕ, ᑕᒪᓐᓇ ᐱᐅᔪᒻᒪᕆᐅᓱᒋᕙᕋ. ᑐᑭᓯᔭᒃᑯᑦ ᒥᔅᑕ ᑦᓴᐅᓐ ᐊᖏᔪᕐᔪᐊᓂᒃ ᐃᓯᒐᐅᔭᖃᕐᒪᑦ.  

 

ᑖᓐᓇ ᑭᖑᓪᓕᖅ ᐊᐱᖅᑯᑎᒐ, ᓇᒥᑐᐃᓐᓈᖅᑐᖃᓚᐅᓐᖏᒻᒪᑦ ᑮᓇᐅᔭᓂᒃ ᐊᑐᖅᑐᔅᓴᓂᒃ, 

ᓈᓴᐅᑎᑕᖃᓚᐅᓐᖏᓐᓂᖓᓄᑦ ᐅᕝᕙᓘᓐᓃᑦ ᑮᓇᐅᔭᖅᑑᑎᒃᓴᓂᒃ ᑐᒃᓯᕋᖅᑐᖃᓚᐅᓐᖏᒻᒪᑦ ᑖᒃᑯᓄᖓ 

ᐃᖅᑲᓇᐃᔮᓄᑦ, ᑕᐃᒪᓕ ᐊᐱᕆᒐᔭᖅᐳᖓ ᑭᓇ ᑮᓇᐅᔭᖃᖅᑎᑦᑎᓂᐊᕐᒪᖔᖅ ᑖᒃᑯᓂᖓ ᐃᖅᑲᓇᐃᔮᓂᒃ? 

ᐊᐅᓚᑦᑎᔨᒃᑯᓐᓃᙶᕐᓂᐊᖅᐹᑦ, ᐅᕝᕙᓘᓐᓃᑦ ᐱᓕᕆᕝᕕᒃᑯᑎᒍᑦ, ᑮᓇᐅᔭᖃᖅᑎᑕᐅᒐᔭᖅᐸᑦ ᐃᓗᐊᓂ?  ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖏᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᑎᓐᓂ ᐊᓯᔾᔨᕐᓂᐊᖅᑕᕗᑦ ᐃᓄᒃᑕᐅᒃᑲᕐᓗᒋᓪᓗ 

ᐱᓕᕆᕝᕕᑎᓐᓂ ᑖᒃᑯᐊ. ᖁᔭᓐᓇᒦᒃ. ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᓐᓃᒻᒥᔪᖅ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᒃᑯᑦ ᒥᓂᔅᑕ ᐱᓕᕆᔨᑎᓪᓗ ᐊᐱᖅᑯᑎᖃᖅᑐᖓ ᐃᓄᐃᑦ 

ᐃᖅᑲᓇᐃᔭᕐᓂᒃᓴᖏᓐᓄᑦ ᐸᕐᓇᐅᒻᒧᑦ. ᒪᑉᐱᒐᖓ 34 ᐸᕐᓇᐅᑎᑦᓯᓐᓂᒃ 2023-2026 ᐸᕐᓇᐅᑎᓯ ᐅᖃᖅᓯᒪᒻᒪᑦ 

ᒫᓐᓇ ᑲᑎᑦᑎᒋᑦ 17-ᓂᒃ ᐊᖏᔪᖅᑲᐅᑎᓂᒃ ᐃᖅᑲᓇᐃᔮᔅᓴᖃᐅᕐᒪᑕ ᓇᓪᓕᐊᒃ ᐃᓄᑦᑕᐅᓯᒪᙱᑦᑐᑦ ᓄᓇᕗᒻᒥᐅᓄᑦ  

ᐃᖅᑲᓇᐃᔭᖅᑎᐅᔪᓄᑦ.  

 

ᑭᑐᑦ ᐱᓪᓗᒍ ᐃᓄᐃᑦ ᐃᖅᑲᓇᐃᔭᖅᐸᑦ ᐱᓕᕆᕝᕕᓯᓐᓂ ᐊᖏᔪᖅᑲᐅᑎᖁᑎᔅᓯᓐᓂᒃ ᖁᑦᑎᓂᖅᓴᓂᒃ 

ᐊᑯᓐᓂᖓᓃᑦᑐᓂᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖏᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᐅᕙᖓᑦᑕᐅᖅ ᑖᓐᓇ 

ᑕᑯᓯᒪᓪᓗᒍ ᖃᑦᑎᐅᓂᖏᑦ ᐅᓇ ᐱᔾᔪᑎᒋᓯᒪᒻᒥᒐᑉᑎᒍ ᐱᒻᒪᕆᐅᓪᓗᓂ ᐱᔭᕆᑐᔪᓂᒃ ᐊᔪᙱᓐᓂᕆᒋᐊᖃᖅᑕᖏᓪᓗ 

ᐃᖅᑲᓇᐃᔮᖑᔪᓄᑦ ᖁᑦᓯᑦᑑᒻᒪᑕ ᑭᓯᐊᓂ ᐊᐃᑦᑖ ᐃᓐᓄᑦᑕᐅᒍᓐᓇᖅᓯᒪᙱᒻᒪᑕ ᐃᓄᓐᓄᑦ 

ᐱᓕᕆᕝᕕᑎᓐᓅᒐᔭᙳᐊᖅᑐᓄᑦ ᓂᕆᐅᑉᐳᒍᑦ ᐊᕐᕌᒍᓂᒃ ᐊᒡᒋᖅᑐᓂᒃ ᐃᓄᓐᓄᑦ ᐊᔪᙱᓐᓂᖃᖅᑐᖅᑕᖃᓕᕈᓂ 

ᐃᓄᒃᑕᐅᐸᓪᓕᐊᓕᕈᒫᕐᓂᖏᓐᓂᒃ ᐃᖅᑲᓇᐃᔮᒃᓴᑦ ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑏᓐᓇᐅᑎᓪᓗᒋᑦ ᐅᕝᕙᓗ ᐱᑕᖃᙱᑦᑐᓪᓘᓐᓃᑦ ᐃᓄᐃᑦ 

ᐃᖅᑲᓇᐃᔮᖑᔪᑦ ᑖᒃᑯᓇᓂ. ᐱᓕᕆᕝᕕᓯ ᑕᐅᑐᑉᐱᓯ ᖃᓄᖅ ᐃᖅᑲᓇᐃᔮᒥᒃ ᐱᕙᓪᓕᐊᒍᑎᒃᓴᐅᔪᒥᒃ 

ᐃᖅᓇᐃᔭᖅᑐᓕᕆᔨᒃᑯᑎᒍᑦ ᐃᓐᓄᒃᑕᐅᔪᓐᓇᕐᓗᑎᒃ ᐊᔪᙱᓐᓂᖃᖅᑐᓂᒃ ᓇᓂᓯᒍᓐᓇᖅᓯᓗᓯ ᐃᓄᓐᓂᒃ ᓄᓇᕗᒻᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖏᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᒥᕙᐅᑖᖅ ᐄ ᑕᐃᒪᐃᑉᐳᒍᑦ. 

ᐊᖏᔪᖅᑲᐅᑎᕗᑦ ᑐᖏᓕᕗᑦ ᑐᖏᓕᒻᒦᑦᑐᑦ ᐃᖅᑲᓇᐃᔭᐃᓐᓇᖅᑐᑦ ᓯᓚᑦᑐᓴᕐᕕᒻᒥ ᐊᓯᖏᓐᓂᓗ 

ᐃᓕᓐᓂᐊᕐᕕᐅᕙᒃᑐᓂᒃ ᐃᓄᒃᑕᖃᕐᔪᒥᖁᓪᓗᑕ ᐃᓕᓐᓂᐊᖅᓯᒪᓗᑎᒃ ᑮᓇᐅᔭᓕᕆᔪᓐᓇᓂᕐᒥᒃ ᐊᒻᒪᓗ 

ᐸᕐᓇᐅᑎᓕᐅᕈᓐᓇᓂᕐᒥᒃ ᑮᓇᐅᔭᓂᒃ.  

ᑕᒪᓐᓇ ᐱᒻᒪᕆᐅᒻᒪᑦ ᓯᕗᒧᒐᓱᑦᑕᐃᓐᓇᕆᓂᐊᕐᓂᕗᑦ ᐃᓄᐃᑦ ᐊᔪᙱᓐᓂᖃᖅᑐᐃᑦ ᑖᒃᑯᓄᖓ ᐃᖅᑲᓇᐃᔮᓄᑦ 

ᐃᓕᔭᐅᖃᑦᑕᖁᓪᓗᒋᑦ ᐊᔪᙱᓐᓂᖃᕆᐊᖃᕐᒪᑕᐃᓛᒃ ᐊᒻᒪᓗ ᐃᑲᔫᓯᐊᖅᑖᓲᖑᓪᓗᑎᒃ ᓈᒻᒪᑐᒥᒃ.  

 

ᐱᔭᕇᖅᓯᕙᓪᓕᐊᔪᑦ ᑕᑯᕙᓪᓕᐊᓪᓗᑎᒍ ᓄᓇᕗᒻᒦᖔᖅᑐᑦ ᓄᓇᓕᓐᓂᒃ ᐊᑲᐅᓈᕈᑎᖃᓪᓗᐊᕋᔭᕐᒪᑕ 

ᑮᓇᐅᔭᓕᕆᓂᕐᒥᒃ ᑕᕝᕙᓃᓗᐊᕋᓗᐊᕐᒪᑕᐃᓛᒃ ᑮᓇᐅᔭᓕᕆᔨᒃᑯᓐᓂᒃ ᒐᕙᒪᒃᑯᑦ. ᑕᒪᒃᑯᐊ ᑭᑐᑦ 

ᐊᖏᔪᖅᑲᐅᑎᐅᒋᐊᖃᖅᑐᓕᒫᓂᒃ ᐃᓪᓗᓕᕆᔨᐅᓂᐊᕐᓗᓂ ᐊᖏᔪᖅᑳᖑᓂᖅ ᑮᓇᐅᔭᓕᕆᓂᖅ 

ᖃᐅᔨᒪᓂᖃᕆᐊᖃᓲᖑᒻᒪᑕ ᐊᑲᐅᓈᓪᓗᐊᖅᑑᒐᓗᐊᖅ ᐃᖅᑲᓇᐃᔮᒃᓴᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕈᒥᓇᖅᐳᖅ ᒥᔅᑕ ᑯᓱᒐᖅ. ᐸᕐᓇᐅᑎᒃᓯᓐᓂᒃ ᒪᑉᐱᒐᖓ 30 

ᐱᓕᕆᕝᕕᓯ ᐸᓐᓇᐅᑎᓕᐊᓯ ᐅᖃᖅᓯᒪᒻᒪᑦ ᑲᑎᑦᑐᒋᑦ 12-ᓂᒃ ᐊᖏᔪᖅᑲᐅᑎᓂᒃ ᐃᓂᖃᕐᓂᐊᕐᒪᑦ ᒫᑦᓯ 31, 2024 

ᑎᑭᓪᓗᒍ ᐱᒋᐊᖅᑐᒍ. ᑖᓐᓇ ᐸᕐᓇᐅᑎᓯ ᐅᖃᖅᓯᒪᒻᒪᑦ ᐃᖅᑲᓇᐃᔮᖑᔪᑦ ᐃᓚᖓᑦ ᐃᓄᒃᑕᐅᔪᒫᕐᒪᙴᖅ ᐃᓄᒻᒧᑦ 

ᐃᖅᑲᓇᐃᔭᖅᑎᒧᑦ ᐊᖏᔪᖅᑲᐅᑎᒃᓴᒧᑦ ᐃᓂᒃᓴᖓᑦ ᐃᓄᒻᒧᑦ ᐃᓐᓄᒃᑕᐅᔪᒫᕐᓂᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖏᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᕕᐊᒋᕙᕋ ᑲᑎᒪᔨᐅᖃᑎᒐ 

ᐅᖃᐅᓯᕆᒻᒪᒍ ᐊᖅᑯᑎᒋᓗᑎᑦ ᐃᒃᓯᕙᐅᑖᖅ ᒥᔅᑕ ᑦᓴᐅᓐ ᑭᐅᒍᓐᓇᖅᐸᒍ ᑖᓐᓇ ᐊᐱᖅᑯᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑦᓴᐅᓐ. 

 

ᑦᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓄᓐᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐸᕐᓇᐅᑎᑦ 

ᐊᕐᕌᒍᒐᓚᐅᓕᖅᑐᑦ ᐊᓂᒍᖅᑐᑦ ᐋᖅᑭᑦᑕᐅᓚᐅᖅᓯᒪᒻᒪᑕ ᐋᖅᑭᐸᓪᓕᐊᓪᓗᑎᒍ ᑕᐃᑉᓱᒪᓂ ᐃᖅᑲᓇᐃᔮᒃᓴᑦ 

ᐱᓕᕆᕝᕕᑎᓐᓂ ᐱᒃᑯᒥᓇᕐᓂᖅᐹᖑᓱᕆᓚᐅᖅᓯᒪᔭᕗᑦ ᐃᓄᓐᓂᒃ ᐃᓐᓄᒃᑕᐅᒋᐊᖓ ᐊᒡᓛᑦ 

ᐱᖃᓕᓚᐅᖅᓯᒪᒐᓗᐊᖅᑐᒍᑦ ᓯᕗᓂᑦᑎᓐᓂ ᑖᒃᑯᐊ ᐃᖅᑲᓇᐃᔮᒃ ᒪᕐᕉᒃ ᑕᐅᑐᓚᐅᖃᑦᑕᖅᓯᒪᔭᕗᑦ 

ᐊᖏᔪᖅᑲᐅᕕᑦᑎᓐᓄᑦ ᐊᐅᓚᑦᑎᔨᐅᔪᒥᒃ ᐊᒻᒪᓗ ᓱᕐᕋᓇᖅᑐᓂᒃ ᐃᒥᐊᓗᓂᓪᓗ  

ᐱᓕᕆᔨᐅᔪᒥᒃ.  

 

ᑖᒃᑯᐊ ᐊᕐᕌᓂᓂᒃ ᐃᓚᖓᓂᖅᑲᐃ ᐃᓄᓐᓄᑦ ᐃᓐᓄᑦᑕᐅᓯᒪᒐᓚᔪᔫᒐᓗᐊᖅ ᑭᓯᐊᓂ ᑖᒃᑯᐊ ᐱᑕᖃᙱᑦᑐᑦ ᒫᓐᓇ. 

ᑖᓐᓇ ᐊᖏᔪᖅᑲᐅᓯᕐᕕᒻᒧᑦ ᐊᐅᓚᑦᑎᔨ ᓱᕐᕋᓇᖅᑐᓂᓪᓗ ᑲᒪᔨ ᓱᓕ ᐃᓐᓄᒃᓯᒪᙱᒻᒪᑦ 

ᐊᑲᐅᓈᕐᓂᖅᐹᖑᒐᔭᖅᑰᖅᑐᖅ ᐃᓐᓄᒃᑕᐅᒃᑲᕋᓱᒋᐊᖓ ᐊᕐᕌᒍᓂᒃ ᐊᒡᒋᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᓐᓃᒻᒥᔪᖅ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦᓯ ᒥᓂᔅᑕ ᐱᓕᕆᔨᑎᓪᓗ. ᒥᓂᔅᑕ ᑎᑎᕋᖅᓯᒪᔭᓯ 2023-

2026 ᐸᕐᓇᒍᑎᔅᓯᓐᓄᑦ ᒪᑉᐱᒐᖓᓂᒃ 23, “ᓯᕗᓪᓕᐅᔾᔭᐅᔪᑦ ᐃᓚᖓᓂᒃ 2023-2024-ᒧᑦ ᑖᒃᑯᐊ ᐱᓕᕆᖃᑎᓯ 

ᐅᖃᖃᑎᒋᓗᓯᐅᒃ ᓄᓇᓖᓪᓗ ᐅᖃᖃᑎᒋᓗᓯ ᕿᒥᕐᕈᖅᑳᓚᐅᕐᓗᓯ ᐃᒥᐊᓗᒻᒧᑦ ᒪᓕᒐᕐᒥᒃ ᐊᒻᒪᓗ ᐋᖅᑭᒋᐊᕈᑎᔅᓴᓂᒃ 

ᐊᓯᔾᔨᕈᑎᔅᓴᓂᒃ ᐱᕙᓪᓕᐊᓕᕐᓗᓯ”. ᑭᓱᓪᓚᑦᑖᓂᒃ ᐋᖅᑭᒋᐊᕆᔪᒪᒐᔭᙳᐊᕋᔅᓯ ᐃᓱᒪᖅᓴᖅᓯᐅᕈᑎᒋᔭᓯᑦ ᓇᓪᓕᐊᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖏᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᐃᒃᓯᕙᐅᑖᖅ 

ᐊᑕᐅᓯᐅᙱᑉᐳᑦ ᑎᑎᕋᖅᐸᓪᓕᐊᔭᕗᑦ ᐱᓕᕆᖃᑎᒋᔭᑦᑎᓐᓄᑦ ᐅᖃᖃᑎᒌᑉᐸᑦᑎᓪᓗᑕ ᐊᑐᐊᒐᐃᑦ 

ᐱᓇᓱᒍᒪᓂᐊᖅᑕᕗᓪᓗ ᐊᐅᓚᓂᕆᔭᑦᑎᓐᓄᑦ ᑐᙵᕕᒃᑯᑦ ᐃᓚᒋᓗᒋᑦ ᑐᓴᖅᑎᕙᓐᓂᐊᖅᑕᕗᑦ ᐊᖏᕈᑎᕗᑦ 

ᑲᑐᔾᔨᖃᑎᒌᓐᓂᖅ ᒪᓕᓪᓗᒍ. ᑕᒪᒃᑯᐊᓗ ᑐᓴᕋᔅᓴᐃᑦ ᓇᕝᕚᕋᓱᒻᒥᔭᕗᑦ ᐅᖃᖃᑎᖃᖅᓱᑕ. ᐃᒻᒪᖃ ᑐᖏᓕᕋ ᑖᓐ ᔭᖕ 

ᑭᐅᒋᐊᓪᓚᑲᓐᓂᕈᓐᓇᖅᐸᒍ ᐃᓗᓕᒃᑲᓐᓂᖏᓐᓂᒃ.  

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᑐᖏᓕᐅᑉ ᐃᑲᔪᖅᑎᖓ, ᒥᔅᑕ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᐃᒥᐊᓗᓕᕆᓂᕐᒧᑦ ᒪᓕᒐᖅ, ᖃᐅᔨᒪᔪᑦᓴᐅᔪᓯ 

ᐱᑐᖃᐅᒋᐊᖓ ᐊᒻᒪ ᑐᓐᖓᕕᖃᕐᓱᓂ ᒪᓕᒐᕐᓂᒃ ᓴᓇᔭᐅᓚᐅᖅᓯᒪᔪᓂᒃ 80-ᖏᓐᓂ ᐊᒻᒪ 90-ᖏᓐᓂ ᓄᓇᑦᓯᐊᕐᒥ. 

ᐊᒥᓲᕗᑦ ᐃᓚᖏᑦ ᒪᓕᒐᐅᑉ ᐱᑐᖃᐅᓕᖅᑐᑦ ᐊᒻᒪᓗ ᐊᑐᓪᓚᑦᑖᕋᑎᒃ ᐅᓪᓗᒥ ᓯᓚᕐᔪᐊᕐᒥᐅᓄᑦ, 

ᓄᓇᕗᒨᑐᐃᓐᓇᖅᑐᑎᒃ.  

 

ᑕᒪᓐᓇ ᐱᔾᔪᑎᒋᓪᓗᒍ, ᕿᒥᕐᕈᔭᐃᓐᓇᕆᕙᕗᑦ ᒪᓕᒐᓕᒫᑦ. ᑖᒃᑯᐊ ᐃᓛᒃᑰᖅᑕᖅᑐᒋᑦ ᐊᑐᖃᑦᑕᖅᑕᕗᑦ. 

ᓄᐊᑦᑎᖃᑦᑕᖅᓯᒪᕗᒍᑦ ᐅᖃᐅᓯᐅᔪᓂᒃ ᐊᕐᕌᒍᒐᓚᐅᓕᖅᑐᓂᒃ ᐊᔾᔨᒌᙱᑦᑐᓂᒃ ᑎᒍᒥᐊᖅᑎᐅᖃᑕᐅᔪᓂᒃ ᖃᐃᔪᓂᒃ 

ᐅᕙᑦᑎᓐᓄᑦ ᐅᖃᕆᐊᖅᑐᖅᑐᑎᒃ, ᑕᒪᓐᓇ ᐊᓯᔾᔨᕈᒪᕕᐅᒃ?  

 

ᑖᒃᑯᐊ ᐅᖃᐅᓯᕆᕙᓪᓕᐊᔭᕗᑦ, ᑭᓯᐊᓂ ᐃᓛᒃᑰᖅᑕᕐᓗᒋᑦ ᐱᓕᕆᐊᕆᒐᑦᑎᒍ, ᐊᒻᒪᓗ ᑭᓪᓕᒋᓐᖏᑕᖏᑦ 

ᕿᒥᕐᕈᓂᐅᑉ.  ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓱᖃᑦᑕᖅᓯᒪᒐᒪ ᑖᒃᑯᐊ ᒥᒃᓵᓄᑦ ᐃᑉᐸᒃᓴᐅᓚᐅᖅᑐᖅ. 

ᐊᐱᕆᕗᖓ ᐃᓱᒪᒃᓴᖅᓯᐅᔅᓯᒪᒻᒪᖔᑉᓯ ᐊᑐᕐᓂᓗᒃᑕᐃᓕᒍᑎᑦᓯᐅᒍᓐᓇᖅᑐᓄᑦ ᐅᑭᐅᖃᕐᓂᖏᑎᒍᑦ 

ᐃᒥᐊᓗᒃᑖᕐᓂᐊᕈᑎᒃ ᓱᕐᕋᓇᖅᑐᓂᓪᓘᓐᓃᑦ ᐃᓱᒪᒃᓴᖅᓯᐅᖅᓯᒪᔪᖃᕐᒪᖔᖅ ᓲᕐᓗ 19-ᓂᒃ ᐅᑭᐅᖃᖅᑐᑦ 21-ᓂᒃ 

ᐅᑭᐅᖃᕆᐊᖃᓕᕐᓗᑎᒃ ᓂᐅᕕᕐᓂᐊᕈᑎᒃ ᐃᓚᖏᑦ ᓄᓇᕐᔪᐊᕐᒥ ᐊᖏᔪᖅᑲᐅᓯᕐᕖᑦ ᑭᒡᓕᓕᐅᓲᖑᒻᒪᑕ 

ᐊᒃᑐᐃᓂᕐᓗᖁᔨᖏᒃᓱᑎᒃ ᐃᒥᐊᓗᖕᒧᑦ ᐱᕙᓪᓕᐊᓂᖃᖅᑎᓪᓗᒋ ᖃᕆᑕᖏᑦ ᒪᒃᑯᒃᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖏᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᑎᑎᕋᕐᓂᐊᖅᐸᕗᑦ 

ᐊᒻᒪᓗ ᑕᒪᓐᓇ ᐅᖃᐅᓯᐅᔪᖅ ᕿᒥᕐᕈᖃᓯᐅᑎᓂᐊᕋᑦᑎᒍ ᐊᒻᒪᓗᖃᐃ ᑖᓐᓇ ᐊᑲᐅᓈᓕᕋᔭᖅᐳᖅ 

ᐅᖃᖃᑎᖃᖅᐸᓕᐊᓕᕈᑦᑕᑦᑕᐅᖅ ᒐᕙᒪᖃᕐᕖᑦ ᐊᓯᖏᓐᓂᒃ ᓄᓇᑦᑎᐊᒥᓪᓘᓐᓃᑦ ᑭᓪᓕᖃᕐᓂᖏᑦ 

ᖁᑦᑎᓂᖅᓴᒦᑎᓪᓗᒋᑦ ᐱᐅᓂᖃᕐᒪᖔᖅ ᐱᐅᙱᓐᓂᖃᕐᒪᖔᓪᓗ ᑕᑯᒋᐊᕐᓗᑎᒍ ᐃᑲᔪᕐᓂᖃᕋᔭᖅᐸᓘᓐᓃᑦ 

ᐊᑐᐊᒐᖁᑎᒋᔭᑦᑎᓐᓂ ᐃᓱᒪᒃᓴᖅᓯᐅᕈᑎᑦᓴᔅᓯᐊᕙᐅᔪᖅ ᓇᓗᓇᙱᓚᖅ ᐅᕙᒍᑦ ᕿᒥᕐᕈᓇᒋᐊᖓ ᐃᓚᒋᓂᐊᕐᒪᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐄ, ᐅᑉᐱᕆᓂᐊᓕᖅᑲᒋᑦ, ᓯᕗᕙᓯᓗᐊᓕᕐᓂᕈᒪ ᐊᐱᖅᑯᑎᓐᓂᒃ 

ᖃᐅᔨᒃᑲᓂᐊᖅᑲᙵ. ᓄᓇᕘᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓕᕆᓂᕐᒧᓪᓗ ᑲᒥᓴᓐ−ᖓᓂᒃ. 

ᖃᐅᔨᒍᒪᑦᑕᕋᓗᐊᕆᕗᖓᓕ ᑕᐃᒃᑯᐊ ᐊᓯᔾᔩᓂᕆᔭᓯ ᒪᓕᒐᖓᓂᒃ ᐱᒋᐊᖃᖅᑎᑦᑎᓂᐊᕐᒪᖔᔅᓯ.  

 

ᐊᑦᑕᓇᕐᓂᕋᐃᓯᒪᔪᓂᒃ ᑎᑎᖅᑲᖃᖅᑎᑕᐅᓕᖅᑲᑕᖃᐃ ᐃᒥᐊᓗᐃᑦ ᓄᓇᑦᓯᐊᕐᒥ ᑕᐃᒪᐃᒋᐊᖃᓕᖅᑎᑦᑎᓯᒪᒻᒪᑕ 

ᐊᑦᑕᓇᕐᓂᕋᐃᔪᒥᒃ ᓇᓗᓇᐃᖅᑐᐃᔪᓂᒃ ᐃᒥᐊᓗᖏᓐᓂᒃ ᓂᐅᕕᐊᔅᓴᕆᖃᑦᑕᖅᑕᖏᓐᓂᒃ. ᐅᖃᐅᓯᖃᖅᑐᐃᑦ 

ᖃᐅᔨᒪᑦᑎᐊᖁᔨᓪᓗᑎᒃ ᐊᑦᑐᖅᓯᒍᓐᓇᕐᓂᕆᔭᖏᓐᓂᒃ ᓇᔾᔨᐊᖑᔪᓂᒃ.  

 

ᐊᒻᒪ ᐃᑉᐸᓴᕐᓗ ᐅᖃᐅᓯᐅᑎᓪᓗᒍ ᑕᒪᓐᓇ ᖃᐅᔨᓚᐅᕋᑦᑕ. ᐃᒥᐊᓗᖃᑦᑕᕐᓂᖅ ᖃᓄᑎᒋ ᐃᒥᐊᓗᖃᑦᑕᕐᓗᓂ 

ᖃᓄᐃᒋᔭᐅᖏᒻᒪᖔᑦ ᐊᓯᔾᔨᖅᑕᐅᓯᒪᓕᕐᒥᒪᒡᒎᖅ ᐃᓱᒪᒋᔭᐅᓂᖓ. ᐅᖃᐅᔾᔨᒋᐊᖃᑦᑕᕆᐊᔅᓴᖅ ᐃᓱᒪᓕᖅᑐᑦ 

ᐃᒪᓐᓇᓂᒃ ᖃᓄᑎᒋᓂᒃ ᐱᒋᐊᖃᕐᒪᖔᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 



ᕿᑎᖅᑰ, ᒫᑦᓯ 9, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᒋᓪᓚᕆᑦᑕᕋ ᖃᐅᔨᒍᒪᓂᖃᕐᖓᑕᐃᓛᒃ 

ᒪᓕᒐᓕᐅᖅᑎᐅᖃᑎᒐ ᖃᐅᔨᒍᒪᓂᖃᕐᖓᑦ ᐱᒻᒪᕆᐅᒻᒪᑕᐃᓛᒃ. ᐱᒻᒪᕆᐊᓘᒻᒥᔪᖅᑕᐅᖅ ᐴᖏᓐᓂᒃ 

ᑎᑎᖅᑲᖃᖃᑦᑕᖅᑲᑕ ᐅᖃᐅᓯᕐᓂᒃ ᐊᑐᕐᓗᑎᒃ ᐃᓄᑦᑎᓱᑦ ᐃᓄᐃᓐᓇᖅᑐᓪᓗ ᐅᓗᕆᐊᓇᕐᓂᕋᐃᔪᓂᒃ.  

 

ᖃᐅᔨᒋᐊᖅᑐᖃᖃᑦᑕᓂᐊᕐᖓᑦ ᑕᐃᒪ ᖃᓄᖅ ᐃᓱᒪᖃᕐᕕᐅᒻᒪᖔᑕ ᐊᑐᐊᒐᖁᑎᕗᑦ. ᒪᓕᒐᓕᐅᖅᑎᐅᖃᑎᕗᓪᓗ 

ᑕᐃᒫᒃ ᖃᐅᔨᒃᑲᖅᑕᐅᒐᔭᖅᑐᑦ ᖃᖓ ᓄᓇᖏᓐᓄᑦ ᖃᐅᔨᒋᐊᕐᓂᖃᓕᖅᑲᑕ, ᖃᐅᔨᒋᐊᕐᓂᖃᓛᕐᒪᖔᑦᑕ 

ᐊᑑᑎᖃᓛᖅᑐᒋᒐᒃᑭᓪᓕ ᑕᐃᒫᒃ ᖃᐅᔨᒋᐊᕐᓂᖃᕈᑦᑕ ᖃᓄᖅ ᐃᓱᒪᖃᕐᕕᐅᒻᒪᖔᑕ. ᐱᓕᕆᐊᕆᔭᑦᑎᓐᓄᑦ 

ᐱᕙᓪᓕᐊᓂᕆᔭᑦᑎᓐᓄᑦ ᐃᓚᒋᔭᐅᒻᒪᑦ ᐃᓚᒋᔭᐅᓂᐊᕐᖓᓐ. ᐄ, ᑕᒪᒃᑯᐊ ᐃᓱᒪᒋᔭᑦᑎᖓᕚᓗᔅᓯ 

ᐃᓱᒪᒋᖃᓯᐅᑎᓂᐊᖅᑕᕗᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑖ ᑭᐅᒐᕕᙵ. ᐅᑎᕆᐊᑲᐃᓐᓇᖅᑖ 

ᐊᐱᖅᑯᑎᐅᖅᑲᐅᒻᒥᔪᒧᑦ ᖃᐅᔨᒋᐊᕐᓂᐅᒐᔭᖅᑐᓄᑦ ᐃᒥᐊᓗᓕᕆᓂᐅᑉ ᒪᓕᒐᖓᓂᒃ. ᒥᓂᔅᑕ ᐅᖃᐅᔾᔨᒍᓐᓇᖅᑳ ᖃᖓ 

ᓴᖅᑭᖅᓯᒐᔭᖅᑭᓯ ᒪᓕᒐᔅᓴᕐᒥᒃ ᒪᓕᒐᓕᐅᕐᕕᒻᒧᑦ ᐋᖅᑭᒋᐊᕆᔾᔪᑎᐅᒐᔭᖅᑐᒥᒃ ᒫᓐᓇ ᐃᒥᐊᓗᓐᓄᑦ ᒪᓕᒐᐅᖃᑦᑕᖅᑐᒥ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᑕᖅᑭᒐᓛᑲᐃᓐᓇᕆᔅᓯᐊ ᐃᔅᓯᕙᐅᑖᖅ. ᖁᔭᓐᓇᒦᒃ ᐅᖃᖅᑭᑦᑎᐊᕋᔅᓯ 

ᐃᔅᓯᕙᐳᑖᖅ. ᑕᑯᓐᓈᖅᑐᑦ 25-26 ᐊᕐᕌᒍᖓᓂᖃᐃ ᑕᒫᓂᕈᔪᒃ ᑕᒪᓐᓇ ᐱᔭᐅᒍᓐᓇᖅᓯᒐᔭᖅᑐᖅ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᒥᓂᔅᑕ, ᐱᓕᕆᕕᔅᓯ 2023-2026-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖏᑦ 

ᐅᖃᖅᓯᒪᒻᒪᑕ ᒪᑉᐱᒐᖅ 23-ᒥ, ᐃᒪᓐᓇᒎᖅ “...ᓴᖅᑭᑦᑎᓗᑎᒃ ᓄᓇᕗᓕᒫᒥ ᐃᒥᐊᓗᐃᑦ 

ᑎᑭᑎᑕᐅᔪᓐᓇᖅᑎᑕᐅᓂᖏᓐᓂᒃ ᑭᒡᓕᒋᑎᑕᐅᔪᓂᒃ ᐊᒻᒪ ᐱᓕᕆᖃᑎᖃᖅᖢᑎᒃ ᒪᓕᒐᓕᕆᔨᒃᑯᓐᓂᒃ 

ᐋᖅᑭᒃᓱᐃᖁᓪᓗᒋᑦ ᒪᓕᒋᐊᓕᖕᓂᒃ ᓄᑖᓄᑦ ᑎᑭᑎᑕᐅᔪᓐᓇᖅᑐᑦ ᑭᒡᓕᒋᑎᑕᐅᔪᓂᒃ, ᐊᒻᒪᓗ ᐅᓄᖅᓯᒋᐊᖅᑕᐅᓗᑎᒃ 

ᐱᔪᓐᓇᐅᑎᑦ ᐊᒻᒪ ᐊᓯᔾᔨᕆᐊᓖᑦ ᑎᑎᕋᕐᕕᒃᓴᑦ." ᑭᓱᓪᓚᑦᑖᓂᒃ ᐊᓯᔾᔨᖅᑐᓂᒃ ᑭᒡᓕᒋᑎᑕᐅᔪᓂᒃ 

ᐃᓱᒪᒃᓴᖅᓯᐅᕈᑕᐅᔪᖃᖅᐸ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑕᐃᒃᑯᐊ ᐃᓗᓕᖏᑦ ᑐᖏᓕᒪ ᐃᑲᔪᖅᑎᖓ 

ᑭᐅᒍᓐᓇᖅᑐᖅ ᒥᔅᑐ ᔭᖕ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᕆᒻᒪᑦ ᑕᐃᒫᒃ. ᑖᓐᓇ ᐱᓕᕆᐊᕆᓪᓗᐊᑲᓪᓚᒌᖅᓯᒪᔭᕗᑦ ᐱᒋᐊᔪᒐᑦᑕ 

ᑕᖅᑲᒃᑯᓇᙵ ᑐᓴᖅᓯᒪᔭᑦᑎᓐᓂᒃ ᐸᓖᓯᒃᑯᓐᓂᒃ ᓄᓇᕘᒥ Hᐋᒪᓚᐃᑦ ᑲᑐᔾᔨᖃᑎᒌᖏᓐᓂᒃ.  

 

ᐅᑎᓚᐅᖅᑐᒍᑦ ᓄᐊᑦᑎᕕᑦᑎᓐᓄᑦ ᐊᒻᒪᓗ ᐲᖅᓯᓪᓗᑕ ᓂᐅᕐᕈᑕᐅᔪᓕᒫᓂᒃ ᑎᑎᖅᑲᓂᒃ ᐱᔪᓐᓇᐅᑎᓕᒫᓄᑦ 

ᐊᑯᓂᑲᓪᓚᕈᓗᒃ, ᐊᕐᕌᓂ ᒪᕐᕉᓪᓘᓐᓃᒃ. ᕿᒥᕐᕈᓚᐅᖅᑐᒍᑦ ᖃᓄᑎᒋ ᓂᐅᕕᖃᑦᑕᕐᒪᖔᑕ ᓂᐅᕕᖃᑦᑕᓂᕐᒥᒃ ᐊᒻᒪᓗ 

ᓇᓚᐅᑦᑖᕋᓱᐊᖅᑐᑕ ᓇᒥᑭᐊᖅ ᐊᑯᓐᓂᖓᒍᑦ ᐊᑐᖅᑕᐅᓪᓚᕆᓚᐅᖅᑐᑦ ᐊᒻᒪᓗ ᒪᓕᒐᕐᒥᒃ ᓱᕋᐃᓪᓗᑎᒃ. ᑕᒪᓐᓇ 

ᐅᑎᖅᑎᓚᐅᖅᑕᕗᑦ ᐊᒻᒪᓗ ᑕᒪᓐᓇ ᐋᖅᑭᒋᐊᖃᕐᒥᔭᕗᑦ, ᖃᐅᔨᒪᔪᓯ, ᑕᒪᒃᑯᐊ ᐃᓄᐃᑦ 

ᑎᑭᓴᐃᖃᑦᑕᖁᙱᓐᓇᑦᑎᒍᑦ ᖃᐅᑕᒫᑦ ᑕᒪᒃᑯᐊ ᖃᑦᓯᓐᓇᐅᓂᕐᓴᐅᑎᓪᓗᒋᑦ, ᑭᓯᐊᓂᓕ ᑕᒪᒃᑯᐊ ᐊᒥᓱᓗᐊᓗᓐᓂᒃ 

ᓂᐅᕕᐊᒃᓴᖃᖅᐸᒃᑐᑦ ᐊᒥᓱᐊᓗᓐᓂᒃ ᑎᑭᑎᑦᑎᖃᑦᑕᖁᙱᓐᓇᑦᑎᒍᑦ ᐊᒻᒪᓗ ᓂᐅᕐᕈᑎᖃᕐᓗᑎᒃ. 

 

ᐊᖏᖃᑎᒌᓚᐅᖅᑐᒍᑦ ᓈᒻᒪᒐᓱᒋᓚᐅᖅᑕᕗᑦ, ᐊᒻᒪᓗ ᓄᓇᕗᑦ ᑐᙵᕕᒃᑯᓐᓅᖅᓯᒪᓪᓗᑕ ᐊᒻᒪᓗ ᓄᓇᕗᒻᒥ ᓄᓇᓖᑦ 

ᑲᑐᔾᔨᖃᑎᒌᖏᓐᓄᑦ ᑭᐅᔭᐅᔪᒪᓪᓗᑕ. ᑕᒪᕐᒥᒃ ᐅᑎᖅᓯᒪᔪᐃᓐᓇᐅᕗᑦ ᐃᓚᖏᓪᓘᓐᓃᑦ ᐃᓚᒋᔭᐅᔪᑦ NAM−ᑯᓐᓄᑦ 

ᐅᑎᖅᓯᒪᓕᖅᐳᑦ ᐃᑲᔪᖅᑐᐃᔭᖅᑐᖅᖢᑎᒃ. ᐊᓯᖏᑦ ᑐᓴᕐᕕᒋᓚᐅᙱᑕᕗᑦ ᐊᒻᒪ ᓄᓇᕗᑦ ᑐᙵᕕᒃᑯᑦ 

ᐅᑎᖅᓯᒪᓕᖅᖢᑎᒃ ᐃᑲᔪᖅᑐᐃᓪᓗᑎᒃ ᖃᓄᐃᓕᐅᕐᒪᖔᑦᑕ. ᑕᒪᓐᓇ ᐊᑐᐊᒐᒃᑰᕈᑕᐅᓯᒪᕗᖅ ᒥᓂᔅᑕᓄᑦ, 

ᐱᓕᕆᖃᑎᖃᖅᐳᒍᑦ ᐃᖅᑲᖅᑐᐃᕕᓕᕆᔨᒃᑯᓐᓂᒃ ᑎᑎᕋᕆᐊᖓᖅᑐᑕ ᖃᑦᑎᓪᓚᑦᑖᖑᒻᒪᖔᑕ ᒪᓕᒐᕐᒧᑦ. ᑕᒪᓐᓇ 

ᓴᖅᑭᕈᒪᔭᕋᓗᐊᕗᑦ ᐊᐃᐳᕈᒥ ᒪᐃᒥᓘᓐᓃᑦ ᑕᒫᓂ ᐊᕐᕌᒍᒥ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ ᑮᓇᐅᔭᓕᕆᔨᖏᑦᑕ ᐃᓗᐊᓂ. ᑮᓇᐅᔭᓕᕆᔨᖏᑦ 

ᐊᖏᖅᑕᐅᒋᐊᓖᑦ $4,486,000.00. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ: ᒪᒃᐱᕈᔅᓯᐅ C5−ᒧᑦ ᑮᓇᐅᔭᓂᒃ ᐊᐅᓚᑦᑎᓂᖅ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐊᐱᕆᔪᒪᔪᖓ ᒥᓂᔅᑕᒧᑦ. (ᑐᓵᔨᑎᒎᓕᖅᑐᖅ) ᐱᓕᕆᕕᓰ 

ᑎᑎᕋᕆᐊᙵᐅᑎᖏᑦ 2023-2026 ᐱᓕᕆᐊᔅᓴᓄᑦ ᐸᕐᓇᐅᑎᖓᑦ ᓇᓗᓇᐃᖅᓯᓯᒪᒻᒪᑦ ᒪᒃᐱᒐᖓ 27-ᒥ 

ᐃᓚᖓᒡᒎᖅ ᓄᓇᕘᒥ ᐃᒥᐊᓗᓕᕆᔨᒃᑯᑦ ᓱᕐᕋᓇᖅᑐᓕᕆᔨᒃᑯᓪᓗ ᑲᒥᓴᐅᑉ ᓯᕗᓪᓕᐅᖁᓂᐊᖅᑕᖏᑦ 

ᓯᕗᓪᓕᐊᖁᓂᐊᖅᑕᒥᓂᖏᑦ 2022-2023−ᒥ ᑕᒪᓐᓇᐅᓂᕐᖓᑦ “ᖃᐅᔨᓴᕐᓗᑎᒃ ᐱᕙᓪᓕᐊᑎᑦᑎᓗᑎᒃ 

ᓂᐅᕕᕐᕕᕋᓛᓂᒃ ᒪᑐᐃᖅᓯᓂᕐᒥᒃ ᐊᖏᖃᑎᒌᒍᑎᑎᒍᑦ ᖃᐅᔨᓴᕐᓗᑎᒃ ᐱᔨᑦᑎᕋᕈᓐᓇᕋᔭᖅᑐᓂᒃ 

ᓄᓇᓕᕋᓛᖑᓂᖅᓴᐅᔪᓂᒃ.” ᖃᓄᐃᑦᑐᓂᒃ ᓇᓖᕌᕋᔅᓴᓂᒃ ᐃᓱᒪᔅᓴᖅᓯᐅᕈᑎᖃᕋᔅᓯ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᕿᒥᕐᕈᔭᕗᑦ ᓇᓖᕌᕋᔅᓴᓕᒫᖑᔪᓐᓇᖅᑐᐃᑦ. 

ᓂᐅᕕᕐᕕᒻᒥ ᓂᐅᕕᕐᕕᕋᓛᒧᑦ ᐊᔾᔨᒌᖏᑦᑐᕈᓘᔭᕐᓂ ᒫᓐᓇ ᓇᓖᕌᕋᔅᓴᓂᒃ ᕿᒥᕐᕈᔪᒍᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᕿᒥᕐᕈᓂᖃᖅᑎᓪᓗᒋᑦ ᐅᑯᐊ ᕿᒥᕐᕈᐊᖅᑕᐅᓯᒪᒋᕚᑦ 

ᐃᖅᑲᖅᑐᒐᒃᓴᙳᖅᓯᒪᔪᑦ ᐃᒥᐊᓗᒃ ᐱᓪᓗᒍ, ᐃᓚᙵᖅᑐᑦ ᐃᒥᐊᓗᒃ ᐱᓪᓗᒍ ᐃᓚᒌᖑᔪᐃᑦ ᓱᕋᒃᓯᒪᔪᑦ ᐱᓪᓗᒋᑦ 

ᑖᒃᑯᓂᖓᑦᑕᐅᖅ ᕿᒥᕐᕈᓂᖃᕆᕚ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᒃᑯᐊ ᐃᒥᐊᓗᖕᒧᑦ ᐃᖢᐃᓗᑕᐅᖃᑦᑕᖅᑐᑦ 

ᐊᒃᑐᐊᓂᐅᖃᑦᑕᖅᑐᑦ ᐃᒥᕐᕈᖃᑕᐅᖃᑦᑕᖅᑕᕗᑦ ᑕᒪᒃᑯᓂᖓ ᐅᖃᐅᓯᖃᓕᕌᖓᑉᑕ ᑕᒪᒃᑯᐊᓗ ᓄᓇᓖᑦ 

ᐅᖃᖃᑎᒋᔭᐅᓕᕌᖓᑕ ᑕᒪᒃᑯᐊ ᓴᖅᑭᖃᑦᑕᕐᒪᑕ ᐅᖁᒪᐃᓐᓂᖅᓯᐅᕈᑕᐅᖃᑦᑕᕐᒥᔪᑦ ᖃᓄᖅ ᐃᒥᐊᓗᒃ ᓄᓇᓕᖕᒧᑦ 

ᑎᑭᒃᑳᖓᑦ ᖃᓄᖅ ᐃᖢᐊᙱᓕᐅᕈᑎᖃᖅᐸ?  

 

ᐊᒻᒪ ᐃᒥᐊᓗᐃᑦ ᑎᑭᓴᖅᑕᐅᕙᒃᑐᓪᓘᓐᓃᑦ ᐃᔨᕋᖅᑐᖅᖢᑎᒡᓘᓐᓃᑦ ᑎᑭᑎᑕᐅᖃᑦᑕᖅᑐᑦ ᖃᓄᖅ 

ᐃᖢᐊᙱᓕᐅᕈᑎᖏᓐᓂᑦᑕᐅᖅ ᐋᓐᓂᖅᓯᔾᔪᑎᒋᖃᑦᑕᖅᑕᖏᓐᓂᒡᓗ ᑲᑎᒪᔨᐅᖃᑎᒪ ᐅᖃᖅᑕᖏᓐᓂᑦ ᑕᒪᒃᑯᐊ 

ᑐᓴᖃᑦᑕᖅᑕᕗᑦ ᐃᓱᒪᓕᐅᕈᑕᐅᖃᑦᑕᕐᒥᔪᑦᑕᐅᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᐊᒥᓱᑲᓪᓛᓗᐃᑦ ᐃᒥᐊᓗᖕᒧᑦ ᐋᓐᓂᖅᓯᒪᖕᒪᑕ 

ᐱᓗᐊᙳᐊᖅᖢᑎᒃ ᓄᑕᕋᕆ, ᕿᑐᕐᖓᕆᔭᐅᔪᐃᑦ ᐊᖓᔪᖅᑳᖑᔪᐃᑦ ᐃᒥᐊᓗᖕᒧᑦ ᓱᕋᒃᑎᓪᓗᒋᑦ ᑖᒃᑯᐊ 

ᕿᒥᕐᕈᔭᐅᑦᑎᐊᒃᑲᓐᓂᕆᐊᖃᕋᓱᒋᓪᓚᑦᑖᓕᖅᑕᕋ ᓂᐅᕕᐊᒃᓴᐅᖃᑦᑕᕐᓂᐊᖅᑎᓪᓗᒋᑦ ᐃᒥᐊᓗᐃᑦ ᑕᒫᓂ ᓄᓇᕗᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᖏᖃᑎᒋᑦᓯᐊᖅᑕᕋ ᑲᑎᒪᔨᐅᖃᑎᒐ ᑕᒪᓐᓇ 

ᕿᒥᕐᕈᔭᐅᒃᑲᓐᓂᕆᐊᖃᖃᑦᑕᕐᓂᕆᔭᖓ. ᐊᖏᔪᒥᒃ ᐊᒃᑐᐊᓯᒪᖕᒪᑦ ᐅᒡᒍᕐᓇᖅᑐᖅ ᐃᖢᐊᖏᓐᓂᕐᒧᑦ 

ᐊᒃᑐᐊᓯᒪᓂᖅᓴᐅᓂᕆᔭᖓ ᐃᓅᓯᕐᒧᑦ. ᑕᒪᑉᑕᓗᒃᑖᑦᑎᐊ ᑕᒡᕙᓃᑦᑐᑎᒍᑦ ᓄᓇᕗᑦ ᐃᓗᐊᓂ ᐊᒃᑐᖅᑕᐅᓯᒪᔪᒍᑦ 

ᑕᒪᑐᒧᖓ ᐱᐅᖏᓐᓂᖅᓴᒃᑯᑦ ᐅᒡᒍᕐᓇᖅᑑᒐᓗᐊᖅ. ᑕᒪᓐᓇ ᐊᖏᖃᑎᒋᑦᑎᐊᖅᑕᕋ ᕿᒥᕐᕈᔭᐅᓂᕆᔭᖓᓗ ᐊᒻᒪ 

ᐅᖃᖅᑕᐅᔪᑦ ᑐᓴᖅᑕᐅᑐᐃᓐᓇᖃᑦᑕᕆᐊᖃᕐᓂᕆᔭᖏᓐᓂᑦ ᐃᒃᐱᒋᖃᑎᒋᑦᑎᐊᖅᑕᕋ ᐃᒃᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᓂᒃᑳᑦ ᑖᔅᓱᒨᓈᖅᑐᐃᑦ ᒥᓂᔅᑕᐅᑉ ᐃᓂᒋᔭᖓᒍᑦ ᕿᒥᕐᕈᐊᖑᐊᖅᑎᓪᓗᒍ 

ᖃᔅᓯᑦ ᐃᖅᑲᖅᑐᒐᒃᓴᖑᖅᑐᑦ ᖃᔅᓯᑦ ᐃᓅᔪᓐᓃᖅᓯᒪᕙᑦ ᐃᒥᐊᓗᒃ ᐱᓪᓗᒍ? ᑕᒪᒃᑯᐊ ᐅᓂᒃᑳᒧᑦ ᐃᓕᔭᐅᓗᑎᒃ 

ᑕᕝᕘᓈᕐᓗᓂ ᓴᖅᑭᑕᐅᖁᔭᕋ ᐊᒻᒪ ᑖᓐᓇ ᑭᖑᓪᓕᖅᐹᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑉᑯᐊ ᓱᓇᐃ ᓇᓕᐊ ᐃᒥᐊᓗᖕᒧᑦ ᐊᒃᑐᐊᔾᔪᑕᐅᑉᓗᓂ 

ᖃᓄᐃᑦᑐᕕᓂᖅᑐᖃᕐᒪᖔᑦ ᐱᓕᕆᐊᕆᓂᐊᕈᑉᑎᒍ ᑖᒃᑯᐊ ᐊᔾᔨᒌᙱᑦᑐᑦ ᑎᒦᑦ ᐱᓕᕆᖃᑎᒋᓇᔭᕋᑉᑎᒍ. 

ᕿᐱᓗᙱᑦᑐᖓ ᑭᓯᐊᓂ ᑖᓐᓇ ᐱᔭᕆᐊᑐᐊᕐᔪᓐᓂᐊᖅᑐ ᓇᓗᓇᙱᑦᑐᖅ ᑭᓯᐊᓂ ᐱᓕᕆᐊᕆᓂᐊᖅᐸᕗᑦ.  

 

ᐊᖃᒍ ᐋᖅᑭᖕᓂᐊᖅᑑᓚᓂᖅ ᐊᔪᑐᐃᓐᓇᖅᐳᖓ ᑭᓯᐊᓂ ᑐᑭᓯᔭᕋ ᓇᑭᙶᕐᒪᖔᑦ ᓇᒧᙵᐅᒻᒪᖔᓪᓗ ᑖᓐᓇ 

ᐱᔾᔪᑎᒋᓪᓗᒍ. ᑕᒪᒃᑯᐊ ᓈᓴᐅᑏᑦ ᖃᐅᔨᒪᖃᑦᑕᕆᐊᖃᕋᑦᑎᒍ ᖃᓄᖅ ᑕᒪᒃᑯᐊ ᐊᑐᖅᑕᐅᖃᑦᑕᖅᑐᑦ 

ᐃᒃᐱᓇᕐᓂᖃᑦᑕᕐᒪᖔᑕ ᐃᓅᓯᑦᑎᓐᓂ. ᐊᖏᖃᑎᒋᕙᕋ ᑖᑉᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ ᑮᓇᐅᔭᐃᔭᕈᑎᓂᒃ ᐊᐅᓚᑕᐅᓂᖏᓐᓂᒃ 

ᐊᐱᖅᑯᑎᖅᑳᕈᒪᔪᖓ. ᐱᓕᕆᕖᑦ ᑮᓇᐅᔭᓕᕆᔭᐅᑎᓪᓗᒋᑦ ᒥᔅᑕ ᓚᐃᑦᓯᑑᓐ ᐅᖃᖃᑦᑕᔪᒻᒪᑦ ᐊᒻᒪ ᒥᓂᔅᑕᐅᓚᐅᖅᑐᖅ 

ᑮᓇᐅᔭᓕᕆᓂᕐᒧᑦ ᐅᖃᖃᑦᑕᔪᒻᒥᒻᒪᑦ, ᐱᓕᕆᕖᑦ ᒪᑯᐊ ᐊᔭᐅᖅᑕᐅᓗᑎᒃ ᐊᑐᕈᒫᕐᓂᐊᖅᑐᖁᑎᖏᑦ 

ᒪᓕᔾᔫᒥᖃᑦᑕᖁᔭᐅᓪᓗᑎᒃ ᑮᓇᐅᔭᐃᔭᕈᑕᐅᓪᓚᕆᖃᑦᑕᖅᑐᓂᒃ ᐊᔾᔨᖃᖅᔫᒥᑎᑕᐅᖃᑦᑕᕐᓗᑎᒃ ᐊᒻᒪ 

ᐊᒥᐊᒃᑯᖃᖃᑦᑕᖅᓯᒪᒻᒪᑕ ᐊᔾᔨᒌᙱᑦᑐᓂᒃ ᐱᔾᔪᑎᖃᖅᑐᑎᒃ.  

 

ᑕᒪᒃᑯᐊ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᒋᓂᐊᖅᑕᖏᑦ ᐊᑐᓪᓚᕆᓛᕐᓂᐊᖅᑕᖏᓐᓂᒃ ᖃᓂᔅᓴᖅᔫᒥᖃᑦᑕᖁᒐᑦᑎᒍ 

ᐊᒥᐊᒃᑯᖃᕋᓱᐊᖃᑦᑕᙱᓪᓗᑎᒃ ᐊᒥᐊᒃᑯᖃᐃᓐᓇᓲᖑᒻᒪᑕ ᐃᓚᖏᑦ ᐊᒻᒪᓗ ᐊᕐᕌᒍ ᐃᓱᐊᓂ ᑕᕝᕙᓂ 

ᑕᑯᔅᓴᐅᑦᑕᓕᖅᑯᑦ ᐊᑐᕋᔅᓴᐅᒍᓐᓃᖅᑐᑎᓪᓗ ᐅᐸᓗᓲᖑᒐᑦᑕ. ᓇᓗᓇᐃᖅᓯᖁᔭᕋᓕ ᒥᓂᔅᑕ ᐃᓚᖏᑦ ᐱᓕᕆᕖᑦ 

ᐊᐅᓚᑦᑎᑎᐊᕐᓂᖅᓴᐅᒐᓗᐊᑦ ᑖᔅᓱᒪᓗ ᐱᓕᕆᕕᖓ ᐱᑦᑎᐊᓂᖅᓴᐅᒋᓪᓗᑎᒃ ᑭᓯᐊᓂ ᐊᕐᕌᒍᓂ ᐊᓂᒍᕋᑖᖅᓯᒪᔪᓂᒃ 

ᒥᔅᓴᐅᓯᓯᒐᓱᒋᐊᔅᓴᖅ ᑮᓇᐅᔭᓂᒃ ᖃᑦᑎᓂᒃ ᐊᑐᕈᒫᕐᓂᐊᖅᑐᖁᑎᖃᕆᐊᖃᕐᒪᖔᑕ ᓄᕙᓐᓇᕐᔪᐊᖅᑕᖃᖅᑎᓪᓗᒍ 

ᐱᔭᕆᐊᑐᓂᖅᓴᐅᔪᒻᒪᑦ.  

 



ᕿᑎᖅᑰ, ᒫᑦᓯ 9, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᓕ ᑕᐃᒪ ᖃᓄᖅ ᑐᑭᒧᐊᖁᔭᐅᓗᓯ ᐅᖃᐅᔾᔭᐅᖃᑦᑕᖅᑲᑦ ᐱᓕᕆᕕᐅᔪᐃᑦ ᒥᓂᔅᑕᐃᓪᓗ ᑐᖏᓕᖏᑦᑕ 

ᑲᑎᒪᔨᕋᓛᖏᑎᒍᑦ ᑮᓇᐅᔭᓕᕆᔨᒃᑯᑎᒍᓪᓘᓐᓃᑦ ᒐᕙᒪᒃᑯᓪᓗ ᑎᒥᖁᑎᕈᓘᔭᖏᑦ ᐅᖃᐅᔾᔭᐅᒋᐊᖅᓯᒪᔪᓂᓛᒃ 

ᖃᓂᔅᓴᕐᔫᒥᖁᔭᐅᓪᓗᑎᒃ ᐊᑐᕈᒫᕐᓂᐊᖅᑐᖁᑎᖏᑦ ᐊᑐᓪᓚᕆᓛᖅᑕᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓱᓕ ᑕᒪᐅᖓ ᑐᕌᕋᓱᑦᑐᒍᑦ. 

ᒪᓕᒐᓕᐅᖅᑎᐅᖃᑎᒐ ᐅᖃᕋᑖᕐᖓᑦ ᐊᕐᕌᒍᑦ ᐱᖓᓱᑦ ᑎᓴᒪᓪᓗ ᐊᕐᕌᒍ ᐊᓂᒍᓕᖅᑐᑦ ᓄᕙᓐᓇᕐᔪᐊᖅ ᓴᖅᑭᕐᖓᑦ 

ᓄᖅᑲᑲᓪᓚᑎᑦᑎᓚᐅᕐᖓᓂᓛᒃ ᐱᔭᕆᐊᑐᔪᒨᑲᓪᓚᑎᑦᑎᓚᐅᕐᖓᑦ.  

 

ᑕᐃᒪᓕ ᐊᓂᕙᓪᓕᐊᓕᕋᓗᐊᖅᑐᒍᑦ ᓄᕙᓐᓇᕐᔪᐊᓕᕆᓂᕐᒥ ᑭᓯᐊᓂ ᒥᓂᔅᑕᐅᔪᔪᒧᑦ ᐅᕙᓐᓂ ᓯᕗᓪᓕᐅᔪᔪᒧᑦ 

ᐱᒋᐊᖅᑎᓯᒪᔭᖏᑦ ᑲᔪᓯᒋᐊᖅᑎᑲᑦᑎᒍ ᐊᒻᒪᓗ ᐊᑐᕈᒫᕐᓂᐊᖅᑐᖁᑎᕗᑦ ᐊᔾᔨᖃᖅᔫᒥᑎᒐᓱᐊᖅᐸᓕᖅᑐᑎᒍ 

ᐊᑐᓪᓚᕆᓐᓂᐊᑕᑦᑎᓐᓂ ᓄᖑᑕᐅᔫᒥᖃᑦᑕᓂᐊᕐᖓᑕ ᐊᕐᕌᒎᑉ ᐃᓱᐊᓂ. ᑕᐃᓐᓇᓗ ᒥᓂᔅᑕᐅᓚᐅᖅᑐᖅ ᐋᖅᑭᔪᔭᖏᑦ 

ᓱᓕ ᐊᑐᕋᑦᑎᒍ. ᐄ, ᑖᒃᑯᐊ ᒥᔅᓴᐅᓯᖃᑦᑕᖅᑕᐅᔪᐃᑦ ᖃᓂᔅᓴᓂᖅᓴᐅᖃᑦᑕᓕᖅᑐᐃᑦ ᐊᑐᖅᑕᐅᓪᓚᕆᓛᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᖑᑎᑦᑎᐊᕐᔪᒐᓛᑲᐃᓐᓇᕐᓂᐊᕋᒪ. ᓱᓖᓛᒃ ᓈᒻᒪᒻᒥᔫᒐᓗᐊᖅ 

ᒐᕙᒪᒃᑯᑦ ᓇᓪᓕᐅᒃᑯᒫᕈᓘᔭᖏᓐᓂᓪᓗ ᑮᓇᐅᔭᓕᕆᔨᒃᑯᖏᓐᓂᒃ ᐃᓪᓗᖁᑎᑦᑎᓐᓂᒃ ᓇᓪᓕᐅᒃᑯᒫᖃᙱᑦᑐᓂ 

ᐅᖃᐅᓯᖃᕈᒪᒐᒪ. ᒫᓐᓇ ᑕᐃᒪ ᑮᓇᐅᔭᓕᕆᔨᒃᑯᑦ ᒥᓂᔅᑕᕆᔭᐅᓯᓐᓈᕐᖓᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᒪᕐᕉᓐᓂᒃ 

ᓇᓴᖅᓯᒪᖁᔾᔮᙱᑕᕋᓗᐊᕋ ᑭᓯᐊᓂ ᑐᑭᓯᓯᒪᓂᖓ ᐊᐃᑉᐹᓂᒃ ᐱᓕᕆᐊᖓᓂᒃ ᐊᑑᑎᖃᕐᓂᐊᕐᖓᑦ.  

 

ᐃᓱᒫᓗᒋᔭᓐᓂᒃ ᐅᖃᐅᓯᖃᕈᒪᒐᒪ ᒫᓐᓇᒃᑯᑦ ᐃᓱᒫᓗᒋᓯᒪᔭᓐᓂᒃ. ᐃᑭᑦᑐᖃᕋᐃᒻᒪᑦ ᐊᓯᓐᓂᑦᑕᐅᖃᑦᑕᖅᑐᐃᑦ 

ᑮᓇᐅᔭᓂᒃ ᐊᑐᐃᓐᓇᖃᓲᖑᒻᒪᑕ ᐃᓪᓗᓕᕆᔨᕐᔪᐊᒃᑯᑦ ᐊᓯᓃᒍᑎᔅᓴᓂᒃ ᐃᑭᑦᑐᒥᓂᐅᔪᓂᒃ ᓱᕋᑦᑐᒥᓂᐅᔪᓂᓪᓘᓐᓃᑦ 

ᐃᑯᐊᓚᒧᑦ. 

ᖃᐅᔨᒪᒐᒪ ᑕᐃᒪᐃᑦᑐᓂᒃ ᑮᓇᐅᔭᓂᒃ ᓴᓂᕐᕙᐃᓯᒪᒋᐊᖃᓲᖑᒐᔅᓯ ᐃᓪᓗᖁᑎᕗᑦ ᓇᓪᓕᐅᒃᑯᒫᖃᙱᒻᒪᑕ. ᐃᑭᑦᑐᓄᑦ 

ᐊᓯᓐᓃᒍᑎᔅᓴᖃᑐᐃᓐᓇᕋᑦᑕ ᓇᓪᓕᐅᒃᑯᒫᑦ ᐊᔾᔨᒋᙱᑕᖏᓐᓂᒃ.  

 

ᐅᓇᓗ ᒥᓂᔅᑕᒧᑦ ᐊᐱᖅᑯᑎᒋᑐᐃᓐᓇᕐᓗᒍ ᐅᓪᓗᒥ ᖃᓄᖅ ᐃᓱᒪᖃᕐᒪᖔᑦ ᐅᖃᓪᓚᕆᒋᐊᖃᙱᑦᑑᒐᓗᐊᖅ. 

ᐅᕙᓂ ᐃᖅᑲᓇᐃᔭᖅᑏᑦ ᐃᓪᓗᓕᕆᔭᐅᑎᓪᓗᒋᑦ ᐊᒻᒪ ᐃᓪᓗᓕᕆᔨᒃᑯᑦᒍᑦ ᑕᐃᒃᑯᐊᖃᐃ ᐃᑭᑦᑐᒥᓃᑦ 

ᓴᓇᔭᐅᓴᕋᐃᓐᓂᖅᓴᐅᖃᑦᑕᙱᒃᑲᓗᐊᖅᑲᖅᑲᐃ ᐃᓪᓗᒥᒃ ᐊᑐᖅᑐᐊᖅᑐᖁᑎᕗᑦ ᑮᓇᐅᔭᐃᒃᑲᓐᓂᐊᕐᔪᖃᑦᑕᕐᓗᑎᒃ 

ᓴᓇᒋᐊᖅᓯᒍᑎᔅᓴᐅᒐᔭᖅᑐᓄᑦ ᓄᐊᑦᑎᕕᐅᒐᔭᖅᑐᓄᑦ.  

 

ᑕᐃᒫᖃᐃ ᕿᓚᒻᒥᐅᓂᖅᓴᐅᖃᑦᑕᕋᔭᖅᑲ ᐃᓪᓗᒨᖅᑕᖏᓐᓄᑦ ᐃᓚᓯᒃᑲᓐᓂᕐᓂᖅ ᑕᐃᒫᒃ ᒪᓕᒐᕐᓂᒃ 

ᒪᓕᑦᑎᐊᕋᔭᕐᒪᖔᑦ ᖃᐅᔨᒪᙱᒃᑲᓗᐊᖅᑐᖓ ᑭᓯᐊᓂ ᑖᓐ ᓇᐃᓱᒪᒋᑐᐃᓐᓇᖅᑕᕋ ᑕᒪᒃᑯᓂᖓ ᐊᓯᖏᓐᓂᒃ 

ᐃᓯᒪᕈᓘᔭᖃᑦᑕᕆᐊᖃᕋᑦᑕ ᖃᓄᖅ ᐃᓪᓗᑖᒃᑲᓐᓂᕈᓐᓇᕋᔭᒪᖔᑦᑕ. ᒥᓂᔅᑕᐅᑉ ᐅᖃᐅᓯᕆᔪᒪᑉᐸᒍ ᖃᓄᐃᙱᑦᑐᖅ 

ᐊᒻᒪ ᐅᖃᐅᓯᕆᔪᒪᙱᑉᐸᒍ ᑲᑎᒪᔾᔪᑏᓐᓂᐊᓕᖅᑐᖅ. ᑕᒪᓐᓇ ᑲᒪᒋᔭᐅᖁᓇᑦᑕᕋᓗᐊᖅᐳᖅ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᐱᕆᑎᓐᓂᐊᖅᐸᒍ ᐃᒡᓗᓕᕆᙱᓐᓇᑦᑕ ᐊᒻᒪ ᑭᖑᕝᕕᒐᒃᓴᖓᓂᒃ 

ᐱᓕᕆᐊᖃᙱᓐᓇᑦᑕ. ᒐᕙᒪᒃᑯᑦ ᑖᒃᑯᐊ ᓇᓪᓕᐅᒃᑯᒫᓕᕆᔨᐅᙱᒻᒪᑕ. ᒥᓂᔅᑕ ᑯᓱᒐᖅ, ᓂᓪᓕᕈᒪᕕᑦ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᓇᐃᓈᕐᓗᒍ ᐃᒃᓯᕙᐅᑕᖅ. ᓂᓪᓕᐅᑎᒋᔭᖏᑦ ᑖᒃᑯᐊ ᑎᒍᓂᐊᖅᐸᒃᑲ 

ᐃᓱᒪᒃᓴᖅᓯᐅᕈᑕᐅᔪᒫᕐᒪᑕ. ᖁᔭᓐᓇᒦᒃ ᐃᒃᓯᕙᐳᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒐ ᑭᖑᓪᓕᖅ, ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 26 ᒪᒃᐱᒐᕐᒥ ᐱᓕᕆᕕᔅᓯ ᐸᕐᓇᐅᑎᖓᓐᓂᒃ. ᓯᕗᓪᓕᐅᔾᔭᐅᓯᒪᔪᑦ 

2023-2024ᒥ ᐃᖅᑲᓇᐃᖅᑕᐅᖁᓪᓗᒍ ᕿᒥᕐᕈᓇᖕᓂᐊᖅᑕᐅᔪᑦ ᑕᕝᕚᑭᓄᑦ ᑖᒃᓰᔭᐃᔾᔪᑎᓄᑦ ᒪᓕᒐᕐᔪᐊᖅ. ᑖᓐᓇ 

ᒥᓂᔅᑕᐅᔪᖅ ᐃᒃᓯᕙᐅᑕᕐᒧᑦ ᐊᖅᑯᑎᖃᕐᓗᓂ ᐅᖃᐅᔾᔨᔪᓐᓇᕐᒪᖔᑦ ᐅᕙᑦᑎᓐᓂᒃ ᑕᒪᒃᑯᐊ 

ᕿᒥᕐᕈᓇᖃᓯᐅᔾᔭᐅᖕᒪᖔᑕ ᑕᕝᕚᑭᒐᓚᖕᓄᑦ ᑖᒃᓰᔭᐃᔾᔪᑎᑦ ᕿᒥᕐᕈᓇᒃᑕᐅᑎᓪᓗᒍ. ᑕᐃᒃᑯᐊᓗ ᓂᐅᖅᑲᒐᐃᑦ 

ᓯᒡᒐᓕᐊᙳᐊᕆᔭᐅᕙᒃᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᓇᐃᓈᕐᓗᒍ ᑭᒡᒍᓯᖅ. ᐋᒃᑲ. 

ᒐᕙᒪᑐᖃᒃᑯᑦ ᑕᐃᒃᑯᐊ ᑕᐃᒃᑯᓇᙵᑦ ᓂᐅᖅᑕᐅᕙᒃᑐᓂᒃ ᓯᒡᒐᓕᐊᙳᐊᓄᑦ ᑕᐃᒪᓐᓇ ᐱᖁᔭᕐᔪᐊᕐᒪᑦ. ᓇᒻᒥᓂᖅ 

ᓴᓇᙱᖔᕐᓗᑕ ᑕᐃᒃᑯᐊ ᐊᑐᖔᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐊᖅᑯᑎᒋᓗᒋᑦ ᒥᓂᔅᑕ ᐅᖃᐅᔾᔨᔪᓐᓇᖅᐸ 

ᒐᕙᒪᑐᖃᒃᑯᑦ ᑕᐃᒃᑯᐊ ᓂᐅᖅᓯᑳᓂᒃ ᓯᒡᒐᓕᐊᙳᐊᖑᕙᒃᑐᑦ ᑭᒡᓕᓕᐅᖅᑕᐅᓯᒪᖕᒪᖔᑕ ᓂᐅᕐᕈᑕᐅᖃᑦᑕᕐᓂᖏᑦ 

ᒪᒃᑯᓗᐊᖅᑐᓄᑦ ᐱᓗᐊᖅᑐᒥ ᑕᐃᒃᑯᐊ ᑎᐱᓖᑦ ᓂᐅᖅᑲᒐᐃᑦ ᓯᒡᒐᓕᐊᙳᐊᑦ. ᒪᒃᑯᑐᓄᑦ ᑕᐃᒃᑯᓄᖓ 

ᐊᑐᖅᑕᐅᓂᖅᓴᐅᑐᐃᓐᓇᕆᐊᖃᕐᒪᑕ ᐱᔭᐅᑲᑕᒡᓗᑎᒡᓗ ᑎᐱᖃᕐᒪᑕ ᒪᒪᖅᓯᓕᖅᓯᒪᔪᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᒐᕙᒪᑐᖃᒃᑯᑦ ᑕᐃᒃᑯᐊ 

ᓂᐅᖅᑕᐅᕙᒃᑐᓄᑦ ᓯᒡᒐᓕᐊᙳᐊᓄᑦ ᑖᒃᓯᖏᑦ ᐊᕐᕌᒍ ᑲᒪᒋᔭᐅᓛᖅᑰᖅᑐᑦ ᑭᓯᐊᓂᓕ ᒪᓕᒐᕋᓛᓕᐅᕈᓐᓇᖅᑐᒍᑦ. 

ᓇᖕᒥᓂᖅ ᒪᓕᒐᕋᓛᓕᐅᕈᓐᓇᖅᑐᒍᑦ ᑕᒪᒃᑯᐊ ᐱᓪᓗᒋᑦ.  

 

ᖃᔅᓯᓂᒃ ᐅᑭᐅᖃᕆᐊᖃᕐᒪᖔᑕ ᑭᓯᐊᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᖁᑎᒋᖕᒪᒍ ᐱᖁᔭᕐᔪᐊᖑᖕᒪᑦ, ᒐᕙᒪᒃᑯᑦ 

ᓂᓪᓕᕈᓐᓇᕐᓂᐊᖅᑐᑦ ᑖᒃᑯᓂᖓ. ᐃᓗᐊᓃᑦᑐᑦ ᑕᒪᒃᑯᐊ ᐱᖁᔭᕐᔪᐊᑦ ᐃᓗᐊᓃᑦᑐᑦ ᓂᓪᓕᕐᕕᒋᙱᓐᓇᑦᑎᒍᑦ. 

ᑐᑭᓯᕚᓪᓕᖅᐳᖃᐃ ᐊᐱᖅᑯᑎᒋᕋᑖᖅᑕᖓ ᐱᓪᓗᒍ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒡᓗ ᒥᓂᔅᑕ ᑭᐅᒐᕕᑦ. ᒥᓂᔅᑕ ᓄᓇᕗᒻᒥ 

ᐃᒥᐊᓗᓕᕆᓂᕐᒧᓪᓗ ᐊᒻᒪ ᓱᕐᕋᖕᓇᖅᑐᓄᑦ ᑲᑎᒪᔨᖁᑎᒋᔭᖏᑦ ᑕᐃᒃᑯᐊ ᖃᐅᔨᓴᐃᖃᑦᑕᕐᒪᑕ ᕿᓂᕐᓗᑎᒡᓗ 

ᒥᑭᒃᑑᓂᖅᓴᓂᒃ ᓄᓇᓕᖕᓂ ᐱᔨᑦᓯᕈᓐᓇᕐᒪᖔᑕ. ᒥᓂᔅᑕ ᐃᓱᒪᒋᑐᐃᓐᓇᖅᑲᐅᔭᕋ ᑖᓐᓇ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᖅᑲᐃ ᐱᓕᕆᒋᕙᐅᒃ? 

 

ᐃᒻᒪᖄ ᐃᓱᒪᒋᔭᐅᓚᐅᖅᓯᒪᖕᒪᖔᑦ ᓴᖅᑭᑦᑎᔭᕆᐊᒃᓴᖅ ᐃᓅᓕᓴᐃᔾᔪᑎᓂᒃ ᓲᕐᓗ ᓱᕐᕋᖕᓇᖅᑐᓂᒃ 

ᓂᐅᕕᕐᕕᖃᕈᓐᓇᕐᒪᖔᑕ ᓄᓇᓕᖕᓂ? ᒫᓐᓇᓕ ᓱᖅᑯᐃᖅᓯᓯᒪᔪᖓ ᑕᐃᒃᑯᐊ ᓘᒃᑖᒥᒃ ᑕᐃᒪᓐᓇ ᑕᐃᒪᐃᑦᑐᓂᒃ 

ᓴᕐᕋᖕᓇᖅᑐᓂᒃ ᐊᑐᕆᐊᓖᑦ ᐃᓅᓕᓴᐅᑎᒋᓗᒍ ᓘᒃᑖᒃᑯᓐᓂ ᐊᑎᓕᐅᖅᑕᐅᔪᒪᓪᓗᑎᒃ ᑕᐃᒪᓐᓇ 

ᐱᖃᑦᑕᕈᓐᓇᖁᓪᓗᒋᑦ ᑕᐃᒃᑯᓂᖓ ᓄᓇᕗᒻᒥ ᐃᕕᐅᓂᕋᖅᑕᐅᔪᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒃᑯᐊ ᓱᕐᕋᖕᓇᖅᑐᓂᒃ ᓂᐅᕕᕐᕕᖃᖅᑐᑦ 

ᐃᕕᖕᓂᒃ ᑕᒪᒃᑯᓂᖓ ᒪᕐᕉᖕᓂᒃ ᐱᑕᖃᖅᑐᖅ ᓄᓇᕗᒻᒥ. ᒪᕐᕉᖕᓂᒃ ᑭᓯᐊᓂ ᑕᒪᒃᑯᐊ ᐃᕖᑦ ᓱᕐᕋᖕᓇᖅᑐᑦ ᑕᒪᒃᑯᐊ 

ᒐᕙᒪᑐᖃᒃᑯᓐᓂᑦ ᒪᓕᒐᕋᓛᖃᖅᑎᑕᐅᖕᒪᑕ, ᒪᓕᒐᖃᖅᑎᑕᐅᖕᒪᑕ ᑕᐃᒃᑰᓇᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᓇᓂ ᓯᕗᓪᓕᐅᔾᔭᐅᓯᒪᔪᓂ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᐊᒻᒪ ᓱᕐᕋᖕᓇᖅᑐᓂᒃ ᑲᑎᒪᔨᖏᓐᓄᑦ 2023ᒥᓗ 2022ᒥᓗ ᑖᒃᑯᐊ ᓯᕗᓪᓕᐅᔾᔭᐅᓯᒪᔪᑦ 

ᓇᓗᓇᐃᖅᑕᐅᓯᒪᖕᒪᑕ ᐊᑐᓕᖅᑎᑦᑎᓪᓗᑎᒃ ᑕᒪᒃᑯᓂᖓ ᐊᑦᑕᕐᓇᕈᑎᒋᔭᖏᓐᓂᒃ ᑲᒪᔾᔪᑎᐅᖃᑦᑕᖅᑐᑦ 

ᓂᐅᕐᕈᑕᐅᖃᑦᑕᖅᑐᑦ ᐱᓪᓗᒋᑦ.  

 

ᐃᒻᒪᖄ ᒥᓂᔅᑕᖃᐃ ᐅᖃᕈᓐᓇᖅᐸ ᐅᕙᑦᑐᓐᓄᑦ ᐊᖅᑯᑎᒋᓗᒍ ᐃᒃᓯᕙᐅᑕᖅ ᑖᒃᑯᐊ ᓄᓇᕗᒻᒥ 

ᑭᒡᓕᓕᐅᕆᓯᒪᖕᒪᖔᑕ ᑕᒪᒃᑯᓂᖓ ᐊᑭᓕᖅᑕᐅᔭᕆᐊᓕᖕᓄᑦ. ᐅᓂᒃᑳᕈᓐᓇᖅᐱᑦ ᖃᓄᐃᓕᖓᖕᒪᖔᑦ ᑖᒃᑯᐊ 

ᓯᕗᓪᓕᐅᔾᔭᐅᓯᒪᔪᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᔅᑕ ᔭᖕ ᐅᖃᐅᓯᖃᖅᑲᐅᔪᖅ ᑭᒡᓕᒋᔭᖏᓐᓂᒃ, ᓇᓗᓇᐃᒃᑲᓐᓂᐊᕐᔪᒍᓐᓇᕈᕕᑦ 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒻᒪᖄ ᐊᖅᑯᑎᒋᓗᒍ ᐃᒃᓯᕙᐅᑕᖅ ᒥᔅᑕ ᔭᖕ 

ᐅᓂᒃᑳᒃᑲᓐᓂᕐᓂᐊᕐᒪᑦ ᐅᖃᐅᓯᕆᖅᑲᐅᔭᖏᑦ ᐱᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᕆᒐᕕᑦ. ᑖᒃᑯᐊ ᑕᐃᒃᑯᐊ ᐋᓐᓂᐊᓕᖅᑕᐃᓕᒪᑎᑦᑎᓂᖅ ᑖᓐᓇ ᐊᐅᓪᓗᑎᔭᕗᑦ. 

ᑖᒃᑯᐊᓗ ᓄᑖᕈᕆᐊᖅᖢᑎᒍᑦ ᐃᓕᓴᐃᔾᔪᑎᒃᓴᕗᑦ ᑲᓇᑕᒥᓪᓗ ᑕᒪᒃᑯᐊ ᒪᓕᒐᓕᐅᖅᑕᐅᓚᐅᖅᖢᑎᒃ 

ᐊᑦᑕᕐᓇᙱᑦᑐᒃᑯᑦ ᓂᐅᖅᑕᐅᖃᒃᑕᖅᑐᐃᑦ ᓯᒡᒐᓖᙳᐊᑦ ᐊᑐᖅᑕᐅᖃᑦᑕᕐᓂᖏᓐᓄᑦ ᐱᓇᓱᐊᕈᓰᑦ ᐊᒥᓲᙱᑦᑐᑯᓗᐃᑦ 

ᑖᒃᑯᐊ ᐊᑐᓕᖅᑕᐅᖕᒪᑕ ᓄᑖᖑᖕᒪᑦ ᐱᓕᕆᔾᔪᑎ ᑖᓐᓇ. 

 

ᑭᒡᓕᓕᐅᕆᓂᖅ ᑎᑭᑎᑦᑎᖃᑦᑕᕐᓂᕐᒧᑦ ᐊᒻᒪ ᐃᒥᐊᓗᖕᓂᒃ ᓯᖁᒥᑦᑎᓪᓗᑎᒃ ᒪᓕᒐᕐᔪᐊᓂᒃ ᓂᐅᕐᕈᑎᖃᖃᑦᑕᕐᒪᑕ 

ᓴᙱᔪᓂᒃ. ᑖᒃᑯᐊ ᖃᐅᑕᒫᖅᓯᐅᑎᖏᑦ ᑭᒡᓕᒋᔭᖏᓐᓂᒃ ᕿᒥᕐᕈᓇᒃᑐᒍᑦ ᒪᓕᒐᕋᓛᖏᓐᓂᒃ. ᒪᓕᒡᓗᒋᑦ ᑕᒪᒃᑯᐊ 

ᕿᒥᕐᕈᓇᒃᑕᐅᔭᕆᐊᖃᕐᓂᐊᕐᓂᖏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓕᑦᑎᐊᖅᐳᖓ ᑐᓴᖅᑎᑦᑎᒐᕕᑦ. ᓱᖅᑯᐃᖅᓯᒪᔪᖓ ᑖᓐᓇ ᑖᒃᑯᐊ 

ᓄᑖᑦ ᑐᓴᖅᑎᑦᑎᔾᔪᑏᑦ ᑭᒡᓕᓕᐅᕆᔭᐅᔪᑦ ᖃᔅᓯᐅᔭᕆᐊᖃᕐᒪᖔᑕ ᓂᐅᕕᖅᑕᐅᔪᓐᓇᖅᑐᑦ ᒐᕙᒪᑐᖃᒃᑯᓐᓂᙶᕐᒪᑕ. 

ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ ᐅᖃᐅᓯᕆᔪᒪᓚᐅᕋᒃᑯ ᑖᓐᓇ ᓇᓗᓇᐃᖅᓯᔪᒪᑐᐃᓐᓇᖅᖢᖓ. 

 

ᐃᒃᓯᕙᐅᑕᖅ, ᐃᓛᒃ ᒥᓂᔅᑕ, ᒪᒃᐱᒐᖅ 27ᒥ ᐱᓕᕆᐊᒃᓴᓄᑦ ᐸᕐᓇᐅᑎᓂᒃ ᐅᖃᖅᓯᒪᖕᒪᑕ ᓯᕗᓪᓕᐅᔾᔭᐅᓯᒪᔪᑦ 

2022-2023 “ᓄᑖᕈᕆᐊᖅᑕᐅᖁᓪᓗᒍ ᐃᒥᐊᓗᓕᕆᓂᕐᒧᒃ ᐊᒻᒪ ᓱᕐᕋᖕᓇᖅᑐᓂᒃ ᑲᑎᒪᔩᑦ ᓄᑖᕈᕆᐊᖅᑕᐅᖁᓪᓗᒋᑦ 

ᓂᐅᕕᖅᑕᐅᖃᑦᑕᖅᑐᑦ ᐱᓪᓗᒋᑦ.” ᐅᓂᒃᑳᕐᕕᒋᔪᓐᓇᖅᐱᖓ ᖃᓄᖅ ᑕᒪᓐᓇ ᐱᕚᓪᓕᖅᓯᒪᓕᖅᑎᒋᖕᒪᖔᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᑖᓐᓇ ᑭᐅᑦᑎᐊᑲᑕᒃᑎᓪᓗᒍ 

ᑭᐅᖃᑕᑦᑎᐊᖏᓐᓇᕐᓂᐊᕐᒪᑦ ᒥᔅᑕ ᔭᖕ ᑭᐅᖁᓪᓗᒍ. 

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔭᖕ, ᑭᐅᑦᑎᐊᑲᑕᒃᑐᐊᓘᒐᕕᑦ ᑭᐅᓚᐅᕐᒥᒋᑦ, ᒥᔅᑕ ᔭᖕ. 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ. ᑕᑯᓇᒃᑲᕕᑦ ᑖᒃᑯᓂᖓ ᐊᒡᓚᕕᓕᕆᔾᔪᑎᕆᑐᐃᓐᓇᖅ ᑖᓐᓇ. ᖁᕕᐊᓇᓗᐊᕌᓗᙱᑦᑐᖅ 

ᑭᓯᐊᓂ ᓄᓇᕗᒻᒥ ᓱᕐᕋᖕᓇᖅᑐᓄᑦ ᐃᒥᐊᓗᓕᕆᓂᕐᒧᓪᓗ ᓂᐅᕕᖃᑦᑕᕐᓂᕆᔭᖓᑦ ᐊᔾᔨᒋᙱᑦᑎᐊᕐᒪᑕ ᐱᓕᕆᕖᑦ 

ᓂᐅᕕᖃᑦᑕᕐᓂᖏᑦ ᐊᓯᖏᓐᓂᒃ ᓱᓇᒃᑯᑎᓂᒃ. ᑖᒃᑯᐊ ᒫᓐᓇ ᒪᓕᒐᐃᑦ ᒪᓕᒃᖢᒋᑦ ᓂᐅᕕᕐᓂᕐᒧᑦ ᐊᓯᔾᔨᖅᑕᐅᓪᓗᑎᒃ 

ᐊᐅᓚᓂᕆᔭᖓ ᑕᒪᒃᑯᐊ ᑲᒥᓴᐅᑉ ᑲᑎᒪᔨᖏᑦ ᐅᖃᓪᓚᒍᓐᓇᕐᓂᐊᕐᒪᑕ ᓂᐅᕕᕐᕕᐅᔪᓄᑦ ᑕᒪᒃᑯᓂᖓ 

ᓂᐅᕕᑦᑎᐊᕐᓗᒋᑦ.  

 

ᒪᓕᒍᒪᖃᑦᑕᖅᑕᕗᑦ ᓂᐅᕕᖅᐸᒃᑐᑦ ᐱᔪᒪᔭᖏᑦ ᑕᒪᒃᑯᐊᓗ ᐊᑭᑭᓐᓂᖅᓴᐃᓪᓗ ᑕᒪᒃᑯᐊ ᑳᓐᑐᕌᒐᒃᓴᒥᒃ 

ᓇᓚᐃᑦᑖᖅᑎᓪᓗᒍ ᓵᓚᒃᓴᖃᑦᑕᖅᑐᑦ ᑕᒪᒃᑯᐊ ᐊᐅᓚᓂᕆᔭᖏᑦ ᐊᒃᐸᓯᖕᓂᖅᓴᐅᓪᓗᑎᒃ ᐊᖑᒻᒪᑎᔪᓐᓇᕐᓂᐊᕐᒪᑕ 

ᑎᑎᕋᖅᑕᐅᕙᓪᓕᐊᓂᕆᔭᖏᓐᓂᒃ ᑎᑭᑎᓪᓗᒋᑦ. ᓄᓇᕗᒻᒥᓗ ᓯᕐᓗᖓᓃᑎᓪᓗᒍ ᐊᐅᓚᑕᐅᑦᑎᐊᕐᓂᐊᕐᒪᑕ 

ᐊᑦᑕᕐᓇᕐᓂᖏᑦ ᐱᔾᔪᑎᒋᓪᓗᒍ ᐅᓗᕆᐊᓇᕐᓂᖏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᖃᕈᓐᓃᕋᒪ. ᐊᐅᓚᑦᑎᓂᖅ ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᑕᐅᓯᕐᒥᒃ ᒪᕐᕉᖕᓂᒡᓕ ᐊᐱᖅᑯᑎᒃᓴᖃᖅᑐᖓ ᒪᓕᒡᓗᒍ 

ᑭᐅᒡᒍᓯᒋᓂᐊᖅᑕᖓ.  

 

ᑖᒃᑯᓄᖓ ᓯᕗᓪᓕᐅᔾᔭᐅᓯᒪᔪᑦ 2023 ᐊᑐᓕᖅᑎᑦᑎᓂᖅ ᐅᔾᔨᖅᓱᖅᑎᒃᑯᓐᓂᑦ ᑖᒃᑯᓄᖓ ᑮᓇᐅᔭᓂᒃ 

ᐊᑐᐊᒐᖅᑎᖃᖅᑐᑦ ᑮᓇᐅᔭᖃᖅᑎᑦᑎᓂᕐᓗ ᐊᒻᒪ ᐊᒡᒍᖅᑐᖅᓯᒪᓂᕐᒥᒃ ᑎᒥᖁᑎᒋᔭᐅᔪᓂᒃ ᐊᒻᒪ 

ᐊᑦᑕᕐᓇᔾᔭᐃᖅᑎᑦᑎᓂᕐᒧᑦ ᐃᓄᖕᒧᑦ ᑕᒪᒃᑯᓂᖓ ᐱᒋᐊᖅᑕᐅᓯᒪᔪᑦ. 

 

ᑮᓇᐅᔭᖅᑐᕈᑎᖏᑦ ᓱᖅᑯᐃᖅᓯᒪᔭᒃᑲ, “...$290,000 ᑮᓇᐅᔭᐃᑦ ᓄᓇᓕᖕᓂ ᑎᒥᐅᔪᓂ ᐅᔾᔨᖅᓱᖅᑕᒃᑯᓐᓄᑦ 

ᐊᑐᖅᑕᐅᓂᐊᖅᑐᑦ ᑐᓂᕐᕈᑏᑦ ᐊᑐᐊᒐᖏᑦ. ᑮᓇᐅᔭᖃᖅᑎᑦᑎᔪᑦ ᐱᔭᐅᖃᑦᑕᕐᒪᑕ ᓱᓕ ᑐᓂᔭᐅᓐᓂᙱᒻᒪᑕ 

ᑐᒃᓴᕋᐅᑎᓂᒃ ᑮᓇᐅᔭᓂᒃ ᐱᔪᒪᓪᓗᑎᒃ.”  

 

ᓄᓇᓖᓪᓗ ᐃᓕᓐᓂᐊᕐᕖᓪᓗ ᑐᒃᓯᕋᓚᐅᖅᐸᑦ ᑕᕝᕙᙵᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓄᑲᓪᓚᒃᑐᓂᒃ ᑐᒃᓯᕋᐅᑎᓕᐅᕐᕕᐅᖃᑦᑕᖅᑐᒍ 

ᐊᔾᔨᒌᙱᑦᑐᓂᒃ. ᓲᕐᓗ ᑕᒪᒃᑯᐊ ᐃᒥᐊᓕᖃᙱᑦᑎᐊᕐᓗᑎᒃ ᐃᓕᓐᓂᐊᕐᕕᐊᓗᖕᒥ ᐱᔭᕇᖅᓯᔪᑦ 

ᐹᑎᖅᑎᑕᐅᖃᑦᑕᕐᓗᓂ.  

 

ᑖᓐᓇ ᐊᑐᖅᑕᐅᓗᓂ ᐊᑭᓕᖅᑕᐅᖃᑦᑕᕐᒥᔪᖅ ᐃᓕᓐᓂᐊᕐᕖᑦ ᐃᕐᖐᓐᓇᖅ ᑕᕝᕗᖓ ᐃᓕᔭᐅᑐᐃᓐᓇᖃᑦᑕᖅᑐᖅ 

ᐊᑭᓕᖅᑕᐅᑦᓴᐅᑎᒋᓪᓗᑎᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᓕᑎᒎᕈᓐᓃᖅᑐᖅ) ᑕᐃᑉᑯᐊ ᓂᐅᕕᐊᒃᓴᖃᖃᑦᑕᖅᑐᑦ 

ᐃᒥᐊᓗᖕᒥᒃ ᑮᓇᐅᔭᓕᐅᓪᓗᐊᖃᑦᑕᕐᒪᑕ ᐊᒻᒪᓗᑦᑕᐅᖅ ᑕᐃᒃᑯᐊ ᓂᐅᕕᖅᑐᑦ ᐱᓂᕐᓗᓕᖃᑦᑕᕐᒪᑕ ᐱᑦᓴᐅᙱᑦᑐᒥᒃ.  

 

ᑖᒻᓇ ᖃᐅᔨᓴᖁᔨᕙᕋ ᒥᓂᔅᑕ, ᖃᓄᖅᑑᕆᐊᖃᖅᑐᖅᐸᓗᒃᑐᖅ ᐅᑉᓗᒥᐅᓕᖅᑐᖅ. ᓄᓇᕗᒻᒥᐅᑕᐃᑦ ᑕᒪᓗᒃᑖᓂᒃ 

ᐱᓂᕐᓗᖃᑦᑕᕐᒪᑕ ᐃᒥᐊᓗᖕᒥᒃ ᐱᔾᔪᑕᐅᖃᑦᑕᕐᒪᑦ. ᑖᒻᓇ ᖃᓄᖅᑑᖁᕙᔅᓯ.  

 

ᑖᒻᓇ ᐱᓂᕐᓗᒃᑐᖃᕐᓂᐊᙱᒻᒪᑦ, ᓄᑕᖅᑲᐃᑦ ᐅᖄᓪᓚᓚᐃᑦᑐᑦ ᐊᖓᔪᖅᑳᒥᓄᑦ ᐅᓂᖁᓪᓗᒋᑦ, ᐅᖄᓪᓚᓚᐃᑦᑐᑦ 

ᓄᑕᖅᑲᐃᑦ. ᓇᒡᓕᖕᓇᖅᑐᑦ, ᐅᓂᖁᓐᓇᖅᑑᒐᓗᐊᑦ ᑕᐃᑉᑯᐊ ᓂᐅᕕᐊᒃᓴᖃᖃᑦᑕᖅᑐᑦ ᐃᒥᐊᓗᖕᒥᒃ. 

 

(ᑐᓵᔨᑎᒍᑦ) ᑖᓐᓇ ᐅᖃᐅᓯᒃᓴᑐᐃᓐᓇᐅᕋᑖᖅᑐᖅ ᐃᒃᓯᕙᐅᑕᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐅᖃᓪᓚᖕᓂᐊᓕᕐᒥᔪᖅ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ ᐅᓪᓛᒃᑯᑦ. ᒥᓂᔅᑕᕆᔭᐅᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ. 

ᑖᔅᓱᒪ ᒥᓂᔅᑕᐅᑉ ᐅᖃᐅᓯᕐᖓᐅᑎᒋᖅᑲᐅᔭᖏᑦ ᒪᒃᐱᖅᑐᒐᖅ 26 ᐱᓕᕆᐊᖑᓂᐊᖅᑐᖅ ᐸᕐᓇᐅᑎᖏᑦ ᐅᓇ 

ᑭᖑᓪᓕᖅᐹᖅ. ᓄᓇᕗᒻᒥ ᐃᓯᐊᕿᕐᓗᐃᑦ ᑖᒃᓰᔭᐅᑎᖏᑦᑕ ᐅᑎᖅᑎᑕᐅᖃᑦᑕᕐᓂᖏᑦ ᐊᒻᒪᓗ ᐃᓱᓕᑎᑕᐅᓕᕐᓂᖓ. 

ᒥᓂᔅᑕᐅᑉ ᒪᑐᐃᖅᓯᔾᔪᑎᖏᓐᓂ ᒥᓂᔅᑕ ᐅᖃᖅᑲᐅᖕᒪᑦ $12 ᒥᓕᐊᓂᒎᖅ ᐊᑐᕈᒫᕐᓂᐊᖅᓯᒪᔪᑦ ᐅᑎᖅᑎᑕᐅᔪᒃᓴᑦ 

ᐊᒻᒪᓗ ᐊᑕᐅᓯᐊᕐᓗᒍ ᐅᖅᓱᐊᓗᖕᓄᑦ ᓇᖕᒥᓂᓖᑦ ᐊᑐᖅᑕᕕᓂᖏᑦ.  

 

ᑖᒃᑯᐊ ᑖᒃᓰᔭᐅᑎᓄᑦ ᐅᑎᖅᑎᑕᐅᔪᑦ ᐊᒻᒪᓗ ᐊᓯᔾᔨᖅᑕᐅᑎᓪᓗᒍ ᑕᒪᒃᑯᐊ ᐃᓱᓕᑎᑕᐅᔭᕆᐊᖃᓕᓚᐅᕐᒪᑕ. ᖃᓄᖅ 

ᐃᖅᑲᓇᐃᔭᖃᑎᖃᖅᐱᓯ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑕᒪᒃᑯᐊ ᐊᓯᔾᔨᖅᐸᓪᓕᐊᓂᖏᑦ ᐱᔾᔪᑎᒋᓪᓗᒋᑦ? ᖃᓄᐃᑦᑐᓂᒃ 

ᐊᓯᔾᔨᖅᓯᒪᔪᓂᒃ ᑕᑯᓂᐊᖅᐱᑕ ᑕᒫᓂ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦᑕ ᑖᒃᓰᔭᐅᑏᑦ 

ᐅᑎᖅᑎᑕᐅᓂᖏᑦ. ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᖅᑖᖅᑎᑕᐅᖃᑦᑕᖅᑐᒍᑦ. ᑕᐃᑲᓂᓗ ᐃᑲᔫᓯᐊᑦ 

ᑕᐃᒃᑯᐊ ᐅᖅᓴᒃᓴᕆᐊᖅᑐᕈᕕᑦ ᑕᐃᑲᙵᑦ ᐊᑭᓪᓕᒋᐊᖅᑕᐅᑲᐅᑎᒋᓲᑦ. ᒫᓐᓇ ᑖᓐᓇ ᐅᖃᐅᔾᔭᐅᓯᒪᓕᖅᖢᑕ 

ᑲᓇᑕᐅᑉ ᒐᕙᒪᒃᑯᖏᑦ ᑕᐃᒪᓐᓇᐃᑦᑐᓐᓇᐃᓪᓕᒐᑦᑕ. ᓂᐅᕕᕈᒪᓐᓇᕐᒪᑦ ᐊᑭᑭᓪᓕᒋᐊᕈᑎᒃᓴᓂᒃ ᒪᑯᓂᖓ 

ᐅᖅᓱᖅᑐᖅᑐᓂᒃ. ᖃᓄᖅᑑᕈᑎᒋᒃᑲᓐᓂᕆᐊᖃᕐᓂᐊᓕᖅᑕᕗᑦ ᑕᒪᓐᓇ.  

 

ᓄᑖᓂᒃ ᐃᓯᐊᖅᑭᕐᓗᖕᓄᑦ ᑖᒃᓰᔭᐅᑏᑦ ᓄᖅᑲᕆᐊᖃᓕᓚᐅᕐᒪᑕ ᐊᑭᓪᓕᒋᐊᕈᑎᖏᑦ ᐲᖅᑕᐅᓂᐊᓕᕐᒪᑕ ᑕᒪᑐᒪᓂ 

ᑲᑎᒪᕐᔪᐊᕐᓂᕐᒥᒃ ᒪᓕᒐᒃᓴᕐᒥᒃ ᓴᖅᑭᑦᑎᓂᐊᖅᑐᒍᑦ ᐊᓯᖔᖓᒍᑦ ᐊᑭᓪᓕᒋᐊᕈᑎᓂᒃ ᐋᖅᑭᒃᓯᓗᑕ. ᑕᕝᕙᓂ 

ᒪᓕᒐᒃᓴᒥᒃ ᐱᕕᖃᖅᑎᑕᐅᒍᒪ ᓇᐃᓪᓕᑎᕐᓗᒋᓪᓗ ᑖᒃᑯᐊ ᑖᒃᓰᔭᐅᑏᑦ ᐅᑎᖅᑎᑕᐅᓂᖏᑦ ᓄᓇᕗᒻᒥᐅᓕᒫᓄᑦ 

ᐊᑐᖅᑕᐅᓂᐊᖅᑐᑦ.  

 

ᐊᒻᒪᓗ ᐊᕐᕌᒎᑉ ᐃᓗᐊᓂ ᐱᖓᓱᐊᖅᑕᕐᓗᑎᑦ ᐃᑲᔫᑏᑦ ᐊᑭᓕᖅᑕᐅᖃᑦᑕᕐᓂᐊᖅᑐᑦ. ᑭᒃᑯᓕᒫᓄᑦ ᑖᓐᓇ 

ᐊᑐᖅᑕᐅᓂᐊᖅᑐᖅ ᐊᕐᕌᒎᑉ ᐃᓗᐊᓂ ᐱᖓᓱᐊᖅᑎᕐᓗᑎᒃ ᑮᓇᐅᔭᖅᑖᖅᑎᑕᐅᖃᑦᑕᕐᓂᐊᖅᑐᑦ ᑖᒃᑯᓇᙶᖅᑐᓂᒃ. 

ᑕᒪᓐᓇᖃᐃ $70−ᑐᖅᑰᖅᑐᕐᖏᓐᓇ ᐃᓄᒃ ᐊᑕᐅᓯᖅ ᐅᑎᖅᑎᑕᐅᓇᔭᖅᑐᖅ ᓯᒃᑭᓕᐅᖅᑕᐅᓗᑎᒃ ᓄᓇᕗᒻᒥᐅᓪᓗ 

ᑮᓇᐅᔭᖅᑖᖅᑎᑕᐅᓗᑎᒃ. ᑖᓐᓇ ᒪᓕᒐᒃᓴᖅ ᐊᓂᒍᖅᐸᑦ ᐊᐅᔭᖅ ᐱᒋᐊᓛᖅᑐᖅ. 

 

ᐃᒡᓗᖔᖓᓄᑦ ᑕᑯᓪᓗᒍ, ᐅᑎᖅᑎᑦᑎᖃᑦᑕᕈᒪᓂᐊᕐᒥᔪᒍᑦ ᓇᖕᒥᓂᖃᖅᑐᓄᑦ ᑕᐃᒃᑯᐊ ᐊᒃᑐᖅᑕᐅᓂᐊᕐᒪᑕ ᐊᒻᒪᓗ 

ᑕᐃᒪᓐᓇ ᐅᖅᓴᒃᓴᕆᐊᖅᑐᕐᓗᓂ ᐊᑭᓪᓕᒋᐊᖅᑎᑦᑎᔪᓐᓇᐃᓪᓕᒐᑦᑕ ᑕᐃᒪ ᐅᖅᓱᐊᓗᐃᑦ ᐊᑭᑦᑐᒃᑲᓐᓂᕐᓂᐊᖅᑐᑦ. 

ᐊᒃᑐᐃᓂᐊᖅᑐᑦ ᑭᒃᑯᓕᒫᓂᒃ ᐊᒻᒪ ᑕᐃᒪᐃᑦᑑᓂᖏᖕᓄᑦ ᓇᖕᒥᓂᖃᖅᑐᑦ $1,000−ᓂᒃ ᐅᑎᕐᕕᐅᖃᑦᑕᕐᓂᐊᖅᑐᑦ 

ᓇᖕᒥᓂᖃᖅᑐᓕᒫᑦ ᓄᓇᕘᓕᒫᒥ. 

 

ᓇᐃᒡᓕᑎᕐᓗᒍ ᑕᐃᒪᓐᓇ ᐋᖅᑭᒃᓯᒪᓂᐊᖅᑐᖅ ᐊᒻᒪ ᐃᓗᓕᑯᓘᔭᖏᑦ ᑕᐃᒃᑯᐊ ᐅᖃᐅᓯᕆᒃᑲᓐᓂᓛᖅᑕᒃᑲ ᑕᒪᑐᒪᓂ 

ᑲᑎᒪᕐᔪᐊᕐᓂᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐅᓇ ᒪᓕᒐᒃᓴᖅ ᓵᑦᑎᓐᓂ ᑲᒪᒋᓚᐅᙱᓐᓇᑦᑎᒃᑯ ᓱᓕ. ᑖᓐᓇ ᐅᖃᐅᓯᕆᔭᕐᓂᒃ 

ᓄᓇᕗᒻᒥᐅᓕᒫᑦ ᐅᑎᕐᕕᐅᖃᑦᑕᕐᓂᐊᓕᕐᒪᑕ. ᑖᓐᓇ ᓇᓗᓇᐃᒃᑲᓐᓂᕐᓗᒍ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᑮᓇᐅᔭᑦ ᐃᓐᑲᒻ 

ᑖᒃᓯᓕᕆᓂᒃᑰᖅᑎᑕᐅᓂᐊᕐᒪᑕ. ᐅᕙᓐᓂᒃ ᐆᒃᑑᑎᖃᕐᓗᖓ, ᑎᓴᒪᐅᒍᑦᑕ ᐸᖅᑭᓗᖓ 10, 8, 5, 4−ᓂᒃ 

ᐊᕐᕌᒍᖃᖅᑐᓂᒃ ᐅᕙᖓ ᐊᐃᑉᐸᕋ ᑖᒃᑯᐊᓗ ᕿᑐᕐᖓᒃᑲ ᑎᓴᒪᑦ ᐅᑎᕐᕕᐅᓇᔭᖅᑐᖅ. ᐊᕐᕌᒎᑉ ᐃᓗᐊᓂ 

ᐱᖓᓱᐃᖅᑕᕐᓗᑎᒃ ᓯᒃᑭᓕᐅᖅᑕᐅᖃᑦᑕᕋᔭᖅᑐᒍᑦ. ᑲᓇᑕᐅᑉ ᒐᕙᒪᒃᑯᖏᓐᓂᙶᕐᓗᑎᒃ ᑮᓇᐅᔭᖁᑎᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᕐᕌᒎᑉ ᐃᓗᐊᓂ ᐱᖓᓱᐊᖅᑎᕐᓗᒍ 

ᐅᑎᕐᕕᐅᖃᑦᑕᕐᓂᐊᕐᒪᑕ. ᑐᑭᓯᑦᑎᐊᕈᒪᑐᐃᓐᓇᕐᓗᒍ ᖃᓄᖅ ᑕᒪᓐᓇ ᐊᐅᓚᓂᖃᕐᓂᐊᕐᒪᖔᑦ. ᖃᓄᖅ ᐃᓐᑲᒻ 

ᑖᒃᓯᓕᕆᓐᓇᖅ ᐊᓂᒍᕌᖓᑦ ᑕᐃᒃᑯᐊ ᑮᓇᐅᔭᑦ ᖃᐃᑕᐅᖃᑦᑕᕐᓂᐊᖅᐸᑦ ᐊᕐᕌᒎᑉ ᐃᓗᐊᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᑖᒃᓰᔭᕐᓇᖅ ᐊᑐᐊᓂᒃᐹᑦ? ᐅᑯᐊ ᐱᖁᔭᒃᓴᑦ ᓯᓚᑖᒎᓕᕋᑦᑕ. ᓵᑦᑎᓐᓃᙱᒻᒪᓪ ᑕᐃᓐᓇ. ᑖᓐᓇ 

ᑲᒪᒋᓛᑐᐃᓐᓇᖅᐸᕗᑦ ᑕᒪᒃᑯᓂᖓ ᐊᐱᖅᑯᑎᖃᓛᓕᖅᐳᒍᑦ ᑕᐃᓐᓇ ᓵᑦᑎᓐᓃᓕᖅᐸᑦ. ᐅᑯᓇᓂ ᐅᖃᖅᓯᒪᖕᒪᑦ 

ᐋᖅᑭᒋᐊᖅᑕᐅᓂᐊᖅᑐᕉᖅ ᐃᓐᑲᒻ ᑖᒃᓯᔅ ᐱᖁᔭᕐᔪᐊᑦ, ᑕᐃᓐᓇ ᐊᐱᖅᑯᑎᒋᖅᑲᐅᒐᒃᑯ ᐊᕐᕌᒎᑉ ᐃᓗᐊᓂ 

ᐅᑎᕐᕕᐅᓂᐊᕐᓂᖅ ᑖᒃᓰᔭᕐᓇᖅ ᑎᑭᓚᐅᖅᑎᓐᓇᒍ ᐅᕝᕙᓘᓐᓃᑦ ᐊᓂᒍᓚᐅᖅᑎᓪᓗᒍ. ᒥᔅᑕ ᖃᐃᕐᓂᖅ? 

 

ᖃᐃᕐᓂᖅ (ᑐᓵᔨᑎᒍᑦ): ᐋᒃᑲ, ᐃᒃᓯᕙᐅᑖᖅ. ᐅᑯᓇᓂ ᐅᖃᖅᓯᒪᖕᒪᑦ ᐋᖅᑭᒋᐊᖅᑕᐅᓂᐊᖅᑐᕉᖅ ᐃᓐᑲᒻ ᑖᒃᓯ 

ᒪᓕᒐᕐᔪᐊᖅ. ᑕᐃᓐᓇ ᐊᐱᖅᑯᑎᒋᖅᑲᐅᒐᒃᑯ ᐊᕐᕌᒎᑉ ᐃᓗᐊᓂ ᐅᑎᕐᕕᐅᓂᐊᕐᓂᖅ ᑖᒃᓰᔭᕐᓇᖅ ᑎᑭᓚᐅᖅᑎᓐᓇᒎ 

ᐅᕝᕙᓘᓐᓃᑦ ᐊᓂᒍᓚᐅᖅᑎᓪᓗᒍ? ᑖᓐᓇ ᐊᐱᖅᑯᑎᒋᒋᐊᖅᑲᐅᔭᕋ. ᑕᕝᕗᖓ. ᖁᔭᓐᓇᒦᓗᐊᖅ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᒃᑯᑦ) ᐊᑎᖁᑎᖃᕈᓐᓃᕋᒪ. ᑮᓇᐅᔭᑦ ᐊᐅᓚᑕᐅᓂᖏᑦ ᑲᑎᓕᒫᕐᓗᒍ ᐊᐅᓚᔾᔪᑏᑦ 

ᒪᑭᒪᐅᑏᑦ $6,470,000. ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ: ᒪ’ᓇ. ᒪᒥᐊᓇᖅ. ᑲᑎᒪᓂᖅ ᐱᒋᐊᒃᑲᓐᓂᕐᓂᐊᕐᒪᑦ. ᑮᓇᐅᔭᓕᕆᔨᒃᑯᑦ ᒪᒃᐱᖅᑐᒐᖅ C-6, 

ᑮᓇᐅᔭᓕᕆᓂᖅ, C-6. ᐊᐱᖅᑯᑏᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᑕᐅᓯᐅᙱᑦᑐᓂᒃ ᐊᐱᖅᑯᑎᒃᓴᖃᖅᖢᖓ. ᓄᓇᕗᑦ ᒐᕙᒪᒃᑯᑦ 

ᓄᑕᐅᓂᖅᐹᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐅᑎᖅᑎᒋᐊᑐᙱᑦᑐᑦ ᑮᓇᐅᔭᓂᒃ ᐱᔾᔪᑎᓖᑦ ᑕᒫᓂ $314.3 ᒥᓕᐊᓐ 

ᑮᓇᐅᔭᓂᒃ ᐊᑐᖃᑦᑕᖅᑐᑦ ᐊᒻᒪᓗ $5.9 ᐱᓕᐊᓐ ᑮᓇᐅᔭᑦ ᑐᓐᓂᖅᑯᑎᕕᓃᑦ 2004, 2005 ᐊᒻᒪᓗ 2021-2022 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.  

 

ᑮᓇᐅᔭᓕᕆᔨᒃᑯᑦ ᐊᒻᒪ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᑲᑎᒪᔩᑦ ᖃᓄᖅ ᑎᓕᐅᕆᓯᒪᕙᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓂᒃ? ᖃᓄᖅ ᐊᑑᑎᖃᑦᓯᐊᕐᒪᖔᑦ ᑕᒪᒃᑯᐊ ᐅᑎᖅᑎᒋᐊᑐᙱᑦᑐᑦ ᐊᑐᖅᑕᐅᖃᑦᑕᕐᓂᖏᑦ ᐊᒻᒪᓗ 

ᑮᓇᐅᔭᓕᐅᕋᓱᐊᖅᑐᓄᑦ ᑐᓂᔭᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᒍ ᒥᔅᑕ ᑦᓴᐅᓐ ᑭᐅᑎᓐᓂᐊᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑦᓴᐅᓐ. 

 

ᑦᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑮᓇᐅᔭᓕᐅᕋᓱᐊᖅᑏᑦ ᑎᒥᖁᑎᖏᑦ 

ᑮᓇᐅᔭᓕᐅᕋᓱᐊᙱᑦᑐᓪᓗ ᑕᐃᒃᑯᐊ ᒐᕙᒪᒃᑯᓄᑯᐊ ᐱᓕᕆᕝᕕᖏᑦ ᐊᑐᐊᒐᖃᖅᑐᐃᓐᓇᐅᖕᒪᑕ ᑕᒪᒃᑯᓄᖓ 

ᐊᑐᖅᑐᓂᒃ ᒪᓕᒐᔭᖅᑐᑦ ᑕᐃᒃᑯᓄᖓ.  

 

ᑮᓇᐅᔭᓕᐅᕋᓱᐊᙱᑦᑐᓄᑦ ᑐᕌᖓᔪᑦ ᐊᑐᐊᒐᓂᒃ ᒪᓕᒃᓯᒪᑐᐃᓐᓇᖅᑐᑦ. ᒪᑯᐊ ᐅᑎᖅᑎᒋᐊᑐᙱᑦᑐᑦ 

ᑮᓇᐅᔭᓕᐅᕋᓱᐊᖅᑎᐅᙱᑦᑐᓄᑦ ᑐᓐᓂᖅᑯᑕᐅᒡᒍᔪᑦ. ᑮᓇᐅᔭᑦ ᐊᐅᓚᑕᐅᓂᖏᖕᓄᑦ ᐅᖃᓕᒫᑦ ᐅᖃᖅᓯᒪᖕᒪᑕ 

ᐅᓂᒃᑲᐅᓯᕆᔭᐅᔭᕆᐊᖃᖅᑐᒡᒎᖅ ᑖᒃᑯᓇᙶᖅᑐᓂᒃ ᑮᓇᐅᔭᖅᑖᕐᓂᕈᑎᒃ.  

ᐄ, ᑕᒪᓐᓇ ᑕᒻᒪᖅᓯᒪᔪᖅᓯᐅᖅᑎᓄᑦ ᕿᒥᕐᕈᓇᒃᑕᐅᒡᒍᔪᑦ ᒐᕙᒪᒃᑯᑦ ᐱᓕᕆᕝᕕᖏᑦ ᑕᐃᒪᙵᓕᒫᖅ 

ᑐᕌᒐᓕᐊᕆᓯᒪᔭᖏᖕᓄᑦ ᐊᙳᑎᓯᒪᒐᓗᐊᕐᒪᖔᑦ ᑕᐃᒪᙵᓕᒫᖅ ᕿᒥᕐᕈᓇᐃᓐᓇᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕᐅᑉ ᑐᖓᓕᖓ ᑭᐅᔪᓐᓇᕐᒪᒍ ᑖᓐᓇ. (ᑐᓵᔨᑎᒎᓕᖅᑐᖅ) 

ᐱᓕᕆᕝᕕᓯ ᓯᕗᓪᓕᖅᐹᖅᓯᐅᑏᑦ 2023-2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ ᒪᒃᐱᖅᑐᒐᖅ 31-ᒥ ᐅᖃᖅᓯᒪᔪᑦ 

ᓯᕗᓪᓕᐅᑎᓯᒪᔭᖓᑦᑕ ᐃᓚᖓᑦ 2022-2023 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, ᐃᒪᐃᓕᖓᕗᖅ “ᑖᒃᑯᐊ ᓄᓇᕗᑦ 

ᒐᕙᒪᒃᑯᑦ ᑐᕌᒐᖏᑦ ᓄᑖᙳᕆᐊᖅᑎᓪᓗᒋᑦ ᐱᔾᔪᑎᖃᖅᑎᓪᓗᒋᑦ ᐅᑎᖅᑎᒋᐊᑐᙱᑦᑐᑦ ᑐᓐᓂᖅᑯᑏᓪᓗ ᑮᓇᐅᔭᑦ, 

ᕿᒥᕐᕈᓇᒃᑕᐅᓂᖓᒍᑦ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐅᖃᓕᒫᒐᖅ ᑎᓕᐅᕈᑦ 801, ᐅᑎᖅᑎᒋᐊᑐᙱᑦᑐᑦ 

ᑐᓐᓂᖅᑯᑏᓪᓗ ᑮᓇᐅᔭᑦ.” ᖃᓄᐃᑦᑐᓂᒃ ᐊᓯᔾᔨᕈᑎᓂᒃ ᐃᓱᒪᒃᓴᖅᓯᐅᕈᑎᖃᖅᐱᓯ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

(ᑐᓵᔨᒃᑯᑦ) ᑖᓐᓇᓗ ᑭᖑᓪᓕᖅᐹᕆᓪᓗᒍ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᑯᐊ ᐃᓘᓐᓇᖏᑦ ᐊᔾᔨᒌᙱᕈᓗᔭᖅᑐᑦ 

ᕿᒥᕐᕈᓇᒃᑕᕗᑦ ᐱᓕᕆᕕᑦᑕ ᐃᓗᐊᓂ. ᐊᓯᔾᔨᖅᑐᖃᕐᓂᐊᖅᐸᑦ ᐋᖅᑭᒋᐊᖅᓯᔪᖃᕐᓂᐊᖅᐸᓪᓗ ᑖᒃᑯᓇᙶᖅᑐᓂᑦ 

ᐅᖃᓕᒫᒐᓂᒃ. ᑕᕝᕗᖓᖃᐃ ᐃᓱᓕᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᖃᕈᓐᓃᕋᒪ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ ᒪᒃᐱᖅᑐᒐᖅ 30 

ᑕᑯᓪᓗᒍ, ᓯᕗᓪᓕᐅᔾᔭᑦ ᐊᒻᒪᓗ ᑐᒡᓕᐊ ᑮᓇᐅᔭᓕᕆᔨᒃᑯᑦ “ᐃᖅᑲᓇᐃᔭᖃᑎᖃᖅᖢᑎᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ” ᐃᒪᓐᓇ “ᐃᖅᑲᓇᐃᔭᖅᑎᓂᒃ ᖃᐅᔨᓴᐃᓂᐊᕐᒪᑕ ᐋᓐᓂᐊᕕᓕᐊᖃᑦᑕᕐᓂᖏᓐᓄᑦ 

ᖃᖓᑦᑕᐅᓯᖅᑕᐅᖃᑦᑕᕐᓂᖏᓐᓄᓪᓗ...”  

 

2023-2024-ᒧᑦ ᑖᓐᓇ ᑭᖑᕙᕆᐊᖅᑕᐅᖕᒪᑦ. ᖃᓄᐃᒻᒪᒃᑭᐊᕐᖑᓇ ᑭᖑᕙᕆᐊᖅᑎᑕᐅᕙ 

ᐊᑲᐅᙱᓕᐅᕈᑎᖃᓪᓚᕆᐊᓗᖃᑦᑕᖅᑎᓪᓗᑕ ᐋᓐᓂᐊᕕᓕᐊᕆᐊᖃᖅᑐᑦ ᐱᔾᔪᑎᒋᓪᓗᒋᑦ? ᐅᕝᕙᓘᓐᓃᑦ ᖃᓄᐃᒻᒪᑦ 

ᐊᕐᕌᒍᒧᖔᖅ ᓄᒃᑎᖅᑕᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᕙᕆᐊᓚᐅᖅᑕᕗᑦ 

ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ. ᐃᖅᑲᓇᐃᔭᖅᑎᖃᕐᓗᑕ ᑭᓯᐊᓂ ᐊᓯᔾᔨᕐᓂᖅ ᑕᒪᓐᓇ ᑭᖑᕙᕆᐊᕐᓂᕐᓘᓐᓃᑦ ᐃᓛᒃ, 

ᐱᓕᕆᐊᕆᔭᐅᓂᐊᖅᑐᑦ ᐃᖅᑲᓇᐃᔭᖅᑎᑕᖃᖅᐸᑦ ᑭᓯᐊᓂᐅᓲᖑᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 2023-ᒧᑦ ᑭᖑᕙᕆᐊᖅᑕᐅᕗᖅ. ᐊᒻᒪᓗ ᑕᕝᕗᖓᖃᐃ 

ᕿᒪᑐᐃᓐᓇᓚᐅᕐᓗᒍ.  

 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᐅᑉ ᐃᓗᐊᓂ 31, ᓄᓇᕗᑦ ᒐᕙᒪᒃᑯᖏᑦ ᑲᑎᒪᔾᔪᓯᐊᖅᑖᕆᔭᐅᖃᑦᑕᖅᑐᑦ ᓇᐅᒃᑯᑦ 

ᐊᓯᔾᔨᕆᐊᖅᑕᐅᓂᐊᕐᒪᑦ ᑲᑎᒪᔾᔪᓯᐊᖅᑖᕆᔭᐅᔪᓅᖓᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐅᖃᓕᒫᒐᕗᑦ ᑎᓕᐅᕈᑎᖏᑦ 

ᐋᖅᑭᒋᐊᖅᑕᐅᓚᐅᖅᓯᒪᔪᑦ ᐊᒻᒪᓗ ᑲᑎᒪᔨᖏᓐᓄᑦ ᐊᖏᖅᑕᐅᓯᒪᓕᖅᖢᑎᒃ. ᔮᓐᓄᐊᕆ 2023-ᒥ ᐊᑐᓯᒋᐊᓚᐅᖅᑐᖅ. 

ᒥᔅᑕ ᑦᓴᐅᓐ−ᖃᐃ ᐅᓂᒃᑲᐅᓯᕆᒃᑲᓐᓂᕈᓐᓇᕐᓂᐊᖅᐹ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑦᓴᐅᓐ. 

 

ᑦᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑎᓕᓯᔾᔪᑎ ᕿᒥᕐᕈᔭᐅᓪᓗᐊᑲᓪᓚᒃᓯᒪᔪᖅ 

ᐊᓯᔾᔨᖅᑕᐅᓗᐊᑲᓪᓚᒃᓯᒪᓪᓗᓂ ᐃᑭᐊᖅᑭᕕᑦᑎᓐᓃᓕᖅᓱᓂᓗ.  

 

ᐊᓯᔾᔨᕈᑎᐅᓗᐊᖅᓯᒪᔪᑦ ᐊᒡᒍᖅᑐᖅᓯᒪᒐᑦᑎᒍᑦ ᒪᕐᕈᐃᓕᖅᑲᖓᓕᖅᓱᓂ ᐃᓚᖓᑦ ᑐᕌᖓᓂᖅᓴᐅᓂᐊᖅᓱᓂ 

ᑲᑎᒪᔾᔪᓯᐊᓄᑦ ᑲᑎᒪᔩᑦ ᐊᒻᒪᓗ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐱᙳᖅᑎᓯᒪᔭᖏᓐᓄᑦ. ᐊᒻᒪᓗ ᑕᐃᒃᑲᓐᓂᖅᓱᑎᒍᑦ 

ᑕᐃᓐᓇ ᐊᐅᓚᑦᓯᔨᐅᕙᓚᐅᖅᑐᑦ ᐱᔭᑦᓴᖏᑦ ᐱᔭᑦᓴᓪᓗᐊᑲᓪᓚᖏᓪᓗ ᐊᒻᒪᓗ ᓇᓗᓇᐃᔭᕋᓱᓚᐅᖅᑕᕗᑦ ᑲᑎᒪᔨᓕᒫᑦ 

ᐊᐅᓚᑦᓯᔾᔪᑏᓪᓗ ᐊᑕᐅᓯᐅᙱᑦᑐᑦ ᓇᓗᓇᐃᔭᖅᐸᓪᓕᐊᓚᐅᖅᑕᕗᑦ ᑕᒪᒃᑯᐊ ᒪᓕᒐᕐᓅᓕᖓᔪᓂᒃ ᑲᑎᒪᔨᐅᔪᑦ, 

ᐊᒻᒪᓗ ᑲᑎᒪᔨᖏᑦ ᑕᒪᒃᑯᐊ ᑲᑎᒪᐅᓯᐊᖏᑦ ᐋᖅᑭᑦᓯᒪᓪᓗᑎᑦ ᓇᓕᐊᓐᓂᒃ ᑲᑎᒪᕝᕕᐅᓂᕐᒥᒃ ᒪᓕᑦᑐᑎᒃ. 

 

ᐊᕐᖑᖅᓯᒋᐊᖅᑕᐅᓪᓗᑎᓪᓗ ᑲᑎᒪᐅᓯᐊᒃᓴᖏᑦ ᒪᓕᑦᑐᒋᑦᑕᐅᖅ ᐊᔾᔨᒌᙱᓐᓂᖏᑦ. ᐊᒻᒪᑦᑕᐅᖅ, 

ᐃᓕᖅᑯᓯᕐᒨᓕᖓᔪᓂᒃ ᐱᓕᕆᓂᖅᓴᐅᓂᐊᖅᑐᓂᒃ ᐃᓚᐅᕙᓐᓂᕆᔭᖏᑦ ᑲᑎᒪᔨᓄᑦ, ᐃᓕᖅᑯᓯᕐᒧᑦ 

ᐅᖃᐅᔾᔨᒋᐊᖅᑐᓐᓇᖅᑐᓪᓗ ᑲᑎᒪᔨᐅᔪᓂᒃ ᑲᑎᒪᔨᐅᖃᑕᐅᙱᑦᑐᑦ ᑖᓐᓇᓕ ᑎᒃᑯᐊᕈᑕᐅᓂᖓ ᑕᒪᒃᑯᐊ 

ᑲᑎᒪᐅᓯᐊᓂᒃ ᐊᑐᓗᐊᙳᐊᖅᐸᑦᑐᑦ ᐱᓗᐊᖅᑐᒥᒃ ᐃᓕᖅᑯᓯᓕᕆᔨᒃᑯᓐᓂᒃ. ᑕᒪᒃᑯᐊᓗ ᐊᔾᔨᒌᙱᓐᓂᖏᑦ 

ᓇᓗᓇᐃᔭᖅᓯᒪᓪᓗᑎᒃ. ᓯᕗᓂᐊᓂ ᐊᑐᓚᐅᖅᑕᑦᑕ ᓴᓂᐊᓂ.  

 

ᑲᑎᒪᐅᓯᐊᓪᓗ ᐅᓄᖅᓯᒋᐊᓪᓚᕆᑦᓱᑎᒃ. ᐊᖑᒪᓗᐊᕈᓐᓃᓚᐅᕐᒪᑕ ᑕᒪᒃᑯᐊ ᑲᑎᒪᔾᔪᓯᐊᑦ. ᑕᒪᒃᑯᐊ 

ᐅᓄᖅᓯᒋᐊᖅᓯᒪᑦᑕᖅᐳᑦ ᐊᔾᔨᒌᙱᓐᓂᖏᑦ ᓇᓗᓇᐃᔭᖅᓯᒪᓂᖏᑦ ᒪᓕᑦᑐᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑐᓴᖅᑎᒃᑲᕕᙵ. ᐱᖓᔪᐊᓐᓂ, ᑐᓂᕐᕈᑎᓄᑦ 

ᐊᒻᒪᓗ ᑐᓂᕐᕈᑎᓄᑦ, ᑖᒃᑯᑎᒎᓇ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐊᑐᐊᒐᖅ ᑎᓕᐅᕆᔾᔪᑎ 801 

"ᑮᓇᐅᔭᓕᕆᔨᒃᑯᑦ ᐱᐊᓂᒃᓯᓯᒪᔪᑦ ᐃᓗᐊᓂ ᕿᒥᕐᕈᓂᕐᒥᓂᒃ ᑖᒃᓱᒥᖓ ᑎᓕᓯᔾᔪᑎᒥᒃ ᐊᒻᒪᓗ ᐅᖃᖃᑎᖃᖅᑐᑎᒃ 

ᐱᓕᕆᕕᐅᔪᓂᒃ ᖃᐅᔨᒪᑦᑎᐊᕋᓱᐊᖅᑐᑎᒃ ᑖᓐᓇ ᑎᓕᓯᔾᔪᑎᐅᔪᖅ ᐃᑲᔪᖅᑐᐃᓂᐊᕐᒪᑦ ᐱᓕᕆᕕᒃᑯᑦ 

ᐱᒋᐊᖅᑎᓯᒪᔭᖏᓐᓂᒃ ᑖᒃᑯᑎᒎᓇ ᑲᑐᔾᔨᓗᑕ." 

 

ᑖᓐᓇᓗ ᐱᓇᓲᑎᓪᓗᐊᑕᐅᓂᖓ ᑐᓂᔾᔪᓯᐊᓄᑦ ᐃᑲᔫᑎᓄᓪᓗ C-8 ᑲᑎᑦᑐᒋᑦ ᑐᓂᔭᐅᔪᑦᓴᑦ, $20,621,000-

ᒦᓚᐅᕋᓗᐊᕐᒪᑦ.  

 

ᑐᑭᖃᖅᐳᖅ ᐱᓕᕆᕝᕕᓯᖕᓂ ᐋᖅᑭᒋᐊᕐᓂᐊᕋᔅᓯᐅᒃ ᑐᓂᓯᒍᑎᒧᑦ ᐊᖏᕈᑦ ᐅᓄᖅᓯᒋᐊᕐᓗᒍ ᒥᑭᓪᓕᒋᐊᕐᓗᒍ. ᖃᓄᖅ 

ᐱᕙᓪᓕᐊᓂᖃᕐᓂᐊᕐᒪ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑭᐅᖁᓂᐊᖅᐸᕋ ᑖᑉᓱᒪᙵᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓂᕆᔭᕗᓪᓕ ᐊᓪᓚᕝᕕᓕᕆᓂᖅ 

ᐅᓄᖅᓯᒋᐊᖅᓯᒪᓂᖏᓐᓄᑦ ᐱᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᑕᕝᕗᖓ ᓄᖅᑲᑲᓚᐅᓕᖅᐳᖓ ᐊᓯᐊᓂᒃ ᐊᐱᖅᑯᑎᒃᓴᖃᐅᕋᓗᐊᖅᖢᖓ 

ᐊᓯᒃᑲᑦᑕᐅᖅ ᐱᕕᖃᕆᐊᖃᕐᒥᖕᒪᑕ ᖁᕕᐊᓗᐊᓕᖅᖢᓂᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᕈᓐᓂᕋᒪ. ᑕᒪᒃᑯᐊ ᑮᓇᐅᔭᓕᕆᔾᔪᓯᖏᑦ ᑮᓇᐅᔭᓕᕆᔨᒃᑯᑦ 

ᓂᕈᐊᕈᑕᐅᓂᐊᖅᑐᑦ $24,040,000. ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. C-7−ᒧᐊᓕᕐᒥᓗᑕ. ᑕᒪᒃᑯᐊ ᐊᐅᓚᑕᐅᓪᓗᐊᑕᖅᑐᑦ ᐊᖓᔪᖅᑲᐅᕕᒻᒥ ᑮᓇᐅᔭᑦ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᓯ ᐸᕐᓇᐅᑎ 2023-2026 ᐸᕐᓇᐅᑎᓯ, 32-ᖓᓂ 

ᒪᑉᐱᒑᓂ ᐅᖃᕐᒪᑦ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᑦᓴᖏᑦ ᓇᓪᓕᐅᒃᑯᒫᖅᓯᐅᑎᓄᑦ $8.758 ᒥᓕᐊᓐ ᑮᓇᐅᔭᓂᑦ 

ᐊᑭᑦᑐᕆᐊᕐᓂᐊᕋᓱᒋᔭᐅᖕᒪᑦ. 2022-2023−ᒥ $10.1 ᒥᓕᐊᓐ ᑮᓇᐅᔭᐅᓪᓗᑎᑦ. 2023-2024−ᒧᓪᓕ ᑖᒃᑯᐊ 

15.3%−ᒥ ᐊᑭᑦᑐᕆᐊᕐᒪᑕ.  

 

ᑭᑐ ᐱᓪᓗᒍ ᐊᑭᑦᑐᕆᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᐊᑭᑦᑐᕆᐊᕈᑎᒋᔭᖓ 

ᑕᒪᒃᑯᐊ ᐊᑭᓕᕆᐊᓖᑦ ᐅᓄᖅᓯᒋᐊᖅᓯᒪᓕᕐᓂᖏᓐᓄᑦ ᐊᒻᒪ ᐱᖁᑎᕗᑦᑕᐅᖅ ᐅᓄᖅᓯᒋᐊᕐᓂᖏᓐᓄᑦ 

ᐊᑭᑦᑐᕆᐊᕈᑕᐅᒻᒥᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᓯ 2023-2026 ᐸᕐᓇᐅᑎᓯ ᐅᖃᕐᒪᑦ, 23-ᒥ 

ᒪᑉᐱᒐᖓᓂᒃ ᓯᕗᓪᓕᐅᔾᔭᐅᔪᑦ ᐃᓚᖓᓂᒃ 2022-2023-ᒥ ᐅᖃᖅᖢᒍ “...ᕿᒥᕐᕈᓗᒋᑦ ᐃᑯᒻᒪᖅᑯᑎᓯᐅᑎᓄᑦ 

ᐃᑲᔪᕈᑎᐅᕙᑦᑐᑦ ᐃᒡᓗᖃᖅᑐᓄᑦ ᐊᒻᒪᓗ ᓇᒻᒥᓂᖃᖅᑐᓄᑦ.” ᑭᓱᑦ ᐃᓱᒪᔅᓴᖅᓯᐅᕈᑕᐅᕙᓪᓕᐊᒻᒪᑕ ᑖᑉᑯᓇᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐃᓚᒋᓚᐅᖅᑕᖓ ᖁᓪᓕᒃᑯᑦ 

ᕿᒥᕐᕈᔭᖓᓂᒃ ᐊᑭᒋᔭᐅᕙᒃᑐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ, ᐊᖓᔪᖅᑲᓄᑦ ᐊᐅᓚᑕᐅᕙᒃᑐᓐ ᑮᓇᐅᔭᑦ ᑲᑎᑐᒋᑦ 

ᐊᐅᓚᔾᔪᑎᓄᑦ ᓂᕈᐊᕈᑕᐅᓂᐊᖅᑐᑦ $73,290,000. ᐊᖏᖅᐱᓯᐅᒃ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᑲᐃᓐᓇᓪᓗᑕ C-3, ᑮᓇᐅᔭᓕᕆᔨᒃᑯᑦ, ᓇᐄᓈᖅᓯᒪᔪᖏᑦ ᑖᒃᑯᐊ ᐃᓗᓕᖏᑦ 

ᑮᓇᐅᔭᖅᑐᕈᑎᒃᓴᑦ ᐊᐅᓚᔾᔪᑎᓄᑦ ᓂᕈᐊᕈᑕᐅᓂᐊᖅᑐᑦ, $108,286,000. ᐊᖏᖅᐱᓯᐅᒃ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓯ ᐱᐊᓂᒃᑲᑦᑎᒍᑦ ᑮᓇᐅᔭᓕᕆᔨᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ ᓄᖅᑲᐅᓯᕈᑎᖃᖅᐲᓐ? 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓇᐃᓈᑐᐃᓐᓇᓪᓗᒍ, ᖁᔭᓕᓪᓚᕆᒃᑐᖓ 

ᐅᖃᐅᓯᕆᕙᓚᐅᖅᑕᔅᓯᓐᓂᒃ ᐅᖃᖃᑎᒌᒃᐸᓪᓕᐊᑎᓪᓗᑕ ᑖᒃᑯᐊᓗ ᑲᑎᒪᔨᐅᖃᑎᒃᑲ ᑐᓴᖅᑏᓐᓇᓐᓂᐊᖅᑕᕗᑦ 

ᐃᓱᒻᒥᕈᑎᔅᓴᓂᒃ ᐱᐅᓪᓚᕆᒃᑐᓂᒃ ᑐᓴᖅᑲᐅᕗᒍᑦ ᑕᒪᒃᑯᐊ ᓯᕗᒧᐊᕈᑎᒋᓂᐊᖅᐸᕗᑦ ᐅᖃᐅᓯᕋ 

ᐅᖃᖃᑎᒌᑉᐸᓪᓕᐊᑎᓪᓗᑕ, ᑲᑎᒪᓂᑦᑎᓐᓂ ᐃᓕᓐᓂᐊᕐᓂᑦᑎᓐᓂᓪᓗ.  

 

ᒫᓐᓇ ᖁᔭᓐᓇᒦᕈᒪᑐᐃᓐᓇᖅᐸᒃᑲ ᑮᓇᐅᔭᓕᕆᔨᒃᑯᓐᓂᒃ ᐊᓯᖏᓐᓂᓗ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐃᑲᔪᓚᐅᖅᑐᑦ 

ᑕᒪᑐᒧᖓ.  

 

ᐊᒻᒪᑦᑕᐅᖅ ᐅᓪᓗᒥ ᐳᓛᕆᐊᖅᓯᒪᔪᓂ Hᐃᓗᕆ ᑲᐃᓯ, ᑕᒫᓃᖃᑕᐅᒻᒪᑦ ᐊᖓᔪᖅᑲᐅᕕᑦᑎᓐᓂ ᐃᖅᑲᓇᐃᔭᖅᑐᖅ, 

ᐃᒃᓯᕙᔪᖅ ᑕᒫᓂ ᐃᒃᓯᕙᕆᐊᖅᑐᖅᑲᐅᖏᒻᒪᑦ.  

 

ᐊᒻᒪᓗ ᒥᔅᑕ ᔭᖕ ᐊᒻᒪᓗ ᒥᔅᑕ ᑦᓵᓐ ᑖᒃᑯᐊ ᐊᒃᓱᐊᓗᒃ ᐃᑲᔪᖅᓯᒪᓂᖏᓐᓄᑦ ᑭᐅᒍᓐᓇᓪᓚᕆᖃᐅᒻᒪᑕᓗ 

ᐊᐱᖅᑯᑎᐅᔪᓄᑦ ᐅᓪᓗᒥ. 

 

ᐅᓪᓗᖃᑦᓯᐊᕆᑦᓯ ᐱᕕᖃᑦᓯᐊᖅᑎᑕᐅᓂᑦᑕᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

>>ᐸᑦᑕᒃᑐᖅᑐᑦ 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᒃᑰᓕᖅᑐᑦ) ᑖᒃᑯᐊ ᐱᓕᕆᔨᖁᑎᓯ ᐊᓂᒍᓐᓇᖅᓯᕗᑦ, ᓄᖅᑲᕐᓂᐊᓕᖅᐳᒍᑦ ᒫᓐᓇ 

ᐅᓪᓗᕈᒥᑕᕆᐊᕐᓗᑕ 1:30−ᒥᖔᖅ ᐅᑎᓪᓗᑕ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᑲᒪᒋᓂᐊᕋᑦᑎᒍᑦ. 

ᖁᔭᓐᓇᒦᒃ. ᑕᐃᒪ. 

 

>>ᓄᖅᑲᖓᑲᐃᓐᓇᖅᑐᑦ 11:37ᒥ 13:29ᒧᑦ 

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 - 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᒥᔅᑕ ᕼᐃᒃᔅ)(ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᓂᖅ ᐱᒋᐊᒃᑲᓐᓂᖁᓕᖅᓱᒍ, ᑖᒃᑯᐊ  

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓ, ᒥᔅᑕ ᐊᕿᐊᕈᖅ, ᑕᒫᓃᖃᑎᖃᕈᒪᕖᑦ ᐊᐱᖅᓱᖅᑕᐅᕕᖕᒥ? 

 

ᐊᖓᔪᖅᑳᖅ ᑕᐃᕕᑎ ᐊᕿᐅᕈᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᓐᓂᒃ ᑕᒫᓃᖁᔨᔪᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖃᐅᔨᓚᖓᓕᖅᑐᒍᑦ ᑲᑎᒪᔨᕋᓛᑦ ᐊᖏᕈᑎᒃ ᐃᓯᖅᑎᑕᐅᓂᐊᖅᖢᑎᒃ. ᑲᑎᒪᔨᕋᓛᑦ 

ᐊᖏᖅᐹᑦ ᐱᓕᕆᔨᖏᑦ ᑕᒫᓃᖁᓪᓗᒋᑦ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖅᓱᖅᑏ, ᐊᐱᖅᓱᖅᑕᐅᔪᒃᓴᑦ ᑕᒪᐅᓐᖓᖁᒃᑭᑦ. 

 

ᖁᔭᓐᓇᒦᒃ. ᒥᔅᑕ ᐊᕿᐊᕈᖅ ᑭᒃᑰᖕᒪᖔᑎᒃ ᐱᓕᕆᔨᑎᑦ ᑕᐃᑲᐃᓐᓇᒃᑭᑦ ᒪᑐᐃᕈᑎᖕᓂ ᐱᒋᐊᓚᐅᖏᓐᓂᕐᓂᒃ.  

 

ᐊᖓᔪᖅᑳᖅ ᑕᐃᕕᑎ ᐊᕿᐅᕈᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇ ᑕᓕᖅᐱᓐᓃᑦᑐᑦ ᑕᐃᕕᑦ ᑯᓄᒃ, ᒥᓂᔅᑑᑉ 

ᑐᖓᓕᖓ ᐊᒻᒪᓗ ᐅᓇ ᓴᐅᒥᓐᓃᑦᑐᖅ ᔮᓐ ᕼᐋᑭᓐᔅ, ᒥᓂᔅᑑᑉ ᑐᖓᓕᖓᑕ ᑐᖓᓕᒃᑲᓐᓂᐊ.  

 

ᖁᔭᓐᓇᒦᕌᓗᒃ, ᐃᒃᓯᕙᐅᑖᖅ ᐊᒻᒪᓗ ᖁᕕᐊᓱᑦᑎᐊᖅᐳᖓ ᐃᓕᔅᓯᓐᓄᑦ ᓴᖅᑭᑎᒍᓐᓇᕋᒃᑯ ᑖᓐᓇ 2023-2024 

ᐃᖏᕐᕋᔾᔪᑎᓄᑦ ᐊᐅᓚᔾᔪᑎᓄᑦ ᑮᓇᐅᔭᖅ ᑐᔅᓯᕋᖅᑕᕗᑦ ᐊᒻᒪᓗ 2023-2026-ᒧᑦ ᐸᕐᓇᐅᑎ ᑖᒃᑯᓄᖓ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᐱᓕᕆᕕᖓᓄᑦ.  

ᑕᕝᕙᓂ ᐊᕐᕌᒍᒋᓂᐊᖅᑕᑎᓐᓂ 2023 ᐱᒻᒪᕆᐅᕐᔪᐊᕐᓂᐊᕆᕗᖅ ᐊᕐᕌᒍᒋᔭᑦᑎᓐᓂ ᑖᒃᑯᐊ ᐱᓕᕆᕕᑦᑎᓐᓄᑦ. 

ᑕᐃᒪᓐᓇ ᑕᒪᒃᑯᐊ ᑲᔪᓯᑏᓐᓇᕋᓱᖕᓂᐊᖅᖢᑎᒍᑦ ᑖᒃᑯᐊ ᐱᓕᕆᐊᕆᔭᕆᐊᖃᖃᑦᑕᖅᑕᕗᑦ ᐊᒻᒪ 

ᐋᖅᑭᒋᐊᖅᑎᐊᕐᔫᒥᓗᒋᑦ ᐃᓚᖏᑦ ᑖᒃᑯᐊ ᐱᓕᕆᖃᑦᑕᖅᑕᕗᑦ ᑕᐃᒪᓐᓇᐃᓕᐅᖅᑎᓪᓗᒋᑦ.  

 

(ᑐᓵᔨᑎᒎᓕᖅᑐᖅ) ᑐᑭᖃᑦᑎᐊᖅᑐᓂᒃ ᓯᕗᒻᒧᐊᒃᑎᑦᑎᓯᒪᕗᒍᑦ ᐱᓕᕆᐊᒃᓴᑦᑎᓐᓄᑦ ᖃᐅᔨᒪᔭᐅᖁᓪᓗᒋᑦ 

ᒪᑭᒪᔾᔪᑎᓄᑦ ᐱᕕᒃᓴᑦ ᓄᓇᕗᒥᐅᓕᒫᓄᑦ − ᑕᒪᑐᒪᓂ ᐊᕐᕌᒍᒥ, ᓂᕆᐅᒃᐳᒍᑦ ᐃᓕᓐᓂᐊᖅᑕᐅᖏᓐᓇᕐᓂᐊᖅᑐᓂᒃ 

ᐊᒻᒪ ᓄᑖᓂᒃ ᐱᓕᕆᐊᒃᓴᓂᒃ ᐊᒻᒪ ᐱᔨᑦᑎᕋᐅᑎᓂᒃ ᑐᙵᕕᖃᕐᓗᑎᒃ.   

 

2023-24−ᒧᑦ ᑐᒃᓯᕋᐅᑕᐅᓚᐅᖅᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᑦ ᐊᑭᖃᖅᑎᒋᕗᑦ $98,141,000, ᐊᑭᑦᑐᕆᐊᖅᓯᒪᔪᖅ 

$2,995,000−ᒥ, ᐅᕝᕙᓘᓐᓃᑦ ᑮᓇᐅᔭᑎᒍᑦ ᓇᓗᓇᐃᖅᑕᐅᒃᐸᑦ ᐃᒪᐃᑦᑑᓪᓗᓂ 3.15 ᐳᓴᓐᑎᒥᒃ 

ᖄᖏᐅᑎᓯᒪᓪᓗᓂ ᑮᓇᐅᔭᑦ ᐊᑐᖅᑐᒃᓴᓄᑦ 2022-23−ᒧᑦ. ᐃᒪᓐᓇᐅᒐᔪᙱᑉᐳᖅ, ᐊᕐᕌᒍᒥ−ᐊᕐᕌᒍᒧᑦ 

ᐊᓯᔾᔨᕐᓂᕆᔭᐅᔪᖅ ᑕᐃᒪᐃᔾᔪᑎᖃᖅᐸᙱᖦᖢᓂ ᓄᑖᓂᒃ ᐱᓕᕆᐊᖃᕐᓂᕐᒧᑦ ᐱᔾᔪᑕᐅᔪᓂᒃ 

ᐱᓕᕆᐊᒃᓴᒃᑲᓐᓂᕐᓂᒡᓘᓐᓃᑦ ᐱᓕᕆᑎᑦᑎᒃᑲᓐᓂᖅᐸᙱᑦᑐᒍᑦ.  

 

ᐊᖏᒡᓕᒋᐊᕐᓂᒻᒪᕆᖓ ᐱᓕᕆᕕᐅᑉ ᐊᐅᓚᓂᖏᓐᓄᑦ ᒪᑭᒪᔾᔪᑎᓄᓪᓗ ᑮᓇᐅᔭᑦ ᐊᑐᖅᑐᒃᓴᖏᑦ ᓴᖅᑭᓚᕿᔪᑦ 

ᐊᑭᑦᑐᕆᐊᕐᓂᖏᓐᓄᑦ ᐅᖅᓱᐊᓗᐃᑦ ᐊᒻᒪᓗ ᐆᒻᒪᖅᑯᑏᑦ ᐊᑭᖏᑦ ᐊᒻᒪᓗ ᑮᓇᐅᔾᔭᒃᓵᑦ ᐊᑭᑦᑐᕆᐊᕐᓂᖏᓐᓄᑦ 

ᐊᖏᖃᑎᒌᒍᒻᒥᒃ. ᐅᖅᓱᐊᓗᒃ ᐊᒻᒪ ᐆᒻᒪᖅᑯᑎᓄᑦ ᐊᑭᖏᑦ ᐊᑭᑦᑐᕆᐊᖅᓯᒪᕐᔪᐊᖅᐳᑦ ᑲᓇᑕᓕᒫᒥ ᓄᓇᕐᔪᐊᓕᒫᒥ 

ᑭᓱᑐᐃᓐᓇᐃᑦ ᐊᑭᑦᑐᖅᐸᓪᓕᐊᓂᖏᓐᓄᑦ ᐊᒃᓱᕈᕐᓇᖅᓯᔪᓄᑦ. ᐱᓕᕆᕝᕕᒃ ᑲᒪᒋᔭᖃᖅᑎᓪᓗᒍ ᒥᑦᑕᕐᕕᖕᓂᑦ 

ᑕᒪᐃᓐᓂᒃ 25-ᖑᔪᓂᒃ ᓄᓇᕗᒻᒥ ᓄᓇᓕᖕᓂᑦ, ᑮᓇᐅᔭᖅᑑᑎᒃᓴᕗᑦ ᐊᒃᑐᖅᑕᐅᓴᕋᐃᓐᓂᖅᓴᐅᕗᑦ ᐅᓄᖅᑐᓂᒃ 

ᐊᓯᖏᓐᓂᒃ ᐊᑭᒋᑎᑕᑦ ᐊᓯᔾᔨᖅᐸᖕᓂᖏᓐᓄᑦ. 

 

ᐅᖓᑖᓄᑦ ᑖᒃᑯᐊ ᐊᒡᓚᒡᕕᓕᕆᔾᔪᑎᓄᑦ ᐅᓄᖅᓯᒋᐊᖅᓯᒪᔪᓂᒃ, ᐃᖅᑲᓇᐃᔭᕐᕕᒃ ᓂᕆᐅᒋᔭᖃᖅᑐᖅ 

ᓯᕗᒻᒧᐊᒃᑎᑦᑎᓂᕐᒥᒃ ᐱᓕᕆᐊᒃᓴᓂᒃ ᐱᒋᐊᓚᐅᖅᑐᓄᑦ 2022-23 ᐊᕐᕌᒍᒥ.  

 

ᑲᔪᓯᑦᑎᐊᕐᓂᖃᓚᐅᖅᑐᖅ 2022−ᒥᑦ ᐅᒃᑯᐃᖅᑕᐅᑎᓪᓗᒍ ᒥᑦᑎᒪᑕᓕᖕᒥ ᐅᒥᐊᕋᓛᖑᓂᖅᓴᓄᑦ ᑐᓚᒃᑕᕐᕕᒃ ᔪᓚᐃᒥ, 

ᑎᑭᓪᓗᓂᓗ ᓯᕗᓪᓕᖅ ᐅᒥᐊᕐᔪᐊᖅ ᐃᖃᓗᖕᓂ ᐃᑎᔪᕐᒥ ᐅᒥᐊᕐᔪᐊᓄᑦ ᑐᓚᒃᑕᕐᕕᐊᓂᒃ ᐅᑐᐱᕆᒥ. ᐱᓕᕆᕝᕕᒃ 

ᐱᔭᕇᖅᓯᓂᐊᖅᑐᑦ ᐊᐅᓚᔾᔪᑎᓄᑦ ᐸᕐᓇᐅᑎᓂᒃ ᑕᒪᐃᓐᓄᑦ ᐃᒡᓗᓄᑦ ᐅᐱᕐᖓᒃᓵᒃᑯᑦ 2023−ᒥ, ᑕᒪᕐᒥᒡᓗ ᐃᒡᓗᐃᑦ 

ᓂᕆᐅᒋᔭᐅᔪᑦ ᒪᒃᐱᓛᕐᒪᖔᑕ ᐃᓄᖕᓄᑦ ᐊᑐᖃᑦᑕᖅᑐᓄᑦ 2023-ᒥ ᐊᐅᔭᒃᑯᑦ.  

 

ᐊᒻᒪ ᓱᓕ, 2022−ᒥ ᐊᖏᖅᑕᐅᓚᐅᖅᐳᖅ ᑐᒃᓯᕋᐅᑕᐅᓯᒪᔪᖅ ᐋᖅᑭᒋᐊᖅᑕᐅᒃᑲᓐᓂᖁᔭᐅᔪᒧᑦ ᐃᖏᕐᕋᔪᓕᕆᔨᒃᑯᑦ 

ᐱᓕᕆᕝᕕᖓᓄᑦ, ᐃᓚᒋᔭᐅᓪᓗᓂ ᓅᑕᐅᓂᖓ ᐱᓕᕆᕝᕕᖕᒥ ᐊᖓᔪᖅᑳᖃᕐᕕᒃ ᑲᖏᖅᖠᓂᕐᒧᑦ. ᐱᓕᕆᕝᕕᒃ 

ᐊᒡᓚᒡᕕᑖᖅᓯᒪᔪᑦ ᐊᒻᒪ ᓂᕆᐅᒃᑐᑦ ᐃᖅᑲᓇᐃᔭᖅᑎᑖᓛᕋᓱᒋᓪᓗᑎᒃ ᐱᔭᕇᖅᑕᐅᖁᓪᓗᒍ ᐊᑐᓕᖅᑎᑕᐅᓂᖓ 

ᐸᕐᓇᐅᑦ 2023−ᒥ. 

 

ᑭᖑᓪᓕᖅᐹᒥᒃ, ᐱᓕᕆᕝᕕᒃ ᑲᔪᓯᕙᓪᓕᐊᖏᓐᓇᖅᐳᖅ ᑐᕌᒐᕆᔭᐅᔪᓄᑦ ᐋᖅᑭᒃᑕᐅᓯᒪᔪᓄᑦ ᑲᑐᔾᔨᓗᑕ 

ᐱᓕᕆᐊᒃᓴᖏᓐᓂᒃ. ᐱᓗᐊᖅᑐᒥᒃ, ᐊᕙᑎᓕᕆᔨᒃᑯᑦ ᐱᓕᕆᐊᒃᓴᖃᓚᐅᖅᐳᑦ ᓄᑖᙳᕆᐊᖅᑎᑦᑎᒋᐊᖃᖅᖢᑎᒃ 

ᐱᓕᕆᕝᕕᖕᒧᑦ ᑐᕌᖓᔪᓂᒃ ᐱᕙᓪᓕᐊᔪᓕᕆᓂᕐᒧᑦ ᖃᓄᐃᓕᐅᕈᑕᐅᔪᒪᔪᓂᒃ, ᓂᕆᐅᒃᐳᒍᓪᓗ ᓴᖅᑭᑦᑎᓛᕐᓂᑦᑎᓐᓂᒃ 

ᓄᑖᓂᒃ ᑎᑎᕋᖅᓯᒪᔪᓂᒃ ᐃᖃᓗᓕᕆᓂᕐᒧᑦ ᓇᑦᑎᓕᕆᓂᕐᒧᓪᓗ, ᓴᓇᙳᐊᖅᑕᐅᕙᒃᑐᓄᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ, 

ᐊᒻᒪ ᐅᔭᕋᖕᓂᐊᕐᕕᖕᓄᑦ 2023−ᒥ. ᑕᒪᒃᑯᐊ ᐸᕐᓇᒍᑕᐅᔪᑦ, ᐊᖏᖅᑕᐅᑉᐸᑕ, ᑐᑭᒧᐊᒍᑕᐅᒃᑲᓐᓂᕐᓂᐊᖅᑐᑦ 

ᐱᕙᓪᓕᐊᓂᖏᓐᓄᑦ ᑮᓇᐅᔭᐃᑦ ᐊᑐᖅᑐᒃᓴᑦ ᐊᒻᒪᓗ ᐱᓕᕆᓂᕐᒧᑦ ᐸᕐᓇᒍᑕᐅᔪᑦ ᐊᒥᐊᒃᑯᖏᑦ ᒐᕙᒪᒃᑯᓐᓄᑦ.   

 

ᐃᒃᓯᕙᐅᑖᖅ, ᓇᓗᙱᑦᑐᖓ ᒪᓕᒐᓕᐅᖅᑎᐅᖃᑎᒃᑲ ᐅᖃᕌᖓᒪ ᓂᕆᐅᒋᔭᖃᑦᑎᐊᕐᓂᕋᕐᓗᖓ 

ᓇᓂᓯᓂᐊᕋᓱᒋᓪᓗᖓ ᐋᖅᑭᒃᓯᒪᓕᕈᑕᐅᔪᓐᓇᖅᑐᓂᒃ ᑕᒪᒃᑯᓄᖓ ᐊᔪᕐᓇᕈᔪᒃᑐᓄᑦ ᐊᑲᐅᙱᓕᐅᕈᑎᒋᔭᐅᔪᓄᑦ, 

ᓯᕗᒻᒧᐊᖅᐸᓪᓕᐊᓂᕐᒧᓪᓗ ᑭᓱᑐᐃᓐᓇᐃᑦ ᐊᑭᑦᑐᖅᐸᓪᓕᐊᓂᖏᓐᓄᑦ ᑮᓇᐅᔭᓕᐅᕋᓱᖕᓂᕐᒧᓪᓗ ᐊᒃᓱᕈᕐᓇᖅᓯᔪᓄᑦ 

ᓵᑦᑎᐊᕐᒥᐅᑕᕆᔭᐅᓕᓚᐅᖅᑐᓄᑦ ᑲᓇᑕᓕᒫᒥ ᐊᕐᕌᒎᓵᖅᑐᒥ.  

ᑐᒃᓯᕋᐅᑕᐅᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᑦ ᑖᒃᑯᐊᖑᑎᓪᓗᒋᑦ, ᑲᔪᓯᔪᓐᓇᐃᓐᓇᕐᓂᐊᖅᑐᒍᑦ ᐱᐅᓯᕙᓪᓕᐊᑎᓪᓗᑎᒍ 

ᐱᓕᕆᕝᕕᑦᑕ ᐱᓇᓱᐊᖅᑕᖓᓂᒃ ᓴᖅᑭᑦᑎᓂᐊᕐᓗᑕ ᐱᕙᓪᓕᐊᔾᔪᑎᒃᓴᑦᑎᓐᓂᒃ ᐃᖏᕐᕋᔪᓕᕆᔾᔪᑎᓂᓪᓗ 

ᐃᑲᔪᖅᑐᐃᔪᓂᒃ ᐱᐅᔪᒥᒃ, ᒪᑭᒪᐃᓐᓇᕈᓐᓇᖅᑐᒥᒃ ᓯᕗᓂᒃᓴᒥᒃ ᓄᓇᕗᒥᐅᓄᑦ, ᓄᓇᓕᑦᑎᓐᓄᑦ, ᓄᓇᑦᑎᓐᓄᓪᓗ. 

 

(ᑐᓵᑎᔨᒎᕈᓐᓃᖅᑐᖅ) ᑖᒃᑯᐊ ᑕᕝᕙ ᐅᖃᐅᓯᒃᓴᒃᑲ ᐱᔭᕇᖅᐳᑦ. ᖁᕕᐊᓱᑦᑎᐊᖅᐳᖓ ᑭᐅᓇᓱᓐᓂᐊᖅᓱᒋᑦ 

ᐊᐱᖅᑯᑎᔅᓴᖅᑕᖃᖅᐸᑦ ᑲᑎᒪᔨᐅᖃᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖓᑦ ᐱᕙᓪᓕᐊᔪᓕᕆᓂᕐᒥ ᐃᖏᕐᕋᔪᓕᕆᓂᕐᒧᓪᓗ 

ᒪᑐᐃᖅᓯᔾᔪᑎᖃᖅᐹ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᑦᑐᖓ ᐅᖃᐅᓯᖃᕈᓐᓇᕋᒪ ᒪᑐᐃᖅᓯᔾᔪᑎᓂᒃ 

ᐱᔾᔪᑎᓪᓗᒋᑦ ᑲᑎᒪᓕᕋᓛᖑᔪᑦ ᓄᓇᓕᓐᓄᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᕿᒥᕐᕈᓂᖃᖅᑎᓪᓗᒋᑦ 2023-2024-ᒧᑦ 

ᑮᓇᐅᔭᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᓂᒃ ᐊᒻᒪᓗ 2023-2026-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕕᖓᑕ. ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2023-2024ᒧᑦ 

ᐊᐅᓚᑦᑎᒍᑎᒃᓴᖏᑦ ᐋᖅᑭᐅᒪᑎᑦᑎᒍᑎᒃᓴᖏᑦ ᑮᓇᐅᔭᑦ $98,141,000−ᖑᒻᒪᑕ.  

 

ᑖᓐᓇ ᐊᖏᓂᖅᓴᐅᔪᖅ 3.1%-ᒥᒃ ᑮᓇᐅᔭᖅᑐᕈᑎᒃᓴᕆᔪᔭᖏᓐᓂᒃ ᒥᒃᓴᐅᓯᔭᐅᓯᒪᔪᔪᓂᒃ 2022-2023-ᒥ. ᑖᒃᓱᒪ 

ᐱᓕᕆᕕᐅᔫᑉ ᐃᖅᑲᓇᐃᔮᖁᑎᖏᑦ ᐊᓯᔾᔨᖅᑕᐅᓯᒪᓐᖏᑦᑐᑦ 160-ᖑᓪᓗᑎᒃ. ᒪᓕᒐᓕᐅᖅᑏᑦ ᐅᖃᐅᓯᖃᖃᑦᑕᔪᔪᑦ 

ᓈᒻᒪᒋᓐᖏᑕᒥᓂᒃ ᐃᓱᒫᓘᑎᒥᓂᓪᓗ ᒥᓂᔅᑕᐅᑉ ᓴᖅᑭᔮᕋᑖᕐᓂᕆᔪᔭᖓᓂᒃ ᑲᑎᒪᔨᕋᓛᑦ ᓵᖓᓂ. ᒥᓂᔅᑕᐃᑦ 

ᑐᕌᖅᑕᐅᖁᔭᖏᓐᓄᑦ ᑎᑎᖅᑲᐃᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ ᐃᒃᓯᕙᓂᕆᔭᖓᓂ ᓄᕕᐱᕆ 8, 2022-ᒥ.  

 

ᒥᓂᔅᑕᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᕐᕋᔪᓕᕆᔨᒃᑯᓐᓄᑦ ᑐᕌᖅᑕᐅᖁᔭᖏᓐᓄᑦ ᑎᑎᖅᑲᖓ ᓇᓗᓇᐃᖅᓯᓯᒪᒻᒪᑦ 

ᐃᓚᖓᒎᖅ ᑖᒃᓱᒪ ᐱᓕᕆᕕᐅᑉ ᓯᕗᓪᓕᐅᑎᓐᓂᐊᖅᑕᖏᓐᓄᑦ ᑕᒪᓐᓇᐅᒻᒪᑦ “ᐱᓕᕆᖃᑎᖃᕐᓂᖅ ᖃᓂᒃᓴᕐᓗᓂ 

ᐱᓕᕆᕕᖏᓐᓂᒃ ᓄᓇᓕᓐᓂᒃ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, ᐃᖅᑲᓇᐃᔭᖅᑎᓕᕆᔨᒃᑯᑦ, ᐊᒻᒪᓗ 

ᑮᓇᐅᔭᓕᕆᔨᒃᑯᑦ ᓇᓖᕌᕋᒃᓴᓕᐅᕐᓗᑎᒃ, ᐱᓕᕆᓂᐅᓂᐊᖅᑐᓄᑦ ᐸᕐᓇᐅᑎᓕᐅᕐᓗᑎᒃ ᐊᒻᒪᓗ 

ᖃᖓᒃᑰᕆᐊᖃᕐᓂᖏᓐᓂᒃ ᐋᖅᑭᑦᑎᕆᓗᑎᒃ ᐋᖅᑭᒋᐊᖅᑕᐅᓂᒃᓴᖏᓐᓄᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᐱᓕᕆᕕᖓᑦ ᐊᒻᒪᓗ ᓄᓇᓕᓐᓂᒃ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐱᓕᕆᕕᖓᓂᒃ.” ᑲᑎᒪᔨᕋᓛᑦ ᓂᕆᐅᑉᐳᑦ 

ᑕᑯᑎᑕᐅᖃᑦᑕᓛᕐᓂᕐᒥᓂᒃ ᑲᔪᓰᓐᓇᑐᒃᑯᑦ ᖃᓄᐃᓕᕙᓪᓕᐊᔭᐅᒻᒪᖔᖅ ᑖᓐᓇ ᐱᓕᕆᐊᖑᔪᖅ. 

 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑐᑭᒧᐊᒍᑎᒃᓴᖅ ᓴᖅᑭᖅᑕᐅᔪᒻᒪᑦ ᔫᓂ 2003-ᒥ ᐊᒻᒪᓗ ᐃᓱᓕᑦᑎᔪᓪᓗᓂ ᖁᓕᓄᑦ 

ᐊᕐᕌᒍᓄᑦ ᐊᑐᕕᒋᓂᐊᖅᑕᒥᓂᖓᓄᑦ ᐅᐱᕐᖔᖓᓂ 2013, ᐊᕐᕌᒍᑦ ᖁᓕᐸᓘᓕᖅᑐᑦ. ᒥᓂᔅᑕᐅᑉ 

ᑐᕌᖅᑕᐅᖁᔭᖏᓐᓄᑦ ᑎᑎᖅᑲᖓ ᓇᓗᓇᐃᖅᓯᓯᒪᒻᒥᒻᒪᑦ ᐃᓚᖓᒎᖅ ᑖᒃᓱᒪ ᐱᓕᕆᕕᐅᑉ  

ᓯᕗᓪᓕᐅᑎᓐᓂᐊᖅᑕᖏᓐᓄᑦ ᑕᒪᓐᓇᐅᒻᒪᑦ “ᐱᔭᕇᖅᑕᐅᑎᑦᑎᓂᖅ ᐅᔭᕋᓐᓂᐊᓂᕐᒥᒃ ᐱᓕᒻᒪᒃᓴᐃᓂᕐᒧᑦ 

ᑐᑭᒧᐊᒍᑎᒃᓴᒥᒃ” ᐊᒻᒪᓗ “ᓄᑖᕈᕆᐊᖅᑎᑕᐅᓗᑎᒃ ᑐᑭᒧᐊᒍᑎᒃᓴᐃᑦ ᐸᕐᓇᐅᑏᑦ ᑐᕌᖓᔪᑦ ᑲᔪᓰᓐᓇᖅᑎᒐᒃᓴᓂᑦ 

ᐱᕙᓪᓕᐊᑎᑦᑎᓂᕐᒥᒃ ᐊᒻᒪᓗ ᐊᔾᔨᒌᓐᖏᑦᑐᕈᓘᔭᕐᓂᒃ ᓇᒻᒥᓂᖃᐅᑎᓂᒃ ᓴᖅᑭᖅᑕᐅᑎᑦᑎᒐᓱᓪᓗᑎᒃ 

ᓇᒻᒥᓂᖃᐅᑎᖃᕐᕕᐅᔪᓐᓇᖅᑐᓕᒫᓂ ᐱᖃᓯᐅᑎᓗᒋ ᐃᖃᓗᓕᕆᓂᕐᒧᑦ ᓇᑦᓯᓕᕆᓂᕐᒧᓪᓗ ᑐᒥᒍᐊᒍᑎᒃᓴᑦ, 

ᐸᕐᓇᐅᑎᑦ, ᑕᑯᒥᓇᖅᑐᓂᒃ ᓴᓇᕈᓘᔭᖅᑏᑦ ᑐᑭᒧᐊᒍᑎᒃᓴᖓᑦ ᐊᒻᒪᓗ ᐳᓚᕋᑦᑐᓕᕆᓂᕐᒧᑦ ᑐᑭᒧᐊᒍᑎᒃᓴᑦ.  

 

ᖃᓄᑎᒋ ᑖᓐᓇ ᐱᓕᕆᕕᐅᔪᖅ ᐊᔪᓐᖏᓐᓂᖃᕐᒪᖔᖅ ᑖᒃᑯᓂᖓ ᐱᓕᕆᐊᖑᒋᐊᓕᓐᓂᒃ 

ᐱᔭᕇᕈᓐᓇᖅᑐᒋᔭᐅᒻᒪᖔᑕ ᑐᑭᓯᓇᖅᓯᑎᑕᐅᓯᓐᖏᑦᑐᖅ, ᐊᒻᒪᓗ ᖃᓄᑎᒋ ᑐᕚᖃᕆᐊᖃᕐᓂᐊᕐᒪᖔᑕ 

ᓯᓚᑖᓃᓐᖔᖅᑐᓂᒃ ᖃᐅᔨᓴᖅᑎᓂᒃ ᑐᑭᓯᓇᖅᓯᓯᒪᓇᓂ. ᑲᑎᒪᔨᕋᓛᑦᑕᐅᖅ ᖃᐅᔨᒻᒪᑕ ᐊᒥᓱᑲᓪᓚᐃᑦ ᑖᒃᓱᒪ 

ᐱᓕᕆᕕᐅᑉ ᐊᑐᐊᒐᖁᑎᖏᑦ, ᐱᖃᑕᐅᓪᓗᑎᒃ ᓄᓇᓕᓐᓂ ᐃᖏᕐᕋᔪᓕᕆᓂᕐᒥᒃ ᐱᓕᕆᐊᖃᕐᓂᕐᒧᑦ ᐊᑐᐊᒐᖓ 

ᐊᒻᒪᓗ ᐃᓄᒃᓯᐅᑎᓂᒃ ᓂᕿᓂᒃ ᓯᐊᒻᒪᒃᓯᓂᕐᒧᑦ ᐊᑐᐊᒐᖓ, ᓄᖅᑲᕕᒃᓴᒥᓂᖓᓂᒃ ᐊᓂᒍᐃᓯᒪᓕᕐᒪᑎᒃ. 

 

ᔫᓂ 8, 2016, ᓄᓇᕗᑦ ᒐᕙᒪᖓᑕ ᐅᓂᒃᑳᓕᐊᒥᓂᖏᑦ ᕿᒥᕐᕈᔭᐅᓂᒥᓂᖓᓂᒃ ᐋᖅᑭᒋᐊᖅᑕᐅᓂᒥᓂᖓᓂᓪᓗ 

ᓂᖃᐃᓲᑎᒃᓴᓕᕆᓂᐅᑉ ᐊᒻᒪᓗ ᐱᕙᓪᓕᐊᔪᓕᕆᓂᐅᑉ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑦ ᒪᓕᒐᓕᐅᕐᕕᒻᒧᑦ. ᑖᓐᓇ 

ᐅᓂᒃᑳᓕᐊᒥᓂᖅ ᓇᓗᓇᐃᖅᓯᓯᒪᔪᔪᖅ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

“ᑐᕌᖓᓂᖅᓴᐅᓂᐊᓕᕐᒪᑕ ᐃᖅᑲᓇᐃᔮᓂᒃ ᓴᖅᑭᖅᑎᕆᓂᕐᒥᒃ ᕿᒥᕐᕈᓕᕋᐃᒍᑎᒃ ᐱᓕᕆᕕᐅᔪᑦ ᐱᓕᕆᐊᖏᓐᓂᒃ.” 



ᕿᑎᖅᑰ, ᒫᑦᓯ 9, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᕕᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓗ ᑐᒃᓯᕋᖏᑦ 2023-2024-ᒧᑦ ᑮᓇᐅᔭᖅᑐᕈᑎᒃᓴᑦ 

ᐃᓚᖃᕐᒪᑕ ᑲᑎᓕᒫᖅᑐᒋᑦ ᑕᒫᓂᐸᓘᖅᑐᓂᒃ $22.9 ᒥᓕᐊᓐᓂᒃ ᑐᓂᕐᕈᑎᒃᓴᓂᒃ ᐃᑲᔫᑎᒃᓴᓂᓪᓗ 

ᐊᖏᖃᑎᒌᒍᑎᑎᒍᑦ ᑮᓇᐅᔭᖅᑐᕈᑎᒃᓴᓂᒃ ᑐᕌᖓᔪᓂᒃ ᐱᕙᓪᓕᐊᔪᓕᕆᓂᕐᒧᑦ. ᑲᑎᒪᔨᕋᓛᑦ ᑕᑯᒻᒪᑕ ᑖᓐᓇ 

ᐱᓕᕆᕕᐅᔪᖅ ᐊᒥᓱᑲᓪᓚᓐᓂᒃ ᐊᒃᓱᑲᓪᓚᒃ ᐊᓯᔾᔩᓯᒪᒻᒪᑕ ᐊᕐᕌᒍᓂᒃ ᐊᓂᒍᕋᑖᖅᑐᓂᒃ, ᖃᓄᖅ ᐊᐅᓚᑕᐅᒻᒪᖔᑕ 

ᑐᓂᕐᕈᑎᒃᓴᖏᑦ ᐊᖏᖃᑎᒌᒍᑎᑎᒍᓪᓗ ᐃᑲᔫᑎᒃᓴᖏᑕ ᐱᓕᕆᐊᖑᔾᔪᑎᖏᑦ. 

 

ᑲᑎᒪᔨᕋᓛᑦ ᐃᑲᔪᖅᓰᔪᑦ ᑖᓐᓇ ᐱᓕᕆᕕᐅᔪᖅ ᑐᕌᖓᓂᖅᓴᐅᔪᒪᓂᖓᓂᒃ ᐃᖅᑲᓇᐃᔮᓂᒃ ᓴᖅᑭᖅᑎᕆᓂᕐᒧᑦ 

ᓄᓇᓕᕋᓛᖑᓂᖅᓴᐅᔪᓂ, ᐱᓗᐊᖅᑐᒥᒃ ᐱᓪᓗᒋᑦ ᑮᓇᐅᔭᑦ ᑐᓂᔭᐅᖃᑦᑕᖅᑐᑦ ᑮᓇᐅᔭᓕᐅᕋᓱᐊᖅᑎᐅᔪᓄᑦ 

ᓇᒻᒥᓂᖃᐅᑎᓄᑦ. ᑲᑎᒪᔨᕋᓛᑦ ᐱᒪᕆᐅᓘᑎᑦᑎᒻᒥᔪᑦ ᑕᒪᒃᑯᐊ ᑮᓇᐅᔭᖅᑖᖅᑎᑕᐅᖃᑦᑕᖅᐸᑕ ᒪᓕᑦᑎᐊᖅᑐᒥᓃᑦ 

ᒪᓕᒐᓕᐊᓕᒥᓂᖏᓐᓂᒃ ᑮᓇᐅᔭᖅᑖᖅᑎᑕᐅᑎᓪᓗᒋᑦ ᐊᖏᖃᑎᒌᒍᑎᑎᒍᑦ ᑕᕝᕙᓐᖓᑦ ᐱᓕᕆᕕᐅᔪᒥᒃ.  

 

ᑖᒃᓱᒪ ᐱᓕᕆᕕᐅᔫᑉ 2022-2026 ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᒎᖅ 

ᓯᕗᓪᓕᐅᑎᓐᓂᐊᖅᑕᒥᓂᖏᓐᓄᑦ 2022-2023- ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᓐᓇᐅᓂᕐᒪᑦ “ᕿᓂᕐᓗᑎᒃ 

ᖃᓄᖅ ᐱᐅᓯᕚᓪᓕᑎᑦᑎᔪᓐᓇᕐᒪᖔᑕ ᖃᐅᔨᒪᓇᓱᐊᕈᑎᖏᓐᓂᒃ ᐅᓂᒃᑳᓕᐅᕆᐊᖃᖅᑎᑦᑎᓂᖏᓐᓂᓪᓗ 

ᐱᕙᓪᓕᐊᔪᓕᕆᓂᕐᒧᑦ ᐱᓕᕆᓂᐅᔪᓂᑦ ᑖᒃᓱᒧᖓ ᐱᓕᕆᕕᐅᔪᒧᑦ.” ᐊᒥᓱᑲᓪᓚᐃᑦ ᐊᑐᐊᒐᐃᑦ ᐊᐅᓚᑕᐅᔪᑦ 

ᑖᒃᓱᒧᖓ ᐱᓕᕆᕕᐅᔪᒧᑦ ᐃᓗᓕᖃᕐᒪᑕ ᓇᓗᓇᐃᖅᑐᖅᓯᒪᔪᓂᒃ ᐊᕐᕌᒍᑕᒫᖅ ᐅᓂᒃᑳᓕᐊᕆᐊᖃᖃᑦᑕᕐᓂᐅᔪᓂᑦ 

ᐊᒻᒪᓗ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᖃᑦᑕᕆᐊᖃᕐᓂᐅᔪᓂᒃ ᐱᔾᔪᑎᖃᖅᑐᓂᒃ ᑕᒪᒃᑯᐊ ᐱᓕᕆᓂᐅᔪᑦ 

ᐊᐅᓚᑕᐅᓂᖏᓐᓂᒃ.  

 

ᑭᓯᐊᓂᓕ, ᑕᒪᒃᑯᐊ ᐅᓂᒃᑲᓕᐊᕆᐊᖃᕐᓃᑦ ᒪᓕᒐᓕᐅᕐᕕᒻᒧᓪᓗ ᓴᖅᑭᖅᓯᒋᐊᖃᕐᓂᐅᔪᑦ ᐱᔭᐅᖏᓐᓇᖃᑦᑕᖏᒻᒪᑕ. 

ᑲᑎᒪᔨᕋᓛᑦ ᖁᕕᐊᒋᔭᖃᖅᑐᑦ ᑖᒃᓱᒥᖓ ᐱᓕᕆᕕᐅᔪᒥᑦ ᐱᒋᐊᖅᓯᒪᓂᕆᓕᖅᑕᖓᓂᒃ ᐊᑐᐃᓐᓇᕈᖅᓴᐃᖃᑦᑕᓂᕐᒥᑦ 

ᒪᓕᒐᓕᐅᕐᕕᒻᒧᓪᓗ ᓴᖅᑭᖅᓯᖃᑦᑕᓕᕐᓂᖏᓐᓂᒃ ᐃᓗᓕᖅᑐᔪᓂᒃ ᐊᕐᕌᒍᑕᒫᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ 

ᐊᑖᒎᖅᑐᓂᒃ ᑐᑭᒧᐊᒍᑎᒃᓴᓂᒃ ᑮᓇᐅᔭᓂᒃ ᐃᓕᐅᖅᑲᐃᓂᕐᒧᑦ ᐱᓕᕆᓂᖓᑕ ᐊᑐᐊᒐᖓᒍᑦ, ᐊᒻᒪᓗ ᓄᓇᓕᓐᓂᒃ 

ᐱᕙᓪᓕᐊᔪᓕᕆᓂᕐᒧᑦ ᐱᒋᐊᖅᑎᑕᐅᔪᑦ ᐊᑐᐊᒐᖓᒍᑦ, ᐊᒻᒪᓗ ᐃᓄᒃᓯᐅᑎᓂᒃ ᓯᐊᒻᒪᒃᓯᓂᕐᒧᑦ ᐱᓕᕆᓂᖓᑕ 

ᐊᑐᐊᒐᖓᒍᑦ. 

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2023-2024ᒧᑦ ᑮᓇᐅᔭᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ ᑮᓇᐅᔭᑦ ᐃᓚᖃᕐᒪᑕ 

$3.358 ᒥᓕᐊᓐᓂᒃ ᐊᐅᓚᒍᑎᒃᓴᖏᓐᓂᒃ ᓄᓇᕗᒻᒥ ᐸᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓᓐᖓᓄᑦ ᐊᒻᒪᓗ 

$900,000−ᓂᒃ ᐊᐅᓚᒍᑎᒃᓴᖏᓐᓂᒃ ᓄᓇᕗᒻᒥ ᓇᒻᒥᓂᖃᐅᑎᓂᒃ ᐊᑐᖅᑐᐊᑎᑦᑎᓂᕐᒧᑦ ᑯᐊᐳᕇᓴᐅᔪᒧᑦ. 

ᑲᑎᒪᔨᕋᓛᑦ ᖃᐅᔨᒪᒻᒪᑕ ᑕᐃᑲᓂ ᒫᓐᓇᓕᓴᐅᓛᖁᑎᖓᓂ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᒪᔭᖓᓂᒃ ᒥᓂᔅᑕ ᖃᓄᖅ 

ᓂᕆᐅᕝᕕᖃᕐᓂᐊᕐᒪᖔᕐᒥ ᑎᑎᖅᑲᖓᓂᒃ ᐃᒃᓯᕙᐅᑕᖓᓄᑦ ᑲᑎᒪᔨᖏᑕ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᐅᑉ ᐊᐱᕆᓯᒪᒻᒪᑦ ᐃᒃᓯᕙᐅᑕᖓᓂᒃ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑕ ᓇᓗᓇᐃᖅᑐᐃᖁᔭᐅᓪᓗᓂ 

“ᓴᖅᑭᖅᓯᔪᓐᓇᕐᒪᖔᑕ ᐃᑲᔫᓯᐊᒃᓴᑲᓐᓂᐅᔪᓂᒃ ᓇᓕᐊᓐᓂᑐᐃᓐᓇᖅ ᐃᓪᓗᓕᕆᓂᕐᒥ ᐅᕝᕙᓘᓐᓃᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ.” ᑐᑭᓯᓇᖅᓯᓯᒪᓐᖏᑦᑐᖅ ᖃᓄᓪᓚᑦᑖᖅ ᑖᓐᓇ ᑯᐊᐳᕇᓴᐅᔪᖅ 

ᐱᓕᕆᒋᐊᖅᓯᒪᒻᒪᖔᖅ ᑕᒪᐅᓇ. 

 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑕ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᒃ ᐅᖃᐅᓯᖃᖅᑎᓪᓗᒍ ᒪᐃ 26, 2022-ᒥ, 

ᑐᓴᖅᑕᐅᑎᑦᑎᔪᒻᒪᑦᐱᑕᖃᕐᓂᐊᓕᕐᒪᑦ ᓄᑖᒥᒃ ᐅᔭᕋᓐᓂᐊᕋᒃᓴᓂᒃ ᕿᓂᕐᓂᕐᒧᑦ ᐃᑲᔫᑎᓂᒃ ᐱᓕᕆᓂᐅᔪᒥᒃ 

ᐊᑎᖃᖅᑐᒥᒃ “ᓇᓂᓯᓂᖅ, ᑮᓇᐅᔭᓂᒃ ᐃᓕᐅᖅᑲᐃᕕᖃᕐᓂᖅ, ᐊᒻᒪᓗ ᐱᕈᖅᓴᐃᓂᖅ.” ᑖᓐᓇ ᐃᓚᒋᔭᐅᔪᖅ ᑖᒃᓱᒪ 

ᐱᓕᕆᕕᐅᔫᑉ ᐅᔭᕋᓐᓂᐊᕋᒃᓴᓂᒃ ᕿᓂᖅᑐᓄᑦ ᐃᑲᔪᖅᓰᓂᕐᒧᑦ ᐱᓕᕆᓂᕆᔭᖓᓄᑦ. ᑲᑎᒪᔨᕋᓛᑦ ᑲᔪᖏᖅᓴᐃᕗᑦ 

ᒥᓂᔅᑕᐅᔪᒥᒃ ᐊᕐᕌᒍᑕᒫᖅ ᐅᓂᒃᑲᖃᖃᑦᑕᖁᔭᐅᓪᓗᓂ ᒪᓕᒐᓕᐅᕐᕕᒻᒧᑦ ᐱᔾᔪᑎᖃᖅᑐᓂᒃ ᐊᐅᓚᑕᐅᓂᖓᓂᒃ ᑖᒃᓱᒪ 

ᐱᓕᕆᓂᐅᔫᑉ. 

 

ᓯᑎᐱᕆ 9, 2019, ᓄᓇᕗᑦ ᒐᕙᒪᖓ ᑐᓴᖅᑕᐅᑎᑦᑎᔪᒻᒪᑦ ᐃᖃᓗᓕᕆᔨᖏᑦ ᓇᑦᓯᓕᕆᔨᖏᓪᓗ ᐊᒡᒍᑐᖅᓯᒪᓂᖓ 

ᐱᓕᕆᕕᖓᑕ ᐊᕙᑎᓕᕆᔨᒃᑯᑦ, ᐊᐅᓪᓛᖅᑕᐅᓛᕐᒪᑦ ᐱᓕᕆᕕᖓᓄᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 

ᑖᒃᓱᒪ ᐱᓕᕆᕕᐅᔫᑉ 2022-2026 ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᒎᖅ 

ᓯᕗᓪᓕᐅᑎᓐᓂᐊᖅᑕᒥᓂᖏᓐᓄᑦ 2022-2023 ᑮᓇᐅᔭᓕᕆᔾᔪᑎᒃ ᐊᕐᕌᒍᖓᓂ ᑕᒪᓐᓇᐅᓂᕐᒪᑦ “ᐱᒋᐊᖅᑎᑦᑎᓂᖅ 



ᕿᑎᖅᑰ, ᒫᑦᓯ 9, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑐᔾᔨᓗᑎᒃ ᐱᓕᕆᖃᑎᒌᒃᑲᔭᖅᑐᓂᒃ ᓄᓇᕗᒻᒥ ᑎᒍᒥᐊᖅᑎᐅᖃᑕᐅᔪᓄᑦ ᑭᒡᒐᖅᑐᐃᔨᐅᔪᓄᓪᓗ 

ᐅᖃᐅᓯᖃᕈᓐᓇᕐᓗᑎᒃ ᖃᑐᔾᔨᓗᑎᓪᓗ ᐱᓕᕆᖃᑎᒌᒍᓐᓇᕐᓗᑎᒃ ᓯᕗᒧᐊᒋᐊᖅᑎᑦᑎᒐᓱᓪᓗᑎᒃ ᓄᓇᕗᑦ 

ᐱᔪᓐᓇᖅᓯᑎᒐᓱᓪᓗᒍ ᐱᑦᑎᐊᓂᒃᑯᑦ ᐱᖃᑦᑕᖃᑕᐅᒋᐊᖃᖅᑕᖏᓐᓂᒃ ᐱᒐᓱᐊᕋᒃᓴᓂᒃ ᑰᑕᓂᒃ ᐃᒪᕐᓂᒃ 

ᐊᑦᑐᐊᔭᖏᓐᓂᒃ [ᐊᒻᒪᓗ] ᐱᓕᕆᓪᓚᕆᓪᓗᑎᒃ ᐅᑎᖅᑎᑦᑎᒐᓱᓐᓂᕐᒥᒃ ᐃᑲᓗᒐᓱᒐᒃᓴᐃᑦ ᑰᑕᖏᓐᓂᒃ ᐊᒻᒪᓗ 

ᓂᐅᕕᖃᑦᑕᕐᓗᑎᒃ ᓄᑖᓂᒃ ᑰᑕᓂᒃ, ᐊᔪᕐᓇᓐᖏᒐᐃᑉᐸᑦ, ᐱᖃᓯᐅᑎᔭᐅᓗᓂ ᐊᔭᐅᕆᓂᖅ ᑲᓇᑕᐅᑉ ᒐᕙᒪᖓᓂᒃ 

ᑮᓇᐅᔭᓂᒃ ᐃᓕᐅᖅᑲᐃᖁᔭᐅᓗᓂ ᑰᑕᓂᒃ ᓂᐅᕕᕈᑎᒃᓴᐅᒐᔭᖅᑐᓂᒃ.” ᑲᑎᒪᔨᕋᓛᑦ ᑐᑭᓯᓯᒪᒻᒪᑕ ᑕᒪᒃᑯᐊ ᑰᑕᐃᑦ 

ᐊᑭᑐᔪᐊᓘᒐᔭᕐᒪᑕ, ᑖᒃᑯᐊᓗ ᑲᑎᒪᔨᕋᓛᑦ ᑕᑯᒋᓪᓗᑎᒃ ᑖᒃᓱᒪ ᐱᓕᕆᕕᐅᔫᑉ ᑮᓇᐅᔭᖏᑦ ᐊᑐᕈᒫᕐᓂᐊᖅᑐᑦ 

ᓇᓗᓇᐃᖅᓯᕕᐅᓯᒪᓐᖏᒻᒪᑕ ᑮᓇᐅᔭᓂᒃ ᑕᒪᐅᖓ ᓂᐅᕕᕋᓱᓐᓂᕐᒧᑦ ᑐᕌᖅᑎᑦᑎᓛᕐᒪᖔᑕ. 

 

ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ ᐃᓱᒫᓘᑎᒥᓂᒃ ᓴᖅᑭᖅᓯᖃᑦᑕᖅᓯᒪᒻᒪᑕ ᐊᒥᓱᓂ ᐊᕐᕌᒍᓂ ᐊᒃᓱᐊᓗᒃ 

ᐅᑕᖅᑭᑯᑖᖃᑦᑕᕐᒪᑕ ᒥᑭᔫᑕᐅᓂᖅᓴᓂ ᓄᓇᖃᖅᑐᖅ ᐱᒐᓱᑦᑎᓪᓗᒋᑦ ᐊᖁᑦᑐᖅᓯᐅᑎᓂᒃ ᐊᒻᒪᓗ ᑭᓇᐅᒻᒪᖔᕐᒥᓂᒃ 

ᓇᓗᓇᐃᖅᓯᔾᔪᑎᓂᒃ ᐊᐅᑦᑕᔫᓂᒃ. ᑖᒃᓱᒪ ᐱᓕᕆᕕᐅᔫᑉ 2023-2026 ᐱᓕᕆᐊᒃᓴᓄᑦ ᐸᕐᓇᐅᑎᖓ 

ᓇᓗᓇᐃᖅᓯᓯᒪᒻᒪᑦ ᐃᓚᖓᒎᖅ ᓯᕗᓪᓕᐅᑎᓐᓂᐊᖅᑕᒥᓂᖏᓐᓄᑦ 2023-2024−ᒥ ᑕᒪᓐᓇᐅᒻᒪᑦ “ᕿᒥᕐᕈᓂᖅ 

ᐊᐅᓚᑦᑎᐊᕋᓗᐊᕐᒪᖔᖅ ᓄᓇᓯᐅᑎᓄᑦ ᐊᖁᑦᑐᖅᓯᐅᑎᓕᕆᔾᔪᑎ ᑳᓐᑐᕌᖓ ᐃᓱᓕᓚᐅᓐᖏᓐᓂᖓᓂᒃ ᓄᕕᐱᕆ 

2024-ᒥ.” ᑲᑎᒪᔨᕋᓛᑦ ᖃᐅᔨᒪᓇᓱᐊᑦᑎᐊᓂᐊᖅᑐᑦ ᖃᓄᖅ ᐱᕙᓪᓕᐊᑎᑕᐅᒻᒪᖔᖅ ᑖᓐᓇ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᒃᓯᕌᖑᔪᑦ 2023-2024−ᒥ ᑮᓇᐅᔭᖅᑐᕈᑎᒃᓴᖏᓐᓂᒃ ᐊᒻᒪᓗ 2023-

2026 ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕕᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᑐᙵᓱᒋᔅᓯ ᐅᕙᓃᑦᑐᑦ ᐅᖃᐅᓯᔅᓴᑐᐃᓐᓇᓕᑦᑕᖃᖅᑳᑦ 

ᒪᑐᐃᖅᓯᒍᑎᒋᕋᑖᖅᑕᖏᓐᓄᑦ? ᐃᓵᑦᑐᖃᙱᒻᒪᑦ K-4-ᒨᑦᑕᐅᑎᒋᓕᖅᑕ. ᑮᓇᐅᔭᓕᕆᔨᖏᑦ ᐃᖏᕐᕋᔪᓕᕆᔨᒃᑯᑦ. 

$6,647,000. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᒃᐱᒐᖓᓂ 234 ᐱᓕᕆᐊᔅᓴᓄᑦ 

ᐸᕐᓇᐅᑎᖏᓐᓂᒃ, ᑕᕝᕙᓂ ᑕᓪᓕᒪᒋᔭᖓ ᐊᑖᓂᖔᖅ ᖁᒻᒧᑦ ᓈᓴᐃᒍᕕᑦ, ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᑯᓐᓂᒃ ᐱᓕᕆᖃᑎᖃᖅᑐᑎᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᐅᔨᓴᕐᓂᐊᕐᖓᑕᒎᖅ 

ᓴᓇᒍᓐᓇᖏᒃᑲᓗᐊᕐᒪᖔᑕ ᓄᓇᕘᒥ ᓴᓇᕕᐅᒐᖅᑐᓂᒃ, ᑭᓱᑐᐃᓐᓇᕐᓂᒃ ᓴᓇᕕᐅᒍᓐᓇᕋᔭᖅᑐᓂᒃ. 

 

ᖃᐅᔨᒍᒪᔪᖓ, ᐃᓪᓗᓕᕆᔨᒃᑯᓐᓄᑦ ᐱᕐᔫᔮᕐᖔᑦ. ᓱᒻᒪᑦ ᑕᕝᕙᓃᒻᒪᖔᖅ ᓇᓗᓇᐃᖅᑕᐅᒍᓐᓇᖅᑲ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᓄᓇᕗᒻᒥ 

ᓴᓇᔨᖃᖏᑦᑎᐊᕋᑦᑕᐃᓛᒃ ᑭᓱᑐᐃᓐᓇᕐᓂᒃ ᓂᐅᕕᐊᔅᓴᐅᓲᓂᒃ. ᑖᓐᓇ ᓴᖅᑭᕋᔅᓴᔾᔫᔮᕐᖓᑦ ᓄᓇᕗᒻᒥ, 

ᐱᒋᐊᖅᑎᒐᔅᓴᕐᔫᔮᕐᖓᑦ ᓇᒻᒥᓂᖅ ᓴᓇᔪᖃᖃᑦᑕᓕᕐᓗᓂ ᓄᓇᕗᒻᒥ ᓴᓇᔭᒥᓂᐅᒐᔭᖅᑐᓂᒃ. ᐊᒻᒪ ᐃᓚᖓᑦ, 

ᑎᒥᖁᑎᓕᒫᑦ ᐱᓕᕆᖃᑎᒋᒐᓱᓐᓂᐊᖅᑕᕗᑦ, ᐱᒋᐊᖅᑎᑦᑎᒍᓐᓇᖏᒃᑲᓗᐊᕐᒪᖔᑕ ᑖᔅᓱᒥᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᒥᓂᔅᑐ ᑕᐃᒪ ᖃᐅᔨᒪᔪᔅᓴᐅᒻᒪᑦ, ᓴᒃᑯ 

ᑯᐊᐳᕇᓴᒃᑯᑦ ᓴᓇᖃᑦᑕᓛᓕᕐᖓᑕ ᐃᓪᓗᔅᓴᓕᐅᖅᑎᐅᓗᑎᒃ ᐊᕐᕕᐊᕐᒥ. ᐅᖃᖃᑎᖃᖅᓯᒪᕚ ᒥᓂᔅᑐ ᓴᒃᑯᑯᓂᑦ 

ᑕᒪᑐᒪ ᒥᔅᓵᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᐊᕿᐊᕈᖅ. 

 



ᕿᑎᖅᑰ, ᒫᑦᓯ 9, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

29 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐋᒡᒐᐃ 

ᑲᑎᒪᖃᑎᒋᓚᐅᖅᓯᒪᙱᑕᕗᑦ, ᐅᖃᖃᑎᒋᑐᐃᓐᓇᕋᐃᒐᑦᑎᒍ (ᑐᓵᔨᑎᒎᙱᑦᑐᖅ) ᐅᖃᓪᓚᖃᑎᒋᖃᑦᑕᖅᑕᕗᑦ 

ᑭᓱᑐᐃᓐᓇᕐᓂᒃ. ᑖᓐᓇ ᓴᖅᑭᑕᐅᓂᐊᕐᓂᕋᖅᑕᐅᓪᓗᓂ ᑐᓴᐅᒪᑎᑕᐅᓪᓗᑕ, ᐊᓕᐊᓇᐃᒋᑐᐃᓐᓇᖅᖢᑎᒍ. ᑕᒪᒃᑯᐊ 

ᓴᖅᑭᖅᐸᒡᓕᐊᒋᐊᖃᓪᓚᑦᑖᕐᒪᑕ ᓄᓇᕘᒻᒥ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑐ ᐅᖃᖅᑕᖓ ᑐᓴᕋᕐᓇᕐᓂᕋᖅᑐᓂᐅᒃ. ᑕᐃᒪᓖ 

ᖃᐅᔨᒋᐊᓪᓚᕆᓛᓕᖅᑳᑦ ᓴᒃᑯ ᑯᐊᐳᕇᓴᒃᑯᓐᓅᑦ, ᖃᓄᖅ ᐃᑲᔪᖅᑕᐅᒍᓐᓇᖏᒃᑲᓗᐊᕐᒪᖔᑕ ᒫᓂ 

ᓴᓇᕕᓕᐅᕐᓂᐊᕈᔅᓯ ᐊᔪᕆᖅᓲᔾᔭᐅᒍᓐᓇᖏᒃᑲᓗᐊᕐᒪᖔᔅᓯ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓴᒃᑯᒃᑯᑦ ᖃᐃᖅᑯᔨᓯᒪᔪᑦ 

ᐊᕕᑦᑐᖅᓯᒪᔪᓂ ᐊᓪᓚᕕᑦᑎᓐᓂᒃ, ᐱᓕᕆᖃᑎᖃᕈᒪᓪᓗᑎᒃ ᑲᑐᔾᔨᖃᑎᖃᕈᒪᓪᓗᑎᒃ, ᐃᖅᑲᓇᐃᔭᖅᑎᒃᑲᓗ 

ᐱᖃᑕᐅᖁᓂᐊᖅᑲᒃᑲ ᑲᔪᙱᓴᓂᐊᖅᑲᒃᑲ. ᐊᒥᓲᓂᖅᓴᑯᓗᓐᓂᒃ ᐃᖅᑲᓇᐃᔮᓂᒃ ᓴᖅᑭᑦᓯᒐᔭᕐᖓᑕ ᓄᓇᓕᓐᓂ. 

ᑕᒪᓐᓇᓗ ᐱᐅᒐᔭᖅᑐᓂᒃ.  

 

ᑕᐃᒪ ᑕᕝᕙ ᐊᖏᔪᑲᓪᓚᓐᓂᒃ ᑮᓇᐅᔭᓂᒃ ᐃᓕᐅᖅᑲᐃᖃᑦᑕᕆᐊᖃᖅᑯᒍᑦ ᐃᒻᒥᒃᑯᑦ ᐊᐅᓚᒍᓐᓇᖅᓯᓛᕋᑦᑕ. 

ᖁᔭᒋᕙᒃᑲᓗ ᓴᒃᑯᒃᑯᑦ ᑕᐃᒪᐃᒐᓱᒻᒪᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᒨᓚᐅᖏᓂᓐᓂ. ᑲᑎᒪᔩᑦ ᐃᔅᓯᕙᐅᑕᖓᓄᑦ, ᐃᔅᓯᕙᐅᑕᕐᒧᑦ 

ᐃᓵᖃᑦᑕᕐᓗᓯ ᐅᖃᕈᒪᓂᐊᕋᐃᒍᔅᓯ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᖑᓪᓕᖅ ᑕᐃᒪ ᐃᑲᔫᖅᓯᓂᖅ ᐃᖃᓗᓕᕆᓂᕐᒥᒃ, 

ᓇᑦᑎᓕᕆᓂᕐᒥᒃ ᐱᔭᕆᐊᑭᓪᓕᑎᕆᓗᓯ ᓚᐃᓴᑖᕐᓂᐅᖃᑦᑕᖅᑐᓂᒃ, ᐱᔪᓐᓇᐅᑎᑖᕐᓂᐅᖃᑦᑕᖅᑐᓂᓪᓗ.  

 

ᑕᒪᒃᑯᐊᖃᐃ ᐃᑭᕐᒥᒃ ᐃᖃᓗᒐᓱᓐᓂᕐᒥᒃ ᐅᖃᐅᓯᖃᖅᑭᓯᖃᐃ? ᓇᓕᐊᓐᓄᑦ ᐃᖃᓗᒐᓱᑦᑕᐅᓲᓄᑦ ᑰᑕᓂᑦ 

ᐅᖃᐅᓯᖃᕐᒪᖔᑦ, ᓇᓕᐊᓂ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ ᐊᒥᓱᑲᓪᓚᓂᑦ 

ᐱᓕᕆᔪᖃᕐᓂᐅᓴᒻᒪᑦ, ᐱᓕᕆᔪᖃᖅᐸᒻᒪᑦ ᓄᓇᕗᒻᒥ ᐊᒻᒪ ᐄ, ᐃᑭᕐᒦᑦᑐᑦ ᐊᖏᓛᖑᔪᖅ.  

 

ᑭᓕᐅᕗᐊᑐᒃᑯᑦ ᓂᐅᕕᐊᖑᓚᐅᖅᓯᒪᒻᒪᑕ ᐃᖃᓗᓕᕆᔨᒃᑯᑦ. ᐊᑐᐃᓐᓇᕈᖅᑐᖃᓚᐅᖅᓯᒪᒻᒪᑦ ᑎᒍᔭᔅᓴᐅᔪᒥᒃ. ᒫᓐᓇ 

ᑕᐃᒪ ᐅᑎᖅᑎᑦᑎᒍᓐᓇᐸᓪᓚᐃᒐᓗᐊᕋᑦᑕ ᓚᐃᓴᑖᖑᖃᑦᑕᖅᑐᒥᓂᕐᓂᒃ ᓄᓇᕗᒻᒥᐅᓄᑦ 

ᓚᐃᓴᑖᖑᒋᐊᓕᒥᓂᐅᒐᓗᐊᓂᒃ, ᐊᓯᐊᓂᒃ ᒐᕙᒪᓕᒻᒥᐅᑕᐅᙱᑦᑐᓄᑦ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᐱᓕᕆᖃᑎᒋᑦᑎᐊᕋᓱᑦᑕᕗᑦ ᐅᑎᖅᑎᒐᓱᑦᑐᑕ ᑕᒪᒃᑯᓂᖓ.  

 

ᐊᓯᖏᓐᓂᓕ ᑰᑕᖏᑦ ᓄᓇᔪᑦ ᖃᓂᔅᓴᓂᖅᓴᐅᔪᓄᑦ ᐃᖃᓗᒐᓱᓐᓂᕐᒥᒃ, ᐊᑕᐅᓯᐅᖏᑦᑐᒥᒃ ᐱᓕᕆᔪᒍᑦ. 

ᖃᐅᔨᒐᓱᑦᑐᒍᑦ ᓄᓇᒧᑦ ᖃᓂᔅᓴᐅᔪᒥᒃ ᐃᖃᓗᓕᕆᓂᕐᒥᒃ ᓴᖅᑭᖅᑐᖃᖃᑦᑕᕋᓐᓇᕐᒪᖔᑦ. ᑖᓐᓇ 

ᐱᕙᓪᓕᐊᑎᒐᓱᑦᑕᖅᑲᕗᑦ.  

 

ᐊᒻᒪᓗᑦᑕᐅᖅ ᐅᖃᖅᑲᐅᒥᒐᒪ ᐱᓕᕆᐊᔅᓴᓄᑦ ᐸᕐᓇᐅᑎᑦᑎᓐᓂ, ᒪᑐᐃᖅᓯᒍᑎᓂᓪᓗ. ᐃᖃᓗᓕᕆᓂᕐᒧᑦ 

ᓇᑦᑎᓕᕆᓂᕐᒧᓪᓗ ᐊᕕᑦᑐᖅᓯᒪᔪᓂ ᐱᓕᕆᒍᒪᒐᑦᑕ, ᑖᒃᑯᐊᓗ ᓇᑦᑎᓕᕆᓂᖅ ᐃᖃᓗᓕᕆᓂᕐᓗ 

ᓯᕗᒧᐊᔅᓯᒪᓛᖑᒻᒪᑕ ᐱᓕᕆᐊᕆᔭᑦᑎᓐᓂ. ᑐ 

ᑭᒧᐊᒍᑎᔅᓴᓕᐅᕈᑎᒋᖃᑦᑕᕐᓂᐊᕋᑦᑎᒍ, ᓵᖓᑐᐃᓐᓇᖏᓪᓗᑕ ᐃᑭᕐᒥᐅᑕᓂᒃ ᐅᖓᓯᑦᑐᒦᑦᑐᓂ ᐃᒪᕕᒻᒥ. ᓄᓇᕗᑦ 

ᖃᓂᔅᓴᒧᑦᑕᐅᖅ ᐃᖃᓗᓕᕆᓂᕐᒥᒃ ᐱᒋᐊᖅᑎᑦᑎᒍᓐᓇᕐᒥᒐᑦᑕ ᓄᓇᓕᓐᓄᑦ ᐱᔭᐅᒋᐊᖃᕕᐅᑎᑦᑐᓂᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᐅᓯᖃᖅᑐᓂ ᓂᐅᕕᖃᑦᑕᕐᓂᖅ ᐃᖃᓗᒐᓱᓐᓂᕐᒧᑦ 

ᑰᑕᒃᑲᓂᕐᓂᒃ ᐃᑭᕐᒥ. 

ᒥᓂᔅᑐᖃᐃ ᐃᖅᑲᐅᒪᕚ ᐅᕝᕙᓘᓐᓃᑦ ᐃᖅᑲᐃᑎᑦᑎᒋᐊᕈᓐᓇᖅᑲ ᑲᑎᒪᔨᓂᒃ, ᑭᓕᐅᕗᐊᑐᒃᑯᑦ ᑰᑕᖏᑦ ᖃᑦᑎᓄᑦ 

ᓂᐅᕕᐊᔅᓴᕆᔭᐅᓐᓂᕐᒪᖔᑕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᔪᖓ ᐃᖅᑲᐅᒪᒋᐊᓕᒐᓗᐊᕋ 

ᐅᓪᓗᒥ,  

ᑲᑎᒪᔭᖅᑐᖃᑕᐅᖃᑦᑕᔪᒐᒪ. ᒥᓕᐊᒐᓚᓃᑦᑐᖅ, ᖁᓚᕐᓇᖏᒻᒪᕆᑦᑐᖅ ᒥᓕᐊᒐᓚᓃᒻᒪᑦ. 

 

ᐊᒻᒪ ᐱᓕᕆᒐᓱᐊᖅᑐᒍᑦ ᐃᒫ, ᐃᒪᕐᒥᐅᑕᓕᕆᔨᒃᑯᑦ ᐱᖃᑕᐅᑎᑦᑎᖃᑦᑕᕈᓘᔭᖅᑐᑏᑦ ᑮᓇᐅᔭᓂᒃ ᐊᑐᐃᓐᓇᖃᕐᖓᑕ 

ᐅᑎᖅᑎᑦᑎᒐᓱᐊᕈᑎᓂᒃ ᓚᐃᓴᓂᑦ ᑰᑕᓂᓪᓗ. ᓄᓇᕗᓪᓗ ᓴᓂᕌᓃᑎᑕᐅᓯᒪᓪᓕᕐᖓᑦ ᐊᑯᓂᕕᔾᔪᐊᕌᓗᒃ, ᑕᐃᒪ ᑕᕝᕙ 

ᑲᔫᓯᓐᓇᖁᓂᐊᕋᑦᑎᒍ. ᐅᑎᖅᑎᑦᑎᓚᕆᒐᓱᐊᕐᓂᐊᕋᑦᑕᐃᓪᓛᒃ ᑮᓇᐅᔭᖁᑎᑦᑎᓐᓂᒃ. 

 

ᑭᓕᐅᕗᐊᑐᒃᑯᓪᓕ ᐃᖃᓗᓕᕆᔨᒃᑯᑦ ᓂᐅᕕᐊᕈᓂᕆᓚᐅᖅᓯᒪᔭᖓ $1−ᒥᓕᐊᓐᓂᒃ ᐊᑭᖃᓚᐅᖅᓯᒪᔪ? ᕐᐃᓚᖓ 

ᑐᑭᑎᑦᑎᐊᖏᓐᓇᒃᑯ ᓄᓇᕗᒻᒥ ᑰᑕ ᐅᑎᖅᑎᒐᓱᑦᑕᕗᑦ ᑲᑦᑎᕌᕋᔭᕐᒪᖔᑕ ᐱᓯᒪᖏᓇᒃᑭᑦ ᒫᓐᓇ. ᐃᔅᓯᕙᐅᑖᖅ, 

ᖁᔭᓐᓇᒦᒃ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑰᑕᑐᐊᖓ, ᑰᑕᑐᐊᑦᑎᐊᖓ, ᓱᓕᓂᖅᓴᐅᑐᐃᓐᓇᕆᐊᖃᖅᑐᓯ. 

ᐱᕙᓪᓕᐊᔪᓂᓕ ᐅᖃᐅᓯᐅᓚᐅᖅᓯᒪᔪᖅ $100−ᒥᓕᐊᕌᓗᐊᓚᐅᖅᓯᒪᔪᑦ ᑰᑕᑐᐃᓐᓇᖓᓕᑦᑕᐅᖅ ᐊᑭᖓ. 

 

ᐊᖏᖃᑎᒋᔭᕋ ᒥᓂᔅᑕ, ᒪᓕᒐᖏᑦ ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᕋᓱᓐᓂᕐᒦᒃ, ᓄᓇᑖᖅᑐᒥᓂᐅᔪᓄᑦ 

ᐱᕕᐅᒋᐊᖃᖏᒥᒻᒪᑕᒎᖅ ᐊᓪᓚᓄᓪᓗ ᐃᓄᓐᓄᓪᓗ, ᑕᐃᒪᓖ ᐱᓕᕆᕕᓰ $100−ᒥᓕᐊᓂᒃ ᐊᑐᓛᖅᐸᓪᓚᐃᕕᓯ 

ᓂᐅᕕᕋᓱᓪᓗᓯ ᐃᑭᕐᒥ ᑰᑕᓂᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ ᐸᕐᓇᖏᑦᑐᖓ ᑕᐃᒫᒃ, ᑭᓯᐊᓂ 

ᑖᓐᓇ ᓇᓖᕋᕋᔅᓴᐅᖃᑕᐅᔪᖅ. ᐊᒻᒪ $100−ᒥᓕᐊᓂᒃ ᐱᒍᒪᒍᒪ ᐅᕙᖓᑦ ᑐᔅᓯᕋᕆᓪᓚᕆᒃᑲᔭᖅᑕᒃᑲ. ᐅᕙᓂ 

ᐊᑐᕈᒫᓂᐊᖅᑐᓄᑦ ᐃᓱᒪᑖᖑᒋᐊᖃᕋᔭᖅᑐᑦ ᐊᑕᐅᓯᕐᒨᖏᑦᑐᖅ ᐱᓕᕆᕕᐅᔪᒧᑦ. 

 

ᒫᓐᓇ ᑭᓯᐊᓂ ᐊᓯᖏᑦ ᑎᒍᔭᔅᓴᐃᑦ ᕿᒥᕐᕈᖅᑳᕆᐊᖃᕋᑦᑎᒍ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᓇᓗᓇᐃᖅᓯᓯᒪᔫᒐᓗᐊᑦ 

ᐃᑲᔫᖅᓰᖃᑦᑕᕐᖓᑕ ᓄᓇᖃᖅᑳᖅᑐᒥᓂᕐᓂᒃ ᑕᕝᕘᓇ, ᓄᓇᑖᖅᓯᒪᔪᓂᓪᓗ. 

 

ᓄᓇᑖᖅᑐᒥᓂᓕᕆᔨᕗᓪᓗᑦᑕᐅᖅ ᐱᓕᕆᓪᓚᕆᒻᒥᔪᐃᑦ ᐅᑎᖅᑎᔾᔪᑎᒐᓱᐊᖅᑐᑎᒃ ᓄᓇᖃᖅᑳᖅᑐᒥᓃᑦ ᐱᒥᓂᖏᓐᓂᒃ, 

ᐊᓯᕗᑦᑕᐅᖅ ᓇᒻᒥᓂᖅ ᑕᐃᒪᐃᓕᐅᕐᒥᒻᒪᑕ.  

 

ᑕᒪᔾᔭ ᒫᓐᓇ ᐱᓕᕆᐊᕆᒐᓱᓪᓚᕆᑦᑕᕋ. ᐅᕙᖓᑦ ᑐᔅᓯᕋᔾᔮᓛᖏᑦᑐᖓ $100−ᒥᓕᐊᓂᑦ ᑕᕝᕙᓂ ᐊᕐᕌᒍᑦᑎᓐᓂ. 



ᕿᑎᖅᑰ, ᒫᑦᓯ 9, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂᓕ ᓂᐅᕕᕋᓱᒋᐊᖃᖅᓯᓐᓇᓕᓛᕋᑦᑕ ᐅᕙᒍᑦ ᐱᓕᕆᕕᖓᒍᑦ. ᐋᖅᑭᑦᑕᑐᐊᕆᒐᔭᙱᑕᕗᑦ, ᐱᓕᕆᕕᑦᑎᓐᓄᑦ 

ᐋᖅᑭᑦᑕᑑᒐᔭᖏᑦᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ, ᐃᒻᒪᖄ ᑐᒃᓯᕋᖅᑕᐅᔪᐃᑦ ᑕᕝᕗᖓ ᓄᓇᕗᒧᐊᕐᓂᐊᖅᑐᖅ. 

ᑖᒃᑯᓂᖓ ᐊᑐᖅᓯᒪᖏᑦᑐᓂᒃ, ᐃᓱᒪᑐᐃᓐᓇᕐᓂᒃ ᐊᐱᖅᑯᑎᖃᖅᐸᓪᓚᐃᓕᖅᑐᖓ ᐃᒃᓯᕙᐅᑖᖅ, ᑭᓯᐊᓂ 

$100−ᒥᓕᐊᓐ ᐊᖏᖅᑕᐅᑉᐸᑦ. ᒐᕙᒪᕗᑦ $100−ᒥᓕᐊᓂᒃ ᓂᐅᕕᖅᐸᑕ ᑰᑕᓂᒃ. ᑐᓴᕈᒪᔪᖓ ᖃᓄᖅ ᒐᕙᒪᒃᑯᑦ 

ᓇᒻᒥᓂᖃᕋᔭᖅᐹᑦ ᑰᑕᓂᒃ ᐅᕝᕙᓘᓐᓃᑦ $100−ᒥᓕᐊᒃ ᑖᓐᓇ ᓇᖕᒥᓂᕆᔭᐅᔪᒧᑦ ᑐᓂᔭᐅᒐᔭᖅᐹᑦ, 

ᑐᓐᓂᖅᑯᑎᐊᖑᓗᓂ $100−ᒥᓕᐊᒃ ᑰᑕ, ᑲᑉᐸᓂᒧᑦ  

ᑐᓂᔭᐅᒐᔭᖅᐹ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᔪᓐᓇᖅᑎᓐᓂᐊᖅᐸᕋ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ. ᑖᓐᓇᐃᓛᒃ ᑕᐃᒪᒡᓚᑦᑖᖏᑦᑐᖅ 

ᖃᐅᔨᒪᓇᖏᑐᒃᑯᑦ ᐊᐱᕆᒐᕕᑦ, ᖃᐅᔨᒪᙱᑦᑐᖓᓘᓐᓃᑦ. ᐊᔾᔨᒌᖏᑦᑐᑦ ᐊᐅᓚᓂᐊᓗᐃᑦ ᑕᒪᒃᑯᐊ ᐊᑐᕋᓱᒃᑲᑦᑎᒍ. 

ᐱᐅᓂᖅᐹᖑᖅᑰᖅᑐᖅ ᑕᐃᓐᓇ ᐃᖅᑲᓇᐃᔭᖅᑎᕗᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᖅᑯᑎᒋᓗᒋᑦ ᑖᒃᑯᐊ 

ᓇᓖᕌᕈᑎᒋᓗᒍ ᐊᑐᕐᓗᒋᑦ ᐱᐅᓂᖅᐹᖑᒻᒪᑦ, ᒐᕙᒪᑐᖃᒃᑯᓐᓂ ᑕᒪᒃᑯᐊ ᐅᑎᖅᑎᑦᑎᓗᑎᒃ ᒐᕙᒪᑐᖃᒃᑯᑦ ᓄᓇᕗᒧᑦ. 

ᑖᒃᑯᐊ ᑕᕝᕙ ᐊᐅᓪᓗᑐᑎᓂᐊᖅᑕᒃᑲ. 

 

ᑕᐃᒃᑯᐊ ᓚᐃᓴᓐᓯᐅᔪᑦ ᐅᐊᑦᑎᐊᕈᒃᑲᓐᓂᖅ ᑭᖑᓂᑦᑎᓐᓂ ᓯᕗᓂᑦᑎᓃᓛᒃ ᐱᓕᕆᔭᐅᓂᐊᖅᑐᖅ, ᓯᕗᓂᒃᓴᑦᑎᓐᓄᑦ 

ᑐᕌᖓᒐᓗᐊᖅᐸᑕ. ᐊᑐᒐᔅᓴᐃᑦ ᓇᓖᕌᕈᑏᑦ ᐅᓄᕐᒪᑕ. ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑕᐃᒃᑯᐊ ᑲᑎᒪᔨᖏᑦ 

ᐊᖅᑯᑎᒋᔭᐅᑉᐸᑕ, ᑕᐃᒃᑯᐊ ᖃᐅᔨᒪᒐᔭᖅᑐᑦ ᓇᒧᖓᐅᓂᐊᕐᒪᖔᑕ ᑰᑕᐃᑦ ᓇᒧᑦ ᑐᓂᔭᐅᓂᐊᕐᒪᖔᑕ. ᑖᒃᑯᐊ ᑕᕝᕙ 

ᒫᓐᓇ ᐃᓗᓕᑯᓘᔭᖏᑦ ᐱᓯᒪᙱᑕᕋ, ᑭᓯᐊᓂ ᒪᓕᒐᓕᐅᕐᕕᒻᒧᑦ ᐅᖃᕈᒪᔪᖓ, ᐊᕐᕌᒍᒋᔭᑦᑎᓐᓂ ᐅᑎᔮᙱᑦᑐᖓ 

ᑕᕝᕗᖓ $100−ᒥᓕᐊᓂᒃ ᐃᖃᓪᓕᐊᒐᔅᓴᓄᑦ ᓚᐃᓴᓐᓯᑖᕈᑎᔅᓴᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓴᕕᑲᑖᖅ, ᖃᓄᐃᑦᓴᐃᖏᒃᑯᕕᑦ? ᒥᓂᔅᑕ ᐅᖃᖅᑲᐅᒻᒪᑦ ᓇᓖᕌᕈᑎᒎᖅ 

ᑖᓐᓇ ᒐᕙᒪᒃᑯᑦ ᓂᐅᕕᕈᓐᓇᕐᒪᖔᑕ. ᒐᕙᒪᒃᑯᓐᓂ ᑐᓴᓚᐅᖅᓯᒪᙱᓐᓇᒪ ᓇᖕᒥᓂᖅᑖᖅᑐᑦ ᑰᑕᒥᒃ, 

ᑐᓴᓚᐅᖅᓯᒪᙱᑦᑐᖓ ᒐᕙᒪᐅᔪᖅ ᓇᓕᐊᑐᐃᓐᓇᖅ ᑰᑕᓂᒃ ᑐᓂᐅᔭᔪᑦ ᐱᑖᖅᑐᑦ, ᓇᖕᒥᓂᖃᖅᑐᑦ. ᑭᓯᐊᓂ 

ᓇᖕᒥᓂᖃᖅᑐᑦ ᑕᒪᒃᑯᐊ ᑲᑉᐸᓂᐅᔪᑦ ᐱᖔᓲᑦ. ᐃᒻᒪᖄ ᐊᑲᐅᓂᖅᓴᐅᕗᖅ ᐃᓕᓐᓄᑦ ᐊᐱᕆᒍᑦᑕ, ᒐᕙᒪᒃᑯᑦ 

ᓇᓗᓇᐃᖅᓯᑦᑎᐊᖁᓪᓗᒋᑦ, ᖃᓄᕐᓗ ᑖᒃᑯᐊ ᑰᑕᐃ ᐊᐅᓚᑕᐅᓂᐊᕐᒪᖔᑕ? ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐱᔾᔪᑎᒋᓪᓗᒍ, ᒫᓐᓇ 

ᐱᓕᕆᓗᐊᕈᒪᙱᑕᕋ. ᒐᕙᒪᒃᑯᑦ ᑰᑕᓂᒃ ᑎᒍᒥᐊᖅᑎᓪᓗᒋᑦ, ᖃᓄᖅ ᑕᐅᑐᙳᐊᕈᓐᓇᖏᓐᓇᒃᑯ 

ᐊᐅᓚᔾᔪᑎᒋᒐᔭᖅᑕᖓ.  

 

ᑭᓯᐊᓂᓕ, ᑭᖑᓂᑦᑎᓐᓂ ᒐᕙᒪᕗᑦ ᓂᐅᕕᖃᑦᑕᖅᓯᒪᒻᒪᑦ ᓚᐃᓴᓂᒃ ᓇᖕᒥᓂᕆᔭᐅᔪᓂᒃ ᑲᑉᐸᓂᐅᔪᓂᑦ, $1-

ᒥᓕᐊᖏᓐᓃᑦᑐᔅᓴᓂᒃ ᓚᐃᓴᓂᒃ. ᑖᒃᑯᐊ ᐃᕐᖏᓐᓇᖅ ᑐᓂᔭᐅᖃᑦᑕᖅᑐᖅ. ᒐᕙᒪᒃᑯᓐᓂᒃ ᑎᒍᒥᐊᖅᑕᐅᖏᖦᖢᓂ. 

ᓄᓇᕘᒧᑦ ᑰᑕᑖᕆᔭᐅᓪᓗᓂ. ᑕᐃᒪᓐᓇ ᒐᕙᒪᑐᖃᒃᑯᑦ ᑐᔅᓯᕋᕐᕕᒋᔭᕗᑦ ᑰᑕᒥᒃ ᓂᐅᕕᖔᕐᓗᑎᒃ ᐅᕙᒍᑦ 

ᑐᓂᐅᖅᑲᖔᕐᓗᑎᒍ. ᖁᔭᓐᓇᒥᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᑯᒍᑦᑎᒍᑦ ᓴᖅᑭᓛᕆᕗᖅ. ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᔾᔨᒌᖏᒻᒪᑕ $1-ᒥᓕᐊᓐ ᐊᒻᒪᓗ $100−ᒥᓕᐊᓐ ᐅᖓᑖᓄᑦ, ᑖᕐᑯᐊ 

ᐅᖃᐅᓯᕆᔾᔮᖏᓚᒃᑲ. 

 

ᒪᑉᐱᖓᖅ 235−ᒥ ᒪᑉᐱᒐᖅ ᖁᓛᓂᒃ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᑕᐅᓗᑎᒃ ᐃᓄᐃᑦ 

ᐃᖅᑲᓇᐃᔭᖅᑎᑕᐅᖃᑦᑕᓕᕐᓗᑎᒃ ᐃᒡᓗᓕᐅᖅᑎᓪᓗᒋᑦ ᓱᕋᑦᓯᒪᔪᓕᕆᑎᓪᓗᑎᓪᓗᒋᓪᓗ.  

ᑖᓐᓇᐃᓛᒃ, ᑖᓐᓇ ᐱᓕᕆᐊᖃᖅᑰᔨᖕᒪᑦ ᓄᓇᕗᑦ ᑯᐊᐳᕇᓴᒃᑯᑦ ᐱᓕᕆᐊᒃᓴᕆᔭᖏᓐᓂᒃ. ᑖᒃᑯᐊ 

ᑎᑎᕋᖅᓯᒪᖃᑦᑕᕐᒪᑕ ᑳᓐᑐᕌᖏᓐᓂᒃ ᐃᓄᐃᑦ ᖃᑦᓯ ᐳᓴᖏᑦ ᐃᖅᑲᓇᐃᔭᖅᑎᑕᐅᔭᕆᐊᖃᕐᒪᖔᑕ. ᒥᓂᔅᑕ 

ᐅᓂᒃᑳᕌᕐᔪᒍᓐᓇᖅᐸ ᑖᔅᓱᒪ ᒥᒃᓵᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐊᑐᓂᑦ 

ᐱᓕᕆᕕᓕᒫᑦᑎᐊᑦ ᐊᑐᓂ ᐃᑲᔪᖅᑐᕆᐊᖃᕋᑦᑎᒍ ᐊᑐᓂ ᐃᒡᓗᓕᕆᔨᕐᔪᐊᒃᑯᑦ ᐃᓄᖕᓂᒃ ᐃᖅᑲᓇᐃᔭᖅᑎᑖᖁᓪᓗᒋᑦ, 

ᑖᓐᓇ ᒐᕙᒪᒃᑯᑦ ᐃᓗᐃᑦᑑᓈᖅᓯᒪᓗᑎᒃ ᑕᐃᒪᓐᓇ ᐱᓕᕆᔭᕆᐊᖃᖅᑐᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᑦᑎᐊᖁᓪᓗᒋᑦ, 

ᐱᕙᓪᓕᐊᔪᓕᕆᓂᒃᑯᑦ. 

 

ᐃᑲᔪᖅᑐᕈᓐᓇᖅᑕᑎᓐᓂᒃ ᐃᑲᔪᖅᑐᐃᓂᐊᕋᑦᑕ, ᖃᓄᑐᐃᓐᓇᖅ, ᓇᐅᒃᑯᑐᐃᓐᓇᖅ. ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ 

ᐱᓕᕆᔭᕋᓗᐊᐃᖏᑦ ᑭᓯᐊᓂ ᑕᕝᕘᓇ ᐱᓕᕆᐊᒃᓴᑦᑕ ᐸᕐᓇᐅᑎᖏᓐᓄᑦ ᐅᖃᖅᓯᒪᔪᒍᑦ, ᑖᒃᑯᐊ 

ᐃᑲᔪᖅᑐᐃᑐᐃᓐᓇᕐᓂᐊᖅᑐᒍᑦ ᑕᐃᑯᖓ. ᖃᐅᔨᒪᙱᑐᖓ ᓄᓇᕗᑦ ᓇᖕᒥᓂᖃᖅᑐᑦ, ᐱᔫᒥᓵᕈᑎ ᑖᓐᓇ ᑭᖑᓪᓕᕐᒥ 

ᐱᓕᕆᔭᐅᓂᐊᖅᑰᖅᑐᖅ, ᑖᒃᑯᐊ ᐊᖅᑯᑎᒋᓗᑎᒍ ᐃᑲᔪᖅᑐᐃᔾᔪᑎᖃᕐᓂᐊᖅᑐᑦ ᑖᒃᑯᓂᖓ ᖃᐅᔨᒪᓂᕆᔭᕗᑦ 

ᑕᐃᒃᑯᓄᖓ ᖃᐅᔨᒪᔨᑕᕆᔭᐅᓗᑕ. ᖁᔭᓐᓇᒦᒃ, ᐃᔅᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᔅᓴᐃᓐᓇᖅ ᑕᑕᒥᒐᓚᒃᑐᖓ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓂᒃ ᑖᒃᑯᓂᖓ ᐱᓕᕆᖃᑕᐅᖕᒪᑕ ᐃᒡᓗᓕᐅᓕᕈᑎᒃ ᐃᓕᓐᓂᐊᕐᕕᓐᓂᒃ ᐱᙳᐊᕐᕕᓐᓂᒡᓗ 

ᐊᑭᑐᔪᓂᒃ ᐱᓕᕆᐊᖃᖅᑎᓪᓗᒋᑦ ᑕᐃᒪᓐᓇ ᑲᔪᖏᖅᓴᐅᑎᑕᖃᕐᓂᐊᕋᓱᒋᓪᓗᒍ.  

 

ᒥᓂᔅᑕ ᓇᓗᓇᐃᖅᓯᕚ ᖃᓄᐃᒻᒪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑐᐊᓄᑦ ᑖᒃᑯᓄᖓ ᑐᕌᒐᖃᕐᒪᖔᑕ ᐃᓄᐃᑦ 

ᐃᖅᑲᓇᐃᔭᖅᑎᑕᐅᖁᒐᑦᑎᒍ ᐊᑭᑐᔪᓄᑦ ᓴᓇᓕᖅᑎᓪᓗᒋᑦ ᒐᕙᒪᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒻᒪᕆᐊᓘᒻᒪᑦ ᓄᓇᕗᒻᒥ ᐸᕐᓇᐅᑎ 

ᑕᐃᓐᓇ 3000. ᒐᕙᒪᒃᑯᑦ ᐃᑲᔪᖅᑐᓚᐅᖅᑕᖓᑦ ᑖᓐᓇ ᐊᑕᐅᓯᕐᒥᒃ ᓲᕐᓗ ᐃᑲᔪᖅᑐᐃᔪᖅ ᐊᖏᔪᐊᓘᒻᒪᑦ ᑖᓐᓇ 

ᐱᓕᕆᐊᕆᔭᐅᔪᖅ ᒐᕙᒪᒃᑯᑦ ᐱᓕᕆᔭᖓᑦ. ᐃᑲᔪᖅᑐᐃᓪᓚᕆᒃᑐᒍᓪᓗ ᑖᔅᓱᒪ ᒥᒃᓵᓄᑦ.  

 

ᐊᓯᖏᓐᓄᑦ ᖃᐅᑕᒫᖅᓯᐅᑎᒋᒐᑎᒍᓕ ᐃᖅᑲᓇᐃᔭᖅᑎᑦᑎᓐᓄᑦ ᐃᖅᑲᓇᐃᔭᕐᕕᑦᑎᓐᓂ ᐱᓗᐊᙳᐊᖅᑐᓂᒃ ᓄᓇᕗᑦ 

ᓇᒻᒥᓂᖃᖅᑐᒃᑯᑦ ᑲᔪᖏᖅᓴᐃᓂᖅ ᓄᓇᕗᒻᒥ. ᑖᒃᑯᐊ ᑭᓯᐊᓂ ᑕᕝᕙ ᐱᒻᒪᕆᐅᒻᒪᑕ ᑲᔪᓯᑎᓐᓂᐊᖅᑕᕗᑦ 

ᑕᐃᒃᑯᓄᖓ ᐱᓯᓇᔅᓯᖑᔪᓄᑦ ᓇᓕᐊᓐᓄᑐᐃᓐᓇᖅ. ᓂᕆᐅᒃᑲᓗᐊᖅᐳᖓ ᑭᓇᑐᐃᓐᓇᕐᒥᒃ 

ᑭᑭᑦᑎᖁᓇᐅᙱᑦᑑᒐᓗᐊᖅ ᑭᓯᐊᓂᓕ ᑕᒪᒃᑯᐊ ᐱᓕᕆᐊᔅᓴᐃᑦ ᑕᒪᒃᑯᐊ ᓯᕗᒧᐊᑦᑎᐊᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᖃᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖃᑖ ᐃᓪᓗᓕᕆᔨᕐᔪᐊᒃᑯᓐᓂᒃᑲᓐᓂᖅ ᐃᑲᔪᖅᑐᕐᓗᒋᑦ 

ᓄᓇᕗᒻᒥ ᑖᒃᑯᐊ ᓯᕗᓪᓕᐅᔾᔭᐅᓯᒪᔪᑦ ᐋᖅᑭᒃᓱᖅᑕᐅᖁᓪᓗᒋᑦ ᐱᓕᕆᖃᑎᖃᕐᓗᑎᓪᓗ ᐃᑲᔪᖅᑐᐃᓗᑎᓪᓗ 

ᓄᓇᓕᖕᓂᒃ ᕕᓯᓇᓯᖑᔪᓂᒃ ᓄᓇᓕᖕᓂ ᐱᕙᓪᓕᐊᑎᑦᑎᓂᖅ ᐋᖅᑭᒃᓱᐃᓗᑎᓪᓗ ᐃᓕᖅᑯᓯᐅᒐᔭᖅᑐᓂᒃ 

ᑭᐅᔾᔪᑕᐅᓂᐊᖅᑐᓂᒃ ᓄᓇᓕᖕᓂᒃ ᐊᔪᕈᓐᓃᖅᓴᖁᓪᓗᒋᑦ ᑭᙴᒪᔭᐅᔪᓪᓗ ᑖᓐᓇᓗᑦᑕᐅᖅ ᓲᕐᓗ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᓲᕐᓗ ᐱᓕᕆᓕᕐᒪᑕ ᑲᒪᒋᔭᖏᓐᓂᒃ ᓄᓇᕗᒃ ᐃᓪᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᖃᑦᑕᖅᑕᕗᑦ 

ᐱᓕᕆᐊᒃᓴᓂᒃ ᐸᕐᓇᐃᑎᓪᓗᒋᑦ ᐃᒡᓗᓕᕆᔨᕐᔪᐊᒃᑯᑦ ᓴᓇᓕᓚᐅᖅᓯᒪᒻᒪᑕ ᐸᕐᓇᐅᑎᖏᓐᓂᒃ 3000 ᐃᓚᒋᓪᓗᒍ 

ᑖᒃᑯᐊ ᐃᖅᑲᓇᐃᔭᕐᔪᐊᕆᐊᖃᕐᒪᑕ ᐃᑲᔪᖅᑕᐅᖁᓪᓗᒋᑦ ᑕᐃᒃᑯᐊ. ᐃᓪᓗᓕᕆᔨᕐᔪᐊᒃᑯᑦ ᐸᕐᓇᐃᒻᒪᑕ 

ᐅᐱᒋᑦᑎᐊᖅᑕᕗᑦ.  

 

ᐸᕐᓇᐅᑎᒋᔭᖏᑦ ᓯᕗᒧᐊᑦᑎᐊᕈᓐᓇᕐᓂᐊᕐᒪᑦ ᐃᒡᓗᓕᐅᕐᓗᑎᒃ ᓄᓇᓕᓕᒫᑦᑎᐊᓂᒃ ᑖᓐᓇ ᐊᖏᔪᐊᓘᒻᒪᑦ 

ᑮᓇᐅᔭᓕᐅᕈᑎᖃᕋᓱᓐᓂᕐᒧᑦ ᐊᔭᐅᖅᑐᐃᔾᔪᑎᐅᒻᒪᑦ ᑖᒃᑯᐊᓗ ᐃᑲᔪᖅᑐᐃᑦᑎᐊᖁᓪᓗᒋᑦ.  

 

ᐃᓚᖏᓐᓂᒃ ᐱᓕᕆᐊᕆᔭᑦᑎᓐᓂ ᐱᓕᕆᔾᔪᑎᑦᑎᓐᓂᓗ ᐊᑐᐃᓐᓇᐅᑎᑦᑎᖃᑦᑕ ᐱᓕᒻᒪᒃᓴᐃᓪᓗᒋᑦ ᐱᓕᒻᒪᒃᓴᐃᓪᓗᑕ 

ᓴᓇᓕᒻᒪᒃᓴᐃᓪᓗᑕ ᑖᒃᑯᐊ ᐃᖅᑲᓇᐃᔭᓕᒻᒪᒃᓴᐃᓂᕐᒧᑦ ᑐᕌᖓᔪᑦ ᐃᖅᑲᓇᐃᔭᕆᐅᖅᓴᓂᕐᒧᑦ. ᐸᕐᓇᐅᑎᓃᑦᑑᒐᓗᐊᖅ 

ᒫᓐᓇ ᐃᓛᒃ ᐸᕐᓇᒃᐸᓪᓕᐊᓕᖅᑐᒍᑦ ᐃᑲᔪᖅᑐᐃᓇᓱᒃᑐᒍᑦ ᑖᒃᑯᓂᖓ.  

 

ᐊᔭᐅᖅᑐᐃᖁᔨᔪᒍᑦ ᐃᒡᓗᓕᕆᔨᕐᔪᐊᒃᑯᓐᓂᒃ ᑕᐃᓯᒪᔪᒍᑦ ᐱᔾᔪᑎᒋᓪᓗᒍ ᐊᖏᔪᐊᓗᒻᒥᒃ ᐸᕐᓇᐅᑎᖃᕐᒪᑕ 

ᐃᒡᓗᓕᐅᖁᓪᓗᒋᑦ ᐊᔾᔨᒌᙱᑦᑐᐊᓗᖕᓂᒃ ᐃᒡᓗᓕᐅᖁᓪᓗᒋᑦ ᑕᐃᑲᓃᑦᑐᒪᒐᑦᑕ ᐃᑲᔪᖅᑐᐃᓂᐊᕋᑦᑕ. ᒐᕙᒪᒃᑯᑦ 

ᐃᓗᐃᒃᑑᓗᑎᒃ ᑖᔅᓱᒥᖓ ᐱᓕᕆᔭᐅᕆᐊᖃᖅᑐᑦ ᐊᑕᐅᑦᑎᒃᑯᑦ ᐅᖃᒃᑲᓐᓂᕈᒪᓪᓗᒍ ᑕᒪᓐᓇ ᑕᒪᒃᑯᓄᖓᓕ 

ᐱᓕᕆᔾᔪᑎᒋᖃᑦᑕᖅᑕᕗᑦ ᐃᑲᔪᖅᑐᖅᑕᐅᔪᒪᓪᓗᖓ ᐃᓕᔅᓯᓐᓄᑦ ᑐᒃᓯᕋᐃᓐᓇᖃᑦᑕᕐᓂᐊᖅᐳᖓ.  

 

ᐃᓚᖏᑦ ᐅᓄᖅᑐᑦ ᑕᕝᕙᓂ ᑕᐃᔭᐅᓯᒪᙱᒻᒪᑕ ᑭᓯᐊᓂᓕ ᐱᓕᕆᖃᑦᑕᖅᑕᕗᑦ ᖃᐅᑕᒫᖅᓯᐅᑎᒋᓪᓗᑎᒍ ᓄᓇᕗᒻᒥ 

ᑕᒪᒃᑯᐊ ᑎᒥᐅᔪᑦ ᓴᖅᑭᖃᑦᑕᖅᑐᑦ ᐃᑲᔪᖅᑐᖃᑦᑕᕐᓂᐊᖅᑕᕗᑦ. ᑕᐃᒪᓐᓇᐃᑦᑐᓂᒃ ᐱᔭᕆᐊᖃᖅᑰᖅᑐᒍᑦ 

ᑮᓇᐅᔭᓕᐅᕈᑎᒋᓇᓱᑦᑕᕗᑦ ᓯᕗᒧᐊᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᒃᓴᐃᓐᓇᖅ 235-ᒥ ᒪᑉᐱᒐᕐᒥ ᑕᐅᓄᖓ ᐊᐅᓚᔾᔭᐃᓗᑎᒃ 

ᐅᖃᖃᑎᒋᔭᐅᓂᐊᕐᒪᑕ ᓄᓇᓕᖕᓂ ᒐᕙᒪᒃᑯᑦ ᐱᔨᔅᓯᖅᑏᑦ ᐱᔾᔪᑎᒋᓪᓗᒋᑦ ᐱᓕᕆᕕᐅᖃᑦᑕᖅᑐᑦ 

ᐋᖅᑭᕐᓱᖅᑕᐅᑦᑎᐊᖁᓗᒋᑦ ᑐᑭᒧᐊᑦᑎᐊᓂᐊᕐᒪᑕ ᓄᓇᕗᑦ ᒐᕙᒪᒃᑯᖏᑕ ᐱᖁᑎᕐᔪᐊᓕᕆᓂᕐᓗ ᓄᓇᓂᒡᓗ ᓴᓇᓂᖅ 

ᓄᓇᓕᒡᓂᓗ ᒐᕙᒪᒃᑯᑦ ᐱᓕᕆᕕᖏᓐᓂᒃ ᑲᒪᓂᕐᒥᒃ.  

 

ᑖᓐᓇ ᐅᖃᓕᒫᖅᖢᒍ ᓲᕐᓗ ᑲᑎᑕᐅᓂᐊᕐᒪᑕ ᐊᑕᐅᓯᖅ ᑖᓐᓇ ᑲᑎᒃᑐᐊᓘᑉᐸᑕ ᐊᖏᔪᐊᓘᓕᕐᓗᓂ ᓴᙱᔫᓕᕐᓗᓂ 

ᐱᓕᕆᕕᐅᓂᐊᕋᓱᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᑎᒪᔨ ᐊᐱᖅᓱᓚᐅᕐᒪᑦ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ ᒥᓂᔅᑕᖓᓐᓄᑦ. ᖃᓄᖅ ᑕᐃᒃᑯᐊ ᑭᓱᓕᕆᔨᐅᒐᔭᕐᒪᖔᖅ ᐃᑲᔪᖅᑎᖓᑦ 

ᑐᖏᓕᖓᑕ ᒥᓂᔅᑕᐅᑉ ᐃᓚᖏᑦ ᑖᒃᑯᐊ ᐱᓚᐅᖅᑕᕗᑦ ᓯᕗᓕᖅᑎᒥᒃ ᑎᓕᔭᐅᓚᐅᕋᑦᑕ ᕿᓂᖁᔭᐅᓪᓗᑕ 

ᓇᓖᕌᕈᑎᓂᒃ ᐊᑐᖅᑕᐅᔪᓐᓇᖅᑐᓂᒃ ᑖᔅᓱᒧᖓ. ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᑕᕝᕙ 

ᑖᒃᑯᐊ ᐃᖅᑲᓇᐃᔭᕆᐊᖃᖅᑕᕗᑦ ᐃᓚᒋᔭᖓ ᐱᓕᕆᐊᒃᓴᑦᑎᓐᓄᑦ ᐸᕐᓇᐅᑎᓕᐅᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑕᒻᒪᖏᒃᑐᖅ ᓄᓇᓕᖕᓄᑦ ᒐᕙᒪᒃᑯᓪᓗ ᐱᔨᔅᓯᖅᑎᒋᔭᖏᑦ 

ᑕᐃᒃᑯᐊ ᑕᒻᒪᖏᒃᑐᑦ ᑕᒪᒃᑯᐊ ᑐᑭᓕᕆᓕᑦᑎᐊᖁᓪᓗᒋᑦ ᑭᓯᐊᓂ ᓇᓗᓈᕿᖕᒪᑦ ᖃᓄᐃᓕᐅᓪᓚᑦᑖᕐᓂᕐᒪᖔᑦᑕ ᑭᓱᒥᒃ 

ᑐᑭᓕᐊᖅᓯᑎᓐᓂᐊᕐᒪᖔᑕ ᐊᔾᔨᒌᓕᖅᑎᓪᓗᒋᑦ ᑖᒃᑯᐊ ᓄᓇᓕᖕᓄᑦ ᒐᕙᒪᒃᑯᓪᓗ ᐱᔨᔅᓯᖅᑎᒃᑯᑦ ᑖᒃᑯᐊ 

ᐃᖅᑲᓇᐃᔭᖅᑑᒐᓗᐊᑦ ᑭᓯᐊᓂ ᑐᕌᒐᒃᓴᖏᓐᓂᒃ ᓴᖅᑭᔮᓪᓚᑦᑖᖅᑐᓂᒃ ᐱᑕᖃᖅᑰᖏᒻᒪᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑭᓱᓂᒃ ᑐᕌᒐᒃᓴᖃᓪᓚᑦᑖᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 



ᕿᑎᖅᑰ, ᒫᑦᓯ 9, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᒪ’ᓇ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᖅᑕᐅᓂᐊᖅᑐᓂᒃ 

ᐱᓕᕆᔭᐅᔪᓂᒃ ᐱᓕᕆᕕᐅᔫᓐᓂᒃ ᒪᕐᕉᓐᓂᒃ ᑖᒃᑯᓂᖓ ᐱᓕᕆᙱᑦᑐᒍᑦ ᑕᕝᕙ ᑖᓐᓇ ᐅᖃᖃᑎᒌᓐᓂᖅ ᐱᓪᓗᒍ 

ᐱᓕᕆᐊᒃᓴᑦ ᐸᕐᓇᐅᑎᖏᑦ 2023-ᒥ ᖃᓄᐃᓕᐅᕋᔭᕐᒪᖔᑕ ᑖᒃᑯᐊ ᐅᖃᐅᓯᕆᔭᐅᓂᐊᖅᑐᑦ ᖃᓄᐃᓕᐅᕋᔭᕐᒪᖔᑦ.  

 

ᐃᒪᓐᓇᐃᒃᑑᓂᐊᖅᑐᑦ ᐃᒪᐃᓕᓂᐊᖅᑑᓚᒍᒪᙱᓐᓇᒪ−ᓚᒍᓐᓇᖏᓐᓇᒪ ᒐᕙᒪᒃᑯᓐᓂᒃ ᑖᒃᑯᐊ 

ᐃᓱᒪᓕᐅᕈᑕᐅᔭᕆᐊᖃᕐᓂᐊᕐᒪᑕ. ᐃᓚᖏᑦ ᑖᒪᒃᑯᐊ ᐱᓕᕆᐊᒃᓴᒃᑎᓐᓄᑦ ᐸᕐᓇᐅᑎᑎᒍᑦ ᑖᒃᑯᐊ ᐊᐅᓚᔾᔭᖕᓂᐊᖅᑐᑦ 

ᐊᐅᓚᔾᔭᖕᓂᐊᖅᑕᕗᑦ ᑕᒪᑐᒧᖓ ᐱᓕᕆᓂᖅ ᑭᓯᐊᓂᓕ ᒪᓐᓇ ᐊᐅᓚᔾᔭᒃᑕᐅᓗᐊᙱᑦᑑᒐᓗᐊᖅᓱᓕ ᑭᓯᐊᓂ 

ᑎᓕᔭᐅᔭᕆᐊᖃᒃᓂᐊᕋᑦᑕ ᑎᓕᔭᐅᒍᑦᑕ ᐱᓕᕆᓂᐊᖅᑕᕗᑦ ᐱᕙᓪᓕᐊᑎᓪᓗᒍ. ᐊᓕᐊᓇᐃᒍᓱᒃᑐᖓ 

ᐱᕙᓪᓕᐊᓂᕆᔭᖓᓐᓂᒃ ᑐᓴᖅᑎᑦᑎᔭᕆᐊᒃᓴᖅ ᒪᓕᒐᓕᐅᕐᕕᒻᒧᑦ ᐅᕙᖓᓘᓐᓃᑦ ᒪᓕᒐᓕᐅᖅᑎᐅᖃᑎᒃᑲ 

ᐅᕝᕙᓘᓐᓃᑦ ᓯᕗᓕᖅᑎ.  

 

ᑖᓐᓇ ᒐᕙᒪᒃᑯᓐᓂ ᓯᕗᒃᑲᖅᑕᖅᑎᒋᔭᐅᓪᓗᑎᒃ ᒐᕙᒪᒃᑯᑦ ᐊᐅᓚᔾᔭᒃᑕᐅᓯᒪᒻᒪᑦ ᐱᓕᕆᓪᓗᒍ. ᐃᓱᒪᓕᐅᕈᑎᒥᒃ 

ᐱᓯᒪᙱᓐᓇᒪ ᑕᒪᒃᑯᓂᖓ ᒪᒥᐊᒃᑲᓗᐊᖅᐳᖓ ᑕᒪᒃᑯᓂᖓ ᓇᓖᕌᕈᑎᖃᙱᓐᓇᒪ ᑭᓯᐊᓂ ᐸᕐᓇᐅᑎᓐᓃᑦᑐᑦ 

ᐊᐅᓚᔾᔭᐃᓪᓗᑎᒃ ᐅᖃᖃᑎᒌᓐᓂᕐᒥᒃ, ᑕᐃᒪᐃᓕᖓᔪᖅ. ᐃᒪᓐᓇᐃᑦᑑᓂᐊᖅᑑᓚᒍᑦᑕ ᐅᖃᖃᑎᒌᓐᓂᐅᖏᒻᒪᑦ 

ᒪᒥᐊᓇᖅ ᓇᓗᓈᕿᒐᒪ ᑖᔅᓱᒪᙵᑦ ᑭᓯᐊᓂ ᑖᒃᑯᐊ ᐅᖃᖃᑎᒌᒍᑕᐅᔭᕆᐊᖃᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓲᕐᓗ ᐃᒪᓐᓇᐅᖅᑰᔨᔪᖅ ᑕᑎᒋᑦᑎᐊᓚᐅᙵ ᑮᓇᐅᔭᒥᒃ ᑐᓂᓂᐊᕋᒃᑭᑦ, 

ᑐᓂᔭᐅᓂᐊᕋᒪ.  

 

ᒪᑐᐃᕈᑏᑦ ᒪᑉᐱᒐᖅ ᑖᒃᑯᐊ ᐅᖃᐅᓯᖃᕐᒪᑦ ᐱᓕᕆᕕᒎᖅ ᑖᒃᑯᐊ ᑎᓕᔭᐅᓚᐅᕐᒪᑕ ᑖᒃᑯᐊ ᐱᕙᓪᓕᐊᑎᑦᑎᓂᕐᒧᑦ 

ᐅᐸᓗᖓᐃᔭᐅᖁᓪᓗᒋᑦ ᑖᒃᑯᓂᖓᓗ ᑎᑎᕋᕐᓂᒃ ᓄᑖᓂᒃ ᓴᖅᑭᑦᑎᓂᐊᖅᑎᓪᓗᒋᑦ ᓇᑦᑎᓕᕆᓂᕐᒧᑦ ᐊᒻᒪᓗᑦᑕᐅᖅ 

ᓴᓇᙳᐊᖅᑐᓕᕆᓂᕐᒧᑦ 2023. ᒥᓂᔅᑕ ᖃᓄᖅ ᐃᓱᒪᖃᕐᒪᖔᖅ ᐅᔭᕋᕐᓂᐊᓂᕐᒧᑦ ᓄᓇᕗᒻᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓇᑦᑎᐊᙱᓗᐊᕐᒪᑦ ᐊᐱᖅᑯᑏᑦ. ᐃᓗᓕᑯᓘᔭᖃᐅᒃᑲᓐᓂᕐᓗᒍ 

ᐅᖃᐅᓯᕆᒃᑲᓐᓂᕉᒃ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᒪ’ᓇ. ᒐᕙᒪᐃᓂᒃᑯᐊ ᒐᕙᒪᐅᖃᑦᑕᖅᓯᒪᔪᑦ ᐅᖃᖃᑦᑕᖅᓯᒪᖕᒪᑕ ᐅᔭᕋᖕᓂᐊᕐᓂᖅ 

ᐊᐅᓚᑕᐅᑦᑎᐊᖅᐸᑦ ᒪᑭᒪᑦᑎᐊᕈᓐᓇᖅᐸᑦ ᓄᓇᕗᒻᒥᐅᑕᐃᑦ ᑕᐃᒫᒃ ᑕᑯᔪᒪᓚᐅᕐᒪᑕ ᐄ, ᐱᐅᔪᖅ. ᒐᕙᒪᒃᑯᑦ 

ᑕᐃᒪᓐᓇ ᓱᓕ ᐃᓱᒪᖃᕐᒪᖔᑦ ᑐᑭᓯᒃᑲᓐᓂᕈᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓇᖅᓯᑎᒃᑲᓐᓂᕋᖕᓂ. ᒥᔅᑕ ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᑭᓯᓇᖅᓯᑎᒃᑲᓐᓂᕋᖕᓂ 

ᐅᔭᕋᕐᓂᐊᕐᓂᖅ ᑕᒪᓐᓇ ᐱᕐᔪᐊᒻᒪᕆᐊᓗᒃ ᐱᓕᕆᕝᕕᒃᑎᓐᓂ ᓄᓇᕗᒻᒥᓗ ᒪᑭᒪᑦᑎᐊᕈᓐᓇᑐᐊᖅᐸᑦ ᓄᓇᕗᒻᒥ 

ᐅᔭᕋᓐᓂᐊᕐᕕᒃᑕᖃᐃᓐᓇᕐᓂᐊᓯᔪᖅ ᐅᓄᖅᓯᕙᓪᓕᐊᑐᐃᓐᓇᕐᓗᑎᒡᓗ ᑕᐃᒃᑯᐊ ᐅᔭᕋᖕᓂᐊᕐᕖᑦ ᓇᖕᒥᓂᖅ 

ᒪᑭᒪᒍᓐᓇᖅᓯᔪᓐᓇᐸᓪᓕᐊᓂᐊᓕᖅᑐᒍᑦ ᓄᓇᕗᑦ ᐊᖏᔪᕐᔪᐊᒻᒪᕆᐊᓘᖕᒪᑦ ᐊᒻᒪᓗ ᑮᓇᐅᔭᓕᐅᕋᓱᐊᕈᓐᓇᖅᑐᑦ  

ᑕᖅᑲᑲᓗᐅᓪᓗᑎᒃ ᑲᓇᑕᒧᑦ ᒪᑭᒃᑲᓐᓂᐅᑎᒋᔭᐅᔪᓐᓇᖅᑐᑦ. ᑕᐃᒪᐃᒃᑑᖕᒪᑦ ᐃᓚᒋᔭᐅᓪᓚᕆᒋᐊᖃᖅᑐᒍᑦ 

ᓄᓇᕗᒻᒥᐅᖑᔪᒍᑦ ᑕᒪᓐᓇ ᐱᓕᕆᐊᕆᔭᐅᕙᓪᓕᐊᑎᓪᓗᑕ.  

 

ᑲᑐᔾᔨᓗᑕ ᐊᑐᕐᓗᑎᒃᑯᑦ ᑖᒃᑯᐊ ᐱᓕᕆᕕᖏᑦᑎᒍᑦ ᐊᒡᒍᖅᑐᖅᑕᐅᓯᒪᖕᒪᑦ ᐊᒻᒪ ᓄᑖᙳᕆᐊᖅᐸᓪᓕᐊᔪᑦ ᑕᐃᒃᑯᐊ 

ᐸᕐᓇᐅᑕᐅᓂᕋᖅᑕᐅᔪᑦ ᓄᑖᙳᕆᐊᖅᑕᐅᓚᐅᖅᓯᒪᔪᓐᓃᕐᒪᑕ ᒪᕐᕉᖕᓄᑦ ᒐᕙᒪᒋᔭᐅᔪᕕᓂᕐᓄᑦ. ᒫᓐᓇ ᑕᐃᒪ 

ᓄᑖᙳᖅᑎᑉᐸᓪᓕᐊᓕᖅᑕᕗᑦ ᐊᒻᒪᓗ ᒫᓐᓇ ᐅᖃᖃᑎᒌᖕᓂᕐᒥᒃ ᐊᑐᖅᐸᓪᓕᐊᔪᒍᑦ 

ᑲᑎᒪᔾᔪᑎᒋᔭᐅᖃᑦᑕᖅᓯᒪᓕᖅᖢᓂᓗ ᖃᓄᖅ ᑐᑭᒧᐊᕈᑎᒃᓴᐃᑦ ᓯᕗᓪᓕᖅᐹᖅᓯᐅᑏᑦ ᖃᓄᖅ 

ᐱᒋᐊᕈᑎᖃᕐᓂᐊᕐᒪᖔᑦ. ᐱᓕᕆᕕᖕᒪ ᑕᒪᓐᓇ ᐃᓚᒋᓪᓚᕆᒃᑕᖓ ᐊᒻᒪᓗ ᐃᑲᔪᖅᑐᐃᓐᓇᕐᓂᐊᖅᖢᑎᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐅᓐᓄᓴᒃᑯᑦ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ. 

(ᑐᓵᔨᒃᑰᖏᑦᑐᖅ) ᑐᙵᓱᒋᑦᑎ. 

 

(ᑐᓵᔨᑎᒍᑦ) ᒪᑉᐱᖅᑐᒐ 233-ᒥ ᑖᒃᑯᓇᓂ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᑦ ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᖢᖓ ᑖᒃᑯᐊ 

ᐱᓕᕆᕕᒃᐳᑦ ᐃᑲᔪᖅᓱᖅᑕᐅᖁᓪᓗᒋᑦ ᒐᕙᒪᒃᑯᑦ ᒪᑯᐊ ᐃᓐᓇᐃᑦ ᐃᓄᒃᓯᐅᑎᓂᒃ ᓂᕿᖃᕐᓂᖅᓴᐅᖁᓪᓗᒋᑦ. ᑖᒃᑯᐊ 

ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨᒋᔭᐅᔪᑦ ᐃᑲᔪᖅᓱᖅᐳᑦ ᐃᖅᑲᓇᐃᔭᖅᑎᓂᒃ ᐳᓚᕋᖅᑐᓕᕆᓂᖅ ᐃᓕᖅᑯᓯᓕᕆᓂᕐᓗ 

ᐱᓪᓗᒍ ᐊᒻᒪᓗ ᓇᓗᓇᐃᔭᐃᓇᓱᒃᑐᖅ ᖃᓄᐃᑦᑐᓂᒃ ᓇᓖᕌᕈᑎᓂᒃ ᐊᑐᕐᓂᐊᕐᒪᖔᑦ. ᑖᓐᓇᖃᐃ ᖃᓄᖅ 

ᑐᑭᖃᓪᓚᕆᖕᒪᖔᑦ ᓇᓗᓇᐃᒃᑲᓐᓂᕈᓐᓇᖅᐱᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕙᓪᓕᐊᔪᓕᕆᓂᕐᒧᑦ ᑎᑭᒃᑯᑦᑕ 

ᐃᓄᐃᑦ ᓂᕿᖏᑦ ᑐᓂᐅᖅᑲᖅᑕᐅᖃᑦᑕᕐᓂᐊᕐᓂᖏᑦ ᑕᒪᓐᓇ ᓂᓪᓕᐊᑎᒋᔭᐅᓂᐊᖅᑐᖅ. ᐃᓄᐃᑦ ᓂᕿᖏᓐᓂᒃ, 

ᐃᓄᐃᑦ ᓂᕿᖏᑦ ᐱᔾᔪᑎᒋᓪᓗᑎᒃᑯ ᖁᐊᖅᓰᕕᒃᑖᖅᐸᓪᓕᐊᓂᐊᖅᑐᑦ ᓄᓇᓖᑦ. ᑖᓐᓇ ᑕᐃᒪᓐᓇ ᑐᑭᓕᒃ. ᑖᓐᓇ 

ᐅᖃᓕᒫᖅᑲᐅᔭᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᓯᕗᕙᓯᓗᐊᕋᒪ ᐅᓇ ᓯᕗᓪᓕᐅᔾᔭᑦ 2022-2023 

ᑐᕌᒐᖏᓐᓂ ᑖᒃᑯᐊ ᐱᓕᕆᕕᒃᐳᑦ 229-ᒥ ᒪᒃᐱᖅᑐᒐᖅ ᐅᑯᐊ ᐸᕐᓇᐅᑏᑦ ᐃᓗᐊᓃᑦᑐᑦ. ᑖᓐᓇ ᓯᕗᓪᓕᖅᐹᖅ, 

“ᐃᓐᓇᐃᑦ ᐊᑐᐃᓐᓇᖃᕐᓂᖅᓴᐅᖁᓪᓗᒋᑦ ᐃᓄᐃᑦ ᓂᕿᖏᓐᓂᒃ.” ᑖᓐᓇ ᐊᐱᖅᑯᑎᒋᒋᐊᖅᑲᐅᔭᕋ.  

 

ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ ᓄᓇᓕᖕᓂᒎᖅ ᖁᐊᖅᓰᕕᒃᑖᖅᑐᕐᓂᐊᕐᒪᑕ ᑕᒪᒃᑯᐊᖃᐃ 

ᐅᓂᒃᑲᐅᓯᕆᒃᑲᓐᓂᕈᓐᓇᖅᐸᑎᑦ ᓇᓕᐊᖕᓂᒃ ᓄᓇᓕᖕᓂᒃ ᐅᖃᐅᓯᖃᖅᐱᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. ᐄ, ᐱᑕᓕᒃ ᑭᓯᐊᓂ ᐅᑯᓄᖓ ᐸᕐᓇᐅᑎᑎᒎᖅᓯᒪᖕᒪᑕ 

ᐊᐱᖅᑯᑏᑦ ᑲᔪᓯᑎᓐᓂᐊᖅᐸᕋ. ᒥᓂᔅᑕ ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᒃᓱᐊᓗᒃ ᐱᕐᔪᐊᖑᔪᖅ 

ᑐᕌᒐᓕᐊᕆᓯᒪᔭᕗᑦ ᐱᓕᕆᕕᒃᑕ ᐃᓗᐊᓂ. ᑲᑐᔾᔨᓗᑕ ᐱᔭᒃᓴᑦᑎᒍᑦ ᑕᖅᑭᕗᑦ ᒐᕙᒪᒃᑯᑦ ᐱᓕᕆᕝᕕᓕᖔᓂᑦ 

ᐊᐱᕆᔭᐅᓚᐅᕐᒪᑕ ᖃᓄᖅ ᐃᑲᔪᒃᑲᓐᓂᕈᓐᓇᕐᒪᖔᑦᑕ ᐃᓐᓇᕐᓂᒃ.  

 

ᐅᕙᑦᑎᒍᑦ ᐃᑲᔫᑎᒃᓴᓂᒃ ᒪᕐᕈᐃᓕᖓᔫᓐᓂᖃᐃ ᑕᑯᓐᓇᖅᑐᒍᑦ ᐃᓚᖓᑦ ᐱᔾᔪᑎᖃᖅᖢᓂ ᐃᓄᐃᑦ ᓂᕿᖏᑦ 

ᑐᓂᐅᖅᑲᖅᑕᐅᖃᑦᑕᕐᓂᐊᕐᓂᖏᑦ. ᐊᒻᒪᓗ ᖁᐊᖅᓰᕕᒃᓂᒃ ᐃᓗᓕᖃᕆᓪᓗᑎᒃ ᐊᐅᓚᔾᔪᑎᖏᓐᓄᓪᓗ 

ᑮᓇᐅᔭᖅᑐᕈᑎᒃᓴᐃᑦ.  

ᒐᕙᒪᒃᑯᑦ ᐱᓕᕆᕝᕕᖏᑦ ᐊᔾᔨᒌᙱᑦᑐᑦ ᑲᑎᙵᓪᓗᑎᒃ.  

 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᐃᓚᒋᔭᐅᖃᑕᐅᓂᐊᖅᑐᖅ ᑕᒪᑐᒧᖓ. ᐃᓄᐃᑦ ᓂᕿᖏᓐᓄᑦ ᑐᕌᖓᔪᓂᒃ ᑖᒃᑯᐊ 

ᑲᑎᖦᖢᒋᑦ ᐃᓛᒃ, ᑕᕝᕙ ᒪᕐᕈᐃᓕᖓᕘᒃ ᐃᓐᓇᕐᓄᑦ ᑐᕌᖓᔪᑦ. ᑕᐃᒪᓐᓇ ᑖᓐᓇ ᑐᑭᖃᖅᐳᖅ ᐃᓐᓇᐃᑦ 

ᐊᑐᐃᓐᓇᖃᕐᓂᖅᓴᐅᖁᓪᓗᒋᑦ ᐃᓄᐃᑦ ᓂᕿᖏᓐᓂᒃ. ᓯᕗᓪᓕᐅᔾᔭᐅᓯᒪᔪᖅ ᑖᓐᓇ, ᐃᓐᓇᐃᑦ ᓯᕗᓪᓕᐅᑎᓯᒪᒐᑦᑎᒃᑯᑦ 

ᑖᓐᓇ ᐃᓚᓕᐅᔾᔭᐅᓪᓗᓂ ᑕᐃᒪᓐᓇ ᐅᖃᖅᓯᒪᔪᒍᑦ ᐱᓕᕆᕕᐅᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᒃᐳᖓ ᒪᓕᒐᓕᐅᖅᑎᐅᖃᑎᒐ, ᐊᕙᑎᓕᕆᓂᕐᒧᑦ ᒥᓂᔅᑕ 

ᐊᖏᖃᑎᖃᕈᓐᓇᕐᓂᐊᖅᑐᖅ ᐃᓕᓐᓂᒃ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᔅᓯᓐᓂ. ᐱᒻᒪᕆᐊᓘᔪᖅ ᐸᕐᓇᐅᑎ. 

 

ᐊᒻᒪᓗ ᑕᕝᕙᓂᒃᓴᐃᓐᓇᖅ ᒪᒃᐱᒐᕐᒥ 229-ᒥ, "ᐱᒋᐊᕐᓗᑎᒃ ᐱᐅᓯᕚᓪᓕᖅᑎᑕᐅᖁᓪᓗᒋᑦ ᐃᑲᔪᖅᑐᖅᑕᐅᓂᖏᑦ 

ᐊᖑᓇᓱᒃᑏᑦ ᐊᒻᒪᓗ ᐃᑲᔪᖅᑐᐃᓂᐅᔪᑦ ᐃᓐᓇᒻᒪᕆᐅᔪᓂᒃ." ᖃᓄᖅ ᐱᓕᕆᕕᐅᔪᖅ ᐱᓕᕆᖃᑎᖃᖅᐸ 

ᐱᓕᕆᕕᐅᔪᖅ ᐱᓕᕆᖃᑎᖃᖅᐸ ᐊᕙᑎᓕᕆᓂᕐᒧᑦ ᒥᓂᔅᑕᐅᔪᒥᒃ ᒪᓕᓪᓗᒍ ᑕᒪᓐᓇ ᐃᑲᔪᕈᑕᐅᔪᖅ 

ᐊᖑᓇᓱᒃᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑖᓐᓇ 

ᐃᖅᑲᓇᐃᔭᖃᑎᒋᑦᑎᐊᖅᑕᕗᑦ ᑖᒃᑯᐊ ᐱᓕᕆᐊᕆᓇᓱᒃᑎᓪᓗᑎᒃᑯᑦ.  

 

ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᐱᓕᕆᕖᑦ, ᐃᖃᓗᓕᕆᓂᖅ ᓇᑦᑎᓕᕆᓂᕐᓗ ᑖᒃᑯᐊ 

ᓵᙵᓗᐊᖑᐊᕐᓂᐊᖅᑕᕗᑦ... (ᑐᓵᔨᑎᒎᕈᓐᓃᖅᑐᖅ) ᖃᓄᖅ, ᐱᔭᕇᖅᐸᓪᓕᐊᓕᕐᒪᑦ. ᐱᔭᕇᑐᐊᖅᑲᑦ ᑕᒪᒃᑯᐊ ᖃᓄᖅ 

ᐃᑲᔫᑎᒋᔭᐅᖃᑦᑕᕐᓂᐊᖅᑐᐃᑦ ᑕᒪᒃᑯᓄᖓ ᐊᖑᓇᓱᒃᑎᓄᑦ ᑐᕌᖓᔪᓄ. ᓴᖅᑭᒍᒫᖅᓯᒪᔪᖅ ᑖᓐᓇ ᐅᖃᖅᓯᒪᒻᒪᑦ 

ᐃᑲᔪᖅᑐᐃᓂᐊᕐᓂᕋᖅᓱᕋ. ᖃᓄᖅ ᐃᑲᔪᑐᐃᓂᐊᕋᑦᑕᑭᐊᖅ ᑖᒃᑯᐊ ᐃᓗᓕᑯᓕᖏᓐᓂᒃ ᑕᕝᕙᓂ ᐃᓗᐊᓂ 

ᓴᖅᑭᑦᑎᒍᓐᓇᑦᑎᐊᕐᓂᐊᕋᑦᑎᒍ, ᑕᐃᒪᓐᓇ ᐸᕐᓇᒃᓯᒪᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ) ᑕᐃᒪᓕ ᑖᓐᓇ 

ᖃᖓ ᓴᖅᑭᓐᓂᐊᖅᐱᓯᐅᒃ? ᐅᐱᕐᖓᒃᓵᖅ ᑲᑎᒪᓂᖃᓕᕐᓂᕐᒥᒍᑦᑕ, ᖃᖓ ᐅᓪᓗᖁᑎᖃᖅᐱᓯ ᑖᓐᓇ ᓴᖅᑭᓛᖅᖢᒍ 

ᐅᖃᐅᓯᕆᕋᑖᖅᑕᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, (ᑐᓵᔨᑎᒎᕈᓐᓃᖅᑐᖅ) 

ᑖᓐᓇ ᐃᖃᓗᓕᕆᓂᕐᒧᓪᓗ ᐊᒻᒪᓗ ᓇᑦᑎᓕᕆᓂᕐᒧᑦ ᐸᕐᓇᐅᑎᒋᔭᐅᔪᖅ ᑎᑎᕋᖅᓯᒪᔭᖓ ᐱᔭᕇᐸᓘᔭᖅᓯᒪᓕᕐᒪᑦ. 

ᕿᒥᕐᕈᐊᕈᓐᓇᖅᓯᑎᑕᐅᓯᒪᓪᓗᓂ ᐅᕙᓐᓄᑦ, ᕿᒥᕐᕈᐊᕆᐊᖃᕐᓂᐊᖅᓯᒪᓪᓗᒍᓗ ᑕᐃᒪᓐᓇᐃᑎᓪᓗᒍ.  

 

ᐊᒻᒪᓗ ᑖᒃᑯᐊ ᐃᓄᓐᓄᑦ ᐊᑦᑐᐊᓂᖃᕐᓂᐊᒥᒻᒪᑕ, ᑖᒃᑯᐊ ᓄᓇᕘᑦ ᑐᙵᕕᒃᑯᑎᒍᑦ ᑐᓂᖅᑳᕆᐊᖃᖃᑦᑕᕋᑦᑎᒍ 

ᑕᒪᒃᑯᐊ ᐸᕐᓇᐅᑎᒋᔭᕗᑦ ᐸᕐᓇᐅᑎᒋᓇᓱᒃᑕᕗᑦ. ᒫᓐᓇ ᑕᐃᑲᓃᓕᖅᓱᑎᒃ, ᐊᒻᒪᓗ ᐅᕙᓐᓄᑦ ᖃᓄᖅ 

ᐃᓱᒪᒋᒐᒃᑯᑭᐊᖅ ᖃᐃᑕᐅᓯᒪᔪᐊᓐᓅᓕᕐᒪᑦ. ᓂᕆᐅᓇᖅᑑᒐᓗᐊᖅ ᐅᐱᕐᖔᖅ ᑭᓯᐊᓂ ᑕᒫᓂ ᐊᕐᕌᒍᑦᑎᓐᓂ 2023-

2024 ᐸᕐᓇᐅᑎᑦᑎᓐᓂ ᐱᓕᕆᓂᐊᕐᓂᕋᖅᓯᒪᒐᑦᑎᒍ ᑕᕝᕙᓂ ᐅᓗᖓᓂ ᐱᔭᕇᕋᔭᖅᑐᖅ, ᓂᕆᐅᒋᔭᕋ ᑕᐃᒪᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᓇᙳᐊᖅᑰᔨᔪᖅ ᑕᐃᒪ ᑕᒫᓂ ᐅᐱᕐᖓᒃᓵᖅ ᐃᒃᓯᕙᓕᕈᑦᑕᐃ 

ᓴᖅᑭᑦᑐᓐᓇᑦᑎᐊᓛᖅᐸᐃᑦ ᑕᒪᒃᑯᐊ ᖃᓄᖅᑑᖁᑎᔪᓐᓇᕐᒫᑦᑎᒍ ᑕᒪᒃᑯᐊ ᐊᖑᓇᓱᑦᑎᐊᓐᓅᖃᑦᑕᖅᑐᐃᑦ ᓄᓇᕘᒥᑦ. 

ᑕᒪᒃᑯᐊᓗ ᐃᓐᓇᖅᐳᑦ ᐱᔾᔪᑎᒋᓪᓗᒋᑦ ᓂᕿᓪᓚᑦᑖᓂᒃ ᑭᙴᒪᖃᑦᑕᕐᓂᖏᓐᓂᒃ. ᑖᓐᓇ ᓂᓪᓕᐅᑎᒋᑐᐃᓐᓇᖅᑲᐅᕙᕋ 

ᐃᑲᔪᖅᑕᐅᒃᑲᓐᓂᕆᐊᖃᕋᓱᒋᓪᓗᒋᑦ ᑖᒃᑯᐊ ᐊᖑᓇᓱᒃᑎᐅᖃᑦᑕᖅᑐᐃᑦ. ᑖᓐᓇ ᑕᐃᒪ ᑕᑯᔪᒥᓇᓛᖅᐳᖅ. 

 

ᐊᒻᒪ ᐊᓯᐊᓄᑦ ᓴᖑᓕᕐᒥᓗᖓ ᐃᒃᓯᕙᐅᑖᖅ, ᑕᐃᒪᑦᑕᐅᖅ ᓱᓕ ᑕᕝᕙᓂ ᐊᑐᕈᒪᔭᔅᓯᓐᓂ ᒪᒃᐱᖅᑐᒐᖓ 230, 

ᑕᕝᕗᖓ ᐃᖏᕐᕋᔪᓕᕆᔨᒃᑯᓐᓄᑦ ᓴᖑᓚᐅᕐᓚᖓ. (ᑐᓵᔨᑎᒎᓕᖅᑐᖅ) ᐃᖏᕐᕋᔾᔪᑎᓕᕆᔨᒃᑯᑦ 230-ᒥ ᒪᑉᐱᖅᑐᒐ, 

ᐅᑯᐊ ᑕᑯᓐᓇᖅᑲᐅᒐᒃᑭᑦ ᐃᖏᕐᕋᔾᔪᑎᓕᕆᓂᕐᒧᑦ ᑐᕌᖓᔪᑦ. (ᑐᓵᔨᑎᒎᕈᓐᓃᖅᑐᖅ) ᑕᕝᕙᓃᑦᑐᖅ 

ᐃᖏᕐᕋᔪᓕᕆᓂᕐᒧᑦ, ᐅᕝᕙᐋ. ᒪᒥᐊᓇᖅ. (ᑐᓵᔨᑎᒎᓕᖅᑐᖅ) ᒐᕙᒪᒃᑯᓐᓂᑦ ᐊᓯᖏᓐᓂᓪᓗ ᑎᒥᙳᖅᑎᑕᐅᓯᒪᔪᓂᒃ 

ᐃᖅᑲᓇᐃᔭᖃᑎᖃᖅᐱᓰ, ᐃᖏᕐᕋᔾᔪᑎᓕᕆᔨᒃᑰᓪᓗᓯ? ᐊᒻᒪᓗ ᒥᓂᔅᑕ ᖃᐅᔨᒪᖕᒪᑦ ᐃᒡᓗᓕᐅᑉ ᐃᓚᖓᓂ 

ᓴᓂᕋᔭᖕᒥᓪᓗ ᑭᒡᒐᖅᑐᐃᒐᒪ. ᖃᓂᒌᑦᑐᑯᓘᒻᒪᑎᖏᒃᑯᐊ ᐃᖏᕐᕋᔾᔪᑎᓕᕆᓂᕐᒧᑦ ᑕᒪᓐᓇ ᐱᓪᓗᒍ, ᖃᓄᕐᓕᑭᐊᖅ 

ᑕᒪᓐᓇ ᐃᓱᒪᒋᔭᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᑎᒎᓇᖅ ᑮᓇᐅᔭᑦ ᐊᐅᓚᑕᐅᓂᖏᑕ ᐃᓗᐊᓂ, 

ᐃᑲᔪᖅᓱᐃᖃᑦᑕᖅᑐᑦ ᑕᒪᒃᑮᓂᒃ ᐃᖏᕐᕋᔾᔪᑎᓕᕆᓂᖅ ᐱᔾᔪᑎᒋᓪᓗᒍ.  

 

ᑖᒃᑯᓇᓂ ᐃᖏᕐᕋᔾᔪᑎᓕᕆᔨᒃᑯᑦ ᐃᓗᐊᓂ ᐊᑕᐅᓯᖏᑦᑐᓂᒃ ᐱᓕᕆᐊᖃᖅᓯᒪᔪᒍᑦ ᐃᑲᔪᖅᓱᒃᑲᓐᓂᖁᓪᓗᑎᒃᑯᑦ 

ᓄᓇᓖᑦ. 

ᐃᖏᕐᕋᔾᔪᑎᓕᕆᓂᕐᒨᕈᑦᑕ $1-ᒥᐊᓐᓂᒃ ᑮᓇᐅᔭᓂᒃ ᕿᓂᕐᓂᐊᖅᑐᖓ ᓄᓇᓖᑦ ᑕᐃᒃᑯᐊ ᐱᑐᒃᓯᒪᓕᕐᓂᐊᕐᒪᑕ 

ᐊᖅᑯᓯᐅᕐᕕᐅᓗᑎᒃ.  

 

ᖃᓄᖅᑑᕈᑎᒃᓴᐃᑦ ᑕᒪᒃᑯᐊ ᐊᔾᔨᒋᖏᑦᑑᖕᒪᑕ ᐊᖅᑯᓯᐅᕐᓂᖅ, ᒥᕝᕖᓪᓗ ᑕᐃᒃᑯᐊ ᑲᒪᒋᖕᒥᒐᒃᑐᑦ. ᑖᒃᑯᐊ 

ᐅᑎᖅᑕᐅᕋᐅᔭᐅᑎᒋᔭᐅᖃᑦᑕᕐᒪᑕ ᓄᓇᓕᖕᓄᑦ. ᑖᓐᓇ ᐊᐱᖅᑯᑦ ᐃᓗᓕᖃᐅᕈᓐᓇᕐᒪᑦ ᐊᑕᐅᓯᐅᖏᑦᑐᓐᓂᒃ 

ᓂᒡᓕᐅᑎᖃᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ. ᐄ, ᑖᒃᑯᐊ ᐊᐱᖅᑯᑎᒃᓴᖃᕐᕕᐅᒃᑲᓐᓂᕐᓂᐊᖅᑐᒃᓴᐅᕗᑦ 

ᐃᖏᕐᕋᔾᔪᑎᓕᕆᓂᕐᒧᑦ ᑎᑭᒃᑯᑦᑕ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓᖃᐃ ᐃᓱᓕᓚᐅᑲᓪᓗᒍ ᐃᖏᕐᕋᔾᔪᑎᓕᕆᓂᕐᒨᕈᑦᑕ 

ᐊᐱᖅᑯᑎᖃᒃᑲᓐᓂᕐᓂᐊᖅᑐᖓ. ᑖᓐᓇ ᒥᓂᔅᑕᕆᔭᐅᔪᖅ $1-ᒥᓕᐊᓐᓂᒎᖅ ᑮᓇᐅᔭᓂᒃ ᐱᔪᒪᓂᐊᖅᑐᖅ 

$100ᒥᓕᐊᓐ−ᖑᖏᑦᑑᖅ? ᐅᖃᐅᓯᒃᓴᑐᐃᓐᓇᖅ. ᑕᕝᕗᖓᑲᐃᓐᓇᖅ ᐃᓱᓕᑲᐃᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ ᑕᕝᕗᖓ. K-4 ᑮᓇᐅᔭᑦ ᐊᐅᓚᑕᐅᓂᖏᑦ 

$6,647,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ K-5, ᐃᖏᕐᕋᔾᔪᑎᓕᕆᓂᖅ. $54,274,000. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᓚᐅᖅᑕᕋᓗᐊᕋ ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᑐᖅᑎᓪᓗᒋᑦ ᐊᒻᒪᓗ ᑕᐃᒃᑯᐊ ᓈᓚᒃᑐᑦ ᑐᓴᐅᒪᓂᐊᕐᒪᑕ. ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ, ᐅᖃᖅᓯᒪᖕᒪᑕ 

2021-2022 ᐊᕐᕌᒍᖓᓂᒃ ᓯᕗᓪᓕᐅᔾᔨᓯᒪᓪᓗᑎᒃ ᓇᐅᑦᑎᖅᓱᕐᒪᑕᒎᖅ ᖃᓄᖅ ᐊᒃᑐᐃᓂᖃᕐᒪᖔᑦ ᑲᓇᐃᑎᐊᓐ 

ᓄᐊᑦᑯᑦ, ᕗᔅ ᑎᐊᒃᑯᓪᓗ ᐊᑕᐅᓯᕈᖅᑎᑕᐅᓚᐅᖅᑎᓪᓗᒋᑦ. ᐃᒃᓯᕙᖅ ᑲᑎᒪᔨᖏᓐᓄᑦ ᐃᒃᓯᕚᖃᑕᐅᖕᒪᑦ 

ᐃᖅᑲᓇᐃᔭᕐᕕᒃ ᐃᓚᖓᑦ ᑖᒃᑯᓇᓂ ᑲᓇᑕᐅᑉ ᒐᕙᒪᒃᑯᖏᑕ ᑲᑎᒪᔨᖏᑦ.  

 

ᐅᓪᓗᒥᒧᑦ ᑎᑭᖦᖢᒍ ᖃᓄᐃᓕᖓᓕᖅᐸᑦ ᑖᒃᑯᐊ ᑲᑎᒪᔩᑦ ᐃᖅᑲᓇᐃᔮᕆᓯᒪᔭᖏᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᑎᒪᔩᑦ 

ᐃᓐᓄᒃᑕᐅᓚᐅᖅᓯᒪᖕᒪᑕ ᐃᖏᕐᕋᔾᔪᑎᓕᕆᔨᒃᑯᑦ ᒥᓂᔅᑕᖓᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᑕᐃᒃᑯᓄᖓᓕ 

ᐅᓂᒃᑳᖃᓲᑦ. ᖃᐅᔨᒪᔨᑕᕆᔭᐅᓪᓗᑎᒃ ᑕᐃᒪᖓᓂ ᐃᒃᓯᕚᖃᑕᐅᔪᑦ ᐊᒻᒪᓗ ᐅᓪᓗᒥᒧᑦ ᑎᑭᒃᑐᒍ ᓱᓕ ᑕᐃᒪᓃᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓚᕿᓚᐅᖅᐳᖓ ᐊᐱᖅᓱᕐᓇᐅᑎᓪᓗᒍ ᓂᕈᐊᖅᑎᖁᑎᒃᑲ 

ᐊᑭᑦᑐᐸᓐᓂᖏᓐᓄᑦ ᖃᖓᑦᑕᐅᑎᕈᑏᑦ. ᓄᓇᓕᖁᑎᓐᓂᒃ 20-ᒥᓂᑐᐃᓐᓇᐅᖕᒪᑦ ᖃᖓᑕᓲᖅ, $400 ᐅᖓᑖᓄᑦ 

ᖃᖓᑐᐃᓐᓇᖅᑐᐃᑦ $700-ᒨᖅᐸᒃᑐᓂᓪᓘᓐᓃᑦ, $1,500-ᕌᖅᑐᓂ ᐅᑎᕐᓂᐊᕐᓗᓂ.  

 

ᐊᓯᖏᓪᓗ ᓄᓇᓖᑦ ᓲᕐᓗ ᐅᖅᓱᖅᑑᕐᒧᑦ ᐊᐅᓪᓚᕌᖓᑦᑕ, ᑕᐃᒫᑦᑕᐅᖅ 20-30−ᒥᓇᒥᒃ ᖃᖓᑕᑐᐃᓐᓇᕈᓗᒃ. ᐊᒻᒪ 

ᐊᑭᖏᑦ ᖃᖓᑦᑕᐅᑏᑦ $200, 20-ᒥᓂᒻᒥ ᖃᖓᑕᑐᐃᓐᓇᖅᖢᒍ. ᐱᕙᓪᓕᐊᔪᓕᕆᔨᒃᑯᓐᓄᑦ ᕿᒥᕐᕈᒋᐊᖃᖅᑰᖅᑖ, 

ᑖᒃᑯᐊᓗ ᒐᕙᒪᑐᖃᒃᑯᖅᑲᐃ ᐃᓚᒋᓗᒋᑦ ᐊᖏᕈᑎᓕᐅᕈᓐᓇᖅᐳᒍᑦ ᐊᑐᐊᒐᓕᐅᕐᓗᑕᓘᓐᓃᑦ. ᖃᓄᕐᓘᓐᓃᑦ 

ᐃᑲᔪᕈᑎᐅᔪᓐᓇᖅᑐᓂᒃ ᓄᓇᕗᒻᒥᐅᓄᑦ ᐊᑭᑐᓗᐊᖏᔾᔫᒥᒍᓐᓇᖅᑐᓂ ᖃᖓᑦᑕᐅᑎᓄᑦ. 

 

ᓂᕈᐊᖅᑎᖁᑎᒃᑲ ᐅᖃᓚᐅᕐᒪᑕ ᓯᓚᑖᓅᕐᓂᐊᕐᓗᓂ ᑭᓯᐊᓂ ᐋᓐᓂᐊᕕᓕᐊᕐᓗᓂ ᑕᐃᒫᖅᑑᔮᖅᐸᓕᖅᑐᖅ. ᒫᔅᓯ 

ᐄᐳᓘᒥᓗ ᐱᓗᐊᖅᑐᖅ ᐊᓯᖏᓐᓄᑦ ᓄᓇᓕᓐᓄᑦ ᐊᖅᐱᖅᑕᖃᑦᑕᕈᒪᓕᖅᓱᓂ, ᕼᐋᑭᕆᐊᖅᑐᓄᑦ, ᕚᔅᓯᑭᕝᕚ, 

ᕿᓚᐅᔾᔭᖅᑐᓪᓗ. ᓄᓇᕗᒻᒥᐅᔪᑦ ᑲᑎᒍᒪᓲᖑᖕᒪᑕ ᐱᓗᐊᖅᑐᒥᒃ ᓄᕙᓐᓇᕐᔪᐊᕐᓂᖃᓚᐅᖅᑎᓪᓗᒋᑦ ᑭᖑᓂᐊᓂ. 

ᑕᒪᓐᓇ ᐃᑉᐱᒋᔭᐅᒋᐊᖃᒻᒪᕆᖅᑰᖅᑐᖅ ᐊᑭᑐᓗᐊᖅᑑᓕᕐᓂᒃ. 

 

ᐊᓯᐊᓅᓕᕐᒥᓗᖓ ᐊᐱᖅᑯᑎᖃᕐᓂᐊᕋᒪ, 2022-2026 ᐸᕐᓇᐅᑎᓯ ᐅᖃᖅᓯᒪᒻᒪᑕ ᓯᕗᓪᓕᐅᔾᔭᐅᖃᑕᐅᔪᒧᑦ. 2022-

2023-ᒥ ᐱᒋᐊᖅᑦᑎᓯᒐᔭᕐᓗᓯ ᓯᔾᔭᒥᐅᑕᓕᕆᓂᕐᒧᑦ ᐃᑲᔪᕈᑎᐅᔪᓂᓪᓗ. ᑕᒪᒃᑯᐊ ᑐᓚᑦᑕᕐᕖᑦ ᐃᖃᓗᓐᓂ 

ᒥᑦᑎᒪᑕᓕᒻᒥᓗ ᑭᓱᓪᓚᒃᑖᒥ ᐆᒃᑑᑎᐅᓂᐊᖅᐸᑦ ᑖᒃᑯᐊ ᑐᓚᑦᑕᕐᕕᐅᓂᐊᓕᖅᑐᖅ, ᐃᓱᒪᒃᓴᖅᓯᐅᕈᑕᐅᓯᒪᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖃᐅᒪᑉᓗᖓ ᐊᑭᖏᑦ ᖃᖓᑦᑕᐅᑏᑦ 

ᐅᖃᐅᓯᐅᒻᒪᑦ ᐅᖃᐅᓯᖃᕈᓐᓇᕈᒪ ᐅᖃᖅᑖᓄ. ᐱᓇᓱᐊᖃᑎᖃᑦᓴᐃᓐᓇᕐᓂᕗᑦ ᑲᓇᐃᑎᐊᓐ ᓄᐊᑦᑯᓐᓂ, ᑳᒻ 

ᐃᐊᒃᑯᓐᓂ ᖃᖓᑦᑕᐅᑏ ᐱᓪᓗᒋᑦ.  

 

ᐱᓕᕆᖃᑎᒌᒋᐊᖃᕐᓂᐊᕋᑦᑕ ᑕᒪᒃᑯᐊ ᑭᒃᑯᓕᒫᑦ ᓇᓕᐊᓐᓄᕋᕈᓐᓇᑦᓯᐊᖁᓪᓗᒋᑦ ᓄᓇᓕᓐᓄᑦ. ᑎᒻᒥᓲᑦ 

ᐃᖏᕐᕋᔾᔪᑎᑐᐊᕆᒐᑦᑎᒍᑦ. ᑕᒪᒃᑯᐊ ᐊᖅᑯᑎᑐᐊᕆᒐᑦᑎᒍᐃᓛᒃ ᖃᖓᑕᓲᖅ ᐊᑭᑐᓗᐊᕆᐊᖃᖏᒃᑲᓗᐊᕐᒪᑦ. ᑖᒃᑯᐊ 

ᑳᓐᑐᕌᒃᑎᒍᑦ ᑕᒪᒃᑯᐊ ᑮᓇᐅᔭᐃᑦ ᐱᓪᓗᒋᑦ ᐊᖅᑭᑦᓯᓯᒪᒐᑦᑕ ᑕᒪᒃᑯᓄᖓ. ᐊᒻᒪ ᐅᖃᖅᓯᒪᒻᒥᔭᕋᓗᐊᕋ 

ᐅᖃᐅᓯᕆᑦᑕᖅᓯᒪᔭᓐᓂᒃ.  

 

ᒪᑐᐃᕈᑎᓐᓂᓪᓗ ᑕᒪᒃᑯᐊ ᐊᑭᑦᑐᐸᓪᓕᐊᓃᑦ, ᓯᓚᕐᔪᐊᕐᒥᓗ ᐊᑭᑦᑐᐸᓪᓕᐊᔪᑦ. ᐊᑭᑦᑐᐸᓪᓕᐊᑐᐃᓐᓇᓕᕐᒪᑕ 

ᑎᒻᒥᓲᓕᕆᔩᑦ ᑕᒪᑐᒧᖓ ᑕᐃᒪᐃᑐᐃᓐᓇᕆᕗᑦᑕᐅᖅ. ᑕᒪᓐᓇ ᐃᑉᐱᒋᒋᐊᖅᓱᒍ ᑕᒪᒃᑯᐊᓗ ᓄᓇᑖᖃᑕᐅᓯᒪᔪᓄᑦ 

ᐱᕗᑦ, ᓲᕐᓗ ᐊᑐᐃᓐᓇᐅᑎᑕᐅᕙᑦᑐᖅ ᑲᓇᐃᑎᐊᓐ ᓄᐊᑦᑯᓐᓄᑦ. ᐊᔪᕐᓇᐊᓗᓲᖑᒐᓗᐊᖅ ᑭᓯᐊᓂ 

ᐊᑐᐃᓐᓇᐅᖃᑦᑕᕐᒥᒻᒪᑕ ᓱᓕ.  

 

ᑖᓐᓇ ᐱᓕᕆᑦᓯᐊᖅᓯᒪᓂᑦᑎᓐᓄᑦ ᑳᓐᑐᕌᒃᑎᒍᑦ ᑎᒻᒥᓲᓕᕆᔨᓂᒃ. ᖁᕕᐊᒋᕙᕋᓗ ᑖᓐᓇ ᐅᖃᐅᓯᕇᓐᓇᖅᐸᒻᒪᒍ 

ᒪᓕᒐᓕᐅᖅᑎᐅᑉ. ᑖᒃᑯᐊᓕ ᑐᓚᑦᑕᕐᕖᒃ ᒪᕐᕉᒃ ᑖᓐᓇ ᑐᓚᑦᑕᕐᕕᐊᓛᒃ ᒥᑦᑎᒪᑕᓕᒻᒥ, ᑖᓐᓇ ᐅᖃᐅᓯᕆᒍᓐᓇᖅᓱᒍ 

ᑕᐃᓐᓇ ᐊᓯᕙᖅᑎᓄᑦ ᑐᕌᖓᓗᐊᖅ ᐊᒻᒪ ᐅᒥᐊᕐᔪᐊᖃᕐᓇᖅᓯᒑᖓᑦ ᐊᑐᕈᓐᓇᕐᓗᓂ. ᑖᓐᓇ ᐆᑦᑑᑎᒋᔭᐅᒍᓐᓇᕐᓂᖓ 

ᐊᑐᐃᓐᓇᐅᑎᓛᖅᑕᕗᑦ ᐊᐅᓚᓂᖓᓄᓪᓗ ᐃᖏᕐᕋᔪᓕᕆᔨᒃᑯᑎᒍ ᑲᒪᒋᓇᔭᖅᓱᑎᒍ. ᑳᓐᑐᕌᒃᑐᒥᓪᓗ ᕼᐋᒻᒪᓚᒃᑯᓂᓪᓗ 

ᑲᒪᒋᔪᓐᓇᕐᓗᒋᑦ ᑖᒃᑯᐊ ᑐᓚᑦᑕᕐᕖᑦ. 

 

ᐃᒫᒃ ᐊᖏᔪᐊᓗᒻᒥᒃ ᐸᕐᓇᐅᑎᒋᙱᑕᕋᓗᐊᕗᑦ ᑭᓯᐊᓂ ᓴᓇᓯᒪᑦᓯᐊᖅᑐᒻᒪᕆᐅᖕᒪᑦ. ᐊᑏᑐᖅ ᓄᓇᓕᒃᑲᓐᓂᒃ 

ᐅᓄᕐᓂᖅᓴᑦ ᑐᓚᑦᑕᕐᕕᑖᒃᑲᓐᓂᕐᓂᐊᖅᐳᑦ. 

 



ᕿᑎᖅᑰ, ᒫᑦᓯ 9, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖃᓗᓐᓂᓕ ᑐᓚᑦᑕᕐᕕᒃ ᒫᓐᓇ ᑳᓐᑐᕌᒃᑦ−ᑎᖁᑎᖃᕋᑦᑕ ᐊᑦᕖᔨᐊᓐ−ᖑᔪᑦ ᐱᓕᕆᑎᓕᓚᐅᖅᑕᕗᑦ ᑕᑯᓐᓇᐸᓪᓕᐊᔪᑦ 

ᐊᔾᔨᒌᙱᑦᑐᓂᒃ ᖃᓄᖅᑑᕈᑎᑦᓴᓂᒃ. ᐃᓚᖓᑦ ᓲᕐᓗ ᑖᓐᓇᑐᐊᖅ ᓴᓇᓯᒪᔪᑦ ᑐᓚᑦᑕᕐᕕᒻᒥ ᒐᕙᒪᑐᖃᒃᑯᑎᒍᓪᓗ 

ᒪᓕᒋᐊᓖᑦ ᐊᑐᕆᐊᖃᕋᔭᕐᒥᒻᒪᑕ. ᐅᓪᓗᖅᓯᐅᑎᑎᒎᖅᑕᐅᓂᖏᓪᓗ ᑕᒪᒃᑯᐊᕈᓘᔭᑦ. 

 

ᐊᕗᖓᐅᓗᐊᔾᔮᙱᑦᑐᑦᓴᐅᒐᓗᐊᖅᑐᒍᑦ ᑖᓐᓇ ᑐᓚᑦᑕᕐᕕᒃ ᑖᓐᓇᐅᒻᒪᑦ ᐅᒥᐊᕐᔪᐊᓄᑦ ᐊᑐᖅᑕᐅᒍᓐᓇᖅᑐᓂ 

ᐅᖅᓱᐊᓗᓐᓂᐅᑎᓄᓪᓗ. ᑖᒃᑯᐊ ᕿᒥᕐᕈᐸᓪᓕᐊᓪᓗᑎᒍᑦ ᑭᓯᐊᓂ ᐱᓇᓱᐊᖃᑎᒋᔭᕗᑦ ᓇᐅᒃᑯᑦ ᐃᓱᐊᓛᖑᓇᔭᕐᒪᖔᑦ 

ᐱᓕᕆᔪᓐᓇᕐᓂᐊᕋᑦᑎᒍᑦ ᖃᓄᖅ.  

 

ᑕᒪᓐᓇ ᐊᖏᕈᑎᒋᓚᐅᖅᓯᒪᒐᒃᑯ ᐃᒡᓗᒧᑦ. ᑐᓴᖅᑎᑦᓯᒍᒫᕐᓂᐊᖅᐳᖓ ᐅᐱᕐᖔᖅ ᐃᒃᓯᕙᓂᖃᓕᕈᑦᑕ. ᑖᒃᑯᐊ 

ᑲᒪᑎᑕᕗᑦ ᑲᒪᒍᓐᓇᑦᓯᐊᓛᖁᓪᓗᒋᑦ ᐊᔾᔨᒌᙱᑦᑐᓂᒃ ᐊᐅᓚᑎᔾᔫᑎᖃᕈᓐᓇᕐᒪᑦ ᑐᓚᑦᑕᕐᕕᒃ. ᑕᒪᒃᑯᐊ 

ᐆᑦᑑᑎᒋᔪᓐᓇᖅᑕᕗᑦ ᕿᒥᕐᕈᕙᓪᓕᐊᒐᑦᑎᒍᑦ. ᑕᐃᒪᐃᖁᔨᓯᒪᒐᑦᑎᒍᑦ ᑖᒃᑯᐊ ᓴᓇᑎᓯᒪᔭᕗᑦ. ᐃᑲᔪᖅᑕᐅᓂᐊᕋᑦᑕ 

ᓇᒧᙵᐅᓂᐊᕐᓂᑦᑎᓐᓂᒃ.  

 

ᐊᖏᖅᓯᒪᒐᒪᐃᓛᒃ ᐅᓂᒃᑳᕈᒫᖅᐳᖓ ᑕᕝᕗᖓ ᐃᒡᓗᒧᑦ ᐅᐱᕐᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕿᓚᒻᒥᐅᓂᖅᓴᒃᑯᓪᓘᓐᓃᑦ, ᐊᑏᑐᖅ ᒥᓂᔅᑕ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᕕᒋᔪᒪᑐᐃᓐᓇᖅᑕᒃᑲ ᑲᓇᐃᑎᐊᓐ−ᒃᑯᑦ. ᐃᓄᑦᓯᐅᑏᑦ 

ᐱᓕᕌᖓᑕ ᓄᓇᓕᖕᓄᑦ ᐊᓯᐊᓄᑦ ᐊᐅᓪᓚᖅᑎᑦᓯᒐᓱᒃᑐᖃᕌᖓᑦ, ᐊᒥᓱᑦ ᓱᕈᑐᐃᓐᓇᓯᕙᒻᒪᑕ ᐃᓄᑦᓯᐅᑎᑦ 

ᖁᐊᒃᑯᕕᖃᙱᒑᖓᑕᖅᑲᐃ ᒥᑦᑎᕐᕕᒻᒥ ᐅᑕᖅᑭᕕᐊᓂ. ᐊᖑᓇᓱᒃᑎᓄᑦ ᓈᒻᒪᙱᑦᑑᔮᓕᖅᓱᑎᒃ ᐊᐅᓪᓚᑎᑦᓯᖅᑲᐅᔪᑦ. 

ᐆᑦᑑᑎᒋᓗᒍᖃᐃ ᓄᓇᓕᓐᓂ ᑐᒃᑐᖃᕈᓘᔭᓲᖑᒐᑦᑕ ᐃᖃᓗᒃᑑᑦᓯᐊᕐᒧᑦ, ᑲᓇᓐᓇᒥᐅᑕᐃᓪᓗ ᓄᓇᕗᒻᒥ 

ᑐᒃᑐᒥᓂᖅᑖᕈᒪᐃᓐᓇᐸᒻᒪᑕ ᓂᐅᕕᕋᓱᒃᑐᑎᒃ ᐃᓚᓐᓇᕆᔭᒥᓐᓂᓘᓐᓃᑦ. ᑕᒪᒃᑯᐊ ᓱᕋᑐᐃᓐᓇᖅᐸᒻᒪᑕ ᐃᓄᒃᓯᐅᑏᑦ.  

 

ᐊᖑᓇᓱᒃᑏᑦ ᑕᑯᒥᓇᐃᑦᑎᑕᐅᖅᑰᔨᓕᖅᓱᓂ, ᑎᒻᒥᓲᓕᕆᔩᑦ ᑦᓵᑕᑦᓲᓪᓗᐊᕋᓗᐊᖅᑎᓪᓗᒋᑦ ᐅᓯᕙᑦᑕᒥᖕᓂᒃ ᐃᒻᒪᖄ 

ᖁᐊᒃᑯᕕᖃᙱᓐᓂᖏᓐᓄᑦ. ᐱᕙᓪᓕᐊᔪᓕᕆᔨᒃᑯᑦ ᑕᒪᑐᒥᖓ ᐊᑦᓱᐊᓗᒃ ᕿᒥᕐᕈᖁᓂᐊᖅᑕᒃᑲ 

ᐊᐅᓪᓚᑎᑦᓯᖃᑦᑕᖅᑐᓂᒃ ᓄᓇᓕᓐᓄᑦ ᐊᓯᖏᓐᓄᑦ.  

 

ᐃᒻᒪᖃ ᐊᑲᐅᓈᓕᕋᓗᐊᖅᐳᖅ ᐱᕙᓪᓕᐊᔪᓕᕆᔨᒃᑯᑦ ᕿᒥᕐᕈᓕᕈᓂᔾᔪᒃ ᐊᐅᓪᓚᑎᑦᓯᕋᓱᑦᓱᓂᒃ ᐃᓄᑦᓯᐅᑎᓂᒃ 

ᑭᙳᖅᑕᐅᓪᓚᐅᖃᑦᑕᕐᒪᑦ ᓄᓇᕗᓗᒃᑖᕐᒥ. ᐊᓯᕙᖅᑎ ᐊᑦᓱᕈᖅᖢᑎᒃ ᓂᖃᐃᓱᒐᓱᑉᐸᒻᒪᑕ ᓂᕿᑐᕈᒪᔪᓂᒃ. 

ᐱᕙᓪᓕᐊᔪᓕᕆᔨᒃᑯᑦ ᑲᓇᐃᑎᐊᓐ−ᒃᑯᓐᓂᒃ ᐱᓇᓱᖃᑎᖃᕈᓐᓇᖅᐸ ᖁᐊᒃᑯᕕᖃᑦᓴᐃᓐᓇᖁᓪᓗᒋᑦ ᓄᓇᓕᓗᒃᑖᑦ? 

ᐊᐅᓪᓚᑎᑦᓯᕋᓱᓕᕌᖓᑕ ᐃᓄᑦᓯᐅᑎᓂᒃ ᓂᕿᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓱᑐᐃᓐᓇᐃᑦ ᐊᐅᓪᓚᖅᑎᑕᐅᔪᑦ 

ᐊᐅᓪᓚᖅᑎᑕᐅᕙᑦᑐᑦ ᐅᖃᐅᓯᐅᖃᑦᑕᕆᐊᓖᑦ ᑲᓇᐃᑎᐊᓐ−ᒃᑯᓐᓄᑦ ᑭᒃᑯᑐᐃᓐᓇᑦᓯᐊᓄᑦ. ᑕᒪᒃᑯᐊ ᐃᓄᑦᓯᐅᑏᑦ 

ᐊᐅᓪᓚᖅᑎᑕᐅᕙᓐᓂᖏᑦ ᐊᔾᔨᒌᙱᑦᑐᓂᒃ ᓇᓗᓇᐃᔭᕈᑎᖃᓲᖑᖕᒪᑕ ᐊᑭᖏᑦ ᐊᑭᑭᑦᑑᓪᓗᑎᓪᓗ ᐃᓄᑦᓯᐅᑏᑦ. 

 

ᑕᐃᒪᐃᒻᒪᑦ, ᐊᑭᑐᓗᐊᖃᑦᑕᓲᖑᙱᑦᑐᑦ ᐃᓄᖕᓄᑦ ᓄᓇᕗᒻᒥᐅᓄᑦ ᐊᐅᓪᓚᑎᑦᓯᕙᓐᓂᕐᒧᑦ. ᖁᐊᒃᑯᕕᖃᖅᑐᑦᓴᐅᕙᑦ 

ᓄᓇᓕᓕᒫᑦ ᓄᓇᓖᑦ ᐃᒡᓗᖏᓪᓘᓐᓃᑦ ᐊᖏᓂᖏᑦ ᒪᓕᑦᑐᒋᑦᑕᐅᖅ ᐅᑕᖅᑭᕖᑦ ᐊᒻᒪᓗ ᐅᓯᔭᑦᓴᓄᑦ ᐱᕋᓚᒃᑯᕖᑦ. 

ᑕᒪᒃᑯᐊ ᖁᓕᓪᓗᑭᐊᖅ 7 ᓄᓇᓖᑦ ᑕᐃᒪ ᑕᒪᒃᑯᐊ ᐅᓯᔭᑦᓴᓄᑦ ᐃᓂᑦᓴᓕᐅᖅᓯᒪᓕᖅᓱᑎᒃ ᑕᒪᓐᓇ 

ᐃᓚᒌᖃᓯᐅᑎᖁᑉᓗᒍ ᓇᐅᑦᓯᖅᑐᒐᓱᓐᓂᐊᖅᐸᕋ. ᑖᓐᓇ ᑎᒻᒥᓲᓕᕆᔨᒃᑯᓐᓄᑦ ᐃᓂᑦᓴᖃᕐᔪᐊᖅᐸᙱᒻᒪᑦ 

ᐅᕙᑦᑎᓄᓪᓘᓐᓃᑦ ᐃᓂᑦᓴᖃᓗᐊᖅᐸᙱᒻᒪᑦ.  

 

ᐃᑲᔪᕐᓂᑦᓯᒍᑦ ᖁᕕᐊᒋᕙᕋ ᑖᒃᑯᐊ ᐅᓯᔭᐅᔪᑦᓴᓄᑦ ᐊᒻᒪᓗ ᓴᓇᕝᕕᖏᑦ ᑎᒻᒥᓲᓄᑦ ᐋᖅᑭᓱᖅᐸᓪᓕᐊᒐᑦᑎᒍᑦ 

ᓄᑖᙳᖅᑎᐸᓪᓕᐊᒐᑦᑎᒍᑦ. ᓄᓇᓕᓕᒫᓂᓗ ᑕᐃᒪᐃᑉᐸᓪᓕᐊᕈᒥᓇᕐᓂᐊᖅᓱᓂ ᐅᐱᕐᖔᕐᓗᖃᐃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐅᖃᐅᑎᒍᒪᖅᑲᐅᓪᓗᒍ ᒥᓂᔅᑕ ᐃᑲᔪᖅᓱᑦᑎᐊᕋᒃᑭᑦ 

ᑕᒪᑐᒧᖓ ᐊᑏᑐᖅ ᓄᓇᓕᓕᒫᑦ ᑐᓂᔭᐅᔪᓐᓇᓛᖅᐳᑦ ᐃᓄᑦᓯᐅᑎᓂᒃ ᖁᐊᑦᓯᐊᖑᓗᑎᒃ ᐃᓄᑦᓯᐅᑏᑦ ᐊᑦᓱᐊᓗᒃ 

ᑭᙳᖅᑕᐅᕙᖕᒪᑦ ᐃᓄᖕᓄᑦ ᓄᓇᕗᒻᒥ. 

 

ᐃᖏᕐᕋᔪᓕᕆᓂᕐᒧᑦ ᐊᐃᓗᖓ, ᑖᒃᑯᐊ ᐊᖁᑦᑐᖅᓯᐅᑎᓕᕆᔨᒃᑯᑦ 2022-2023, 239 ᒪᑉᐱᒑᓂ. 

ᐋᖅᑭᒋᐊᖅᑕᐅᔪᒪᔪᑦ ᐊᖁᑦᑐᖅᓯᐅᑎᓕᕆᔨᒃᑯᓐᓂᒃ ᐊᒻᒪ ᓅᑕᐅᓪᓗᓂ ᐊᓪᓚᕝᕕᖓ ᐅᖅᓱᖅᑑᕐᒥ ᑲᖏᖅᓯᓂᕐᒧᑦ. 

ᖃᑦᓯᑦ ᐃᖅᑲᓇᐃᔮᑦ ᓅᑕᐅᓂᐊᖅᐸᑦ ᑕᐅᕗᖓ ᐊᖓᔪᖅᑳᖃᕐᕕᐅᔪᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᑎᑦᑐᒋᑦ 6−ᖑᔪᑦ 

ᐊᕐᕕᓂᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

  

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᑦ, ᐊᓯᒃᑲᓐᓂᖏᓐᓂᒃ ᐊᐱᖅᓱᕐᓂᐊᕋᒪ. ᖃᑦᓯᑦ 

ᐃᖅᑲᓇᐃᔮᑦ ᖃᐅᔨᒪᔭᐅᕙᑦ ᓅᑕᐅᓂᐊᖅᑐᑦ ᑲᖏᖅᓯᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᑕᐅᓯᕐᒥᒃ ᐱᓚᐅᖅᑐᒍᑦ 

ᐅᖅᓱᖅᑑᕐᒥᒃ, ᓅᓚᐅᖅᓱᑎᒍᑦ ᑲᖏᖅᓯᓂᕐᒧᑦ. ᑖᓐᓇ ᐊᑕᐅᓯᖅ ᐃᖅᑲᓇᐃᔮᖅ ᓅᓚᐅᖅᑕᑐᐊᕗᑦ ᐅᖅᓱᖅᑑᕐᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᑐᓪᓚᑦᑖᖑᕙᑦ ᐋᖅᑭᒋᐊᓇᓱᒃᓯᒪᑎᓪᓗᓯ ᐅᖃᐅᓯᐅᓯᒪᕙᑦ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᖏᕐᕋᔪᓕᕆᔨᖁᑎᕗᑦ 

ᑐᕌᒐᕆᓚᐅᕋᒃᑯ ᐃᖏᕐᕋᔪᓕᕆᔨᒃᑯᑦ ᑕᐅᑐᓐᓂᖅᓴᐅᒍᓐᓇᕐᓗᑎᑦ ᓄᓇᓕᒻᒥᒃ ᐊᑕᐅᓯᕐᒥᒃ. ᑲᖏᖅᓯᓂᖅ ᐱᒃᑯᒥᓇᕐᒪᑦ 

ᑕᐃᒪ. ᑕᐃᒪ ᑕᐃᑲᓃᑦᑐᖅ ᐊᐅᓚᑦᓯᔨᖃᖅᑐᒍᑦ ᐅᑭᐅᖅᑕᖅᑐᒥ ᒥᑦᑕᕐᕕᓐᓄᑦ.  

 

ᐊᒻᒪᓗ ᐊᐅᓚᑦᓯᔨᖃᕐᓂᐊᓕᕆᓪᓗᑕ ᐃᖏᕐᕋᔪᓕᕆᓂᕐᒧᑦ ᐊᐅᓚᑦᓯᔨᒥᒃ. ᐃᓛᒃ, ᐊᖁᑦᑐᖅᓯᐅᑎᓕᕆᓂᕐᒧᑦ. ᐅᓇ 

ᐊᑦᓱᕉᑎᒋᓂᖅᐹᕆᓯᒪᔭᕗᑦ ᐅᖃᐅᓯᕆᔪᒪᒻᒪᕆᑦᓱᒍ ᐊᒥᓲᓂᖅᓴᓂᑦ ᐊᕕᑦᑐᖅᓯᒪᔪᓂᒃ ᐃᑲᔪᖅᑐᐃᔾᔪᑎᓂᒃ ᐱᒍᒪᓂᕗᑦ 

ᐅᖅᓱᖅᑑᕐᒥ ᕿᑎᕐᒥᐅᓄᑦ ᐊᓪᓚᕝᕕᐅᓪᓗᓂ ᑐᑭᖃᑦᑎᐊᕐᒪᑦ.  

 

ᒫᓐᓇ ᐱᖓᓱᓂᒃ ᐃᖅᑲᓇᐃᔭᖅᑎᖃᖅᑐᒍᑦ ᑕᐃᑲᓂ. ᐃᓚᒋᔭᐅᑉᓗᑎᒃ ᐊᖁᑦᑐᖅᓯᐅᑎᓕᕆᔨᒃᑯᓐᓄᑦ 

ᕿᑎᕐᒥᐅᕐᓚᑐᐊᓄᑦ ᑕᐅᑐᓐᓂᐊᖅᑐᓂᒃ. ᕿᑎᕐᒥᐅᓂᑑᖑᓗᐊᙱᑦᑑᒐᓗᐊᖅ ᓄᓇᕗᓗᒃᑖᕐᒧᑦ ᐱᓚᐅᕋᓗᐊᕐᒪᑕ. 

ᑕᒪᒃᑯᐊᓗ ᑲᑎᒪᔨᐅᖃᑎᒋᕙᓚᐅᖅᑕᒃᑲ ᐊᒻᒪᓗ ᒥᓂᔅᑕᐅᓚᐅᖅᑐᑦ ᑭᖑᓪᓕᕐᒥᒃ ᒐᕙᒪᐅᓚᐅᖅᑐᒥᒃ 

ᒐᕙᒪᒋᔭᑦᑎᓐᓂᓪᓗ ᐊᑦᓱᕈᐃᓐᓇᒪᐅᕐᒪᑦ ᐱᔨᔅᓯᕋᐅᑏᑦ ᐱᑕᖃᖅᐸᓚᐅᙱᒻᒪᑕ.  

ᓲᕐᓗ ᐊᖁᑦᑐᓂᒃ ᖃᐅᔨᓴᖅᑎ, ᓄᓇᕗᓕᒫᕐᒥ ᑲᒪᒋᐊᖃᖅᐸᓚᐅᕐᒪᑦ ᐃᖏᕐᕋᐸᓪᓕᐊᓚᐅᙱᒻᒪᑦ 

ᖃᓄᐃᓕᐅᓚᐅᖅᐱᑖ? ᐊᓯᔾᔨᕆᐊᓕᓚᐅᖅᑕᕗᑦ ᐃᓂᓪᓚᖓᓂᕗᑦ, ᐊᕕᑦᑐᖅᓯᒪᔪᓂᑦ ᐱᔨᔅᓯᕋᐅᑏᑦ 

ᑲᔪᓰᓐᓇᑦᓯᐊᖁᑉᓗᒋᑦ.  

 

ᑕᕝᕙ ᐊᕕᑦᑐᖅᓯᒪᔪᖁᑎᓕᒫᕗᑦ ᐊᖁᑦᑐᖅᓯᐅᑎᓂᒃ ᖃᐅᔨᓴᖅᑎᖃᓕᖅᐳᒍᑦ. ᑕᒪᓐᓇ ᐱᕚᓪᓕᕈᑎᓪᓚᕆᐅᓯᒪᔪᖅ 

ᖃᐅᔨᓯᒪᔭᒃᑯᑦ. ᐊᐅᓚᑦᓯᔨᒥᒃ ᓱᓕ ᐱᓯᒪᙱᒃᑲᓗᐊᖅᑐᒍᑦ ᑭᓯᐊᓂ ᐃᖅᑲᓇᐃᔮᕆᕙᓪᓕᐊᓇᓱᒃᑕᕗᑦ. ᒫᓐᓇ 

ᐊᑦᓱᕉᑎᒋᓂᖅᐹᕋ ᐃᑲᔪᖅᑕᐅᓂᖅᓴᐅᒋᐊᖃᕋᑦᑕ ᐊᕕᑦᑐᖅᓯᒪᔪᓂ ᓄᓇᓕᖕᓂᓪᓗ. ᑖᓐᓇ ᐋᖅᑭᒋᐊᓚᐅᖅᑕᕗᑦ 

ᑕᐃᒪᐃᑦᑐᓐᓇᖁᑉᓗᑕ. ᐅᐱᒋᕙᒃᑲ ᐱᓕᕆᔨᖁᑎᒃᑲ ᐅᓪᓗᒥᓄᑦ ᑎᑭᑦᑐᒍ ᐱᓕᕆᐊᖃᖅᓯᒪᒻᒪᑕ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᐅᔾᔪᑏᑦ ᐊᐱᖅᑯᑎᑖᕐᕕᒋᑐᐃᓐᓇᕋᒃᑯ. ᐱᓕᕆᕕᓯ ᐱᓕᕆᐊᔅᓴᓄᑦ 

ᐸᕐᓇᐅᑎᖓᑦ 2023-2024-ᒥ, ᕼᐊᒻᓚᒃᑯᓐᓂ ᐊᖁᑦᑐᖅᓯᐅᑎᑖᕋᓱᑦᑐᓂᒃ ᖃᐅᔨᓴᖅᑐᐃᑦ ᐊᕐᕕᐊᕐᒥ, 

ᐃᖃᓗᒃᑑᑦᓯᐊᕐᒥ, ᑭᙵᕐᓂᓗ ᐃᖅᑲᓇᐃᔭᖅᑎᖃᓛᓕᕋᔅᓯᒎᖅ. ᐱᔪᒪᔭᐅᓂᖏᑦ ᒪᓕᓪᓗᒋᑦ ᓄᓇᓕᓐᓂ. ᐊᒻᒪᓗ 

ᑕᓪᓕᒪᒃᑲᓐᓃᑦ 2021-2022-ᒥ ᐃᓚᓕᐅᔾᔭᐅᒐᔭᖅᑐᑎᒃ. ᖃᑦᑎᑦ ᓄᓇᓖᑦ ᓄᓇᕗᒻᒥ ᐃᓕᓐᓂᐊᖅᑎᑕᐅᓯᒪᔪᓂᑦ 

ᐊᖁᑦᑐᖅᓯᐅᑎᑖᖅᑎᑦᑎᔨᖃᓕᖅᑲᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓕᓴᑎᑦᑎᓂᕐᒧᑦ ᐱᓕᒻᒪᔅᓴᐃᓂᕐᒧᑦ 

ᖃᐅᔨᓴᖅᑎᔅᓴᒃᑲᓐᓂᕐᓂᒃ ᐊᖁᑦᑐᖅᓯᐅᑎᑖᕋᓱᐊᖅᑐᓄᑦ ᐊᕐᕕᐊᑦ ᐅᖃᖅᑲᐅᒐᕕᐅᒃ ᖃᒪᓂ’ᑐᐊᖅ, ᒥᑦᑎᒪᑕᓕᒃ, 

ᐃᖃᓗᒃᑑᑦᓯᐊᖅ, ᓴᓂᑭᓗᐊᖅ ᐊᒻᒪᓗ ᖁᕐᓗᖅᑑᖅ. ᐃᓚᓂᐅᓴᒻᒥᔭᕗᑦ ᐃᓕᓴᑎᑦᑎᔪᒍᑦ ᐅᖅᓱᖅᑑᕐᒧᑦ, 

ᑲᖏᖅᓯᓂᕐᒧᑦ, ᐃᖃᓗᓐᓄᓪᓗ. ᒫᓐᓇ ᒫᑦᓯᒥ ᑕᐃᒪᐃᓕᖓᕗᑦ. ᒫᓐᓇ ᐱᓕᕆᐊᕆᔭᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ, ᒥᔅᑕ ᓴᕕᑲᑖᖅ. 

  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᖃᕐᓂᐊᖅᑐᖓ ᐅᒥᐊᕐᔪᐊᕐᒧᑦ ᐱᑐᕝᕕᐊᓗᓐᓂᒃ 

ᐊᐱᖅᑯᑎᖃᕐᓂᐊᖅᑲᐅᒐᓗᐊᖅᑐᖓ ᐊᐱᖅᑯᑎᖃᙱᑲᐃᓐᓇᕐᓂᐊᕋᒪ ᓱᓕ ᐱᑐᕝᕕᖃᙱᒻᒪᑦ. 

 

ᒥᓂᔅᑕᓗ ᑕᐃᒪ ᐊᐱᖅᓱᕐᓇᐅᑎᓪᓗᒍ ᖃᕝᕙᓯᓐᓂᓕᓐᓂᒃ 5-ᒥ ᐊᖁᑦᑐᖅᓯᐅᑎᓂᒃ ᐅᖃᐅᓯᖃᖃᑦᑕᓚᐅᕋᓐᓄᒃ 

ᓄᓇᕗᒻᒥ. ᐊᐱᕆᒍᒪᔭᕋ ᒥᓂᔅᑕ ᖃᐅᔨᒋᐊᕐᓂᐊᕐᓂᕋᓚᐅᕐᖓᒍ. ᐊᐳᖅᑕᕈᑎᑕᖃᖅᑳ ᐅᕝᕙᓘᓐᓃᑦ ᑭᓱᓂᒃ 

ᐱᔾᔪᑎᖃᖅᑲᑦ ᑕᒪᒃᑯᐊ ᖃᐅᔨᓴᖅᑎᓕᒫᕌᓗᐃᑦ ᐃᓕᓴᑎᑕᐅᖃᑦᑕᖅᑐᐃᑦ ᐃᓕᔅᓯ ᐱᓕᕆᕕᖓᓄᑦ 

ᑐᓂᓯᒍᓐᓇᙱᒻᒪᑕ ᐊᖁᑦᑐᖅᓯᐅᑎᔅᓴᓂᒃ ᓄᓇᕗᒥᑐᐊᖅ ᐊᑐᕋᔅᓴᐅᙱᑦᑐᓂᒃ ᐱᑎᑦᑎᒍᓐᓇᙱᒻᒪᑕ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, 

ᐊᐳᖅᑕᕈᑎᑕᖃᖅᐸᓪᓚᐃᙱᑦᑐᖅ ᓄᖅᑲᖓᔾᔪᑎᑕᖃᖅᐸᓪᓚᐃᙱᑦᑐᖅ ᖃᐅᔨᒪᔭᓐᓂᓪᓕ ᒫᓐᓇ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᖓᓕ ᑕᐃᒪ ᖃᐅᔨᓴᖅᑏᑦ ᐸᐃᑉᐹᖅᑖᖅᑎᑕᐅᓛᖅᑲᑦ 

ᐃᓕᓴᕆᔭᐅᔾᔪᒻᒥᒃ ᐊᖏᖅᑕᐅᓛᖅᑲᓪᓗ ᐊᑕᖏᕐᓗᑎᑦ? ᓄᓇᕗᒻᒥᑐᐊᖅ ᐊᑐᕋᔅᓴᐅᙱᑦᑐᓂᑦ 

ᐊᖁᑦᑐᖅᓯᐅᑎᑖᖅᑎᑦᑎᖃᑦᑕᕈᓐᓇᖅᓯᓛᖅᑲᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 



ᕿᑎᖅᑰ, ᒫᑦᓯ 9, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖅᑯᑎᒋᓗᑎᑦ ᔮᓐ ᕼᐋᑲᓐᔅ−ᒧᑦ 

ᑐᖏᓕᖓᑕ ᐃᑲᔪᖅᑎᖓᑦ ᑭᐅᖁᔭᕋᓗᐊᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᕝᕙᕆᐊᖅᑕᐅᑲᓴᑉᐳᑎᑦ ᒥᔅᑕ ᕼᐋᑲᓐᔅ.  

 

ᕼᐋᑲᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ ᐊᑐᖅᓯᒪᔭᕗᑦ ᐊᖁᑦᑐᖅᓯᐅᑎᑖᕋᓱᑦᑐᓂᒃ ᖃᐅᔨᓴᖅᑏᑦ 

ᐃᖅᑲᓇᐃᔭᖅᑎᕗᑦ ᓈᓴᐅᑎᓕᒃ 5-ᒥᒃ ᐱᒐᓱᐊᖅᓯᒪᒻᒪᑕ. ᐸᓖᓯᒃᑯᓐᓂᙶᓚᐅᖅᓯᒪᔪᕐᖏᓐᓇ ᐸᓖᓯᒃᑯᑦ 

ᖃᐅᔨᓴᖃᑦᑕᑎᓪᓗᒋᑦ ᐊᖁᑦᑐᖅᓯᐅᑎᓂᒃ ᖁᕝᕙᓯᓐᓂᓕᒻᒥᒃ 5-ᒥᒃ ᓄᓇᕗᒻᒥᑐᐊᖑᒋᐊᖃᓕᓚᐅᖅᓯᒪᔪᖅ ᕼᐊᒻᓚᓂᓕ 

ᖃᐅᔨᓴᖅᑎᔅᓴᓂᒃ ᐃᓕᓴᑎᑦᑎᑎᓪᓗᑕ. 

 

ᑖᔅᓱᒥᖓᔅᓴᐃᓐᓇᖅ ᐃᓕᓴᑎᑕᐅᓚᐅᖅᑐᑦ ᑲᔪᓯᑐᐃᓐᓇᕐᓂᐊᕐᓗᑎᒃ ᒪᓕᑦᑕᐅᖃᑦᑕᖅᑐᒥᓂᕐᓂᒃ. ᐸᓖᓯᒃᑯᓐᓄᑦ ᑕᐃᒫᒃ 

ᖃᐅᔨᓴᖃᑦᑕᔪᒻᒪᑕ ᐊᖁᑦᑐᖅᓯᐅᑎᑖᕋᓱᐊᖅᑐᓂᒃ. ᐱᔭᕆᐊᑐᓯᒪᔪᖅ ᑭᓯᐊᓂ. ᑖᒃᑯᐊ ᖁᕝᕙᓯᓐᓂᓕᒻᒥᒃ 5-ᒥᒃ 

ᐊᖁᑦᑐᖅᓯᐅᑎᑖᕋᓱᑦᑐᑦ ᖃᐅᔨᓴᕐᓂᐊᕋᑦᑎᒍᑦ ᖁᕝᕙᐸᓪᓕᐊᓂᕐᒦᓲᖑᒻᒥᒻᒪᑕᓕ ᑲᓇᑕᒥ ᐅᓇᓂ ᐊᓯᑦᑎᓐᓂᒃ.  

 

ᐅᕝᕙᓘᓐᓃᑦ ᖃᐅᔨᓴᖅᑕᐅᒃᑲᓐᓂᓛᕐᓂᐊᓄᑦ ᑕᐃᒪᐃᓕᖓᑐᐃᓐᓇᖅᑎᑕᐅᓲᖑᓪᓗᑎᑦ ᐃᓚᖏᑦ. ᒪᓕᒐᓱᓐᓂᐊᖅᑕᕗᑦ 

ᑕᒪᓐᓇ ᖁᕝᕙᐸᓪᓕᐊᑎᑦᑎᒍᓐᓇᕐᓂᖅ. ᑭᓯᐊᓂ ᐊᐳᖅᑕᕈᑎᖃᕐᓂᐊᕐᒥᒻᒪᑦ ᓄᓇᕗᒧᑐᐊᖑᙱᑦᑐᖅ ᐊᑐᕋᔅᓴᐅᔪᓂᒃ 

ᓚᐃᓴᓐᑖᖅᑎᑦᑎᓂᒧᑦ. ᐲᔭᕐᓂᐊᖅᑕᕋᓗᐊᕗᓂᒃᑯᐊ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᒃᑰᒐᔭᕐᒪᖔᖅ ᓇᓗᓇᐃᖅᓯᒍᓐᓇᖅᑭᓰ ᐊᐳᖅᑕᕈᑎᐅᔪᐃᑦ 

ᐲᔭᖅᑕᐅᒐᔭᕐᒪᖔᑕ? ᑕᐃᒃᑯᐊᓗ ᐊᖁᑦᑐᖅᓯᐅᑎᑖᕋᓱᑦᑐᓄᑦ ᖃᐅᔨᓴᖅᑏᑦ ᓚᐃᓴᑖᖅᑎᑦᑎᒍᓐᓇᓕᕐᓗᑎᒃ 

ᓄᓇᕗᒻᒧᑐᐊᖅ ᐊᑐᕋᔅᓴᐅᙱᑦᑐᓃᑦ ᓯᓚᑖᓂ ᐊᑐᕋᔅᓴᐅᔪᓂᒃ?  

 

ᖁᕝᕙᐸᓪᓕᐊᒋᐊᕈᓐᓇᕆᐊᖃᕐᖓᑕ ᓚᐃᓴᐃ ᐊᔾᔨᒌᙱᑦᑐᐃᑦ ᐃᓕᓴᔪᓄᑦ ᓚᐃᓴ ᓯᕗᓪᓕᖅᐹᖑᑦᑕᖅᑯ, 

ᐱᕐᕈᓗᐊᕿᖃᑦᑕᙱᑉᐸᑕ ᐃᖃᑐᖅᑕᐅᙱᑉᐸᑦ ᖁᕝᕙᕆᐊᖅᑕᐅᓛᕐᓗᓂ ᓚᐃᓴᖓ. ᐊᖏᖃᑎᒋᔭᕋ ᑖᓐᓇ. ᑖᓐᓇᓕ 

ᑭᓯᐊᓂ ᕿᒪᕉᑎᒋᐊᖃᓕᕋᑦᑎᒍ ᓄᓇᕗᒻᒥᑐᐊᖅ ᐊᑐᕋᔅᓴᓂᒃ ᓚᐃᓴᑖᖅᑎᑦᑎᓂᕆᕙᑦᑕᓯ. ᖃᖓ 

ᐲᖅᑕᐅᒐᔭᖅᐸᓪᓚᐃᕙ ᑕᒪᓐᓇ ᓄᓇᕗᑦ ᓯᓚᑖᓂ ᐊᑐᕋᔅᓴᐅᓕᕐᓗᑎᒃ ᓄᓇᕗᒻᒥ ᓚᐃᓴᑖᖑᔪᐃᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒍᓐᓇᕈᒃᑯ ᒪᓕᒐᕐᓂᒃ ᐊᓯᔾᔨᖅᑐᖃᕆᐊᖃᖅᑐᖃᕋᔭᖅᑳ 

ᐊᑐᐊᒐᕐᓂᓘᓐᓃᑦ ᐊᓯᔾᔨᖅᑐᖃᖅᑳᕆᐊᖃᕋᔭᖅᑲ? ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᒃᐱᒐᖓᓂ 240 

ᐱᓕᕆᐊᔅᓴᓄᑦ ᐸᕐᓇᐅᑎᑦᑎᓐᓂ ᑖᓐᓇ ᐱᖓᔪᐊᑦ ᓇᓗᓇᐃᒃᑯᑕᓕᒃ. ᕿᒥᕐᕈᓂᐅᒐᔭᕐᖓᑦ ᒪᓕᒐᕋᓛᖏᓐᓂ 

ᐊᖁᑦᑐᖅᓯᐅᑎᑖᖅᑐᓕᕆᔨᑦᑕ, ᓈᓴᐅᑎᓕᒃ 5-ᒥ ᓚᐃᓴᑖᖅᑐᓕᕆᓂᖅ ᑕᕝᕘᓇ ᕿᒥᕐᕈᔭᐅᖃᑕᐅᒐᔭᖅᑐᖅ. 

ᖃᖓᒃᑰᒐᔭᕐᒪᖔᖅ ᓱᓕ ᐋᖅᑭᓯᓯᒪᙱᑦᑐᖓ. ᑖᓐᓇ ᑕᕝᕙ ᐱᓕᕆᐊᕆᒍᒪᓂᐊᕋᑦᑎᒍ 2023-2024-ᒥ ᐊᕐᕌᒍᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑲᔪᖏᖅᓴᖅᑲᕋ ᑕᒪᓐᓇ ᐱᔭᐅᓴᕋᐃᖁᓪᓗᒍ. 

ᐊᖁᑦᑐᖃᑐᐃᓐᓇᕆᐊᖃᕐᖓᑦ ᑕᐃᒪ ᖃᓪᓗᓈᓂ ᓚᐃᓴᖃᓪᓚᕆᓐᓇᓂ ᑕᐅᓇᓂ ᐊᑐᕋᔅᓴᐅᔪᒥᒃ ᓄᓇᕗᒻᒥᑐᐊᖅ 

ᓚᐃᓴᖃᖅᑐᒥ. ᐊᑦᑕᓇᖅᑐᒦᑎᑦᑎᒻᒪᑦ ᓄᓇᕗᒻᒥᐅᑕᕐᓂᒃ ᐊᒻᒪᓗᑦᑕᐅᖅ ᑕᐃᒃᑯᓂᖓ ᐊᑐᖅᑐᐊᕐᕕᐅᖃᑦᑕᓂᐊᖅᑐᓂᒃ 

ᐊᑐᖅᑎᑦᑎᖃᑦᑕᓂᐊᖅᑐᓂᓪᓗ ᓄᓇᓯᐅᑎᒥᓂᒃ. ᐊᒥᐊᖏ ᐊᔾᔨᒌᒻᒪᑕ ᑐᓄᐊᓂ ᑎᑎᖅᑲᖓ ᑕᕝᕙ 

ᐊᔾᔨᒋᙱᑕᑐᐊᕆᒻᒪᒍ ᓄᓇᕗᒻᒥᑐᐊᖅ ᐊᑐᕆᐊᖃᕐᓂᐅᑉ.  

 



ᕿᑎᖅᑰ, ᒫᑦᓯ 9, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

43 

ᒪᒃᐱᒐᖓᓂ 239 ᑖᓐᓇ ᐊᓪᓕᖅᐹᖑᔪᖅ ᓯᕗᓪᓕᐅᖁᓯᒪᔭᔅᓯᓐᓂᒃ ᕿᒥᕐᕈᔭᐅᓗᑎᒃ ᓚᐃᓴᓄᑦ ᑎᑎᖅᑐᖅᑕᐅᓲᑦ 

ᐱᑯᑦᑐᑦᑐᖃᕐᓂᕋᐃᑉᐸᑦ, ᐊᖁᑦᑐᑎᒃ ᐱᑯᑦᑐᑦᑐᖃᕐᓂᕋᐃᑉᐸᑦ ᓚᐃᓴᖓᓄᑦ ᑎᑎᖅᑕᐅᓲᖑᒻᒪᑕ. 

ᖃᐅᔨᓴᕈᓘᔭᖅᑐᑎᓪᓗ ᑭᓯᐊᓂ ᑕᐃᒃᑯᓂᖓ ᐃᓱᒪᖅᓱᓇᙱᑦᑐᓂᒃ ᓚᐃᓴᑖᖅᑎᑦᑎᓂᖅ ᓱᒃᑲᐃᕕᐅᑎᑦᑐᓂ ᐊᒻᒪᓗ 

ᓚᐃᓴᓂᒃ ᓈᓴᐅᑎᑲᒻᒪᑖᖅᑎᑦᑎᖃᑦᑕᕐᓂᖅ ᓱᒃᑲᓕᓂᕐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎ ᑐᖏᓕᕋ ᒥᔅᑕ ᕼᐋᑭᓐᔅ 

ᑭᐅᖁᔭᕋᓗᐊᕋ, ᑐᖏᓕᕐᒪ ᐃᑲᔪᖅᑎᖓ, ᒥᔅᑕ ᕼᐋᑭᓐᔅ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᑐᐃᓐᓇᕆᑦ ᒥᔅᑕ ᕼᐋᑭᓐᔅ.  

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᓪᓚᕆᐅᕙᓪᓚᐃᕋᑖᙱᑦᑑᒐᓗᐊᖅ ᑕᐃᒃᑯᐊ 

ᑎᑎᕋᖃᑦᑕᕐᓂᖅ ᓚᐃᓴᐅᑉ ᑐᓄᐊᓄᑦ ᐱᑯᑦᑐᒍᑎᒥᓂᕐᓂᒃ. ᐊᑕᐅᑦᑎᒃᑯᓄᑯᐊ ᓴᖅᑭᐸᓪᓕᐊᓯᒪᒻᒪᑕ 

ᐋᖅᑭᑦᑎᕆᕙᓪᓕᐊᑎᓪᓗᑕ ᐋᖅᑭᑦᑎᕆᓕᖅᑭᑎᓪᓗᑕᐃᓛᒃ ᑖᒃᑯᓂᖓ ᐊᖁᑦᑐᖅᓯᐅᑎᓕᕆᓂᕐᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇᓕ ᑕᐃᒪ ᑭᖑᓪᓕᕐᒨᓚᐅᙱᓂᓐᓂ 15 ᒥᓂᑦᓯᒥᒃ ᑕᖃᐃᖅᓯᑲᐃᓐᓇᕐᓂᐊᕋᑦᑕ.  

 

>>ᓄᖅᑲᖓᑲᐃᓐᓇᖅᑐᑦ 14:48ᒥ 15:13ᒧᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔪᑦ ᐱᒋᐊᒃᑲᓐᓂᖁᓕᕋᒃᑭᑦ. ᑭᖑᓪᓕᐅᓂᐊᓕᖅᑲᐅᔪᖅ ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᕿᐊᕈᖅ ᑐᙵᓱᒃᑲᓐᓂᓕᕐᒥᒋᑦ ᐱᓕᕆᔨᑎᓪᓗ.  

ᐅᑎᕆᐊᕈᒪᔪᖓ ᐃᖃᓗᓐᓂ ᐃᑎᔪᒥᒃ ᑐᓚᑦᑕᕕᒻᒧᑦ. ᐊᐱᖅᑯᑎᒋᓵᕐᓗᒍ ᖃᓄᖅ ᐸᕐᓇᑕᐅᓯᒪᒻᒪᖔᖅ 2023 

ᐅᒥᐊᖅᑐᕐᓇᐅᓂᐊᖅᑐᒥ?  

 

ᒥᓂᔅᑕ ᐅᖃᐅᔾᔨᒍᓐᓇᖅᑳ ᑭᒃᑯᓐᓄᑦ ᐋᖅᑭᐅᒪᑎᑕᐅᓛᕐᒪᖔᖅ ᐊᐅᓪᓚᕆᐊᖅᑐᕐᕕᒃ ᐃᒫᖅᓯᕕᒃ ᐅᒥᐊᕐᓄᑦ? 

ᐊᐱᖅᑯᑎᒋᔪᒻᒥᔭᕋᓗᐊᕋᐅᓇ ᓱᖅᑯᐃᒋᙱᓇᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᓇᓗᓇᐃᕈᓐᓇᖅᑕᕋ ᑕᐃᒫᒃ ᐊᐱᕆᔪᙱᑦᑐᖅ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒫᓐᓇᓪᓚᕆᒃ ᖃᐅᔨᓴᖅᑏᑦ 

ᐊᑦᕖᓯᐊᓐ ᖃᐅᔨᒪᔨᑕᕗᑦ ᐱᓕᕆᔪᐃᑦ ᒫᓐᓇ ᖃᓄᖅ ᐊᐅᓚᒐᔭᕐᒪᖔᖅ ᑕᐃᓐᓇ ᑐᓚᑦᑕᕐᕕᒃ ᐊᒻᒪ ᐅᓂᒃᑳᕐᕕᔅᓴᓕᒃ 

ᐅᕙᑦᑎᓐᓄᑦ ᐅᐱᕐᖓᔅᓵᖅ. ᐅᐱᕐᖓᔅᓵᖑᓚᐅᖅᑎᓐᓇᒍᐃᓛᒃ ᓂᕆᐅᒋᔭᕋᓗᐊᕗᑦ ᓴᖅᑭᖁᔭᕋᓗᐊᕗᑦ.  

 

ᑕᐃᓐᓇ ᑕᐃᒪᐃᓕᓯᒪᒻᒪᑕ ᐅᐱᕆᒐᓱᔅᓯᒪᔭᒃᑲ. 2023-ᒦᓛᒃ ᒪᑐᐃᖁᔭᕗᑦ ᒪᑐᐃᖁᓪᓗᑎᒍ ᐋᖅᑭᓱᐃᓯᒪᔪᒍᑦ 

ᑕᕝᕙᓂᓗ ᐅᖃᐅᓯᕆᓪᓗᒍ ᑕᐃᒫᒃ ᐅᖃᐅᓯᕆᓯᒪᓪᓗᒍ ᑕᐃᒫᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑕᖅ ᐊᖅᑯᑎᒋᓗᒍ ᐅᖃᐅᔾᔨᒍᓐᓇᖅᑭᑦ ᖃᓄᑎᒋ 

ᐱᓕᕆᒋᐊᖃᕐᒪᖔᖅ ᑕᐃᓐᓇ ᖃᐅᔨᒪᔨᑕᖁᔨᓯ, ᖃᐅᔨᓴᖅᑎᓯ? ᖃᐅᔨᒋᐊᕐᓂᐊᕐᓂᕐᖓᑦ ᑕᐃᒪ ᐊᑦᑐᖅᑕᐅᒐᔭᖅᑐᓂᒃ 

ᐊᒻᒪᓗ ᐅᐱᕐᖔᖑᒃᓵᖑᓕᖅᑲᑦ ᐅᕙᑦᑎᓐᓄᑦ ᐅᓂᒃᑳᕐᓂᐊᖅᑐᒥᓂᐅᒐᔅᓯ. ᐅᓂᒃᑳᕐᓂᐊᔪᒐᔅᓯ. ᖃᐅᔨᒋᐊᖅᓯᒪᓕᕐᒪᖔᖅ 

ᑕᐃᓐᓇ ᑭᒃᑯᓐᓂᒃ ᖃᐅᔨᒋᐊᕐᒪᖔᕐᓗ ᐊᐱᕆᔪᖓ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐅᖃᖅᑲᐅᒐᒪ ᑕᐃᒪ 

ᐊᐅᓚᓂᔅᓴᖓ ᑐᓚᑦᑕᕐᕕᐅᑉ ᐊᔾᔨᒋᙱᑕᕕᔾᔪᐊᕌᓗᓐᓂᒃ ᑐᓚᑦᑕᕐᕕᐅᖃᑦᑕᖅᑐᐃᑦ ᐊᐅᓚᓂᖃᕋᔭᕐᖓᑦ. ᑕᐃᒫᒃ ᑖᕝᕙ 

ᖃᐅᔨᓴᖅᑎᒧᑦ ᐃᑲᔪᖅᑕᐅᒍᒪᓯᒪᕗᒍᑦ. ᓇᓗᓇᐃᖅᓯᑦᑎᐊᕆᓐᓇᓛᕋᑦᑕ ᖃᓄᐃᓕᖓᓕᕐᒪᖔᑦ ᐊᒻᒪᓗ 

ᐅᖃᐅᔾᔨᒋᐊᖅᓯᒪᔪᒍᑦ ᖃᐅᔨᓴᖅᑎᒥᒃ ᐅᖃᖃᑎᖁᔭᐅᓪᓗᓂ ᐊᑦᑐᖅᑕᐅᒐᔭᖅᑐᓂᒃ, ᐃᓛᒃ 

ᐊᑦᑐᖅᑕᐅᖃᑕᐅᒐᔭᖅᑐᓂᒃ.  

 

ᑕᐃᒃᑯᐊ ᓯᑯᓯᐅᑎᓕᕆᔨᒃᑯᑦᑕᐅᖅ ᐱᖃᑕᐅᒋᓪᓗᑎᑦᑕᐅᖅ. ᐊᕐᕌᒍᑕᒫᑦ ᒪᐅᙵᖃᑦᑕᓲᑦ ᐅᒥᐊᕐᔪᐊᑦ. 

ᐅᖅᓱᐊᓗᖃᐅᑎᓖᓪᓗ ᐅᒥᐊᕐᔪᐊᑦ ᑎᑭᖃᑦᑕᓲᖑᒻᒥᔪᐃᑦ ᑕᐃᒫᒃ ᖃᐅᔨᒋᐊᕐᕕᐅᒐᔭᖅᑐᑦ. ᑖᒃᑯᐊᓪᓗᐊᑕᐃᑦ ᑕᕝᕙ. 

ᐊᒻᒪᓗᑦᑕᐅᖅ ᐱᒍᒪᓂᖅᑕᖃᒻᒥᕐᒪᑦ, ᓇᒻᒥᓂᖃᐅᑎᕐᔪᐊᖃᕈᓘᔭᖅᑐᓂᒃ ᐃᓕᐅᖅᑲᐃᖃᑕᐅᒍᒪᔪᓂᒃ ᖃᓄᖅ 

ᐃᓱᒪᒋᔭᒥᓂᒃ ᐊᑐᖅᑕᐅᖁᔭᐅᒻᒪᖔᖅ. ᐱᓕᕆᕕᒐ ᖃᐅᔨᒃᑲᖅᓯᒪᔭᕋ ᖃᐅᔨᓴᖅᑎᒧᑦ ᑕᒪᓐᓇ 

ᖃᐅᔨᒋᐊᖅᑕᐅᖃᑕᐅᓪᓗᓂ. ᑭᓇᑐᐃᓐᓇᖅ ᓂᓪᓕᐊᔪᒪᑉᐸᑦ ᑕᒪᑐᒪ ᒥᔅᓵᓄᑦ ᖃᐅᔨᒃᑲᖅᑕᐅᒐᔭᖅᑯᖓ. ᐱᓕᕆᕕᕗᑦ 

ᐋᖅᑭᑦᑎᕆᖁᓯᒪᒐᑦᑎᒍᑦ ᑕᒪᒃᑯᓂᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ ᑐᓚᑦᑕᕐᕕᒃ ᐊᐅᓚᓕᖅᑲᑦ ᐊᒥᓱᓂᒃ 

ᐃᓱᒫᓗᓐᓇᖅᑐᖃᕋᔭᕐᒥᒻᒪᑦ. ᐊᕙᑎᖓ ᐊᑦᑕᓇᖅᑐᓕᕆᓂᕐᓗ ᑖᓐᓇ ᐃᓱᒪᒋᔭᐅᒋᐊᖃᕋᔭᕆᓪᓗᓂ. ᐊᐱᕆᒍᒪᔪᖓ 

ᖃᓄᐃᓕᖓᒐᔭᕐᒪᖔᑦ ᐅᐊᑦᑎᔭᐅᓂᖓ, ᑕᐃᓐᓇ ᑐᓚᑦᑕᕐᕕᓕᒫᖅ, ᓇᓖᕌᕋᔅᓴᖅᑕᖃᕐᒪᖔᑦ ᖃᓄᖅ 

ᐅᐊᑦᑎᔭᐅᑎᒋᓂᖃᖁᔭᐅᒻᒪᖔᑦ. ᑕᒪᓐᓇᖃᐃ ᐅᓂᒃᑳᕆᐊᕐᔪᒍᓐᓇᖅᑭᐅᒃ ᖃᓄᖅ 

ᐋᖅᑭᑕᐅᑦᑎᐊᖅᑎᒐᓱᒐᔭᕐᒪᖔᔅᓯᐅᒃ ᐅᒥᐊᕐᔪᐊᓂᒃ ᐊᐅᓚᑦᑎᕕᖓᓗ ᑕᒪᒃᑯᐊᕈᓘᔭᐃᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒃᑯᐊ ᐱᕕᖃᖅᑎᑕᐅᔪᔪᐃᑦ 

ᕿᒥᕐᕈᐊᕆᐊᖅᑐᕈᓐᓇᖅᑎᑕᐅᔪᒻᒪᑕᐃᓛᒃ. ᓴᐴᓗᑕᖃᕐᖓᑕ ᒫᓐᓇ ᐃᓯᖅᑕᐅᔾᔭᐃᒃᑯᑎᖏᓐᓂᒃ ᒫᓐᓇ ᑭᒃᑯᑐᐃᓐᓇᕐᓄᑦ 

ᐊᑦᑕᓇᖅᑐᒦᕋᔭᖅᑐᖃᕐᓂᐊᙱᒻᒪᑦ. ᑖᕙᓐᓇ ᓴᓇᔭᐅᓯᒪᒻᒪᑦ ᐅᒥᐊᕐᔪᐊᑦ ᓂᐅᕋᐃᕈᓐᓇᖃᑦᑕᓛᕐᖓᑕ ᐅᓯᔭᒥᓂᒃ.  

 

ᐊᑦᑕᓇᖅᑐᒦᙱᓪᓗᑎᒃ, ᐊᑦᑕᓇᖅᑎᑦᑎᙱᓪᓗᑎᓪᓗ. ᖃᓄᑎᒋ ᐊᑦᑕᓇᖅᑐᒦᑦᑕᐃᓕᑎᑕᐅᒋᐊᖃᕐᓂᐊᕐᒪᖔᖅ ᑖᓐᓇ 

ᐃᓚᒋᔭᐅᔪᖅ ᖃᐅᔨᓴᖅᑎᑦᑕ ᖃᐅᔨᓴᖅᑕᖏᓐᓄᑦ. ᐃᑲᔪᕐᓂᐊᖅᑐᖅ ᐅᕙᑦᑎᓐᓂᒃ ᖃᓄᐃᓕᖓᖁᔭᐅᓂᐊᕐᒪᖔᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᓪᓗ ᒥᓂᔅᑕ ᐊᕿᐊᕈᖅ. ᐊᔾᔨᒌᙱᑐᓂᒃ 

ᐃᓕᓴᕆᔭᐅᔾᔪᑎᑖᕐᓂᐅᔭᖅᑐᓂᒃ ᐱᑕᖃᕐᒥᒻᒪᒃ? ᑕᐃᒫᒃ ᖃᐅᔨᒪᑦᑎᐊᕈᑎᐅᒐᔭᖅᑐᓂᒃ ᐊᐅᓚᑕᐅᓂᖓ ᑐᓚᑦᑕᕐᕕᐅᑉ 

ᒪᓕᑦᑎᐊᕋᓗᐊᕐᒪᖔᑦ, ᖃᓄᐃᓄᑦᑐᑐᐃᓐᓇᕐᓂᒃ ᐃᒪᕕᐅᑉ ᒪᓕᒐᖏᓐᓂᓘᓐᓃᑦ, ᐃᒪᕐᒧᑦ ᐊᑦᑐᐊᖓᔪᓂᒃ ᒪᓕᒐᐅᔪᓂᒃ 

ᒐᕙᒪᑐᖃᒃᑯᓐᓄᑦ ᐃᓱᓕᑦᑕᕐᕕᖏᓐᓂᓘᓐᓃᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᐊᔾᔨᒌᙱᑦᑐᑦ ᒐᕙᒪᑐᖃᒃᑯᓐᓂᒃ 

ᒪᓕᒐᖁᑎᒋᔭᐅᔪᑦ ᒪᓕᒐᕋᓛᑦ. ᐊᐅᓚᑦᑎᔾᔪᑎᐅᔪᑦ, ᐃᓛᓐᓂᒃᑯᑦ ᑐᙵᕕᖃᖃᑦᑕᖅᑐᖅ ᖃᓄᐃᑦᑑᖕᒪᖔᑦ ᑐᓚᒡᕕᒃ 

ᐅᒥᐊᕐᔪᐊᕐᓄᑦ. ᑕᐃᒃᑯᐊ ᒫᓐᓇ ᐅᒥᐊᕐᔪᐊᓕᕆᔩᑦ ᐊᒃᓱᐊᓗᒃ ᐅᓯᑲᑦᑕᕐᒪᑕ ᐊᑦᑕᕐᓇᖅᐸᑦ. ᒪᓕᒐᖃᖅᑐᑦ 

ᓱᑲᖓᓪᓚᕆᒃᑐᓂᒃ ᒐᕙᒪᑐᖃᒃᑯᓐᓂᙶᖅᑐᓂᒃ.  

 

ᑖᒃᑯᓇᙵᑦ ᕿᒥᕐᕈᓇᓚᐅᖅᑎᓪᓗᑕ ᒫᓐᓇ ᑕᒪᒃᑯᐊ ᓂᕆᐅᒋᔭᕗᑦ, ᐃᓛᒃ ᓂᕆᐅᒃᑐᒍᑦ ᑕᒪᒃᑯᐊ ᐊᕐᕌᒍᑕᒫᖅᓯᐅᒻᒥᒃ 

ᑕᐃᒪᓐᓇ ᐱᖃᑦᑕᕐᓂᐊᕐᒪᑕ ᑖᒃᑯᓂᖓ. ᐊᒃᓱᐊᓗᒃ ᐱᓕᕆᐊᒃᓴᖃᙱᓐᓂᖅᓴᐃᑦ. ᒪᓕᒃᓯᒪᖔᕋᔭᖅᑐᖅ ᑖᒃᑯᓂᖓ 

ᐊᔾᔨᒌᙱᒻᒪᑕ, ᐃᓚᖏᓪᓗ ᐊᒃᓱᕉᓴᖕᓇᕈᑎᒋᔭᖓ ᐅᒥᐊᕐᔪᐊᖅ ᑎᑭᑎᓪᓗᒋᑦ ᓄᕕᐱᕆᒥ. ᖃᐅᔨᒋᐊᖃᓚᐅᖅᑐᒍᑦ 

ᐅᖅᓱᐊᓗᓕᕆᓖᑦ ᐅᒥᐊᕐᔪᐊᖏᑦ ᑎᑭᓐᓂᐊᕐᒪᖔᑕ.  

 

ᐃᖅᑲᓇᐃᔭᖅᑎᕗᑦ ᑖᒃᑯᓂᖓ ᑲᓇᑕᒥ ᓄᒃᑕᐅᓯᕆᔨᒃᑯᓐᓂᒃ ᐃᒪᕐᒥᐅᑕᓕᕆᔨᒃᑯᓐᓂᓪᓗ ᐱᓕᕆᕕᐊ 

ᐅᖃᖃᑎᖃᓚᐅᖅᑐᑦ. ᒪᓕᒐᕋᓛᓂᒃ ᐊᑐᙱᑲᐃᓐᓇᖃᑦᑕᖁᓪᓗᒋᑦ ᐱᑐᐃᓐᓇᐅᙱᑦᑑᒐᒥᒃ. ᑖᒃᑯᐊ 

ᑭᐅᔭᐅᑦᓴᐅᑎᒋᔭᕆᐊᖃᓚᐅᕐᒪᑕ ᑕᐃᒃᑯᐊ ᐅᖅᓴᒃᓴᖅᑕᐅᖁᓪᓗᒋᑦ ᖃᑦᑕᐅᔭᖁᑎᕗᑦ ᑕᒫᓂ. ᑖᒃᑯᐊ ᒐᕙᒪᒃᑯᑦ 

ᓇᖕᒥᓂᕆᖕᒪᒍ. ᐊᑐᕆᐊᑐᔾᔮᙱᑦᑐᑦ ᒪᓕᒐᕋᓛᓂᒃ ᐊᒻᒪᓗᑦᑕᐅᖅ ᐊᓯᖏᓐᓂᒃ ᑭᓯᐊᓂᓕ ᑖᒃᑯᐊ ᒪᓕᒐᖅᑎᒍᑦ 

ᐊᑭᓕᖅᓱᐃᔾᔪᑏᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕ ᐅᖃᖅᑲᐅᖕᒪᑦ ᐅᒥᐊᕐᔪᐊᖅ ᐅᓯᑲᖅᑕᖃᑦᑕᖅᑐᖅ ᐊᒻᒪᓗ 

ᐅᖅᓱᐊᓗᒃᑕᖅᑏᑦ. ᒥᓂᔅᑕᖃᐃ ᑖᓐᓇ ᓇᓗᓇᐃᖅᓯᔪᓐᓇᖅᐸ ᑕᐃᓐᓇ ᐅᒥᐊᕐᔪᐊᓄᑦ ᑐᓚᒡᕕᒃ, 

ᐳᓚᕋᖅᑐᓕᕆᔨᒃᑯᓐᓂᒃ ᑕᐃᑲᙵᑦ ᓂᐅᕋᐃᔪᓐᓇᕐᒪᖔᑕ? ᐃᓄᖕᓂᒃ ᑕᑯᔭᒐᖃᖅᑎᓂᒃ. ᑖᓐᓇ 

ᐃᓱᒪᒃᓴᖅᓯᐅᕈᑕᐅᓯᒪᖕᒪᖔᑦ ᑭᓲᖕᒪᖔᓪᓗ ᐊᐅᓚᑦᑎᔾᔪᑎᑦ ᐃᓘᓐᓇᖓᓄᑦ ᑖᔅᓱᒧᖓ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᐱᒋᐊᖅᑕᐅᑎᓪᓗᒍ 

ᑕᐃᒪᓐᓇᐃᓐᓇᓱᓚᐅᙱᑦᑐᒍᑦ ᐳᓚᕋᖅᑎᓂᒃ ᓂᐅᕕᐅᖃᑦᑕᖁᓗᒍ. ᑕᕝᕙᓂᑦᓴᐃᓐᓇᖅ ᐅᒥᐊᕐᔪᐊᒃᑯᑦ ᐅᓯᔭᐅᔪᑦ 

ᑕᐃᑯᖓ ᐅᓯᖏᐊᕐᕕᖓᓄᑦ ᑕᐃᒪᓐᓇ ᓂᐅᓯᖃᑦᑕᔾᔮᙱᑦᑐᑦ ᑭᓯᐊᓂᖃᐃ ᓯᕗᓂᒃᓴᑦᑎᓐᓂ ᑖᓐᓇ ᐋᖅᑭᒃᑕᐅᖕᒪᑦ 

ᐅᒥᐊᕐᔪᐊᓄᑦ ᑐᓚᒃᑕᕐᕕᒃ ᓂᕿᓄᓪᓗ ᐊᒻᒪ ᐅᓯᔭᐅᔪᓄᑦ ᐃᓅᙱᑦᑐᓄᑦ ᑖᓐᓇ ᐅᓯᖏᐊᕐᕕᐅᔪᓄᓪᓘᓐᓃᑦ ᑕᐃᓐᓇᓗ 

ᓄᕗᑯᑖᓕᐊᕆᓯᒪᔪᖅ ᑕᐅᖕᓇ ᐅᓯᖓᕐᕕᖃᕐᒪᑦ, ᐅᒥᐊᕐᔪᐊᓪᓗ ᑕᑯᔭᖅᑐᖅᓯᒪᔪᓄᑦ ᐅᒥᐊᕐᔪᐊᑦ ᑕᐃᒃᑯᐊ ᓯᒡᔭᒧᑦ 

ᐅᒥᐊᖃᕐᒪᑕ ᐅᒥᐊᖅᑐᕐᕕᐅᖃᑦᑕᖅᑐᑦ ᑕᐃᑯᖓᓗ ᓄᕗᑯᑖᒧᑦ ᑕᐃᑯᖓ ᓂᐅᔭᖃᑦᑕᕐᓂᐊᖅᑐᑦ.  

 

ᐃᓄᐃᓪᓗ ᐅᓯᔭᐅᔪᑦ ᐱᖁᑏᑦ ᑲᑎᖁᙱᓐᓇᒃᑭᑦ ᐊᑦᑕᕐᓇᖓ ᐱᔾᔪᑎᒋᓪᓗᒍ ᖃᓂᒌᖁᓇᒋᓪᓗ. ᐃᓚᖏᑦ ᓄᓇᓖᑦ 

ᐅᓯᖓᕐᕕᖃᑦᑕᓚᐅᕐᒪᑕ ᐱᖁᑎᓂᒃ ᐅᒥᐊᕐᔪᐊᒥᙶᖅᑐᑦ ᐊᒻᒪ ᐊᑕᐅᑦᑎᒃᑯᑦ ᐅᓯᐊᖅᖢᑎᒃ ᑕᐃᒃᑯᐊ ᐃᓄᖕᓂᒃ 

ᐅᓯᑲᑦᑕᖅᑏᑦ ᑕᑯᔭᒐᖃᖅᑎᓂᒃ ᐅᒥᐊᕐᔪᐊᑦ. ᑕᐃᒪᓐᓇ ᑲᑎᙵᔾᔮᙱᑦᑑᒃ ᑖᒃᑯᐊᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒡᓗ ᒥᓂᔅᑕ. ᑭᐅᔪᐊᐃᓐᓅᒐᕕᑦ ᖁᔭᓐᓇᒦᒃ. ᑖᒃᑯᐊ 

ᒪᓕᒃᖢᒋᑦ ᑭᒡᒍᓯᕆᖅᑲᐅᔭᑎᑦ ᒪᕐᕉᖕᓄᒃ ᐊᐱᖅᓱᖅᑎᓪᓗᖓ. ᑐᓴᕈᒪᒐᓗᐊᖅᐳᖓ ᒥᓂᔅᑕᒥᒃ ᐃᒃᓯᕙᐅᑕᖅ 

ᐊᖅᑯᑎᒋᓗᒍ ᖃᓄᐃᓕᖓᓕᕐᒪᖔᑦ ᐅᕝᕙᓘᓐᓃᑦ ᓯᕗᓪᓕᐅᔾᔭᐅᓯᒪᔪᑦ 2022-2023 ᒪᒃᐱᒐᖅ 237 “ᑖᒃᑯᓂᖓ 

ᐱᔭᕇᖅᑕᐅᖁᓪᓗᒋᑦ ᒥᑦᑎᒪᑕᓕᖕᒥ ᑐᓚᒡᕕᒋᔭᖓ ᐅᒥᐊᒃᑯᕖᓪᓗ ᑕᐃᒃᑯᐊ ᐃᑲᔪᖅᑐᐃᔾᔪᑕᐅᓂᐊᕐᒪᑦ 

ᐊᐅᓚᑕᐅᓂᕆᔭᖓᓄᑦ.” ᖃᓄᐃᓕᖓᓕᕐᒪᖔᑦ ᑖᒃᑯᐊ, ᐃᖅᑲᓇᐃᖅᑕᐅᓯᒪᓕᕐᒪᑦ ᐃᖅᑲᓇᐃᔮᒃᓴᖓ ᑕᐃᓐᓇ 

ᑐᓚᒃᑕᕐᕕᓕᕆᔨᐅᒐᔭᖅᑐᖅ, ᑲᒪᒐᔭᖅᑐᖅ ᑕᐃᒃᓱᒥᖓ.  

 

ᒥᓂᔅᑕᒥᒃ ᑐᓴᕈᒪᓪᓗᖓ ᐃᒃᓯᕙᐅᑕᖅ ᐊᖅᑯᑎᒋᓗᒍ ᖃᓄᖅ ᑖᓐᓇ ᐃᖅᑲᓇᐃᔮᒃᓴᖅ, ᑭᓱᓕᕆᔨᐅᓂᐊᕐᒪᖔᑦ, 

ᖃᓄᖅ ᖃᐅᔨᒪᓪᓗᑏᑦ, ᐸᕐᓇᐃᓪᓗᑎᒡᓗ ᑭᓱᒥᒃ ᐱᓕᕆᔪᓐᓇᖃᕐᓂᐊᕐᒪᖔᑦ ᑕᐃᒃᑯᐊ ᐃᓱᒪᓕᐅᖅᑎᐅᔪᑦ? 

ᐊᒻᒪᓗᑦᑕᐅᖅ ᑕᐃᒃᑯᐊ ᐃᖅᑲᓇᐃᔭᒐᒃᓴᖅ ᑐᓚᒃᑕᕐᕕᖕᒥ ᑲᒪᖃᑦᑕᕐᓂᐊᖅᑐᖅ ᐃᓂᐅᔪᖅ ᕿᒥᕐᕈᓇᒃᑕᐅᕚ 

ᐃᖅᑲᓇᐃᔮᒃᓴᖅ ᑭᓲᖕᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᖅᑲᓇᐃᔮᖓ 

ᑭᓱᓕᕆᔨᐅᓂᐊᕐᒪᖔᖅ ᓇᓗᓇᐃᖅᓯᔾᔪᑎᐅᔪᖅ ᐊᐅᓚᑦᑎᓂᐊᕐᒪᑕ ᑕᐃᑲᓃᑦᑐᓂᒃ. ᓇᓗᓇᐃᖅᓯᒪᓂᖓ 

ᐋᖅᑭᒃᓱᖅᓯᒪᓂᖓ ᒪᓕᒡᓗᒍ ᑕᐃᒃᑯᐊ ᖃᐅᔨᒪᔨᑕᕗᑦ ᐃᖅᑲᓇᐃᔭᖅᑐᑦ ᐋᖅᑭᒃᓱᐃᔪᖅ ᖃᓄᐃᓕᖓᓂᐊᕐᒪᖔᖅ 

ᑐᓚᒃᑕᕐᕕᒃ ᑖᒃᑯᐊ ᐋᖅᑭᒃᑕᐅᔭᕆᐊᖃᕐᓂᐊᖅᑯᑦ ᑭᓯᐊᓂ ᑲᔪᓯᔪᒪᓪᓗᖓ ᓯᕗᒧᑦ ᐅᒥᐊᕐᔪᐊᑦ ᑎᑭᓚᐅᙱᓐᓂᖓᓂᒃ 

ᐃᖅᑲᓇᐃᔭᖅᑎᑖᕈᒪᓪᓗᑕ. ᑕᕝᕙ ᐃᖅᑲᓇᐃᔮᒃᓴᒥᒃ ᐱᔭᕇᖅᓯᓯᒪᓕᖅᑐᒍᑦ ᑭᓱᓕᕆᔨᐅᓂᐊᕐᒪᖔᖅ 

ᐃᖅᑲᓇᐃᔭᖅᑎᐅᓂᐊᖅᑐᖅ ᑕᐃᒃᑯᐊ. 

 

ᐊᓯᔾᔨᕆᐊᖃᖅᐸᑦ ᐃᖅᑲᓇᐃᔭᖅᑎᕗᑦ ᐊᓯᔾᔩᔪᓐᓇᖅᑐᑦ ᐃᖅᑲᓇᐃᔮᖓ ᑭᓱᓕᕆᔨᐅᓂᕆᔭᖓ ᒪᓕᓐᓂᐊᖅᑐᑦ 

ᐱᓕᕆᕕᖓᖕᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᕿᒥᕐᕈᓇᖕᓂᐊᕐᒪᑕ ᐊᑲᐅᓂᖅᐹᒥᒃ ᐊᑐᕈᓐᓇᕐᒪᖔᑕ. ᑕᕝᕙ ᑕᐃᒪᓐᓇ 

ᐸᕐᓇᒃᓯᒪᔪᒍᑦ. 

 

ᐊᐅᓚᑕᐅᔭᕆᐊᖃᕐᒪᑦ ᑕᐃᓐᓇ. ᐊᐅᓚᑦᑎᔨᖃᕆᐊᖃᕐᒪᑦ ᐅᒥᐊᕐᔪᐊᑦ ᑎᑭᓚᐅᙱᓐᓂᖏᖕᓂᒃ ᐅᓯᑲᖅᑕᖅᑏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑖ ᑭᐅᒐᕕᑦ. ᐱᓕᕆᕕᓯ ᐆᑦᑐᕋᐅᑎᖏᑦ 2023-

2026-ᒧᑦ ᑎᑭᖦᖢᒍ, ᒪᒃᐱᒐᖅ 241-ᒥ ᐅᖃᖅᓯᒪᖕᒪᑕ, ᐃᓚᖏᒡᒎᖅ ᓯᕗᓪᓕᐅᑎᓯᒪᔪᑦ ᖃᐅᔨᓴᐃᓗᑎᒃ ᑖᒃᑯᐊ 

ᐱᐅᒐᓗᐊᕐᒪᖔᑕ 8−ᖑᔪᓂᒃ ᓄᓇᕗᒻᒥ ᒥᑦᑕᕐᕕᖕᒥ ᐃᒃᓯᕙᐅᑕᖅ ᒪᓕᒡᓗᒍ, ᐃᓛᒃ, ᐊᖅᑯᑎᒋᓗᒍ 

ᐅᖃᐅᓯᖃᕈᓐᓇᕐᒪᖔᖅ ᑖᒃᑯᓂᖓ ᖃᓄᖅ ᐱᐅᓂᕆᔭᖓᓄᑦ ᖃᐅᔨᓴᖅᑕᐅᔪᓐᓇᕐᒪᖔᑦ ᐱᐅᑦᑎᐊᕋᓗᐊᕐᒪᖔᑦ. 

ᑭᓱᓂᒡᓗ ᒪᓕᒐᕐᓂᒃ ᐊᑐᕆᐊᖃᖅᐸᑦ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᕐᓂᒃ.  

 

ᑖᒃᑯᐊᖃᐃ ᒪᓕᒃᓯᒪᔪᑦ ᖃᖓᑕᓲᓕᕆᔨᒃᑯᑦ ᖃᖓᑕᓲᓕᕆᒃᑯᓐᓂᓛᒃ ᑲᓇᑕᒥ ᓄᓇᕐᔪᐊᕐᒥᓗ ᑎᒥᖁᑎᒋᔭᖓᑦᑕᖃᐃ 

ᐊᑐᖅᑕᖏᓐᓂᒃ ᐱᐅᖕᒪᖔᑦ ᖃᐅᔨᓴᕈᑎᒋᔭᐅᖃᑦᑕᖅᑐᑦ ᑕᐃᒃᑯᐊ ᐊᑐᒐᒃᓴᐅᑦᑎᐊᕋᓗᐊᕐᒪᖔᑦ ᖃᖓᑕᓲᑦ ᑖᒃᑯᐊ 

ᐊᑦᑕᕐᓇᙱᑦᑐᒦᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᑲᔪᓯᔪᒃᑯᑦ ᑖᓐᓇ 

ᐱᓕᕆᔭᐅᔪᖅ. ᐸᕐᓇᐅᑎᑦᑏᖏᓐᓇᐅᔭᖅᑐᖅ. ᐃᒻᒥᓂᒃ 8-ᖑᔪᓂᒃ ᓄᓇᓕᖕᓂ ᒥᑦᑕᕐᕕᖕᓂ ᐱᐅᑦᑎᐊᕋᓗᐊᕐᒪᖔᑕ 

ᐊᕐᕌᒍᑦ ᐱᖓᓱᑕᒫᑦ ᕿᒥᕐᕈᓇᖃᑦᑕᖅᑕᕗᑦ ᒪᓕᒐᕋᓛᑦ ᒪᓕᑦᑕᐅᑦᑎᐊᕋᓗᐊᕐᒪᖔᑕ.  

 

ᓄᒃᑕᐅᓯᕆᔨᒃᑯᓪᓗ ᑲᓇᑕᒥ ᑕᐃᒃᑯᐊ ᐱᔪᓐᓇᕐᓂᖃᕐᒪᑕ ᓄᓇᓕᖕᓄᑦ ᐳᓚᕋᖃᑦᑕᖅᑐᑦ ᓂᐅᕐᕈᓪᓗᑎᒃ 

ᑕᑯᓇᒋᐊᖅᑐᖃᑦᑕᑦᑐᑦ ᐃᑯᒻᒪᖅᑯᑎᖏᑦ ᒥᑦᑕᕐᕖᑦ ᖃᓄᐃᒻᒪᖔᑕ. ᐊᒻᒪᓗᑦᑕᐅᖅ, ᑭᓱᑦ ᓱᕋᒃᓯᒪᔪᑦ 

ᓴᓇᔭᐅᔭᕆᐊᖃᖅᑐᑦ ᐊᒻᒪ ᒪᓕᒃᓯᒪᑦᑎᐊᕋᓗᐊᕐᒪᖔᑕ ᒪᓕᒐᕋᓛᓂᒃ ᐊᒻᒪ ᖃᐅᔨᓴᐃᓚᐅᖅᖢᑎᒃ 

ᐅᓂᒃᑳᓕᐅᖃᑦᑕᖅᑐᑦ.  

 

ᑖᓐᓇ ᐊᑐᖅᑕᐅᓂᐊᖅᑐᖅ ᓯᕗᓪᓕᐅᔾᔭᐅᓯᒪᔪᓂᑦ ᒪᓕᒐᖅᑎᒍᑦ ᐊᑐᕆᐊᖃᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᐅᒐᓗᐊᕐᒪᖔᑕ ᖃᐅᔨᓴᕈᑏᑦ ᖃᐅᔨᓴᖅᑕᐅᖃᑦᑕᖅᐹᑦ 

ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᖕᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᒃᑕᐅᓯᕆᔨᒃᑯᑦ ᑲᓇᑕᒥ ᐱᓕᕆᕕᖓᑦ 

ᑕᐃᒃᑯᐊ ᖃᐅᔨᓴᐃᖃᑦᑕᖅᑐᑦ ᐱᐅᑦᑎᐊᕋᓗᐊᕐᒪᖔᑕ ᐊᑐᒐᒃᓴᐅᒐᓗᐊᕐᒪᖔᑕ ᐊᒻᒪᓗᑦᑕᐅᖅ ᑖᒃᑯᓄᖓ 

ᐃᓚᒋᖃᓯᐅᑎᔭᐅᔪᑦ ᐊᑐᒐᒃᓴᐅᒐᓗᐊᕐᒪᖔᑦ ᖃᐅᔨᓴᕈᑏᑦ ᑖᒃᑯᐊ ᐊᐅᓪᓚᑲᑦᑕᖅᖢᑎᒃ ᐅᓂᒃᑳᓕᐅᖃᑦᑕᖅᑐᑦ 

ᖃᐅᔨᓴᐃᓚᐅᖅᖢᑎᒃ ᐃᒡᓗᖁᑎᑦᑎᓐᓂ ᐱᖁᑎᒋᔭᐅᔪᓂᒃ ᑖᓐᓇ ᐱᐅᑦᑎᐊᕋᓗᐊᕐᒪᖔᑕ ᐊᑐᒐᒃᓴᐅᒐᓗᐊᕐᒪᖔᑕ 

ᖃᐅᔨᓴᐃᓪᓗᑎᑦ. ᐱᖁᑎᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐅᕗᖓᐅᔨᓗᐊᕈᒪᙱᒃᑲᓗᐊᖅᑐᖓ ᑭᓯᐊᓂ ᒥᓂᔅᑕ ᐅᖃᕈᓐᓇᖅᐹ 

ᓇᓕᐊᒃ ᐃᖅᑲᓇᐃᔭᖅᑎ ᑖᒃᑯᓂᖓ ᐱᓕᕆᖃᑦᑕᖅᐸᑦ? ᐊᐱᖅᑯᑎᒋᓗᐊᙳᐊᖅᑕᕋ ᐃᑉᐸᒃᓴᖅ ᓴᖅᑭᓚᐅᕋᒃᑯ 

ᖃᐅᔨᒪᒐᑦᑕ 10,000 ᒪᒃᑯᒃᑐᑦ ᐅᓄᕐᓂᖃᖅᑐᑦ 18−ᙳᓛᕐᒪᑕ ᐊᕐᕌᒍᑦ ᖁᓖᑦ ᐊᓂᒍᖅᐸᑕ. 

 

ᖃᐅᔨᒪᓪᓗᑕ ᐊᐅᓪᓗᔾᔨᔭᕆᐊᖃᕋᑦᑕ ᐃᖅᑲᓇᐃᔮᒃᓴᓂᒃ ᓴᖅᑭᑦᑎᓇᓱᖕᓂᕐᒥᒃ ᒪᒃᑯᒃᑐᓄᑦ ᑕᐃᒃᑯᐊ 

ᐃᖅᑲᓇᐃᔭᕈᓐᓇᖅᓯᓂᐊᕐᒪᑕ. ᑕᒪᓐᓇᑦᑕᐅᖅ ᐊᒃᓱᐊᓗᒃ ᑐᓴᕈᒥᓇᕋᔭᖅᑰᖅᑐᖅ ᑖᓐᓇ ᐃᓕᓐᓂᐊᕐᓂᕐᒥᓂᒃ 

ᐊᐅᓪᓗᔾᔨᓗᑎᒃ ᑕᐃᑯᖓ ᖃᖓᑕᓲᑦ ᒥᑦᑕᕐᕕᖏᖕᓂᑦ ᖃᐅᔨᓴᐃᔪᓐᓇᕐᓂᐊᕐᒪᖔᑕ ᐊᑐᑦᑎᐊᕋᓗᐊᕐᒪᖔᑕ 

ᒪᓕᒐᖏᖕᓂᒃ.  

 

ᒥᓂᔅᑕᖃᐃ ᑭᐅᔪᓐᓇᖅᐸ ᑖᔅᓱᒧᖓ, ᐃᒃᓯᕙᐅᑕᖅ ᐊᖅᑯᑎᒋᓗᒍ? ᑭᓇᒃᑰᒻᒪᖔᑕ ᑖᔅᓱᒥᖓ ᑲᒪᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᑦᑕᕐᕕᓕᕆᔨᕗᑦ ᑕᐃᒃᑯᐊ 

ᐅᐸᒃᓯᒪᒐᔭᖅᑐᑦ ᐊᒻᒪᓗᑦᑕᐅᖅ ᑕᐃᕋᑖᖅᑕᑎᑦ ᒪᒃᑯᒃᑐᑦ ᐃᖅᑲᓇᐃᔮᒃᓵᖅᑖᕋᔭᖅᑐᑦ. ᑕᒪᓐᓇ ᓇᓗᓇᐃᓚᐅᕐᒥᔭᕗᑦ 

ᑖᔅᓱᒧᖓᓗ ᐊᔭᐅᖅᑐᐃᓇᓱᒃᑐᒍᑦ ᑕᐃᒪᓐᓇ ᐊᔾᔨᖓᓂᒃ ᒪᒃᐱᒐᖅ 241-ᒥ ᐊᖏᖅᑕᐅᓇᓱᖕᓂᐊᖅᑐᖓ ᑕᐃᓐᓇ 

ᓴᐃᒻᒪᑕ ᐱᑦᓯᐅᓛᖅ, ᐃᓕᓐᓂᐊᕐᕕᒃ ᖃᖓᑕᓲᓕᕆᓂᕐᒧᑦ ᐃᑲᔪᕈᑎ ᐃᓕᓐᓂᐊᖅᑎᐅᔪᓄᑦ ᖃᖓᑕᓲᓕᕆᓂᕐᒧᑦ 

ᐊᒻᒪᓗ ᖃᖓᑕᓲᓕᕆᓂᕐᒧᑦ ᑐᕌᖓᔪᖅ.  

 

ᑕᐃᒪ ᑎᓕᐅᕆᔪᒍᑦ ᒪᒃᑯᒃᑐᓂᑦ ᑖᒃᑯᓂᖓ ᐃᓕᓐᓂᐊᕐᓗᑎᒃ ᑮᓇᐅᔭᖅᑖᕆᔭᐅᕙᒃᑐᓂᒃ ᐱᓇᓱᖁᓪᓗᒋᑦ. 

ᐃᑲᔪᖅᑐᐃᓂᐊᕐᒪᑕ ᐃᓄᖕᓂᒃ ᒪᒃᑯᒃᑐᓂᒃ ᖃᖓᑕᓲᓕᕆᓂᕐᒧᑦ ᑐᕌᖓᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑖᓐᓇ ᓇᓗᓇᐃᕋᕕᐅᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᕿᐊᕈᖅ ᖃᐅᔨᒪᔪᒃᓴᐅᖕᒪᑦ 10,000-ᓂᑦ ᒪᒃᑯᒃᑐᓂᒃ 

ᐱᓕᕆᐊᒃᓴᓄᑦ ᐸᕐᓇᐅᑎᒋᔭᖏᓐᓄᑦ ᐅᖃᐅᓯᐅᓯᒪᔪᖅ ᓴᐃᒻᒪᑕ ᐱᑦᓯᐅᓛᖅ ᑕᐃᒃᑯᐊ ᐃᓕᓐᓂᐊᖅᑐᓄᑦ 

ᑮᓇᐅᔭᖅᑖᕆᔭᐅᖃᑦᑕᖅᑐᑦ ᖃᖓᑕᓲᓕᕆᔨᐅᓂᕐᒧᑦ. 

 

2022-2026-ᒧᑦ ᑎᑭᖦᖢᒍ, ᑖᒃᑯᐊ ᖃᐅᔨᒪᓕᕋᑦᑕ ᒪᒃᑯᒃᑐᑦ ᐅᓄᖅᑐᐊᓗᐃᑦ ᐃᓐᓇᕈᓛᓕᕐᒪᑕ. ᕿᓂᕈᒫᕐᒥᔪᑦ 

ᐃᖅᑲᓇᐃᔮᒃᓴᖏᓐᓂᒃ ᐃᓕᓐᓂᐊᕈᒪᓂᕐᒥᖕᓂᒡᓗ ᐃᖅᑲᓇᐃᔭᓕᖁᓪᓗᒋᑦ. ᑭᓯᐊᓂ ᑕᑕᒥᒐᓛᓚᐅᕋᒪ ᓈᓴᐅᑎ ᑖᓐᓇ 

ᓱᕐᕋᙱᒻᒪᑦ ᐅᓄᕐᓂᕆᔭᖓ $30,000 ᐊᕐᕌᒍᑕᒫᑦ. ᐅᕙᓐᓄᓪᓕ ᑖᓐᓇ ᐋᓪᓚᐅᒐᓚᒃᑐᖅ ᐱᔾᔪᑎᒋᓪᓗᒍ 

ᐊᒃᑐᐃᓂᕆᔪᓐᓇᖅᑕᖓ ᐃᖅᑲᓇᐃᔭᖅᑎᓂᒃ. 

 

ᑖᓐᓇᖃᐃ ᓇᓗᓇᐃᕈᓐᓇᕈᕕᐅᖓᐃ ᐅᕙᓐᓄᑦ? ᐃᒃᓯᕙᐅᑕᖅ ᐊᖅᑯᑎᒋᐊᒡᓚᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᑲᓪᓚᑦᑐᑦ ᑕᒪᒃᑯᐊ 

ᐱᓕᕆᔾᔪᑎᒋᔭᕗᑦ ᑮᓇᐅᔭᖅᑐᕈᑎᒃᓴᖏᑦ ᐊᑐᕈᒫᖅᑕᖏᑦ ᑕᕝᕙᓂ ᐃᖅᑲᓇᐃᔭᓕᒪᒃᓴᓂᕐᒧᑦ 

ᐃᖅᑲᓇᐃᔭᕆᐅᖅᓴᓂᕐᒧᓪᓗ ᑐᕌᖓᔪᑦ. ᑕᐃᒪᓕ ᑖᒃᓱᒧᖓ ᐃᓕᓐᓂᐊᖅᑐᓄᑦ ᑮᓇᐅᔭᖅᑖᕈᑎᐅᖃᑦᑕᖅᑐᖅ ᑖᒃᑯᐊ 

ᐊᑐᖅᑕᐅᓕᖅᐸᑦ, ᕿᓂᒃᑲᓐᓂᓛᖅᑐᒍᑦ ᑮᓇᐅᔭᒃᑲᓐᓂᕐᓂᒃ.  

ᑲᔪᓯᔪᒃᑯᑦ ᑖᒃᑯᓂᖓ ᓇᐅᑦᑎᖅᓱᐊᕆᔭᕗᑦ ᑕᒪᒃᑯᐊ ᐅᓄᖅᑑᑉᐸᑕ ᐃᓕᓐᓂᐊᕐᓂᕐᒧᑦ ᑮᓇᐅᔭᖅᑖᕈᒪᔪᑦ ᑕᐃᒪᓐᓇ 

ᐋᖅᑭᒐᔭᖅᖢᑎᒃ. ᑭᓯᐊᓂᓕ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᑕᒪᑐᒪᓂ ᐊᖏᖅᑕᐅᓇᓱᒃᐳᖓ ᑖᒃᑯᐊ ᐅᓄᕐᓂᖏᑦ 

ᒪᓕᒃᖢᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑖ ᑭᐅᒐᕕᑦ.  

 

ᖃᓄᖅ ᑕᐃᒃᑯᐊ ᐃᓕᓐᓂᐊᖅᑐᓂᒃ ᑮᓇᐅᔭᖅᑖᕆᔭᐅᖃᑦᑕᖅᑐᑦ ᓴᖅᑭᑕᐅᖃᑦᑕᖅᐸᑦ ᑐᒃᓯᕋᒐᒃᓴᐅᖕᒪᑦ? ᑕᐃᒃᑯᓄᖓ 

ᖃᓄᕐᓕ ᐱᓇᓱᒃᑕᐅᔪᓐᓇᕋᔭᖅᐸᑦ ᐃᓕᓐᓂᐊᕈᒪᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᐊᖅᑯᑎᖃᖅᑐᖅ 

ᑕᖅᑲᒃᑯᐊ ᑐᓴᖅᑎᑦᑎᔾᔪᑎᖏᓐᓄᑦ ᑕᖅᑲᒃᑯᓄᖓ ᑐᓴᖅᑎᑦᑎᔾᔪᑎ ᐊᑐᖅᑕᐅᖃᑦᑕᖅᑐᖅ. ᐊᒻᒪ ᐃᓕᓐᓂᐊᕐᕕᓕᒫᑦ 

ᑎᑎᕋᖅᓯᓯᒪᖃᑦᑕᖅᑐᑦ ᑮᓇᐅᔭᐃᑦ ᐃᑲᔪᕈᑏᑦ ᓇᒦᒻᒪᖔᑕ ᑭᓲᒻᒪᖔᑕᓗ. ᐊᒻᒪᓗᑦᑕᐅᖅ ᑕᕝᕙᓂ ᐅᕘᓇ 

ᒪᓕᒐᓕᐅᕐᕕᒃᑯᑦ ᓵᓚᒃᓴᖅᓯᒪᔪᑦ ᐃᖅᑯᓪᓕᐅᑎᒋᖃᑦᑕᖅᓯᒪᒐᒃᑭᑦ ᐅᖃᐅᓯᕆᓪᓗᒋᑦ ᒪᓕᒐᓕᐅᕐᕕᒻᒧᑦ 

ᑐᒃᓯᕋᐅᑎᓕᐅᒃᑲᓐᓂᖁᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᖃᐃ ᐊᐱᖅᑯᑎᒋᒃᑲᓐᓂᕈᓐᓇᖅᐸᕋ. ᐊᐱᖅᑯᑎᒋᒐᒃᑯ ᑖᓐᓇ 

ᐱᔾᔪᑎᒋᓪᓗᒍ ᑕᐃᓐᓇ ᓴᐃᒪᑕᖅ ᐱᑦᑎᐅᓛᖅ ᐃᓕᓴᖅᑏᑦ ᑮᓇᐅᔭᖅᑖᕐᕕᒋᔪᓐᓇᖅᑕᖓᑦ. ᑖᓐᓇ ᒥᓂᔅᑕ 

ᖃᐅᔨᒪᔭᖓᒍᑦ ᐃᓕᓐᓂᐊᕐᕕᓐᓂᓂᒃᑯᐊ ᐃᖅᑲᓇᐃᔮᑦ ᒥᒃᓵᓄᑦ ᑕᑯᒃᓴᐅᑎᑦᑎᓲᖑᒻᒪᑕ ᐃᓕᓐᓂᐊᕐᕕᐊᓗᒻᒥ 

ᓄᕙᕐᓇᕐᔪᐊᓚᐅᖅᑎᓐᓇᒍᓕ. ᐅᐸᖃᑦᑕᖅᐱᓰ ᑕᒪᒃᑯᐊ ᐃᓕᓐᓂᐊᖅᑐᑦ ᑮᓇᐅᔭᑦ ᐊᑐᐃᓐᓇᕈᖅᑎᑕᐅᔪᑦ 

ᖃᐅᔨᒪᔮᕆᔭᐅᓂᐊᕐᒪᑎᒃ ᑕᖅᑲᒃᑯᓄᖓ ᐃᓕᓴᖅᑎᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑖ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᑕᖃᕌᖓᑦ ᓄᓇᓕᓐᓂ 

ᓄᓇᓕᓐᓄᐊᖅᑕᐅᓕᕌᖓᑕ ᑕᒪᒃᑯᓄᖓ ᐅᐸᓲᖑᔪᒍᑦ ᐃᓕᓐᓂᐊᕐᕕᓐᓄᐊᖃᑦᑕᖅᑐᑕᓗ. ᑕᐃᑲᓂ ᐃᓕᓐᓂᐊᕐᕕᓐᓂ 

ᓴᖅᑭᔮᖅᑎᑦᑎᑎᓪᓗᒋᑦ. ᐊᑏ ᐃᖅᑲᓇᐃᔭᖅᑏᑦ ᐅᐸᖃᑦᑕᕐᓕᑦ ᐱᕐᔪᐊᕌᓘᒻᒪᑦ. ᓄᑕᕋᐅᓂᖏᓐᓂᒃ 

ᖃᐅᔨᒪᔮᖃᖅᑕᖅᐸᕇᖃᑦᑕᕈᑦᑎᒃᑯ ᐱᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᖅᑐᒐᖅ 243 ᐱᓕᕆᐊᖑᓂᐊᖅᑐᖅ ᐸᕐᓇᐅᑏᑦ ᐃᓗᐊᓂ, 

ᐃᖃᓗᐃᑦ ᒥᕝᕕᖓ ᓯᕗᓪᓕᐅᔾᔭᐅᓯᒪᔪᖅᑕᖃᓚᐅᖅᓯᒪᒻᒪᑦ 2023 ᑕᐃᒃᑯᐊᓴᐃᓐᓇᖅ ᐅᑕᖅᑭᕕᑐᖃᕈᓗᒃ ᖁᖅᓱᖅᑕᖅ 

ᓴᓇᔭᐅᒃᑲᓐᓂᖁᓪᓗᒍ ᓱᕐᕋᒃᑯᓪᓗ ᑕᒪᒃᑯᐊ ᐋᖅᑭᔅᓱᖅᑕᐅᓗᑎᒃ. ᑖᓐᓇ ᓄᖅᑲᖅᑎᑕᐅᓚᐅᕐᒪᑦ ᑳᓐᑐᕌᒃ ᐱᔾᔪᑎᒋᓪᓗᒍ.  

 

ᖃᓄᐃᓕᖓᓕᕐᒪᖔᖅ ᑖᓐᓇ ᑐᑭᓯᒃᑲᓐᓂᕈᒪᔪᖓ ᑕᐃᓐᓇ ᖁᖅᓱᖅᑕᕈᓗᒃ ᐅᑕᖅᑭᕕᒃ ᐊᑑᑎᖃᕐᓂᖅᓴᐅᓂᐊᕐᒪᑦ  

ᐊᑦᑕᓇᓐᖏᑦᑑᓗᓂᓗ ᐃᒻᒪᖄ ᐃᖅᑲᓇᐃᔭᕐᕕᐅᓕᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᓇ ᓄᓇᓕᓐᓂ ᒐᕙᒪᒃᑯᓂᓗ 

ᐱᔨᑦᑎᖅᑏᑦ ᐃᖅᑲᓇᐃᔭᖃᑎᒋᔭᕗᑦ ᑲᒻᒪᐸᓂᒥᓪᓗ ᑖᓐᓇ 2023 ᐃᓱᓕᓚᐅᖅᑎᓐᓇᒍ ᐱᔭᕇᕈᒪᔭᕗᑦ 

ᐱᓕᕆᐊᕆᓇᓱᒃᑲᓗᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ ᐅᓇᐅᓂᐊᓕᕐᒥᔪᖅ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᒃᑳᑲᐃᓐᓇᕈᒪᔪᖓ ᐱᒋᐊᕈᑎᒋᓗᒍᖃᐃ ᑕᕝᕙᓂ ᐊᐅᓚᓂᕐᒧᑦ 

ᐸᕐᓇᐅᑎᒥ ᒪᑉᐱᖅᑐᒐᖓᓐᓂ 237−ᒦᑦᑐᒥ ᐅᖃᖅᓯᒪᔪᖅ ᖃᓄᐃᓐᓇ ᑎᑎᕋᖅᑲᐅᔭᕋᐅᓇ... ᑖᒃᑯᓄᖓ ᑐᕌᖓᔪᖅ 

ᖃᖓᑕᓲᒃᑯᕕᓐᓄᑦ ᒥᑦᑕᕐᕕᒻᒥ ᑕᒪᒃᑯᐊ ᐱᖁᑎᖏᑦ ᐃᓂᖏᓪᓗ ᐱᔾᔪᑎᒋᓪᓗᒋᑦ ᑖᒃᑯᐊ ᐅᖃᖅᓯᒪᒻᒪᑦ ᑕᕝᕙᓂ 

ᓯᕗᓪᓕᐅᔾᔭᐅᔪᑦ 2022−23 ᓇᓗᓇᐃᖅᓯᒪᓪᓗᓂ ᐃᒪᓐᓇᐃᓕᖓᒻᒪᑦ: ᖃᐅᔨᓴᕐᓗᒍ ᑎᑎᖅᑐᒐᖅᑕᐅᓂᖓ, 

ᑎᑭᓵᖑᓂᖏᑦ ᑎᑭᑎᑕᐅᓗᓂᓗ ᖃᖓᑕᓲᒃᑯᕕᒻᒥ ᐊᒻᒪᓗ ᑕᕆᐅᕐᒥᑕᒃᓴᓄᑦ ᓴᓇᔭᐅᓂᐊᖅᑐᓂᑦ, ᐱᖃᓯᐅᔾᔭᐅᓗᑎᑦ 

ᖃᖓᑕᓲᒃᑯᕕᒻᒥ ᐃᖏᔾᔪᑎᑦ. ᓄᓇᓕᓐᓂ 7−ᓂᒃ. ᐱᓕᕆᕕᒃ ᐱᓕᕆᖃᑕᐅᕗᖅ ᑕᒪᒃᑯᓂᖓ ᐊᑭᑐᔪᖅᑐᕈᑎᑦ 

ᓴᖅᑭᑦᑎᓂᕐᒥᒃ, ᑎᑎᖅᑐᒐᖅᑕᐅᓂᖏᑦ ᐃᖏᔾᔪᑎᖃᕐᕖᑦ ᓄᓇᓕᓐᓂ 7−ᓂᒃ ᐊᒻᒪᓗ ᕿᑭᖅᑕᕐᔪᐊᒥ ᑐᓚᑦᑕᕐᕕᒃᓴᖅ. 

 

ᒫᓐᓇ ᖃᓄᐃᓕᖓᓂᖓᓂᒃ, ᐱᓕᕆᕝᕕᖕᒥᐅᑦ ᐱᓕᕆᖃᑕᐅᑦᑎᐊᖅᐳᑦ ᐊᔾᔨᒌᙱᑦᑐᓂᒃ ᐊᑭᑐᔪᓂᒃ ᐱᓕᕆᐊᓂᒃ, 

ᐋᖅᑭᒃᓯᒪᓂᒃᓴᖓ ᐱᓕᕆᐊᖑᕙᓪᓕᐊᕗᖅ ᓄᒃᑕᐅᑎᓄᑦ ᐱᖁᑎᓄᑦ ᐃᒡᓗᕋᓛᓄᑦ 7−ᓂᒃ ᓄᓇᓕᖕᓂ ᐊᒻᒪ 

ᕿᑭᖅᑕᕐᔪᐊᕐᒥ ᑐᓚᒃᑕᕐᕕᖕᓂ. ᐊᐱᖅᑯᑎᐅᕗᖅ ᓱᓇ ᖃᓄᐃᓕᐅᖅᑕᐅᓯᒪᓕᕐᒪᖔᖅ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᑭᑐᔪᖅᑐᕈᑎᒃᓴᐃᑦ 

ᐸᕐᓇᐅᑎᖏᑎᒍᑦ ᑕᐃᒃᑯᐊ ᐱᓕᕆᐊᖑᔭᕆᐊᓖᑦ ᑕᐅᑦᑐᖏᓐᓂᒃ ᐸᕐᓇᐅᑏᓪᓗ ᑕᒪᒃᑯᐊ ᐃᓘᓐᓇᖏᓐᓄᑦ 

ᑕᒪᒃᑯᓄᖓ 7−ᓂᒃ ᓄᓇᓕᓐᓄᑦ ᐊᒻᒪᓗ ᕿᑭᖅᑕᕐᔪᐊᒥ ᑐᓚᑦᑕᕐᕕᒃ. ᑕᒪᒃᑯᐊ ᐱᒋᐊᖅᓯᒪᔪᐃᓐᓇᐅᓕᖅᑐᑦ 

ᑕᕝᕙᓂᔅᓴᐃᓐᓈᖏᑦᑑᒐᓗᐊᖅ, ᑭᓯᐊᓂ ᑎᑎᕋᐅᔭᖅᑕᐅᓂᖏᑦ ᐊᒻᒪᓗ ᐸᕐᓇᐅᑎᒃᓴᖏᑦ ᑕᒪᒃᑯᐊ 

ᐱᓕᕆᐊᖑᕙᓪᓕᐊᔪᑦ. ᖁᕕᐊᓱᑦᑐᖓ ᑕᒪᓐᓇ ᑲᔪᓯᕙᓪᓕᐊᓕᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑕᕝᕗᖓ ᑐᕌᖅᑐᒥᒃ ᒪᑉᐱᖅᑐᒐᖓᓐᓂ (ᑐᓵᔨᑎᒍᑦ) ᓄᓇᕗᒻᒥ 

ᖃᖓᑕᓲᒃᑯᕕᓐᓂ  ᒪᑉᐱᖅᑐᒐᖅ 240 (ᑐᓵᔨᒃᑰᖏᑦᑐᖅ) ᐊᐱᖅᑯᑎᒋᔪᒪᒻᒥᔭᕋ ᑐᑭᓯᒍᒪᓪᓗᒍ ᑕᕝᕙᓂ (ᑐᓵᔨᑎᒍᑦ) 

ᐱᓕᕆᕕᐅᑉ ᐊᐅᓚᓂᖏᑕ ᐊᑖᓂ ᓄᓇᕗᒻᒥ ᒥᕝᕖᑦ ᐊᑦᑕᓇᓐᖏᑦᑑᖁᓪᓗᒋᑦ ᐊᑑᑎᖃᑦᑎᐊᕐᓗᑎᒃ ᑕᒪᒃᑯᐊᓗ 

ᐱᔨᑦᑎᕈᑎᑦ ᐃᓘᓐᓇᑎᑦ ᐊᑐᐃᓐᓇᐅᓗᑎᒃ. 

 

ᐅᓇ ᐊᐱᖅᑯᑎᒋᔪᒪᓪᓗᒍ ᖃᓄᖅ ᐊᑯᓚᐃᑎᒋᔪᒃᑯᑦ ᖃᐅᔨᓴᐃᖃᑦᑕᖅᐸᑦ ᓄᓇᓕᓕᒫᓂ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᑖᒃᑯᐊ ᐃᒡᓗᖁᑎᕗᑦ ᖃᐅᔨᓴᖅᑕᐅᖃᑦᑕᖅᑐᐃᑦ ᐊᕐᕌᒍᑦ 

ᒪᕐᕈᐃᖅᓱᖅᑕᐅᓪᓗᑎᒃ, ᐅᐱᕐᖔᒃᑯᑦ ᐅᑭᐅᒃᑯᓪᓗ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓂᖓ ᐊᑕᖐᖃᑦᑕᖅᑑᑦ ᒥᑦᑕᕐᕕᖓᓂ ᐃᖏᕐᕋᔾᔪᑎᖏᓐᓂᒃ 

ᖃᖓᑕᓲᒃᑯᕕᒃ ᒥᑦᑕᕐᕕᒃ ᑕᒪᒃᑯᓂᖓᓕᒫᖅ ᐊᑦᑐᐊᔪᒥᒃ ᓄᓇᖓᓐᓄᑦ ᑎᑭᑦᑐᒥᒃ ᖃᐅᔨᓴᕐᓂᖃᖅᑎᑦᑎᕙᐸᑦ, 

ᑕᐃᒫᖑᕙᑉᐹ ᖃᐅᔨᓴᐅᑏᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᒪᒃᑯᓗᒍᓗᖃᐃ ᑲᒥᓴᓇ ᐃᖅᑲᓇᐃᔮᖅ, ᐃᔅᓯᕙᐅᑖᖅ. ᑖᓐᓇ 

ᐊᕐᕌᒍᑦ ᒪᕐᕈᐃᖅᓱᖅᑐᒍ ᕿᒥᕐᕈᐊᖅᑕᐅᖃᑦᑕᖅᑐᑦ ᑖᓐᓇ ᐃᒡᓗᖁᑎᑦᑎᓐᓄᑦ ᑐᕌᖓᔪᖅ. ᖃᓄᐃᓐᖏᒃᑲᓗᐊᕐᒪᒃᑭᐊᖅ 

ᑭᓱᖏᑦ ᖃᓄᐃᓐᖏᒃᑲᓗᐊᕐᒪᒃᑭᐊᖅ ᖃᐅᔨᓴᐅᑎᒋᓪᓗᓂᐅᒃ. ᑖᒃᑯᐊ ᐃᑯᒻᒪᖅᑯᑎᖏᑦ ᖃᖓᑕᓲᑦ ᒥᕝᕕᒋᖃᑦᑕᖅᑕᖓ 

ᐱᖅᑯᓕᐊᖁᑎᒍᑦ ᑕᐃᒃᑯᐊ ᓄᓇᓕᓐᓄᑦ ᓈᒻᒪᖅᑯᑎᓇᓱᖃᑦᑕᕋᑦᑕ ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 

ᐱᓕᕆᖃᑎᒋᓪᓗᑎᒍ.  

 

ᑖᓐᓇ ᑕᐃᒪᓐᓇᐃᓕᖓᔪᒥᒃ 241−ᒥ ᑎᑎᕋᖅᓯᒪᔪᖅ ᑖᒃᑯᐊ 8 ᓄᓇᓖᑦ ᐱᓕᕆᐊᕆᔭᐅᓗᑎᒃ 

ᑕᐃᒪ8−ᑲᓐᓂᕐᓂᐊᓕᕐᒥᔪᑦ ᑕᒫᓂ ᐊᕐᕌᒍᕆᔭᑦᑎᓐᓂ. ᐊᕐᕌᒍᓂᑦ ᐱᖓᓱᓕᖓᖃᑦᑕᖅᑐᖅ ᑖᓐᓇ. ᑕᐃᒪᓐᓇᐃᓕᖓᔪᒥᒃ 

ᑭᐅᔪᓐᓇᖅᐸᕋ, ᐃᔅᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᑭᓯᒋᐊᕈᑎᒋᒃᑲᓐᓂᕈᒪᖔᓕᕆᕙᕋ ᐅᓇ ᑭᐅᔾᔪᑎᒋᖃᑖᖅᑕᕐᓗᑦ 

ᑕᐃᒃᑯᐊ ᖃᐅᔨᓴᐅᑎᐅᖃᑦᑕᖅᑐᑦ, ᐃᔅᓯᕙᐅᑖᖅ, ᖃᐅᔨᓴᐅᑎᐅᕙᑦᑐᐃᑦ ᐱᓗᐊᖅᑐᖅ ᑐᓐᖓᔪᖅ 

ᖃᖓᑕᓲᒃᑯᕕᖓᓐᓄᑦ. ᑖᓐᓇ ᐊᐱᖅᓲᑎᒋᓚᐅᖅᓯᒪᒻᒥᒐᒃᑯ ᐃᓕᓐᓄᑦ ᑕᒪᒃᑯᐊ ᖃᖓᑕᓲᒃᑯᕖᑦ.  

 

ᑕᒪᒃᑯᓄᖓ ᐱᒡᒐᖅᑐᓄᑦ ᐃᑎᖅᑕᕐᕕᖏᑦ ᐊᐅᓪᓚᕆᐊᖅᑐᑎᓪᓗᒋᑦ ᐃᓯᓕᖅᑎᓪᓗᒋᑦ ᑎᑭᑦᑎᓪᓗᒋᓪᓗ ᐃᓯᕐᕕᖓᓂ  

ᑕᐃᒪᐃᑦᑐᖃᐅᕆᐊᖃᕐᓂᖏᓐᓂᒃ ᐃᓅᖃᑎᒋᒐᑦᑎᒍᑦ ᑕᒪᒃᑯᐊ ᐱᒡᒐᖅᑐᐃᑦ ᐃᓐᓇᐃᓪᓗ ᐱᓱᒡᒐᓕᖅᑐᑦ ᐅᕝᕙᓗ 

ᑲᐃᓪᓗᐊᕈᑎᒦᑦᑐᑦ ᑖᓐᓇ ᐃᓕᔅᓯ ᖃᐅᔨᓴᐅᑎᖏᓐᓂᒃ, ᑕᐃᑲᓂ ᓂᓪᓕᐅᑎᒋᓚᐅᖅᓯᒪᑎᓪᓗᒍ 

ᕿᒥᕐᕈᓇᖅᑕᐅᓯᒪᒋᐊᕐᒪᖔᑦ ᐃᖅᑲᐅᒪᑦᑎᐊᕋᓗᐊᖅᑐᖓ ᑐᔅᓯᕋᕈᓐᓇᖅᑐᑦ ᕼᐋᒪᓚᒃᑯᑦ.  

 

ᑖᔅᓱᒥᖓ ᑭᐅᔾᔪᑎᖃᖅᓯᒪᓂᓐᓂᒃ ᑐᓴᖅᑎᑕᐅᓚᐅᖅᓯᒪᓂᓐᓂᒃ ᐃᖅᑲᐅᒪᒐᒃᑯ. ᑭᓯᐊᓂᓕ ᑕᐃᒃᑯᐊ 

ᐊᐱᖅᑯᑎᒋᕋᑖᖅᑕᒃᑲ ᖃᐅᔨᓴᐅᑏᑦ ᖃᖓᑕᓲᒃᑯᕕᓐᓂᑦ ᑖᓐᓇ ᐃᓕᓴᙱᑉᐸᑦ ᐃᓕᔭᐅᓯᒪᔪᓐᓇᖅᓯᒋᐊᖃᖅᑰᔨᒻᒪᑦ 

ᐃᓛᒃ ᑐᔅᓯᕋᐅᑎᑎᒎᑐᐃᓐᓇᙱᓪᓗᓂ. ᑭᐅᓚᐅᖅᓯᒪᒐᕕᑦ ᑖᓐᓇ ᐃᓱᒪᒋᐊᕈᑕᐅᒋᐊᖃᖅᓯᒪᓕᕐᓂᖓᓂᒃ 

ᒪᔪᕐᕕᖃᕆᐊᖃᖅᑐᐃᓐᓇᓕᒫᑦ, ᑖᓐᓇ ᖃᓄᐃᓕᖓᓯᒪᕙ? ᐃᖅᑲᐅᒪᓯᒪᕕᐅᒃ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐅᒡᒍᕐᓇᕐᔪᐊᖅᑐᖅ ᑖᒃᑯᐊ 

ᓴᓇᔭᐅᑎᓪᓗᒋᑦ ᑕᐃᒪᓐᓇᐃᑦᑐᓂᒃ ᐃᔅᓯᕚᖅᑐᓄᑦ ᐊᑐᖅᑕᐅᒋᐊᓖᑦ ᓴᓇᔭᐅᓚᐅᖅᓯᒪᙱᒻᒪᑕ. ᐅᒡᒍᐊᕐᓇᓪᓚᑦᑖᖅᑐᖅ 

ᐊᒻᒪᓗ ᑖᒃᑯᐊ ᓄᑖᑦ ᑕᐃᒪᓐᓇᐃᑦᑐᖃᕐᓂᐊᖅᑐᐃᑦ ᖃᐅᔨᒪᓪᓚᑦᑖᓚᐅᖅᓱᑎᒍᑦ ᑭᓯᐊᓂ ᑖᒃᑯᐊ ᓄᑕᐅᙱᓐᓂᖅᓴᐃᑦ 

ᐋᖅᑭᒋᐊᕆᐊᖃᖅᑐᖃᕆᐊᖃᖅᐸᑦ ᑕᐃᑰᓇ ᐊᑭᑐᔫᑎᒃᑯᑦ ᑐᔅᓯᕋᕐᕕᒋᖃᑦᑕᖅᑕᒃᑯ ᓄᓇᓕᖕᒥ ᓴᓇᔪᖃᕐᓂᐊᕈᓂ, 

ᑕᐃᓐᓇ ᓴᓇᔭᐅᖁᓯᒪᓪᓗᑎᒍᑦ ᑕᐃᒪᓐᓇ ᐋᖅᑭᒃᓯᒪᔪᖅ.  

 

ᑖᒃᑯᐊ ᑮᓇᐅᔭᐃᑦ ᓈᒻᒪᒐᐃᒻᒪᑕ ᑕᕝᕗᖓ ᐱᓇᓱᖃᑦᑕᖅᑕᕗᑦ. ᖃᐅᔨᒪᑦᑎᐊᖅᑐᒍᑦ ᑖᓐᓇ 

ᑕᐃᒪᓐᓇᐃᒋᐊᖃᖅᓯᒪᙱᑦᑑᒐᓗᐊᖅ ᑭᓯᐊᓂ ᑕᐃᒪᓐᓇᐃᓕᖓᒻᒪᑦ, ᐋᖅᑭᒋᐊᕈᑎᒃᑯᑎᒍᑦ ᑕᒪᒃᑯᐊ 

ᐋᖅᑭᒃᓱᖅᐸᓪᓕᐊᕌᕐᔪᒃᑲᓗᐊᖅᑕᕗᑦ. ᓱᒃᑲᐃᑦᑐᓪᓛᓗᖕᒥᒃ ᑭᓯᐊᓂ ᐱᕙᓪᓕᐊᕌᕐᔪᒃᑐᒍᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᒦᒃ ᐃᔅᓯᕙᐅᑕᖅ. ᑐᑭᓯᓇᑦᑎᐊᖅᑐᖅ ᐃᑉᐱᒋᓯᒪᔭᐅᑦ. ᑲᔪᓯᕕᒋᓂᐊᖅᑲᑦ ᑕᒪᒃᑯᐊ ᓄᓇᓖᑦ 

ᓴᙱᓂᖅᓴᐅᖅᑰᔨᓯᒪᒻᒥᒻᒪᑦ ᑕᑉᐱᓐᓇ ᑭᒡᒐᖅᑐᖅᑕᒪ ᐊᐃᑉᐸᖓ ᑲᖏᖅᑐᒑᐱᒃ, ᑕᒪᒃᑭᖅᑑᒐᓗᐊᑦ ᓄᓇᓕᓕᒫᑦᑎᐊᑦ 

ᑭᓯᐊᓂ ᓱᒃᑲᓕᔭᕆᐊᖃᖅᑰᔨᓯᒪᒻᒪᕆᒻᒪᑦ ᑕᒪᓐᓇ. ᐅᖃᐅᓯᕆᕋᑖᖅᑕᐃᑦ ᑐᑭᓯᑦᑎᐊᖅᑕᕋ. 

 

ᑕᐃᒪ ᐅᕗᖓᖔᖅ ᐊᓪᓗᕆᐊᕈᒪᔪᖓ ᑕᕝᕙᓂ ᓱᓕ ᐃᓛᒃ ᐸᕐᓇᐅᑎᒥᒃ ᒪᑉᐱᖅᑐᒐᖅ 239, ᒪᕐᕉᓐᓂᒃ 

ᐊᐱᖅᑯᑎᔅᓴᖃᕐᕕᖃᖅᑐᖓ ᑕᕝᕙᓂ ᑕᑉᐱᓐᓇ ᓯᕗᓪᓕᖅᐹᑦᑎᐊᖅ ᐅᖃᖅᓯᒪᓂᖓ ᖃᓪᓗᓈᑐᑦ (ᑐᓵᔨᑎᒍᑦ) 

ᐊᖅᑯᑏᑦ ᐊᑦᑕᓇᔾᔭᐃᖅᑕᐅᓯᒪᔭᕆᐊᖃᕐᓂᖏᓐᓂᒃ ᖃᐅᔨᒪᔮᕆᔭᐅᖁᓪᓗᒍ ᐱᕐᓗᐊᕿᔪᖃᔾᔮᙱᒻᒪᑦ 

ᐃᓅᔪᓐᓃᖅᑐᖃᔾᔮᙱᒻᒪᓪᓗ. 



ᕿᑎᖅᑰ, ᒫᑦᓯ 9, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᕈᓐᓃᖅᑐᖅ) ᐅᓇ ᐊᐱᖅᑯᑎᒐ, ᑖᓐᓇ ᐅᖃᖅᓯᒪᓂᖓ ᐱᕐᕈᓗᐊᕿᖃᑦᑕᕐᓂᖅ ᒥᑭᓪᓕᕚᓪᓕᖁᓪᓗᒍ, ᑖᓐᓇ 

ᐅᕗᖓ ᐊᑦᑐᐊᕙ, ᐃᓛᒃ ᑮᓇᐅᔭᖅᑐᕈᑎᔅᓴᓂᒃ ᑐᔅᓯᕋᕐᕕᔅᓴᓂᒃ ᐱᑕᖃᕐᒪᑦ ᑖᓐᓇ ᓄᓇᓕᐅᑉ ᕼᐋᒪᓚᐅᑉ 

ᑭᓪᓕᓕᐅᖅᓯᒪᔭᖓᓄᑦ ᓯᓚᑖᓅᖅᑐᒥᒃ ᑕᕝᕘᓇ ᐃᓕᔅᓯᑎᒍᑦ ᑐᔅᓯᕋᕐᕕᔅᓴᖅ?  

 

ᐅᓇ ᑐᙵᕕᖓ ᐊᐱᖅᑯᑎᒪ ᓄᓇᓕᓐᓂ ᓯᓚᑖᓂ ᐊᖅᑯᓪᓘᑎᖃᐅᖃᑦᑕᕐᖓᑕ ᐊᖑᓇᓱᑦᑎᓄᑦ 

ᐊᖅᑯᑕᐅᖃᑦᑕᖅᑐᓂ, ᐊᖅᑯᑕᐅᒐᔪᓗᐊᖃᑦᑕᖅᑐᐃᑦ ᐋᖅᑭᒋᐊᕆᐊᖃᓪᓚᕆᖃᑦᑕᖅᑐᐃᑦ ᐱᕈᔪᕐᕕᐅᖃᑦᑕᖅᓯᒪᔪᐃᑦ 

ᐱᔾᔪᑎᒋᓪᓗᒋᑦ, ᐊᓪᓛᒃ ᐃᓅᒍᓐᓃᖅᓯᒪᔪᖃᖃᑦᑕᖅᓯᒪᓂᑰᒻᒪᑦ.  

 

ᑕᒪᔅᓱᒧᖓ ᑎᑭᐅᑎᓯᒪᔪᓐᓇᖅᑳ ᑖᒃᑯᐊ ᑮᓇᐅᔭᖅᑐᕈᑎᔅᓴᐅᔪᒫᕐᓂᐊᖅᑐᑦ? ᑐᑭᓯᓇᕈᒪ ᐃᔅᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓕᐅᑉ ᐃᓗᐊᓃᑦᑐᑐᐊᖏᓐᓂᒃ ᑖᒃᑯᐊ 

ᐊᑐᐊᒐᖅᐳᑦ ᐱᖁᔭᕗᑦ ᐊᑐᖅᑕᐅᖃᑦᑕᖅᑐᓄᑦ ᑕᐃᒪᓐᓇᐃᓕᖓᓪᓗᑎᒃ. ᑕᐃᒃᑯᐊ ᓄᓇᓕᐅᑉ ᓯᓚᑖᓄᑦ ᓴᓇᔭᐅᔪᐃᑦ, 

ᐅᕙᒍᑦᑎᒍᑦ ᐊᖏᖅᑕᐅᓯᒪᒋᓪᓗᑎᒃ ᐊᖅᑯᑎᓂᐅᕋᖅᑕᐅᓪᓗᑎᒃ. ᑖᓐᓇ ᑖᒃᑯᐊ ᐅᓗᕆᐊᓇᖅᑐᕆᔪᓂᓪᓗ ᑕᒪᒃᑯᐊ 

ᑕᐃᑰᓇ ᐱᖁᔭᖅᑎᒍᑦ ᓯᓚᑎᖔᖓᒎᓕᖃᑦᑕᕐᒪᑕ. ᑕᐃᒪᓐᓇᐃᓕᖓᓪᓗᓂ. ᑖᒃᑯᐊ ᒫᓐᓇ ᑕᐃᒪᓐᓇ ᐱᖁᔭᕗᑦ 

ᐋᖅᑭᒃᓱᖅᓯᒪᔪᖅ. ᓯᓚᑎᕗᑦ ᑖᒃᑯᓄᖓ ᐊᐅᓚᑦᑐᓐᓇᙱᑕᑦᑎᓐᓄᑦ ᑕᕝᕘᓇ ᓯᓚᑎᖔᖓᒎᙱᒻᒪᑦ. 

 

ᑕᐃᒪᓐᓇ ᓂᕆᐅᑦᑎᐊᖅᐳᖓ ᑕᒪᒃᑯᐊ ᐅᓗᕆᐊᓇᖅᑐᒦᖁᓇᒋᑦ ᑕᐃᑰᓇ ᓄᓇᓕᓐᓄᑦ ᐃᖏᕐᕋᔪᓕᕆᓂᕐᒧᑦ 

ᑐᔅᓯᕋᐅᑎᐅᖃᑦᑕᖅᑐᑦ, ᑕᐃᑰᓇ ᐋᖅᑭᒋᐊᖅᑎᑲᓐᓂᕈᓐᓇᖃᑦᑕᕐᒪᑕ ᕼᐊᒻᓚᒃᑯᑦ. ᑕᐃᑰᓈᕐᓗᑎᒃ ᑮᓇᐅᔭᓂᒃ 

ᑐᒃᓯᕋᕈᓐᓇᑦᑎᐊᖅᑐᐃᑦ ᐋᖅᑭᒃᓯᒋᐊᒃᑲᓐᓂᕐᓗᑎᒃ ᐅᓗᕆᐊᓇᙱᓐᓂᖅᓴᐅᔪᓐᓇᕋᔭᕐᒪᒃᑭᐊᖅ. ᑕᐃᒪᓐᓇ 

ᒪᕐᕉᓕᖓᕐᓚᐅᔭᖅᓱᒍ ᑭᐅᕙᕋ. ᑖᒃᑯᐊ ᐊᑐᐊᒐᖅᐳᑦ ᓄᓇᓕᐅᑉ ᐃᓗᐊᓂ ᑭᓯᐊᓂ ᐊᑐᕋᔅᓴᐅᓲᖑᖕᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᒋᒃᑲᓐᓂᕈᒪᒻᒥᔭᕋ ᐃᓛᒃ, ᑐᑭᓯᒍᑎᒋᒃᑲᓐᓂᕈᒪᓪᓗᒍᑦᑕᐅᖅ 

(ᑐᓵᔨᑎᒎᓕᖅᑐᖅ) ᐱᓕᕆᕝᕕᑉ ᐸᕐᓇᐅᑎᖓᓂ (ᑐᓵᔨᑎᒎᕈᓐᓂᖅᑐᖅ) ᑕᕝᕙᓂ ᒪᑉᐱᖅᑐᒐᖓᓂ 241 ᑕᕝᕙᓂ 

ᓯᕗᓪᓕᐸᐅᔾᔨᐅᖁᓯᒪᓪᓗᓯᐅᑦᑕᐅᖅ ᑕᐃᑲᓂ 2022-2023 ᓇᓗᓇᐃᓚᐅᖅᓯᒪᔭᓯ ᑖᒃᑯᐊ ᑐᖏᓕᑦᑎᐊᖓᓃᑦᑐᖅ 

ᐊᑖᓃᑦᑐᖅ ᐅᖃᖅᓯᒪᖓ (ᑐᓵᔨᑎᒎᓕᖅᑐᖅ) ᓇᓗᓇᐃᖅᓯᓗᑎᑦ ᒪᕐᕉᓐᓂᒃ ᓴᓇᒋᐊᖅᑕᐅᒍᓐᓇᖅᑑᓐᓂᒃ ᑲᓇᑕᒥ 

ᐃᖏᕐᕋᔪᓕᕆᔨᒃᑯᓐᓄᑦ ᐊᑭᑐᔪᖅᑐᕈᔅᓴᖏᓐᓂᒃ ᑐᔅᓯᕋᐅᑎᔅᓴᐅᓗᑎᒃ. ᑖᒃᑯᐊ ᐃᖃᓗᒃᑑᑦᓯᐊᕐᒥ ᑲᖏᖅᓯᓂᕐᒥᓗ 

ᓇᓗᓇᐃᖅᑕᐅᓯᒪᒻᒪᑎᒃ ᒥᕝᕕᖏᑕ ᖄᖏᑦ ᐋᖅᑭᒋᐊᖅᑕᐅᓂᐊᕐᓗᑎᒃ, ᖄᓕᖅᑕᐅᓂᐊᕐᓗᑎᓪᓗ ᓄᑖᒥᒃ.  

 

ᑕᐃᒪᐃᓕᓪᓗᖓ ᑎᑎᕋᖅᓯᒪᕕᓰ ᑭᒃᑯᑦ ᑭᖑᓪᓕᐅᓛᓕᕐᒥᒻᒪᖔᑕ ᒥᕝᕕᖓᑕ (ᑐᓵᔨᑎᒎᕈᓐᓂᖅᑐᖅ) ᐃᓄᑐᖃᐃᑦ 

ᒥᕝᕖᑦ ᐋᖅᑭᒋᐊᕆᐊᖃᕐᓂᖏᑦ ᓅᑦᑕᐅᒋᐊᖃᕐᓂᖏᖕᓄᓘᓐᓃᑦ ᐊᑦᑕᓇᖅᑐᑦ ᐱᔾᔪᑎᒋᓪᓗᒋᑦ, ᑭᒃᑯᑦ ᓄᓇᓕᓐᓂ 

ᐊᑖᓃᑉᐸᑦ ᑖᒃᑯᐊ ᑎᑎᖅᑕᐅᓯᒪᔪᐃᑦ ᒪᓕᑦᑐᒋᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ ᑖᒃᑯᐊ ᓄᓇᓕᓐᓂ 

ᑎᒃᑯᐊᖅᓯᔪᓐᓇᙱᒃᑲᓗᐊᖅᑐᖓ ᑕᒪᒃᑯᐊ ᖃᐅᔨᓴᖅᑕᐅᖃᑦᑕᖅᑕᖏᑦᑎᒍᑦ ᐊᒻᒪᓗ ᖃᐅᔨᓴᖅᑕᐅᓪᓗᑎᒃ ᐅᓇ 

ᐱᔭᕆᐊᖃᓪᓚᑦᑖᖅᑐᐊᓘᓕᖅᑐᖅ ᑕᐃᒪᓐᓇᐃᓕᖓᐅᖅᑐᓂᒃ ᑎᑎᕋᖃᑦᑕᕐᒪᑕ. ᑕᐃᑰᓇ ᑐᔅᓯᕋᐅᑎᒃᑯᑦ 

ᓴᖅᑭᑎᔾᔫᑎᖃᑦᑕᖅᑕᕗᑦ. ᑭᓯᐊᓂ ᐅᓇ ᓄᓇᓕᒃ ᐱᓂᐊᓕᖅᐳᖅ, ᐅᓇᐅᖔᕐᓂᐊᓕᖅᐳᖅ, 

ᑕᐃᒪᓐᓇᐃᓕᐅᖃᑦᑕᕐᓂᖓᓄᑦ ᐅᖃᓪᓚᕆᒍᓐᓇᙱᑦᑐᖓ ᐅᓇᐅᓈᓕᖅᐳᖅ, ᐅᓇᐅᓈᓕᖅᐳᖅ.  

 

ᑭᓯᐊᓂ ᑖᒃᑯᐊ ᑐᐊᕕᕐᓇᖅᑐᖃᑳᓪᓚᒃᐸᑦ ᐅᕝᕙᓘᓐᓃᑦ ᑕᐃᒃᑯᐊ ᖃᐅᔨᓴᖅᑏᑦ ᓴᖅᑮᑳᓪᓚᒃᐸᑕ ᓄᓇᓕᒃ 

ᐱᔭᕆᐊᖃᕐᓂᖅᓴᐅᓯᑳᓪᓚᑦᑐᖅ. ᑕᐃᒪᓐᓇᐃᓪᓕᖓᓪᓗᑎᒃ ᑖᓐᓇ ᐱᓕᕆᖃᑎᒋᑦᑎᐊᕋᓱᖃᑦᑕᕋᑦᑎᒍᑦ 

(ᑐᓵᔨᑎᒎᓕᖅᑐᖅ) ᐃᖏᕐᕋᔪᓕᕆᔨᕐᔪᐊᒃᑯᑦ ᑲᓇᑕᒥ (ᑐᓵᔨᑎᒎᕈᓐᓃᖅᑐᖅ) ᑖᔅᓱᒪᐅᑉ ᒥᔅᓵᓄᑦ. ᑕᐃᒪᓐᓇ 

ᑐᔅᓯᕋᐅᑎᓂᑦ ᒫᓐᓇ ᓄᓇᓕᓐᓄᑦ ᑐᕌᖓᔪᒥᒃ ᐋᖅᑭᔅᓯᓯᒪᙱᑦᑐᒍᑦ ᑭᓯᐊᓂ ᑕᒫᓂ 2023-2024-ᒧᑦ ᐱᓂᐊᖅᑐᒍᑦ 

ᖃᐅᔨᒪᓪᓗᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ ᑕᕝᕙᓂ ᒪᑉᐱᒐᕐᒥᒃ. ᒪᑉᐱᖓᖅ K-5−ᒦᑦᑐᒍᑦ, ᐃᖏᕐᕋᔪᓕᕆᔨᒃᑯᑦ 

$54,274,000 ᐊᖏᖅᐱᓰ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ K−6-ᒨᕐᓗᓯ. ᐱᕙᓪᓕᐊᔪᓕᕆᔨᒃᑯᑦ $37,227,000. 

ᓈᒻᒪᓈᑦᑎᐊᖅᑐᖅ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᒥᐊᓇᖅ ᒪᒃᐱᖅᑐᒐᒃᑲ ᓇᓗᓇᐃᒃᑯᑎᖅᓯᒪᔪᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ ᒥᔅ ᐳᕉᑑ. ᓇᓗᓇᐃᒃᑯᓯᖅᓯᒪᖅᑲᐅᔭᕋᓗᐊᕋᐅᓇ. ᑕᕝᕙᓂ $37,220,000. ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓂ ᒪᑉᐱᒐᖓᓂ 252 ᐱᓕᕆᐊᔅᓴᓄᑦ ᐸᕐᓇᐅᑎᓂ, ᑕᕝᕙᓂ 

ᐊᖏᖅᓯᒪᓂᖅᑕᖃᕐᖓᑦ 2022-2023−ᒧᑦ ᑖᓐᓇ ᑐᔅᓯᕌᖑᔪᖅ ᓴᓇᕈᓘᔭᖃᑦᑕᖅᑐᓄᓪᓗ 

ᑐᑭᒧᐊᒍᔅᓴᓕᐅᖅᑐᖃᕐᓂᐊᓂᕐᖓᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑖᓐᓇ ᑕᕝᕙ ᐃᓚᖓᑦ 

ᐸᕐᓇᐅᑎᓕᐅᕆᐊᖃᕈᑎᒋᓯᒪᒐᑦᑎᒍᑦ ᑐᑭᒧᐊᒍᑎᔅᓴᓂᒃ. ᒪᑉᐱᒐᖓᓂ 253−ᒥ, ᐋᒡᒐᐃ, ᒪᒥᐊᓇᖅ, ᑖᓐᓇ 

ᐱᔭᕇᕋᓱᒃᑲᔭᕋᑦᑎᒍ ᑕᕝᕙᓂ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ. ᑐᑭᒧᐊᕈᑎᔅᓴᓕᐅᕋᓱᓪᓗᑕ ᓴᓇᕈᓘᔭᖃᑦᑕᖅᑐᐃᑦ 

ᐱᓕᕆᐊᖑᓂᖓᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕᖃᐃ ᐅᓂᒃᑳᖃᕈᓐᓇᖅᑲ ᑭᓱᓂᒃ ᐃᓗᓕᖃᕐᒪᖔᖅ? 

ᑎᑎᕋᕆᐊᙵᐅᑎᖓ ᐃᓗᓕᖏᑦ ᖃᓄᐃᓕᖓᓕᕐᒪᖔᑕ ᒫᓐᓇᒧᑦ? ᐊᒻᒪᓗ ᑭᒃᑯᑦ ᐊᑦᑐᖅᑕᐅᒐᔭᖅᑐᑦ 

ᐱᖃᑕᐅᑎᑕᐅᓐᓂᕐᒪᖔᑕ ᖃᐅᔨᒋᐊᕐᕕᐅᓗᑎᒃ ᑐᑭᒧᐊᒍᑎᔅᓴᓕᐅᖅᑎᓪᓗᒋᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᑐᑭᒧᐊᒍᑎᔅᓴᐅᑉ 

ᐱᓕᕆᒋᐊᖅᓯᒪᓕᑕᐃᓐᓇᕋᑦᑎᒍᑦ, ᖃᐅᔨᒋᐊᕐᓂᕐᓗ ᐱᒋᐊᖅᓯᒪᓕᖅᑐᓂ. ᑖᒃᑯᐊ ᖃᓄᖅ, 

ᐊᑦᑐᖅᑕᐅᑲᒻᒪᔅᓯᒪᓛᖑᔫᔮᖅᑐᑦ ᓯᕗᓪᓕᐅᑎᓯᒪᓕᕋᑦᑎᒍᑦ ᑖᓐᓇ ᐆᒻᒪᕆᐊᖁᓪᓗᒍ ᑕᑯᒥᓇᖅᑐᓂᒃ 

ᓴᓇᕈᓘᔭᖃᑦᑕᖅᑐᐃᑦ ᑮᓇᐅᔭᓕᐅᕈᑕᐅᖃᑦᑕᕐᓂᖏᑦ ᓄᓇᕗᒻᒥ. 

 

ᐃᓗᓕᖏᑦ ᒫᓐᓇ ᐱᓯᒪᙱᓇᒃᑭᑦ ᑭᓯᐊᓂ ᐅᖃᐅᑎᑦᑎᐊᕈᒪᒋᔅᓯ ᐱᓕᕆᐊᕆᒐᑦᑎᒍᑦ. ᑕᒪᓐᓇ ᑐᑭᒧᐊᒍᑎᔅᓴᓂᓪᓗ 

ᐸᕐᓇᐅᑎᓕᐅᖅᑐᑎᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᑭᒃᑭᐊᖅ ᑎᑎᕋᐅᒻᒥᓘᓐᓃᑦ ᐊᑦᑕᕙᓪᓛᔪᖃᕕᐅᑎᒻᒪᑦ 

ᐃᓱᒪᒐᓱᒃᑲᓗᐊᖅᑐᓂ ᐱᒡᒐᓇᕐᖓᑦ ᐊᑦᑕᕙᓪᓛᔪᖃᖅᑎᓪᓗᒍ.  

ᒥᓂᔅᑕ ᐊᕿᐊᕉᖅ, ᖃᐅᔨᒪᒐᒪ ᐃᕝᕕᓪᓗ, ᐊᐱᕆᔪᒐᒪ ᐊᕐᕌᓂ, ᐊᐱᕆᑎᓪᓗᖓ ᐊᕐᕌᓂ 

ᓇᓗᓇᐃᖅᑐᐃᕕᐅᔪᙱᓇᑦᑕ ᖃᓄᐃᓕᕙᓪᓕᐊᔭᐅᓯᒪᒻᒪᖔᑕ ᓄᓇᕗᒻᒥ ᓴᓇᕈᓘᔭᖅᑏᑦ ᑲᑐᔾᔨᖃᑎᒌᖏᑦ 

ᓴᓇᙳᐊᖅᑏᑦ ᑲᑐᔾᔨᖃᑎᒌᖓᑦ. ᑲᑎᒪᔩᑦ ᑐᓂᓯᓚᐅᖅᓯᒪᓐᓂᖏᑦᑎᐊᕐᖓᑕ ᑭᖑᓪᓕᖅᐹᖅᓯᐅᑎᓂᑦ 

ᐅᓂᒃᑳᓕᐊᒥᓂᕐᓂᑦ ᐅᕝᕙᓘᓐᓃᑦ ᐱᓕᕆᒋᐊᕐᓂᐊᕐᓂᕐᒧᑦ ᐸᕐᓇᐅᑎᕈᓘᔭᕐᓂᑦ ᓴᖅᑭᖅᓯᔪᖃᕐᓂᙱᑦᑎᐊᕐᖔᑦ. 

 

ᒥᓂᔅᑕ ᐊᕿᐊᕈᕐᖑᓇᖃᐃ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑕ ᓇᓗᓇᐃᖅᓯᒍᑎᔅᓴᖃᓕᖅᑑᖅ? ᓄᓇᕗᒻᒥ 

ᓴᓇᙳᐊᖅᑏᑦ ᑎᒥᖁᑎᖓ ᔭᒐᑎᑕᐅᓯᒪᓕᕐᒪᖔᕐᓘᓐᓃᑦ? ᐅᕝᕙᓘᓐᓃᑦ ᐅᑎᖅᓯᒪᓕᕐᒪᖔᑕ ᐊᐅᓚᒃᑲᓐᓂᓕᕈᑎᑦ 

ᐊᔾᔨᒋᑦᑎᐊᕐᓇᒍᓘᓐᓃᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᓴᓇᙳᐊᖅᑏᑦ ᑎᒥᖁᑎᖓ 

ᐅᖃᖃᑎᒋᒐᓱᖃᑦᑕᖅᓯᒪᔭᕗᑦ ᐅᓪᓗᒥᒧᑦ ᑭᓯᐊᓂ ᑐᓴᕐᕕᒋᓚᐅᙱᑎᐊᖅᑕᕗᑦ ᓄᑖᒥᒃ. ᐊᒻᒪ ᑖᒃᑯᐊ ᐃᓱᒪᒋᓪᓗᒋᑦ 

ᑲᑎᒪᔩᑦ ᖃᐅᔨᒋᐊᕐᕕᔅᓴᐅᓚᐅᖅᓯᒪᙱᒻᒪᑕ.  

 

ᒫᓐᓇ ᐆᒻᒪᐃᒋᐊᒃᑲᓐᓂᕋᓱᓕᖅᑐᒍᑦ ᐃᓗᐊᓂ ᒐᕙᒪᒃᑰᓪᓗᑕ ᖃᐅᔨᒐᓱᑦᑐᒍᑦ ᖃᓄᖅ ᐃᑲᔪᖅᓰᒍᓐᓇᕐᒪᖔᑦᑎᒍᑦ 

ᓴᓇᙳᐊᖅᑏᑦ, ᓴᓇᕈᓘᔭᖅᑎᕈᓘᔭᐃᓪᓗ. ᑖᓐᓇ ᐱᓕᕆᐊᕆᓪᓚᕆᓐᓂᐊᖅᑕᕋ ᓄᓇᕗᒻᒥ ᓴᓇᙳᐊᖅᑏᑦ 

ᑲᑐᔾᔨᖃᑎᒌᖏᓪᓗ ᐆᒻᒪᑲᓐᓂᖁᓪᓗᒋᑦ ᐅᕝᕙᓘᓐᓃᑦ ᐆᒻᒪᑲᓐᓂᕈᓐᓇᙱᑉᐸᑕ ᖃᓄᖅ ᖃᐅᔨᓛᖅᑯᒍᑦ. 

 

ᑕᐃᒪᐃᑦᑐᑦ ᑎᒥᐅᔪᓄᑦ ᐊᐅᓚᑕᐅᑎᓪᓗᒋᑦ ᐱᐅᓂᖅᐹᖑᓲᖑᒻᒫᑦ. ᑕᐃᒃᑯᐊ ᐆᒻᒪᑲᓐᓂᖁᓇᖅᑑᒐᓗᐊᑦ, 

ᐆᒻᒪᑲᓐᓂᙱᑉᐸᑕ ᐅᑕᖅᑭᑐᐃᓐᓇᔾᔮᕈᓐᓃᕋᒃᑭᑦ. ᑕᒪᓐᓇ ᓴᓇᙳᐊᖅᑏᑦ ᑮᓇᐅᔭᓕᐅᕈᑕᐅᒋᐊᖃᕐᓂᖓᑦ 

ᐱᐅᔪᓐᓃᖅᓯᒪᒻᒪᑦ, ᐱᐅᙱᓕᓯᒪᒃᑲᓐᓂᖅᓯᒪᒻᒪᑦ. ᐱᓕᕆᕕᕗᓪᓗ ᐆᒻᒪᐃᒋᐊᒃᑲᓐᓂᕈᒪᓪᓗᓂ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖏᖃᑎᒋᔭᕋ ᒥᓂᔅᑕ ᐊᕿᐊᕈᖅ. ᑖᓐᓇ ᑎᒥᐅᔪᖅ ᐱᑕᖃᖅᑎᓐᓇᒍ 

ᐃᓚᖏᖅᑕᐅᓯᒪᙱᑦᑐᐊᓘᒻᒪᑦ ᓄᓇᕗᒻᒥ ᐱᑕᖃᕈᓐᓃᑲᓪᓚᔅᓯᒪᒻᒪᑦ ᑖᓐᓇ.  

 

ᑕᐃᒪᓕ ᓄᓇᕗᒻᒥ ᓴᓇᙳᐊᖅᑏᑦ ᑲᑐᔾᔨᖃᑎᒌᖏᑦ ᑮᓇᐅᔭᖅᑖᖃᑦᑕᓚᐅᖅᓯᒪᒻᒪᑕ $550,000-ᓂᒃ ᐊᕐᕌᒍᑕᒫᖅ 

ᐊᐅᓚᒍᑎᔅᓴᕆᓂᐊᖅᑕᖏᓐᓂᒃ. ᒥᓂᔅᑕ ᐊᕿᐊᕈᖃᐃ ᐅᖃᐅᔾᔨᒍᓐᓇᖅᑲ ᐅᕙᑦᑎᓐᓂᒃ ᖃᓄᖅ ᑕᐃᒃᑯᐊ ᑮᓇᐅᔭᐃᑦ 

ᐊᓯᐊᓄᖔᕐᓘᓐᓃᑦ ᐊᐅᓪᓛᖅᑎᑕᐅᓯᒪᒻᒪᖔᑕ, ᐅᕝᕙᓘᓐᓃᑦ ᐊᓯᐊᒍᖔᖅ ᑐᓂᐅᖅᑲᖅᑕᐅᓯᒪᒻᒪᖔᑕ ᓴᓇᙳᐊᖅᑏᑦ 

ᐱᓕᕆᔭᖏᖕᓄᑦ? ᐅᕝᕙᓘᓐᓃᑦ ᑐᓂᕐᕈᓯᔅᓴᐃᑦ ᐊᑐᐃᓐᓇᐅᕙᓚᐅᖅᑐᐃᑦ ᐃᓚᒋᐊᖅᑕᐅᓯᒪᕚᑦ? ᐅᕝᕙᓘᓐᓃᑦ 

ᐊᓯᐊᒍᖔᖅ ᑮᓇᐅᔭᐃᑦ ᓯᐊᒻᒪᑦᑕᐅᒐᓱᐊᖅᓯᒪᕙᑦ ᑐᕌᖅᑎᑕᐅᓗᑎᑦ ᓴᓇᙳᐊᖅᑎᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐊᕐᕌᒎᒃ 

ᒪᕐᕉᕙᓪᓚᐃᓕᖅᑑᓂᒃᑯᐊ ᑖᒃᑯᐊ ᐱᓕᕆᔾᔪᑎᕈᓘᔮᓗᐃᑦ ᑲᑎᑎᓚᐅᖅᓯᒪᒐᑦᑎᒍᑦ ᑲᑐᔾᔨᖃᑕᐅᕝᕕᒋᓲᕘᑦ 

ᐊᑕᐅᖅᑎᒨᖅᑐᑎᒍᑦ. ᓄᓇᕗᒻᒥ ᓴᓇᙳᐊᖅᑏᑦ ᑮᓇᐅᔭᖏᓐᓂᒃ ᑕᐃᓕᖅᑐᑎᒍᑦ. ᑲᑎᙵᑎᑕᐅᓪᓗᑎᒃ ᑕᕝᕙᓂ 

ᐱᓕᕆᕕᑦᑎᓐᓂ. ᑲᑐᔾᔨᖃᑎᖃᕐᓂᑎᓐᓄᑦ ᐊᑐᐃᓐᓇᐅᔪᖅ, ᑲᑐᔾᔨᖃᑎᖃᕈᓐᓇᖅᓯᓕᕐᒥᒍᑦᑕ. ᑕᐃᒪᐃᑦᑐᒧᑦ ᓱᓕ 

ᑐᕌᖓᔪᑦ. ᑮᓇᐅᔭᖃᖅᑎᑦᑎᓂᕐᒧᑦ ᑎᒥᐅᔪᓄᑦ.  

 

ᓱᓕ ᑕᐃᒫᒃ ᑐᕌᖓᔪᑦ. ᑮᓇᐅᔭᑦ ᑕᕝᕙᓃᖏᓐᓇᖅᑐᐃᑦ. ᐊᑐᖅᑕᐅᖃᑦᑕᖅᑐᑎᑦ ᐃᑲᔪᕈᑎᐅᒐᓱᑦᑐᑎᑦ ᐊᓯᖏᓐᓂᒃ 

ᓴᓇᙳᐊᖅᑏᑦ ᑎᒥᖁᑎᖏᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑭᐅᒐᕕᙵ. ᐊᒻᒪᓗ ᐃᔅᓯᕙᐅᑖᖅ, ᖁᔭᓐᓇᒦᒃ. ᒪᑉᐱᒐᖓᓂ 253-ᒥ ᓱᓕ, 

ᑭᖑᓪᓕᖅᐹᖅ ᓇᓗᓇᐃᒃᑯᑕᓕᒃ ᓯᕗᓪᓕᖅᐸᐅᖁᔭᔅᓯᖕᓂᒃ 2023-2024-ᒥ. ᓯᕗᓪᓕᐅᖁᓯᒪᒐᔅᓯ ᒪᑭᒪᒍᓐᓇᕋᔭᕐᒪᖔᖅ 

ᖃᐅᔨᓴᖅᑎᑦᑎᓗᑎᒃ ᕿᑎᖓᓂᒃ ᑎᒥᐅᒐᔭᖅᑐᒥᒃ ᑐᑭᒧᐊᑦᑎᑦᑎᖃᑦᑕᕋᔭᖅᑐᒥᒃ ᑭᒡᒐᑐᖅᑕᐅᓂᖏᓐᓂᒃ 

ᖃᐅᔨᒪᔨᑕᕈᓘᔭᕐᓂᓪᓗ ᑲᑎᑎᑦᑎᖃᑦᑕᕋᔭᖅᑐᓂᒃ. ᖃᓄᐃᑦᑐᒥᒃᑭᐊᕐᖓᐃ ᑎᒥᐅᔪᒥᒃ ᓴᖅᑭᖅᓯᒋᐊᓵᕋᔅᓯ 

ᐊᔾᔨᐸᓗᖓᓂᒃ ᓄᓇᕗᒻᒥ ᓴᓇᙳᐊᖅᑏᑦ ᑲᑐᔾᔨᖃᑎᒌᖏᑕ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ ᐱᒋᐊᓕᕋᑖᕐᓂᖓᓃᓗᐊᕐᖓᑦ 

ᐅᖃᕈᓐᓇᙱᑕᕋ. ᖃᐅᔨᒋᐊᕈᒪᒐᓗᐊᖅᑐᒍᑦ ᒪᑭᒪᒍᓐᓇᕋᔭᕐᒪᖔᑕ. ᑭᓯᐊᓂ ᒪᑭᒪᒍᓐᓇᖅᑑᔮᕐᓂᙱᑉᐸᑦ ᐊᓯᐊᓂᖔᖅ 

ᓇᓂᓯᒋᐊᖃᕋᔭᕋᑦᑕ. ᐱᓕᕆᕕᑦᑕ ᐃᓗᐊᓂ ᐅᕝᕙᓘᓐᓃᑦ ᑎᒥᒥᑦ ᑯᐊᐳᕇᓴᓐ−ᒥᓘᓐᓃᑦ ᓴᖅᑭᖅᓯᓗᑕ.  

 

ᑕᒪᒃᑯᐊ ᓇᓖᕌᕋᔅᓴᕈᓘᔭᐃᑦ ᕿᒥᕐᕈᐊᕆᐊᖃᕋᑦᑎᒍᑦ ᑖᔅᓱᒧᖓ. ᑕᐃᒪ ᑕᐃᒪᐃᓕᐅᕐᓂᐊᖅᑯᒍᑦ ᐅᑯᐊ 

ᐊᖏᖅᑕᐅᑉᐸᑕ ᐊᕐᕌᒍᖓᓄᑦ 2023-2024-ᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᓕᕆᕕᓰ ᑎᑎᕋᕆᐊᕐᖓᐅᑎᖓ 2023-2024 ᑮᓇᐅᔭᖅᑐᕈᑎᔅᓴᑦ 

ᐅᖃᖅᓯᒪᒻᒪᑕ, 17−ᖑᒻᒪᑕᒎᖅ ᐃᖅᑲᓇᐃᔮᑦ, ᐳᓚᕋᖅᑐᓕᕆᓂᕐᒥᒃ, ᐃᓕᖅᑯᓯᓕᕆᓂᕐᒥᒃ ᐱᓕᕆᕕᖓᓂ. ᐅᓪᓗᒥᓕ 

ᖃᑦᑎᑦ ᐃᓐᓄᑦᑕᐅᓯᒪᓕᖅᑲᑦ, ᖃᑦᑎᑦ ᐃᓐᓄᑦᑕᐅᓯᒪᙱᓚᓪᓗ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐳᕉᔅᑐ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐅᑕᖅᑭᒐᓛᑲᐃᓐᓇᕆᔅᓯ ᐸᐃᑉᐹᒃᑯᕈᒻᒪ ᐊᐃᑉᐹᓃᕐᒪᑦ. ᒪᒥᐊᑉᐳᖓ 

ᐅᑕᖅᑭᑎᑦᑎᒐᒪ ᓈᓴᐃᓵᕆᐊᖃᕋᒪ. ᐅᓪᓗᒥᒧᑦ ᐊᖏᔪᖅᑳᑖᖅᓯᒪᑦᑕᖅᑯᑦ, ᐱᖓᓱᑦ. ᐃᔅᓯᕙᐅᑖᖅ, ᑖᒃᑯᐊ ᐱᓯᒪᔭᒃᑲ 

ᑐᓂᓂᐊᕐᓂᕋᕐᓗᒋᑦ ᐅᖃᑐᐃᓐᓇᖑᓱᓕᖅᑯᖓ.  

 

ᐃᓐᓄᑦᑕᐅᓯᒪᙱᑦᑐᑦ, ᐃᓐᓄᑕᐅᓯᒪᔪᓪᓗ ᖃᓄᐃᓕᖓᓕᒪᖔᑕ ᑖᒃᑯᐊ ᖃᐅᔨᒪᒐᓗᐊᖅᑐᖓ 

ᐊᖏᖅᑳᖅᑖᖅᓯᒪᓕᕐᖓᑕ ᑐᑭᒧᐊᑦᑎᑦᑎᔨ, ᐃᓛ ᐊᖏᔪᖅᑳᒥᑦ. ᐊᒻᒪ ᐊᑖᓃᑦᑐᓪᓗ ᑕᐃᒪ ᐃᖅᑲᓇᐃᔮᖑᒻᒪᑕ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ, ᓇᒻᒪᒋᓕᖅᐱᐅᒃ? 

 

ᐳᕉᔅᑐ (ᑐᓵᔨᑎᒍᑦ): ᐄ. ᑖᒃᑯᐊ ᐱᔾᔪᑎᒋᒡᓗᒋᑦ ᐊᐱᖅᓲᑎᒋᕋᑖᖅᑕᕋ ᑐᓴᕈᒪᑦᑎᐊᕋᒪ ᑖᒃᑯᓂᖓ ᐱᐅᔪᐊᓘᖕᒪᑕ 

ᓯᕗᓪᓕᐅᔾᔭᐅᓯᒪᓇᓱᑦᑐᑦ ᑖᒃᑯᐊ 2023-2024−ᒧᑦ. ᓇᓗᓇᐃᖅᓯᕕᐅᒃᑲᓐᓂᕈᒪᒡᓗᖓ, ᐱᓕᕆᕕᒃ 

ᐃᖅᑲᓇᐃᔭᖅᑎᖏᑦ ᓈᒻᒪᑦᑎᐊᕋᓗᐊᕐᒪᖔᑕ ᓯᕗᓪᓕᐅᔾᔭᐅᓯᒪᔪᑦ ᐊᑐᓕᖅᑎᑕᐅᖁᓪᓗᒋᑦ ᑖᒃᑯᐊ. ᑐᓴᕋᒃᓴᓂᒃ 

ᐱᓛᕐᓂᐊᓂᕐᓂᑦ ᓂᕆᐅᑦᑎᐊᖅᐳᖓ. 

 

ᐊᓯᓅᕐᓗᖓ 2019-2020-ᒧᑦ, 2020-2021−ᒧᓪᓗ ᐊᕐᕌᒍᑕᒫᖅᓯᐅᑎᑦ ᓴᖅᑭᑎᑕᐅᓚᐅᕐᒪᑕ ᒪᓕᒐᓕᐅᕐᕕᖕᒥ, 

ᐅᓂᒃᑳᓕᐊᕆᔭᖏᑦ ᓅᕙᐃᕙ 2022−ᖑᑎᓪᓗᒍ. ᐃᒻᒪᖄ, ᒥᓂᔅᑕ ᐊᕿᐊᕈᖅ ᖃᐅᔨᒃᑲᔪᓐᓇᖅᐸᑦ, 2021-2022 

ᐊᕐᕌᒍᒧᑦ ᐅᓂᒃᑳᖏᑦ ᐊᑐᐃᓇᐅᓕᕐᓂᐊᕐᒪᖔᑕ ᓴᖅᑭᑎᑕᐅᓗᑎᒃ ᒪᓕᒐᓕᐅᕐᕕᖕᒥ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᖃᐅᑉᐸᑦ ᓂᕆᐅᑦᑐᖓ, ᑖᒃᑯᐊ 

ᐃᓄᑦᑎᑑᖅᓯᒪᔪᓂᒃ ᐱᓛᕐᓂᐊᖅᖢᒋᑦ, ᐸᕐᓇᑦᓯᒪᔪᖓ ᑕᕝᕙᓂ ᐃᔅᓯᕚᕐᓂᑎᓐᓂᒃ ᑕᕝᕗᖓ ᑭᐳᑦᑎᓅᓛᖅᑐᒋᑦ, 

ᕿᐳᒨᖅᓯᓛᖅᑐᖓ ᐊᔾᔨᒌᖏᑦᑐᓂᑦ, ᑖᓐᓇ ᐱᖃᑕᐅᔪᖅ. ᒫᓐᓇᐅᔪᖅ ᐃᓄᑦᑎᑑᖅᑕᐅᔪᖅ ᐱᔭᕇᖅᓯᐊᖃᖅᓯᒪᒐᑦᑕ. 

ᐅᖃᐅᔾᔭᐅᓯᒪᓪᓗᑕ ᖃᐅᑉᐸᑕ ᑕᕝᕗᖓ ᓂᕆᐅᖅᖢᑕ. ᑖᓐᓇ ᐃᓚᒋᔭᐅᖕᒪᑦ, ᐅᑕᖅᑭᑐᐃᓐᓇᑦᓯᐊᖅᑐᒍᑦ ᒫᓐᓇᐅᔪᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᑉᐱᖓᖅ 252−ᒥ ᐱᓕᕆᕕᐅ ᐸᕐᓇᐅᑎᖏᓐᓂ, ᑕᕝᕙᓂ 

ᐅᑎᐊᕐᔪᖓ, ᓯᕗᓪᓕᐅᔾᔭᐅᓯᒪᔪᑦ 2022-2023−ᒥ. ᑐᓴᕈᒥᓇᖅᑐᒥᒃ ᓯᕗᓪᓕᐅᔾᔭᐅᔪᖃᓚᐅᕐᒪᑦ ᑖᒃᑯᐊ ᕿᓂᕐᓗᑎᒃ 

ᐃᓄᐃᑦ ᐳᓚᕋᖅᑐᓕᕆᓂᕐᒧᑦ ᐃᑲᔪᖅᑕᐅᔾᔪᑎᒃᓴᖏᓐᓂᒃ ᐃᓕᓐᓂᐊᕈᑎᔅᓴᖏᓐᓄᑦ ᐱᓕᕆᒍᒪᓕᕐᒪᑕᒎᖅ. ᒥᓂᔅᑐ 

ᐊᕿᐊᕈᕐᒥᒃ ᑐᓴᕈᒪᔪᖓ, ᑭᓱᒥᒃ ᓴᖅᑭᖅᑐᖃᓚᐅᖅᐸ, ᑖᒃᑯᐊ ᓴᓇᔭᐅᑎᓪᓗᒋᑦ ᓇᓖᕌᕈᑎᒃᓴᐃᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐃᓗᓕᑯᓘᔭᖏᑦ 

ᐱᓯᒪᙱᑕᕋᓗᐊᒃᑲ, ᑭᓲᖕᒪᖔᑕ ᓇᓖᕌᕈᑏᑦ ᐊᑐᖅᑕᐅᔪᓐᓇᖅᑐᓄᑦ ᑖᒃᑯᐊ ᐱᔭᕇᖅᑕᐅᓯᒪᒻᒪᖔᑕ ᐊᒻᒪᓗᑦᑕᐅᖅ 

ᐅᓂᒃᑳᓕᐊᕆᔭᐅᔪᑦ ᖃᓄᐃᓕᖓᓕᕐᒪᖔᑕ. ᐅᓂᒃᑳᑦ ᑖᒃᑯᐊ 2022-2024−ᒥ ᕿᒥᕐᕈᓇᒍᒪᓂᐊᖅᑕᕗᑦ ᑖᒃᑯᐊ. 

ᑕᐃᒪᓐᓇ ᓂᕆᐅᑦᑎᐊᖅᑐᖓ ᐱᓕᕆᓛᕐᓂᐊᓂᑦᑎᓐᓂᒃ, ᐱᓕᕆᐊᔅᓴᓄᑦ ᐸᕐᓇᐅᑎᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓇᒦᒡᓗ ᒥᓂᔅᑕ. ᑐᓴᕈᒪᓗᐊᙳᐊᖅᑕᕋ ᐃᓚᒋᓪᓗᒍ, 

ᐱᔾᔪᑎᒋᓪᓗᒍ, ᖃᐅᔨᒪᒐᑦᑕ ᑖᒃᑯᐊ 10,000−ᓴᐃᑦ ᒪᒃᑯᑦᑐᑦ ᐃᓐᓇᕈᓛᓕᕐᒪᑕ 18−ᖑᕐᓗᑎᒃ 

ᐃᖅᑲᓇᐃᔭᕈᓐᓇᖅᓯᓗᑎᓪᓗ. 

 

ᐃᓱᒪᖅᑲᐅᒐᒪ ᒥᓂᔅᑐ, ᐅᖃᕈᓐᓇᕐᒪᖔᑦ ᓇᓖᕌᕈᑏᑦ ᐊᑐᖅᑕᐅᔪᓐᓇᖅᑐᑦ ᐱᖃᓯᐅᔾᔨᓯᒪᒻᒪᖔᑕ? 

ᐱᓕᒻᒪᐅᑦᓴᐅᔾᔪᑎᒃᓴᓄᑦ ᐃᓕᓴᐃᔾᔪᑎᒃᓴᓄᑦ ᐃᓕᖅᑯᓯᖕᓄᑦ, ᐃᓕᖅᑯᓯᓄᑦ ᐱᓕᕆᓂᕐᒧᑦ, ᒪᒃᑯᒃᑐᓪᓗ 

ᐃᓚᐅᑎᑕᐅᓗᑎᒃ ᑖᒃᑯᓄᖓ ᓴᓇᙳᐊᖅᑎᐅᓂᕐᒧᑦ ᐳᓚᕋᖅᑐᓕᕆᔨᐅᓂᕐᒧᓪᓗ. ᐳᓚᕋᖅᑐᓕᕆᓂᖅ ᖃᐅᔨᒪᒐᑦᑎᒍ 

ᓴᓇᙳᐊᖃᑦᑕᓂᓪᓗ ᐊᒡᒐᒻᒧᑦ ᑕᐃᒃᑯᐊ ᓴᓇᔭᐅᓲᑦ ᑕᑯᔭᒐᔅᓴᐃᑦ ᐊᔅᓱᐊᓗᒃ ᐊᒃᑐᐃᓂᖃᓪᓚᕆᖕᒪᑕ, 

ᑮᓇᐅᔭᑎᑦᑐᐊᖑᖏᑦᑐᑎᒍ. ᑕᐃᒃᑯᐊᓗ ᓴᖅᑭᑦᑎᔪᓐᓇᕐᒪᑕ ᓇᓗᓇᐃᖅᓯᔪᓐᓇᕆᓪᓗᑎᓪᓗ, ᑕᒪᒃᑯᐊ 

ᑕᐃᒪᐃᓕᐅᕈᓐᓇᕐᓂᖏᑦ ᐊᒃᓱᐊᓗᒃ ᐃᓱᒪᒧᑦ ᐊᑑᑎᖃᓪᓚᕆᒍᓐᓇᕐᒪᑕ ᓴᓇᕋᑦᑕᕐᓂᕆᔭᖏᑦ. 

 

ᖃᐅᔨᔪᒪᓪᓗᖓ, ᒥᓂᔅᑕ ᐊᕿᐊᕈᕐᒥᑦ ᑖᒃᑯᐊ ᒪᒃᑯᑦᑐᑦ ᑐᕌᖅᑕᐅᒻᒪᖔᑕ ᑖᔅᓱᒧᖓ ᐱᓕᕆᐊᒃᓴᒧᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑕᐃᔅᓱᒪᓂ 

ᓅᕙᐃᕝᕙᐅᓕᖅᑎᓪᓗᒍ ᑖᓐᓇ ᐊᓐᓂᕐᓂᖅᐹᖑᓚᐅᕐᒪᑦ ᐊᒃᑐᖅᑕᐅᓂᖅᐹᖑᓪᓗᓂ ᐱᖃᓯᐅᔾᔨᒪᓪᓗᑎᒃ 

ᐃᖅᑲᓇᐃᔭᖅᑎᑦᑎᓐᓂᒃ ᓇᖕᒥᓂᖅ, ᑖᓐᓇ ᐱᓕᕆᒍᓯᐅᔪᖅ ᑖᓐᓇ, ᐋᖅᑭᓱᖅᑕᐅᑦᑎᐊᑲᓐᓂᓕᖅᑐᖅ. ᐱᖓᓱᐃᑦ 

ᐃᖅᑲᓇᐃᔮᑦ ᐃᓐᓄᖅᓯᒪᔪᑦ 17−ᓃᑦ ᐃᖅᑲᓇᐃᔮᒃᓴᓂᒃ.  

 

ᑕᕝᕙ ᑕᐃᒪᓐᓇᐃᓕᖓᕗᖅ ᒫᓐᓇ. ᑭᓯᐊᓂᓕ ᑖᒃᑯᐊ ᐱᒻᒪᕆᐊᓘᖕᒪᑕ ᐃᖅᑲᓇᐃᔮᖅᑕᐅᓗᑎᒃ ᐱᔭᕇᖅᑕᐅᔭᕆᐊᓖᑦ 

ᐸᕐᓇᐅᑎᑦᑕ ᐃᓗᐊᓂ. ᐄ, ᑖᒃᑯᐊ 10,000−ᓴᐃᑦ ᒪᒃᑯᑦᑐᑦ ᐃᖅᑲᓇᐃᔭᖅᑎᑕᐅᖁᓪᓗᒋᑦ. ᐳᓚᕋᖅᑐᓕᕆᓂᖅ 

ᐊᒃᓱᐊᓗᒃ ᐊᖏᓪᓕᖕᒪᑦ ᓄᓇᓕᖕᓅᖓᐅᔪᖅ, ᑖᓐᓇ ᐊᑑᑎᖃᑦᑎᐊᖁᓪᓗᒍ. 

 

ᑎᓕᐅᖅᑕᐅᕗᑦ ᒪᒃᑯᑦᑐᖁᑎᕗᑦ ᑖᒃᑯᓄᖓ ᐳᓚᕋᖅᑐᓕᕆᓂᕐᒧᑦ ᐱᓕᕆᖁᓪᓗᒋᑦ. ᐅᑉᐱᕈᓱᑦᑐᖓ ᐱᓕᕆᕕᕗᑦ 

ᐃᑲᔪᕈᓐᓇᕐᓂᐊᕐᒪᑕ ᑖᒃᑯᓂᖓ, ᐃᓕᓴᐃᓂᒃᑯᑦ, ᐱᓕᒻᒪᒃᓴᐃᓂᒃᑯᑦ, ᓇᐅᒃᑯᑐᐃᓐᓇᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 



ᕿᑎᖅᑰ, ᒫᑦᓯ 9, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕ ᐊᕿᐊᕉᖅ, ᑎᓕᐅᕆᔪᒪᕗᖓ ᐃᓚᐅᑦᑎᐊᖁᒡᓗᒋᑦ ᒪᒃᑯᑦᑐᖅ. 

ᐃᖅᑲᓇᐃᔮᔅᓴᓂᒃ ᓴᖅᑭᔮᖅᑎᑦᑎᖃᑦᑕᑎᓪᓗᒋᑦ, ᐃᖅᑲᓇᐃᔭᖅᑕᐅᔪᓐᓇᖅᑐᓂᒃ ᐃᓅᓯᒧᑦ ᐃᖅᑲᓇᐃᔮᕆᔭᐅᔪᓐᓇᖅᑐᑦ. 

ᒪᒃᑯᑦᑐᑦ ᐊᒃᓱᐊᓗᒃ ᐱᕕᔅᓴᖃᕐᒪᑕ, ᐃᖅᑲᓇᐃᔭᕐᓂᑐᐊᖑᖏᑐᒃᑯᑦ, ᐃᖕᒥᒧᓪᓗ ᐱᕈᖅᐹᓪᓕᕈᑎᖃᖁᓪᓗᒋᑦ 

ᐃᓅᓯᖏᓐᓂᒃ, ᓴᓇᖃᑦᑕᕐᓗᑎᓪᓗ ᑕᐃᒪᓐᓇ ᐱᔪᑦ, ᒪᒃᑯᑦᑐᑦ ᐅᓄᕐᓂᖅᓴᐃᑦ ᑕᕝᕗᖓ ᐱᓕᕆᐊᖃᕈᓪᓗᒋᑦ ᐊᒡᒐᒧᑦ 

ᓴᓇᔭᐅᕙᑦᑐᓄᑦ.  

 

ᑕᕘᖓ ᐃᓱᓕᑉᐳᑦ ᐊᐱᖅᑯᑎᔅᓴᒃᑲ ᑖᔅᓱᒧᖓ ᐃᒃᓯᕙᐅᑖᖅ, ᖁᔭᓐᓇᒦᒃ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᑰᕿᐊᖅ.  

 

ᖂᑭᐊᖅ: ᐋᒃᑲᐃᑦ. ᓈᒻᒪᒃᑐᖓ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᖃᕈᒪᖅᑲᐅᓪᓗᑕ ᑕᐃᒪᓕ ᑎᑎᕋᕐᓂᖏᑖᓗᒋᕙᓪᓚᐃᒐᒃᑯ, ᒪᒥᐊᓇᖅ. 

(ᑐᓵᔨᑎᒍᑦ) ᓇᓂᔪᓐᓇᐃᓕᒐᒃᑯ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕿᓕᖅᑏ, ᐅᑎᕐᕕᒋᓂᐊᓕᖅᐸᒋᓇᐃᑦ ᓇᓂᒍᕕᐅᒃ ᑕᐃᓐᓇ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᖅᑐᒐ 57, ᐸᕐᓇᐅᑎᖓᓂ ᓯᕗᓪᓕᐅᔾᔭᐅᓯᒪᔪᖅ 

ᑖᓐᓇ ᐊᑖᓂ ᐱᖓᓱᒋᔭᖓ ᐊᑖᓂ ᑲᔪᓯᓗᑎᒃ ᐱᓕᕆᖃᑎᖃᕐᓗᑎᒃ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᓐᓂᒃ. 

ᑕᐱᕆᔭᖏᓐᓂᓪᓗ ᓴᓇᖁᓪᓗᒋᑦ ᐊᑐᐊᒐᕐᓂᒃ. ᓄᓇᕗᒻᒥᐅᓂ ᓄᓇᐃᑦ ᑕᐃᒃᑯᐊ ᓴᐳᒻᒥᐅᓯᖅᑕᐅᓂᖏᓐᓄᑦ 

ᐅᐸᓗᖓᐃᔭᐅᑎᓕᐅᖁᓪᓗᒋᑦ ᐸᕐᓇᐅᑎᓂ. ᓇᓕᐊᒃ ᐱᓕᕆᕕᖓᑦ ᓄᓇᕗᒻᒥ ᑕᐃᒃᑯᐊ ᓴᐳᒻᒥᐅᓯᖅᓯᓯᒪᓂᕐᒧᑦ 

ᐸᕐᓇᐅᑏᑦ ᐅᐸᓗᖓᐃᔭᐅᑏᑦ ᓇᓃᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕙᑎᓕᕆᔨᒃᑯᑦ ᐱᓕᕆᕕᖓᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒪᔪᖓ ᑖᒃᑯᐊ ᐅᓄᖅᑐᐊᓗᓐᓂᒃ ᑕᐃᒃᑯᐊ 

ᐃᒪᕐᓂ ᑕᕆᐅᕐᒥ ᓴᐳᒻᒥᐅᓯᖅᑕᐅᓯᒪᒻᒪᑕ ᐅᓄᑲᓪᓚᒃᑐᑦ ᓄᓇᕗᒻᒥ. ᐊᕐᕌᒍᓄᑦ ᐅᓄᖏᑦᑐᓂᒃ ᐊᓂᒍᖏᑦᑐᓂᒃ ᒥᓂᔅᑕ 

ᐅᖃᐅᓯᖃᖁᓪᓗᒍ ᓴᐳᒻᒥᐅᓯᖅᑕᐅᓯᒪᔪᓂᒃ ᓄᓇᕗᒻᒥ.  

 

ᐅᑉᐱᕈᓱᒃᑲᒪᓕ ᓄᓇᕗᑦ ᑖᓐᓇ ᒥᕐᖑᐃᖅᓯᕐᕕᒃᑰᖁᖏᓐᓇᑭᑦ, ᓄᓇᒥᐅᑕᐃᑦ ᐊᑐᕆᐊᖃᕋᑦᑎᒍᑦ ᐃᒪᕐᒥᐅᑕᐃᑦ ᐊᒻᒪ 

ᓄᓇᒥᐅᑕᐃᑦ ᑕᒪᒃᑯ ᓄᓇᕗᒻᒥᐅᓄᑦ ᐊᑐᖅᑕᐅᔪᓐᓇᕐᓂᐊᕐᒪᑕ. ᒥᓂᔅᑕ ᑐᓴᖅᑲᐅᒐᒃᑯ ᐅᔭᕋᓐᓂᐊᕐᓂᕐᒧᑦ, ᑭᓯᐊᓂᓕ 

ᒥᓂᔅᑕ ᖃᓄᖅ ᐃᓱᒪᖕᒪᖔᖅ ᑕᐃᒃᑯᓇᓂ ᓄᓇᓂᒃ ᐃᒫᓄᓪᓗ ᓴᐳᒻᒥᐅᓯᖅᑕᐅᓯᒪᔪᑦ ᐱᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖄᓚᐅᑎᓯ 

ᓂᐸᖏᖅᑎᓚᐅᖅᓯᐅᒃ ᑐᓴᕈᒥᓇᖅᑑᒐᓗᐊᖅ ᓯᕙᓂᖅᑐᖃᖅᑎᓪᓗᒍ ᑲᑎᒪᑎᓪᓗᑕ ᑭᓯᐊᓂ ᐊᕝᕕᐊᕈᑎᖃᑦᑕᕐᒪᑕ. 

ᒥᔅᑕ ᐊᕿᐊᕈᖅ. 

 



ᕿᑎᖅᑰ, ᒫᑦᓯ 9, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

57 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᒥᐊᓇᖅ. ᐱᒻᒪᕆᐊᓘᒻᒪᑦ 

ᑕᒪᒃᑯᐊ ᐊᐅᓚᔾᔭᒃᑕᐅᔪᑦ ᐱᒋᐊᖅᑕᐅᔪᑦ, ᕿᓂᕈᓘᔭᖅᑕᕗᑦ ᕿᒥᕐᕈᓴᒃᑕᕗᑦ. ᐊᒡᒋᖅᑐᓂᒃ ᐅᓪᓗᓂᒃ ᒥᓂᔅᑕᐃᑦ 

ᐅᖃᐅᓯᒃᓴᖓᓄᑦ ᑖᔅᓱᒪ ᓴᐳᒻᒥᐅᓯᖅᑕᐅᓯᒪᔪᑦ ᓄᓇᐃᑦ ᐃᒪᐃᓪᓗ ᐅᖃᐅᓯᕆᓂᐊᖅᑕᐅᒃᑲ. ᐊᒻᒪᓗᑦᑕᐅᖅ 

ᐱᖃᓯᐅᑎᓪᓗᒋᑦ ᑕᐃᒃᑯᐊ ᑲᑎᒪᖃᑎᒋᓂᐊᖅᑕᒃᑲ ᒥᓂᔅᑕᖓᑦ ᐊᕙᑎᓕᕆᔨᒃᑯ ᒥᓂᔅᑕᖓ ᒐᕙᒪᑐᖃᒃᑯᓐᓃᖓᖅᑐᖅ 

ᑖᓐᓇ ᐱᔾᔪᑎᖏᓪᓗᒍ. 

 

ᒫᓐᓇᕋᑖᖑᓚᐅᖅᑐᖅ ᑐᓴᖅᑎᑦᑎᓚᐅᕐᒪᑕ ᑲᓇᑕᒥ ᑖᒃᑯᐊ ᐊᑎᓕᐅᕐᓂᐊᓕᕐᒪᑕ ᑕᐃᒃᑯᓄᖓ ᑕᕆᐅᕐᒥ 

ᓴᐳᒻᒥᐅᓯᖅᑕᐅᓯᒪᔪᑦ ᐱᓪᓗᒋᑦ. 30%-ᖓᖃᐃ ᑐᕌᒐᕆᔭᐅᓪᓗᓂ. ᐊᒻᒪ ᐊᔅᓱᐊᓗᒃ ᓄᓇᕗᒻᒥ ᐊᖏᔪᖅ 

ᐊᑐᖅᑕᐅᒐᔭᕐᒪᑦ ᓴᐳᒻᒥᐅᓯᖅᑕᐅᓯᒪᓗᓂ ᐃᓚᒋᔭᐅᔭᕆᐊᖃᖅᑐᒍᑦ ᐅᖃᐅᑕᐅᓕᖅᐸᑦ ᓇᓃᓐᓂᐊᕐᒪᖔᑕ 

ᐅᖃᐅᓯᕆᔭᕆᐊᖃᕋᑦᑎᒍᑦ. ᑕᕝᕙ ᑖᒃᑯᐊ ᒫᓐᓇ ᑕᐃᒪᐃᓕᖓᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᖅᑲᐅᖏᒻᒪᑦ ᒥᓂᔅᑕ ᖃᓄᖅ ᐃᓱᒪᖃᕐᒪᖔᑕ 

ᓴᐳᒻᒥᐅᓯᖅᑕᐅᓯᔪᑦ ᐱᓪᓗᑎᑦ. ᒥᓂᔅᑕ ᐅᖃᖅᑲᐅᕚ ᑕᒻᒪᕈᒪ ᒥᓂᔅᑕᐃᑦ ᐅᖃᐅᓯᖏᑦᑕ ᒥᓂᔅᑕᖓᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᒧᑎᓕᕆᔨᒃᑯᑦ ᐅᖃᕐᓂᐊᖅᐹᑦ ᐱᓕᕆᕕᒃ. ᐱᓕᕆᕖᑦ ᖃᓄᖅ ᐃᓱᒪᖃᕐᒪᖔᑕ 

ᐅᕝᕙᓘᓐᓃᑦ ᑕᐃᒃᑯᐊ ᐱᓕᕆᕕᖓᑎᒍᑦ ᓴᐳᒻᒥᐅᓯᖅᑕᐅᓯᒪᔪᑦ ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐃᓛᓐᓂᒃᑯᑦ ᐅᓄᓗᐊᖅᑐᐊᓗᓐᓂᒃ ᒥᓂᔅᑕᐅᕝᕕᖃᖅᖢᓂ 

ᑲᑎᕈᓘᔭᖃᑦᑕᕐᒪᑕ. ᐃᓛᓐᓂᒃᑯᑦ ᐊᕙᑎᓕᕆᔨᒃᑰᓕᖅᐸᒃᖢᓂ ᐱᕙᓪᓕᐊᔪᓕᕆᔨᒃᑰᓕᖅᐸᒃᖢᓂ ᑕᐃᒃᑯᐊ 

ᐅᖃᖃᑎᒌᓪᓚᕆᐊᒃᑑᖃᑦᑕᖅᑐᑦ ᒥᓂᔅᑕᖓᓐᓂᒃ ᑕᐃᒃᑯᐊ. ᑕᐃᒪᓐᓇ ᓇᓗᓇᐃᖅᓯᐊᕐᔪᒍᒪᓪᓗᖓ ᑕᐃᓐᓇ 

ᐅᖃᐅᓯᕆᖅᑲᐅᔭᕋ ᐊᕙᑎᓕᕆᔨᒃᑯᑦ ᒥᓂᔅᑕᖓᑦᑕ ᐱᓕᕆᔭᖓᑦ ᑖᒃᑯᓂᖓ ᓂᓪᓕᐅᑎᖃᓛᖅᑐᖅ, ᑖᒃᓱᒧᖓ 

ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᐄ, ᐅᐃᒪᓇᕈᓘᔭᖃᑦᑕᖅᑐᖅ ᑖᒃᑯᓂᖓ E-ᒥᑦ 

ᐱᒋᐊᕐᖓᕐᓂᖃᕈᓘᔭᖅᑎᓪᓗᒋᑦ ᖃᐅᔨᒪᔪᖓ. ᒥᓂᔅᑕ ᐊᐱᕆᒃᑲᓐᓂᕐᓂᐊᓕᖅᐸᕋ, ᒥᓂᔅᑕᖓᑦ ᐊᕙᑎᓕᕆᔨᒃᑯᑦ, 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᑦ ᖃᓄᖅ ᐃᓱᒪᖃᖅᑎᒋᕙᑦ ᑕᒪᒃᑯᐊ ᓄᓇᕗᒻᒥ ᓴᐳᒻᒥᐅᓯᖅᑕᐅᓯᒪᔪᑦ 

ᓄᓇᒥ ᐊᒻᒪ ᑕᕆᐅᕐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᓇᑯᒃᒦᒃ, ᐃᒃᓯᕙᐅᑖᖅ. ᐃᓚᖏᑦ ᑕᒪᒃᑯᐊ ᓴᐳᒻᒥᐅᓯᖅᑕᐅᔭᕆᐊᓖᑦ 

ᓇᓗᓇᐃᖅᑕᐅᑎᓪᓗᒋᑦ ᓄᓇᕗᑦ ᐃᓗᐊᓂ. ᑕᒪᒃᑯᐊ ᑮᓇᐅᔭᑎᒍᑦ ᑮᓇᐅᔭᓕᐅᕈᑎᑎᒍᑦ ᐃᑲᔪᖅᑕᐅᔭᕆᐊᖃᕋᑦᑕ 

ᓴᐳᒻᒥᐅᓯᖅᑕᐅᓯᒪᒃᐸᑕ ᓄᓇᐅᒍᓗᐊᖅᐸᑦ ᐃᒪᐃᒍᓗᐊᖅᐸᓪᓘᓐᓃᑦ. ᑖᒃᑯᐊ ᐃᓱᒪᒃᓴᖅᓯᐅᕈᑕᐅᓗᑎᑦ 

ᐊᑐᓕᖁᔭᓕᐅᖅᑕᐅᓂᐊᕐᒪᑕ ᑖᒃᑯᐊ ᓄᓇᕗᑦ ᐃᑲᔪᖅᑐᖅᑕᐅᑦᓯᐊᕐᓂᐊᕐᒪᑦ. ᐊᒻᒪᓗᑦᑕᐅᖅ, ᑕᒪᒃᑯᐊ 

ᐃᒡᓗᒌᑦᓯᐊᖁᓪᓗᒋᑦ ᑕᒪᒃᑯᐊ ᓴᐳᒻᒥᐅᓯᖅᑕᐅᓯᒪᔪᑦ ᐊᒻᒪᓗ ᐃᖅᑲᓇᐃᔮᒃᓴᐃᑦ ᑭᙴᒪᔭᕗᑦ ᓄᓇᕗᑦ ᐃᓗᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓖᓛᒃ ᑐᓴᕋᑖᙱᓐᓇᒪ ᒥᓂᔅᑕ ᖃᓄᖅ ᐃᓱᒪᖃᕐᒪᖔᑦ 

ᓴᐳᒻᒥᐅᓯᖅᑕᐅᓯᒪᔪᑦ ᓄᓇᕗᒻᒥ ᐱᓪᓗᒋᑦ. ᒥᓂᔅᑕ ᐅᖃᖅᑲᐅᖕᒪᑦ ᐃᑲᔪᖅᑐᐃᔾᔪᑎᑖᑦᑎᐊᖁᓪᓗᒋᑦ ᓄᓇᕗᒻᒥᐅᓂᒃ 

ᓴᐳᒻᒥᐅᓯᖅᑕᐅᓯᒪᔪᑦ ᐱᓪᓗᒋᑦ. ᖃᓄᕐᓕ ᐃᓱᒪᖃᕐᒪᖔᑦ ᑐᓴᙱᑦᑐᖓ. ᒥᓂᔅᑕ ᐃᑲᔪᖅᑐᐃᕚ ᓴᐳᒻᒥᐅᓯᖅᓯᓂᕐᒧᑦ? 

ᐅᕝᕙᓘᓐᓃᑦ ᒥᓂᔅᑕ ᐅᒃᐱᕈᓱᒃᐸ ᑮᓇᐅᔭᑦ ᓄᖒᑦᑎᕙᓪᓕᐊᙱᓪᓗᑎᒃ ᑕᒪᒃᑯᓂᖓ ᐱᕙᓪᓕᐊᑎᑦᑎᔪᓐᓇᕐᒪᖔᑕ? 

ᒥᓂᔅᑕᒥᒃ ᑐᓴᕈᒪᒐᓗᐊᖅᑐᖓ ᖃᓄᖅ ᑕᒪᑐᒪᑉ ᒥᒃᓵᓄᑦ ᐃᓱᒪᖃᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓ ᐃᓱᒪᒋᔪᒍᑦ ᑕᒪᒃᑮᖕᓂᒃ 

ᐱᓕᕆᔪᓐᓇᖅᑐᒍᑦ. ᐅᕙᒍᑦ ᓄᓇᕘᖑᓪᓗᑕ ᐃᓚᐅᑦᑎᐊᕆᐊᖃᖅᑐᒍᑦ ᑖᒃᑯᓂᖓ ᐊᒻᒪ ᓇᓗᓇᐃᖅᓯᓇᓱᒃᑎᓪᓗᒋᑦ 

ᓴᐳᒻᒥᐅᓯᖅᑕᐅᔭᕆᐊᖃᖅᑐᓂᒃ ᐱᓕᕆᔭᕆᐊᖃᖅᑐᒍᑦ ᓇᓃᒻᒪᖔᑕ ᐅᔭᕋᖕᓂᐊᕐᕕᐅᓂᐊᖅᑐᑦ.  

 

ᐅᕙᒍᓪᓕ ᑖᒃᑯᐊ ᓄᓇᕗᒻᒥ ᐅᔭᕋᒃᓴᐃᑦ ᐲᔭᖅᑕᐅᑎᓪᓗᒋᑦ. ᒐᕙᒪᑐᖃᒃᑯᑦ ᐊᖏᖅᓯᒪᖕᒪᑕ 

ᓇᓗᓇᐃᖅᓯᔭᕆᐊᖃᕐᒪᑕᒎᖅ ᓴᐳᒻᒥᐅᓯᖅᑕᐅᓯᒪᔪᓂᒃ ᐃᒪᓐᓇ ᐅᓄᖅᑎᒋᔭᕆᐊᖃᖅᑐᑦ ᐊᒃᑎᒋᔭᕆᐊᖃᖅᑐᑦ. ᑭᓯᐊᓂ 

ᐃᓚᐅᑎᑕᐅᙱᑦᑐᒍᑦ ᐅᖃᐅᓯᕆᔭᐅᑎᓪᓗᒍ ᐅᓄᖅᑐᐊᓗᖕᓂᑦ ᓴᐳᒻᒥᐅᓯᖅᑕᐅᖁᔨᒐᓗᐊᕐᒪᑕ ᑲᓇᑕᐅᑉ ᐃᓗᐊᓂ. 

ᐅᖃᖃᑎᒋᔭᐅᙱᑦᑎᐊᖅᑎᓪᓗᑕ ᑖᒃᑯᓂᖓ. ᑖᔅᓱᒧᖓᓗ ᐊᐅᓚᔾᔭᐃᔪᓐᓇᕐᒪᑕ, ᐅᕝᕙᕼᐊᒃ ᐃᑲᓂ ᓴᐳᒻᒥᔭᕆᐊᓖᑦ 

ᓄᓇᐃᑦ ᐃᒪᐃᓪᓘᓐᓂᑦ.  

 

ᐃᓱᒪᒋᔭᒃᑲᓕ ᑕᒪᒃᑮᓐᓂᒃ ᐱᓕᕆᔪᓐᓇᖅᑐᒍᑦ. ᐱᖃᑖᑦᑕᐅᖅ ᐃᒡᓗᒌᑦᑎᐊᕐᓗᓂ ᐊᑐᕆᐊᖃᕋᑦᑎᒍᑦ. ᑖᒃᑯᐊ 

ᐅᖃᖃᑎᒌᓚᐅᙱᑦᑎᓪᓗᒋᑦ. ᖃᐅᔨᒪᔪᐃᓐᓇᐅᒐᑦᑕ ᒐᕙᒪᑐᖃᒃᑯᑦ ᒥᓂᔅᑕᕆᔭᐅᔪᖅ ᑕᐃᒃᑯᓇᓂ ᑎᒍᒥᐊᖅᑕᖓᓂᒃ 

ᐅᖃᑐᐃᓐᓇᕈᓐᓇᖅᑐᖅ, ᐅᕝᕙᕼᐋᒃ ᓄᓇ ᐃᒪᕐᓘᓐᓃᑦ ᓴᐳᒻᒥᐅᓯᖅᑕᐅᓯᒪᔪᖅ. ᐅᕙᒍᓪᓕ 

ᐅᖃᖃᑎᒋᔭᐅᑦᑎᐊᕆᐊᖃᕋᑦᑕ ᑖᔅᓱᒧᖓ ᐃᓱᒪᓕᐅᖅᑐᓄᓪᓗ ᐃᓚᒋᔭᐅᔪᒪᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᓯᐊᓃᑦᑐᖅᐹᓘᓕᖅᑐᒥᓂᐅᓐᓂᖃᐅᒻᒪᑕ ᒪᑉᐱᑕᒃᑲ. ᓇᓂᒐᒃᑯ 

ᐊᐱᖅᑯᑎᒋᔪᒪᔭᕋ. ᐱᕕᖃᖅᑎᑕᐅᒐᒪ ᖁᔭᓐᓇᒦᒃ.  

 

ᐊᐱᖅᑯᑎᒋᔪᒪᓪᓗᒍ ᑖᒃᑯᐊ ᑕᕝᕙᓂ ᐱᒋᐊᓕᕋᑖᖅᑲᒥᐅᑎᓪᓗᑕ ᐊᐱᖅᑯᑕᐅᖅᑲᐅᔫᒐᓗᐊᖅ ᑕᕝᕗᖓ ᑐᕌᖓᔪᖅ 

(ᑐᓵᔨᑎᒎᓕᖅᑐᖅ) ᐃᓄᐃᑦ ᓂᕿᖏᓐᓂᒃ ᐊᐅᓪᓚᑎᑦᑎᖃᑦᑕᓂᕐᒧᑦ ᐱᓕᕆᐊᖅ. (ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊ 

ᖁᐊᒃᑯᕖᑦ ᓄᓇᓕᓐᓂ ᖁᐊᒃᑯᕕᖃᖅᑐᐃᑦ ᐃᓕᔅᓯᑎᒎᖅᐹᑦ? ᑕᒪᓐᓇ ᑲᒪᒋᖃᓯᐅᑎᕕᓯᐅᒃ?  

 

ᐊᐱᕆᖅᑳᑲᐃᓐᓇᓚᐅᕐᓗᖓᖃᐃ ᐊᐱᖅᑯᑎᔅᓴᖃᕋᒪ. ᐃᒫᒃ ᑐᑭᓯᖅᑳᑲᐃᓐᓇᓚᐅᕐᓗᖓᖃᐃ ᓄᓇᓕᓐᓃᑦᑐᐃᑦ 

ᐅᑭᐅᖅᑕᖅᑐᒥ ᖁᐊᒃᑯᕕᕐᔪᐊᖏᑦ ᑕᒪᒃᑯᐊ ᑕᕝᕘᓇ ᐃᓕᔅᓯᑎᒍᑦ ᑮᓇᐅᔭᖃᖅᑎᑕᐅᓂᖏᑦ ᐃᖏᕐᕋᓂᖏᑦ 

ᑕᐃᒪᐃᓕᖓᒻᒪᖔᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᕙᑦᑎᒎᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓇᖅᓯᑎᒋᐊᒃᑲᓂᕐᓗᒍ ᒥᓂᔅᑕᕆᔭᐅᔪᒧᑦ ᐊᐱᖅᑯᑎᒋᔭᐅᔪᖅ. ᑕᐃᒃᑯᐊ 

ᐊᑭᑐᔪᖅᑐᕈᑎᒃᓴᐃᑦ ᐊᒻᒪᓗ ᐊᐅᓚᔾᔪᑏᑦ ᒪᑭᒪᐅᑏᓪᓗ ᓱᓕ ᐃᓕᔅᓯᑎᒎᖅᑐᑦ? ᒥᓂᔅᑕ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᒃᑮᒃ ᐱᓕᕆᕕᑦᑕ ᐃᓗᐊᒎᖅᑑᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᐱᖅᑯᑎᒋᖅᑳᑲᐃᓐᓇᖅᑲᕋ ᑖᓐᓇ ᑕᐃᒃᑯᐊ ᖁᐊᒃᑯᕕᐅᔪᐃᑦ 

ᓄᓇᓕᓐᓂ, ᐅᓇ  

ᐃᓂᖅᑎᓂᐊᖅᑲᙵ ᑕᒻᒪᕈᒪ ᓴᖑᑎᒍᓐᓇᕐᓂᐊᕆᙵ ᓄᖅᑲᕐᓂᐊᕋᒪ.  

ᒪᑯᐊ ᖁᐊᒃᑯᕕᐅᔪᐃᑦ ᑕᐃᔅᓱᒪᓂ ᓄᓇᑦᓯᐊᖑᑎᓪᓗᒍ ᓄᓇᕘᕈᖅᑎᓪᓗᒍ ᓄᓇᓕᓐᓂ ᖁᐊᒃᑯᕖᑦ ᑭᒃᑯᓐᓄᑦ 

ᑎᒍᒥᐊᖅᑕᐅᒻᒪᖔᑕ ᐅᕝᕙᓗ ᓄᓇᕗᑦ ᒐᕙᒪᒃᑯᑦ.  

 

ᑎᒍᔭᐃᓐᓇᕆᒻᒪᖔᒋᑦ ᐱᖁᑎᒋᓪᓗᓂᒋᑦ ᐊᐅᓚᓐᓂᐊᕐᓗᓂᒋᑦ ᑐᓂᓯᒪᓗᓂᒋᑦ ᓄᓇᓕᓐᓄᑦ? ᑖᓐᓇ 

ᓇᓗᓇᐃᔭᖅᓯᒪᓗᓂ ᑭᒃᑯᑦ ᖁᐊᒃᑯᕕᓖᑦ ᒪᓕᔅᓴᖃᓯᐅᑎᓯᒪᑦᑎᐊᖅᓯᒪᓂᑰᒐᓗᐊᕐᒪᖔ ᕿᒥᕐᕈᔭᐅᓯᒪᓂᑰᒻᒪᖔᖅ 

ᐊᐱᖅᑯᑎᒋᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒫᓐᓇ ᐱᒋᐊᖅᓱᒍ ᑖᒃᑯᐊ 

ᐱᓕᕆᕕᑦᑎᓃᖔᖅᑐ ᓄᑖᕐᒥᒃ ᖁᐊᖅᓰᕕᒻᒥ ᓄᓇᓕᓐᓅᖓᔪᒥᒃ ᑕᑯᔪᒪᒍᑎ ᑐᔅᓯᕋᕈᓐᓇᖅᑐᐃᑦ ᑮᓇᐅᔭᒃᑯᑎᒍᑦ 

ᐊᑭᑐᔫᑎᖓᓂᓪᓗ ᐊᒻᒪᓗ ᐊᐅᓚᔾᔪᑎᔅᓴᖓᓂ.  

 

ᕼᐋᒻᒪᓚᒃᑯᓐᓄᑦ ᑖᒃᑯᐊ ᑎᓕᐅᕆᓂᖅᓴᕆᖃᑦᑕᖅᑕᕗᑦ ᑕᐃᒪᓐᓇ ᓴᖅᑮᒍᒪᑉᐸᑕ ᓴᖅᑮᒍᓐᓇᑦᑎᐊᖅᑐᐃᑦ. ᑖᓐᓇ 

ᐃᓚᒋᔭᐅᒻᒪᑦ ᑕᐃᒃᑯᐊ ᓄᑖᖑᓚᐅᙱᑦᑐᐃᑦ ᑭᒃᑯᓐᓄᑦ ᐱᒋᔭᐅᒐᓗᐊᕐᒪᑕᑭᐊᖅ ᓇᓗᓇᖃᑦᑕᓚᐅᕐᒪᑕ ᓱᓕ ᒫᓐᓇᒧᑦ 

ᓇᓗᓇᖅᑐᑦ. ᑎᒃᑯᐊᖅᑐᖃᑦᑕᐅᑎᔪᐊᓘᒐᑦᑕ ᒫᓐᓇᐅᔪᖅ. ᕼᐋᒻᒪᓚᒃᑯᑦ ᒐᕙᒪᒃᑯᓐᓂ ᑎᒃᑯᐊᖅᓯᓪᓗᑎᒃ ᐅᕙᒍᑦ 

ᑎᒃᑯᐊᓯᓪᓗᑕ ᐆᒪᔪᕐᓂᐊᑎᒃᑯᑦ ᑎᒃᑯᐊᖅᑕᐅᓪᓗᑎᒃ.  

 

ᓱᓕ ᑕᐃᒃᑯᐊ ᓄᑕᐅᙱᑦᑐᐃᑦ ᑕᐃᒪᓐᓇᐃᑕᐅᔪᑦ ᖃᐅᔨᒪᓪᓗᑕ. ᑭᒃᑯᓐᓄᑦ ᐱᒋᔭᐅᓪᓚᑦᑖᕐᒪᑕᑭᐊᖅ 

ᖃᐅᔨᔪᒥᓇᖃᑦᑕᖅᑐᖅ ᓲᖃᐃᒻᒪ ᐊᐅᓚᔾᔪᑎᖏᓐᓂ ᐱᔪᒪᙱᑐᐊᕈᑎᒃ ᑮᓇᐅᔭᒥᒃ ᐊᑐᐃᓐᓇᖃᕐᕕᒋᔪᓐᓇᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᑦᑎᐊᖅᑐᑎᑦ ᑖᓐᓇ ᑕᐃᒪᓐᓇᐃᓕᖓᓂᖓᓂᒃ 

ᐊᐳᕈᑎᑕᖃᓪᓚᕆᓕᓚᐅᖅᓯᒪᒻᒪᑦ ᐃᑭᑦᑐᖃᖅᑎᓪᓗᒍ. ᑖᓐᓇ ᐱᓕᕆᐊᔅᓴᐅᓂᖓᓂᒃ ᓴᖅᑭᓚᐅᖅᓯᒪᓂᖓ 

ᐃᓂᓪᓚᑦᑎᕆᐊᖃᕐᓂᖓ ᑖᓐᓇ ᐱᔭᔅᓴᑦᑎᐊᕚᓘᖃᓯᐅᑎᒻᒥᔪᖅ. 

 

ᐅᖃᕈᒪᑐᐃᓐᓇᕋᑖᖅᑕᕋ ᑐᑭᓯᔪᒪᓪᓗᖓ ᑖᓐᓇ ᖁᐊᒃᑯᕕᓕᕆᓂᖅ ᑕᒪᒃᑯᐊ ᐃᓄᓐᓄᑦ ᕼᐋᒻᒪᓚᒃᑯᑦ 

ᐊᐅᓚᑦᑎᖃᑦᑕᐸᒻᒪᑕ ᓂᕿᓂᒃ ᑐᓂᐅᖅᑲᕋᔅᓴᓂᒃ ᓂᐅᕕᖅᑐᑎᑦ ᑮᓇᐅᔭᖃᖅᑎᑕᐅᓪᓗᑎᒃ ᐃᓕᔅᓯᑎᒍᑦ 

ᑐᓂᔭᐅᓯᒪᓪᓗᑎᒃ ᑐᔅᓯᕋᖅᑐᒥᓂᐅᑎᓪᓗᒋᑦ. ᑕᐃᒪᓐᓇ ᐊᑐᖅᑕᒻᒪᕆᐅᒍᓐᓇᓲᖏᓂᖏᓐᓂᒃ ᖃᐅᔨᒪᓇᕐᓂᑯᖓᓄᑦ 

ᑕᐃᒫᒃ ᐊᐱᖅᑯᑎᒋᓗᐊᕈᒪᓕᖅᑲᐅᒐᒃᑯ ᓱᑯᑦᑎᐊᓃᓕᕐᒪᖔᖅ ᑐᑭᓯᒍᒪᓪᓗᒍ.  

 

ᐊᐱᖅᑯᑎᔅᓴᖅᑕᖃᓗᐊᕈᓐᓃᕐᓂᐊᕈᓂᓕ ᑲᔪᓯᕙᓪᓕᐊᓂᐊᕐᓂᖏᑦ ᐱᓂᐊᓕᕐᒥᒻᒪᑕ ᑭᖑᓪᓕᖅᐹᖑᓗᒍ 

ᐊᐱᖅᑯᑎᒋᔪᒪᔭᕋ. ᑖᒃᑯᐊ ᐸᕐᓇᐅᑎᔅᓯᓐᓂᒃ ᐱᓕᕆᐊᕆᓯᒪᔭᓯ ᐸᕐᓇᓯᒪᔭᓯ ᐃᕝᕕᑦ ᓇᒻᒥᓂᖅ ᑕᑯᓪᓗᒋᑦ 

ᐱᓕᕆᖃᑕᐅᓗᑎᒃ ᓲᖃᐃᒻᒪ ᒥᓂᔅᑑᒐᕕᑦ ᑕᕝᕗᖓ ᐱᕚᓪᓕᕈᑎᔅᓴᐃᑦ ᑮᓇᐅᔭᖅᑐᕈᑎᔅᓴᐃᑦ ᐱᓕᕆᐊᕕᑦ ᐊᑖᓃᑦᑐᑦ 

ᑕᕝᕗᖓ ᐱᕙᓪᓕᐊᑎᑦᑎᓇᓱᐊᕐᓂᕐᒧᑦ ᐱᕚᓪᓕᑎᔅᓯᓂᕐᒧᑦ ᓄᓇᓕᐅᔪᓂᒃ.  

 

ᑕᒪᓐᓇ ᖁᕕᐊᒋᕕᐅᒃ ᓈᒻᒪᑦᑑᔮᖅᑳᑦ ᐃᕕᖅᑎᑎᐊᖅᐹᑦ ᑖᒃᑯᐊ ᑐᔅᓯᕋᐅᑎᖏᑦ ᑮᓇᐅᔭᖅᑐᕈᑎᔅᓴᐅᒍᒫᕐᓂᐊᖅᑐᐃᑦ 

ᐃᓕᔅᓯᓐᓄᑦ ᓈᒻᒪᓐᓂᖏᓐᓂᒃ ᓈᒻᒪᐅᕿᓂᐊᖅᑑᔮᕐᒪᖔᑕᓘᓐᓃᑦ ᐊᒥᒐᕐᒪᖔᑕᓘᓐᓃᑦ ᖃᓄᐃᒋᕕᒋᑦ ᓴᖅᑭᖅᑕᑎᑦ 

ᐅᕙᑦᑎᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᐃᑦ ᐃᓕᔅᓯᓐᓄᑦ 

ᐊᖏᖅᑕᐅᑎᓐᓇᓱᒃᑕᒃᑲ ᓈᒻᒪᒋᔭᒃᑲ ᑕᒪᒃᑯᐊ ᐱᕚᓪᓕᕈᑎᔅᓴᓄᑦ ᐊᒃᓱᐊᓗᒃ ᐱᓂᐊᕐᒪᑕ ᐊᔾᔨᒌᙱᑦᑑᑎᓄᑦ.  

ᐊᒥᒐᕋᐃᒻᒪᑦ ᑕᕝᕙᓂ ᐱᕙᓪᓕᐊᔪᓕᕆᔨᒃᑯᓃᑦᑐᖓ ᐊᓕᐊᓇᐃᒋᖃᑦᑕᕐᔪᐊᖅᑕᕋ ᑕᒪᒃᑯᐊ ᑮᓇᐅᔭᓂᒃ 

ᓴᖅᑮᓇᓱᓕᕋᐃᒐᑦᑕ ᐊᓯᑦᑎᓐᓂᒃ ᐱᓇᓱᒍᓐᓇᖃᑦᑕᕐᒥᒐᑦᑕ ᒐᕙᒪᑐᖃᒃᑯᓐᓂᒃ ᐃᑲᔪᖅᑎᖃᓕᑳᓪᓚᑦᑐᑕ, 

ᕼᐋᒻᒪᓚᒃᑯᓐᓂᒃ, ᐆᒪᔪᕐᓂᐊᑎᒃᑯᓐᓂᒃ, ᐊᔾᔨᒌᙱᑦᑑᑎᓂᒃ.  

 

ᑕᐃᒪᓐᓇᐃᑎᓪᓗᒍ ᑖᓐᓇ ᑮᓇᐅᔭᖅ ᐊᑐᖅᑕᐅᑦᑎᐊᕐᓂᐊᖅᑐᖅ ᐊᒻᒪᓗ ᐱᓕᕆᑦᑎᐊᕋᓱᓐᓂᐊᖅᐳᖓ ᑖᒃᑯᐊ 

ᐱᓕᕆᔨᒃᑲ ᐱᓕᕆᑎᓪᓗᒋᑦ. ᑕᐃᒪᓐᓇ ᐊᔾᔨᒌᙱᐊᕐᔪᑦᑐᓂᒃ ᓲᕐᓗ ᓇᒻᒥᓂᖁᑎᑖᕋᓱᒃᑯᕕᑦ ᐊᔾᔨᒌᙱᑦᑐᓂᒃ 

ᐱᓇᓱᒍᓐᓇᕐᓂᐊᕋᕕᑦ. ᐅᕙᑦᑎᓐᓃᖔᙱᒃᑲᓗᐊᖅᐸᑦ, ᒐᕙᒪᑐᖃᒃᑯᓐᓂᒃ ᐅᕝᕙᓘᓐᓃᑦ ᐃᓄᐃᑦ 

ᑲᑐᔾᔨᖃᑎᒌᒃᑯᓃᖔᖅᓯᒪᑉᐸᑦ ᑖᒃᑯᐊ ᐱᓕᕆᖃᑎᒋᑦᑎᐊᑕᒻᒪᕆᐊᓗᒋᒐᑦᑎᒍ ᐊᓕᐊᓇᐃᒋᓪᓗᒋᑦ 

ᐱᓕᕆᖃᑎᒌᓐᓇᓂᐊᖅᓱᒋᓪᓗ ᐊᒻᒪᓗ ᐃᓕᔅᓯᓐᓂᒃ ᑐᓴᐅᒪᑎᑦᑎᐊᖃᑦᑕᕐᓗᖓ ᐊᒻᒪᓗ ᐃᓕᔅᓯᓐᓂᒃ 

ᐃᑲᔪᖅᑐᖅᑕᐅᔪᒪᖃᑦᑕᓂᐊᖅᓱᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ, ᑕᐃᒫ? ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᒋᐊᕈᑎᒋᔪᒪᓪᓗᖓ ᐱᓕᕆᐊᖑᓂᐊᖅᑐᓂᒃ 246, 

ᑖᒃᑯᐊ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐃᓄᐃᑦ ᓂᕿᖁᑎᖏᓐᓄᑦ ᑐᕌᖓᔪᑦ $1,576,000. ᑖᓐᓇᖃᐃ 

ᓇᓗᓇᐃᔭᑲᐃᓐᓇᕈᒪᕙᐅᑉ ᒥᓂᔅᑕᕆᔭᐅᔫᑉ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐱᓕᕆᐊᕆᓯᒪᕗᑦ ᐅᓄᖅᑐᑦ 

ᐊᓯᔾᔨᖅᓯᒪᙱᑦᑐᑦ ᑮᓇᐅᔭᖅᑎᒍᑦ ᐅᓄᑲᓪᓚᑦᑐᓂᓛᒃ ᓱᕐᕋᓚᐅᖅᓯᒪᙱᑦᑐᑦ ᐊᑯᓂᑲᓪᓚᒃ ᓈᒻᒪᒃᓯᒪᒻᒪᑕ. 

ᐸᕐᓇᐅᓯᐅᓕᕌᖓᑦᑕ ᑖᒃᑯᓂᖓ ᑮᓇᐅᔭᓂᒃ ᐊᑐᖃᑦᑕᖅᑐᒍᑦ ᓱᕐᕋᓚᐅᖅᓯᒪᐸᓗᑦᑎᐊᙱᔅᓱᑎᒃ ᐊᑐᓗᐊᕈᑦᑕ 

ᒪᓕᒐᓕᐅᖅᑎᐅᖃᑎᓐᓄᑦ ᐃᑲᔪᖅᑕᐅᖃᑦᑕᕈᒪᒍᓐᓇᖅᑐᖓ ᑮᓇᐅᔭᐃᑦ ᑕᒪᒃᑯᐊ ᐅᕙᓃᓚᐅᖅᑑᒐᓗᐊᖅ ᐊᓯᖏᓐᓄᑦ 

ᐃᓕᔭᐅᔪᓐᓇᓂᐊᕐᒪᑕ.  

 

ᑕᒪᒃᑯᓄᖓ ᐱᓕᕆᐊᙳᖅᑎᑕᐅᓯᒪᔪᓄᑦ ᐱᔨᑦᑎᕈᑎᓄᓪᓗ ᑮᓇᐅᔭᓂᒃ ᓈᒻᒪᓈᖅᑯᑦᑎᖃᑦᑕᖅᑐᒍᑦ ᐃᓚᖏᑦ 

ᐊᓯᔾᔨᖅᑕᕈᓐᓇᕐᒪᑦ ᐃᑲᓃᓚᐅᖅᑐᖅ ᐅᕗᙵᖔᖅᖢᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓄᓇᕘᓕᒫᒥ ᑕᑯᓐᓇᓂᖅᓴᐅᒍᑦᑕᖃᐃ ᐊᕕᒃᑐᖅᓯᒪᔪᑦ 

ᑐᑦᑕᕐᕕᖏᓐᓅᙱᖔᖅᑐ. ᑕᐃᒪᓐᓇ ᓄᓇᓖᑦ ᑮᓇᐅᔭᖅᑎᒍᑦ ᐱᕚᓪᓕᐅᑎᖃᓂᖅᓴᐅᔪᓐᓇᕐᒪᑕ ᐊᒻᒪᓗ ᑖᒃᑯᐊ 

ᐃᓄᐃᑦ ᓂᕿᖏᑦ ᑐᓂᐅᖅᑲᖅᑕᐅᖃᑦᑕᖅᑐᑦ ᓄᓇᓕᖕᓄᑦ 25-ᓄᑦ.  

 

ᕿᓈᓗᑎᒃ ᐱᕚᓪᓕᐅᑎᒋᔭᐅᔪᓐᓇᖅᑐᓂᒃ ᓇᐅᑦᑎᓱᕐᓂᒃᑯᑦ ᐅᓂᒃᑲᐅᓯᖃᖅᑲᑦᑕᕐᓂᒃᑯᓪᓗ 

ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ. ᐃᓄᐃᑦ ᐃᒻᒪᖃ ᓂᕿᓕᕆᕝᕖᑦ ᑖᓐᓇ ᑕᐃᒪᓐᓇᖔᖅᑲᐃ ᐅᖃᕈᒃᑯ, ᐱᓕᕆᕝᕕᓯ 

ᓂᕿᓕᕆᖕᕕᓐᓂᒃ ᐃᓱᒪᖃᖅᓯᒪᕚᑦ ᐊᕕᒃᑐᖅᓯᒪᔪᑦ ᑐᑦᑕᕐᕕᖏᓐᓃᙱᖔᕐᓗᑎ ᑕᐃᒃᑯᐊ ᐊᖅᑯᑎᒋᓗᒋᑦ 

ᐊᖑᓇᓱᒃᑏᑦ ᐃᑲᔪᖅᓲᑎᖏᑦ. ᓄᓇᓖᑦ ᐊᓯᖏᑦ ᐃᓱᒪᒋᔭᐅᖃᓯᐅᔾᔭᐅᔪᓐᓇᖅᐹᑦ ᐃᓚᒋᔭᐅᖃᑕᐅᔭᕆᐊᖃᕐᒥᒻᒪᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑐᔾᔨᖃᑎᒌᓐᓂᒃᑰᕈᓘᔭᖃᑦᑕᖅᑐᒍᑦ 

ᒐᕙᒪᒃᑯᑦ ᐱᓕᕆᕝᕕᒃᑯᖏᓐᓂ, ᐃᓄᐃᑦ ᑎᒥᖁᑎᖏᓐᓂᓪᓗ ᑕᐃᒪᐃᑦᑐᓂᒃ ᐅᖃᐅᓯᖃᓕᕌᖓᑦᑕ 

ᐊᑐᕆᐊᖃᓪᓚᕆᑦᑐᓂᒃ. ᑲᑐᔾᔨᖃᑎᒌᓐᓂᒃᑰᖃᑎᒌᖃᑦᑕᖅᑐᒍᑦ ᐊᒻᒪᓗ ᐅᐱᒋᑦᑎᐊᖅᖢᒍ ᑕᐃᒪᓐᓇ 

ᐃᓚᒋᔭᐅᖃᑕᐅᖃᑦᑕᕋᑦᑕ ᐃᖅᑲᓇᐃᔭᖃᑎᖃᖃᑦᑕᕋᑦᑕᓗ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐃᓄᐃᓪᓘᓐᓃᑦ 

ᑎᒥᖁᑎᖏᓐᓂᒃ ᐱᔾᔪᑎᒋᓪᓗᒋᑦ.  

 



ᕿᑎᖅᑰ, ᒫᑦᓯ 9, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᐃᑦ ᓂᕿᖏᑦ ᑐᓂᐅᖅᑲᖅᑕᐅᖃᑦᑕᕐᓂᖏᑦ ᐊᒻᒪᓗ ᖃᖓᑕᓲᖅᑏᑦ ᐊᒡᔭᖅᑐᐃᔨᒋᖃᑦᑕᕋᑦᑎᒃᑯᑦ. ᑕᐃᒪ 

ᐃᓕᔅᓯᓐᓄᑦ ᐃᑲᔪᖅᓱᖅᑕᐅᕗᖓ ᑕᒪᓐᓇ ᑲᔪᓰᓐᓇᖁᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒻᒪᖄ ᒥᓂᔅᑕᕆᔭᐅᔪᖅ ᐊᖏᖃᑎᒋᓂᐊᖅᐹᖓ. ᐃᒃᑯᐊ 

ᑎᒃᑯᐊᖅᑎᖃᑦᑕᐅᑎᕈᓘᔭᓕᖃᑦᑕᕐᒪᑕ ᐃᒃᑯᐊ ᒐᕙᒪᒃᑯᓐᓄᑦ, “ᐃᒃᑯᐊ ᕼᐋᒪᓚᒃᑯᓐᓄᑦ ᐱᓕᕆᐊᕆᔭᐅᔪᑦ,” 

ᐊᖑᓇᓱᒃᑐᓗᕆᔨᒃᑯᓐᓄᑦ ᐅᓇ ᐱᓕᕆᐊᕆᔭᐅᔪᖅ. ᑕᐃᒪᐃᑦᑐᖅᑕᖃᙱᓐᓂᖅᓴᐅᖁᓪᓗᒍ ᐃᒻᒪᖄ ᑕᓪᓕᒪᑦ 

ᐊᕐᕌᒍᓄᑦ ᐸᕐᓇᐅᑎᖏᓐᓂᒃ ᐊᒥᑦᑐᕐᒥ ᓂᕿᓕᕆᕕᓕᐅᖅᑐᖃᕐᓂᐊᖅᐸ ᑕᓪᓕᒪᑦ ᐊᕐᕌᒍᑦ ᐃᓱᓕᓚᐅᖅᑎᓐᓇᒍ? 

ᐊᖏᖃᑎᒋᕚᖓᖃᐃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒃᑯᐊ ᖁᐊᖅᓰᕕᑐᖃᐃᑦ, ᐄ, 

ᑎᒃᑯᐊᖅᑐᖃᑦᑕᐅᑎᕈᓘᔭᖃᑦᑕᓚᐅᖅᓯᒪᒐᑦᑕ ᓂᖀᑦ ᐊᒡᔭᖅᑐᖅᑕᐅᖃᑦᑕᕐᓂᖏᓐᓂᒃ ᓇᓗᓇᙱᑦᑐᐊᖅᑐᖅ ᑭᒃᑯᑦ 

ᐱᓇᔪᒃᓯᒪᖕᒪᖔᑦ, ᑭᒃᑯᑦ ᑮᓇᐅᔭᓕᐅᖅᑕᐅᓂᐊᕐᒪᖔᑦ, ᑭᒃᑯᓐᓄᑦ ᐊᐅᓚᑕᐅᓂᐊᕐᒪᖔᑦ.  

 

ᐊᒻᒪᓗ ᓄᓇᓖᑦ ᖁᔭᓕᕙᒃᑲ ᑕᒪᒃᑯᓂᖓ ᐋᖅᑭᒃᓱᐃᔪᓐᓇᓚᐅᖅᓯᒪᖕᒪᑕ. ᓂᕿᓕᕆᕝᕖᑦ ᑖᓐᓇᓕ ᐅᑯᓄᖓ 

ᐃᓚᒋᔭᐅᖃᑕᐅᙱᑦᑐᖅ. ᐊᓯᐊᒎᖔᕐᒪᓪᓕ. ᓄᓇᕗᒻᒥ ᐱᔅᓇᓰᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐸᕇᓴᒃᑯᑎᒎᖅᑐᑦ. ᒪᑯᐊ 

ᓂᕿᓕᕆᕝᕖᑦ ᑕᒡᕗᙵᖃᐃ. ᑕᐃᒃᑯᓄᖓᖔᕐᓕ ᑲᒪᒋᔭᐅᖃᑦᑕᕐᒪᑕ. ᖁᔭᓐᓇᒦᒃ. ᑕᕝᕗᖓ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓇᓗᓇᐃᖅᓯᒐᓱᒃᑯᒃᑭᖃᐃ. ᑎᒃᑯᐊᖅᑐᖅᑲᐅᙱᑦᑐᖓ. 

ᐅᖃᑐᐃᓐᓇᖅᑲᐅᔪᖓ ᑖᓐᓇ ᖁᐊᒃᑯᕕᓕᕆᓕᕋᐃᒻᒪᑕ ᑎᒃᑯᐊᖃᑦᑕᐅᑎᔪᖃᕈᓘᔭᓕᓲᖑᒻᒪᑦ, ᐆᒪᔪᕐᓂᐊᖅᑎᒃᑯᓐᓄᑦ 

ᐱᒋᔭᐅᓂᕋᖅᑕᐅᓲᖑᑦᑕᖅᑯᖅ ᐊᒻᒪ ᑎᒃᑯᐊᖅᓯᖔᓲᖑᑦᑕᕆᕗᖅ ᐊᓯᖏᓐᓂᒃ. 

 

ᑕᐃᒪᓕ ᐱᓕᕆᕕᓯ ᒐᕙᒪᑐᖃᒃᑯᓐᓂᑦ ᐱᖃᕐᓗᓯ ᐊᖏᓪᓕᒋᐊᕆᒍᓐᓇᖅᑐᔅᓴᐅᒻᒪᑦ. ᓴᖅᑭᕈᓐᓇᖅᑕᓯ ᓂᕿᓂᒃ, 

ᓂᕿᓕᕆᕕᔅᓴᓂᒃ. ᐱᓕᕆᐊᔅᓴᓄᑦ ᐸᕐᓇᐅᑎᖓ 247ᒥ ᒪᑉᐱᒐᖓᓂ ᓯᕗᓪᓕᖅᐹᒥ4. ᑲᑎᒪᖃᑎᒌᑦᑐᖃᕐᓂᕐᖓᒡᒎᖅ 

ᒐᕙᒪᐅᖃᑎᒌᑦᑐᓂᒃ ᑲᖏᖅᓯᓂᕐᒥ. ᐊᑕᐅᓯᑐᐃᓐᓇᕐᒥᒃ ᓄᓇᓕᒻᒥᒃ ᐅᖃᐅᓯᖃᖅᓯᒪᒻᒪᑦ. ᖃᓄᕐᓕ ᐱᓕᕆᕕᓯ 

ᐊᒡᒍᖅᓯᓲᖑᕙᑦ ᐅᕝᕙᓘᓐᓃᑦ ᐋᖅᑭᔅᓯᓲᖑᕙᑦ ᓇᓕᐊᒃ ᓯᕗᓪᓕᐅᒋᐊᖃᕐᓂᐊᕐᒪᖔᑦ. ᐊᑐᐃᓐᓇᕈᖅᑎᑕᐅᔪᐃᑦ ᖃᓄᖅ 

ᓯᐊᒻᒪᒋᐊᖅᑕᐅᕙᑉᐸᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᓛᒃ, ᐃᓄᔅᓯᐅᑎᓂᒃ ᓂᕿᓂᒃ ᐱᔾᔪᑎᖃᖅᑎᓪᓗᒋᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒐᕙᒪᐅᓪᓗᑕ ᐊᒻᒪ ᑭᓇᑐᐃᓐᓇᖅ 

ᓂᐅᕕᐊᔅᓴᖃᕆᐊᕈᒪᑉᐸᑦ ᐃᓄᔅᓯᐅᑎᓂᒃ ᓂᕿᓕᕆᕕᒻᒥ ᑲᒪᒋᔭᐅᓯᒪᔪᓂᒃ ᒐᕙᒪᑐᖃᒃᑯᑦ ᑕᐃᒪ ᓂᕿᓕᕆᔾᔪᑎᓂᒃ 

ᒪᓕᒐᖃᕐᒥᒻᒪᑕ. ᑕᐃᒫᒃ ᑕᕝᕙ ᒐᕙᒪᑐᖃᒃᑯᑦ ᖃᓂᒋᓪᓗᒋᑦ ᐱᓕᕆᖃᑎᒋᓂᕋᖅᑲᐅᕙᕗᑦ. ᑲᖏᖅᓯᓂᕐᒥ ᑕᐃᒪ 

ᓂᕿᓕᕆᕕᑦᑕᖃᕐᖓᑦ ᓂᕿᑐᐃᓐᓇᕐᓄᑦ ᓯᖁᓪᓗᐃᕕᑦᑕᖃᕐᖓᑦ. ᑲᒪᒋᖃᑦᑕᖅᑕᕗᑦ ᑕᕝᕘᓇ, 

ᐃᖃᓗᑦᑑᑦᑎᐊᒥᓗᑦᑕᐅᖅ ᓂᕿᓕᕆᕕᑦᑕᖃᒃᑲᓐᓂᕆᓪᓗᓂ ᒐᕙᒪᑐᖃᒃᑯᓐᓂᒃ ᑮᓇᐅᔭᖃᖅᑎᑕᐅᖃᑦᑕᓲᒥᒃ.  

 

ᓇᓕᐊᑐᐃᓐᓇᖅ ᓄᓇᓕᒃ ᓂᐅᕕᐊᔅᓴᖃᕈᒪᓕᕐᓂᖅᑲᑦ ᓂᕿᖁᑎᒥᓂᒃ ᑕᒪᒃᑯᐊ ᐃᓱᒪᒋᔭᐅᒋᐊᕆᐊᖃᕐᖓᑕ. ᐃᒫᒃ 

ᐱᓕᕆᐊᕆᓯᒪᒐᒃᑯᓕ ᓄᓇᕗᑦ ᒐᕙᒪᖓᑕ ᑯᐊᐸᕇᓴᖓ ᑎᒥᖓ ᓴᖅᑭᖅᓯᖃᑦᑕᖅᑐᖅ ᑕᐃᒪᐃᑦᑐᓂᒃ ᐊᒻᒪ 

ᐸᓐᓂᖅᑑᕐᒥ ᐃᖃᓗᓕᕆᕕᒻᒥ. ᑕᐃᓐᓇ ᐃᖏᕐᕋᑎᐊᖅᑐᐊᓘᓕᕐᖓᑦ ᓄᓇᓕᖓᓄᑦ ᐱᒋᔭᐅᑦᑕᓕᖅᑯᖅ. ᑕᐃᒪᓕ 

ᓇᓕᐊᑐᐃᓐᓇᖅ ᓄᓇᓕᒃ ᓄᖅᑲᖓᒋᐊᖃᙱᓚᖅ ᐆᑦᑐᖃᑦᑕᕆᐊᓖᑦ ᓱᓕ.  

ᐱᕙᓪᓕᐊᔪᓕᕆᔨᓖᓐᓇᐅᒻᒪᑕ ᓄᓇᓕᓕᒫᑦᑎᐊᓂ ᐊᖅᑯᑎᔅᓴᑦᑎᐊᕚᓗᐃᑦ ᑕᒪᓐᓇ ᐅᖃᐅᓯᐅᒋᐊᖁᔭᐅᓕᖅᑲᑦ. 

ᐃᑲᔪᖅᓱᖅᑕᐅᒐᓱᐊᕐᓗᓯ ᑕᐃᑰᓇ. ᓂᕿᓂᒃ ᓯᖁᓪᓗᐃᓂᖅ ᐱᓪᓗᒍ ᒐᕙᒪᑐᖃᒃᑯᑦ ᒪᓕᒐᓕᕕᔾᔪᐊᕌᓘᒻᒪᑕ 

ᐋᖅᑭᔅᓯᒪᔪᓂᒃ. ᓇᒻᒥᓂᖃᐅᑎᓕᕆᔨᑦᑎᓐᓄᑦ ᑲᒪᒋᔭᐅᒍᓐᓇᖅᓯᒪᓪᓗᓂ. ᑮᓇᐅᔭᓕᐅᕋᓱᑦᑎᐅᙱᒃᑲᓗᐊᖅᑐᒍᑦ. 

ᑎᒍᔭᔅᓴᐅᔪᓂᒃ ᐱᓕᕆᐊᔅᓴᓂᒃ ᑎᒍᓯᒐᓱᐊᖅᑎᑐᐃᓐᓇᐅᒐᑦᑕ ᑭᓯᐊᓂ ᐊᖏᔪᐊᓗᓐᓂᒃ ᑎᒍᔭᔅᓴᖅᑕᖃᖅᑐᖅ ᒫᓂ. 

ᒪᓕᒐᓕᐅᖅᑎᐅᑉ ᐅᑯᐊ ᐅᖃᐅᓯᕆᕈᓘᔭᖅᑕᖏᑦ ᓄᓇᖏᑦ, ᓄᓇᓕᖁᑎᖏᑦ ᑕᐃᒪᐃᑦᑐᒥᒃ ᓴᖅᑭᖅᓯᖁᔨᑉᐸᑕ 

ᑐᔅᓯᕋᐅᑎᓕᐅᕆᐊᖃᖅᑐᐃᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᓪᓗ ᒥᓂᔅᑕ. ᐸᕐᓇᐅᑎᓂᒃ ᐊᕐᕌᒍᓄᑦ ᑕᓪᓕᒪᓄᑦ 

ᑕᑯᔪᒪᓪᓚᕆᒃᑲᓗᐊᖅᑐᖓᐃᓛᒃ. ᖃᑭᕙᓪᓕᐊᒍᑎᐅᒍᓐᓇᖅᑐᓂᒃ ᐅᕙᖓ ᓂᕈᐊᖅᑎᒋᓯᒪᔭᖏᓐᓂᒃ ᐊᒥᑦᑐᕐᒥ. 

ᑕᐃᒃᑯᐊᑦᑕᐅᖅ ᓇᒻᒥᓂᖅ ᒪᑭᒪᒐᓱᐊᕈᒪᓪᓚᕆᑦᑐᐊᓘᒐᓗᐊᕐᖓᑕ. ᑕᐃᒫᓪᓗ ᐃᑲᔪᖅᓯᕋᓱᖃᑦᑕᕋᒃᑭᑦ 

ᐊᔭᐅᕆᔾᔪᑎᓪᓗᒋᑦ ᐱᕙᓪᓕᐊᔪᓕᕆᔨᒃᑯᓐᓄᑦ, ᓄᓇᓕᕋᓛᖑᓂᖅᓴᐅᔪᓃᓛᒃ. ᑕᐃᒪᐃᖁᔨᒐᓗᐊᕋᔭᖅᑐᖓ 

ᐃᖏᕐᕋᐃᓐᓇᕈᓐᓇᑦᑎᐊᖅᑐᓂᒃ, ᓇᒻᒥᓂᖅ ᐃᖏᕐᕋᑎᑦᑏᒍᓐᓇᕐᖓᑕ ᐱᒋᐊᖅᑕᑐᐊᖅᑲᑕ ᓂᕿᓕᕆᕕᒻᒥ. 

 

ᑕᕝᕙᓂᓕᑭᐊᖅ ᐊᑖᓂ ᐊᑐᐊᒐᓯ ᐊᑖᓂ ᐊᑐᐊᒐᖃᐅᕈᓘᔭᕋᔅᓰᓛᒃ ᓄᖑᓯᒪᓕᖅᑐᓂᒃ, ᐃᓱᓕᓯᒪᓕᖅᑐᓂᒃ. 

ᓄᓇᓕᓐᓂ ᓂᕿᓂᒃ ᓯᐊᒻᒪᐃᓂᕐᒧᓪᓗᑦᑕᐅᖅ ᓄᖑᓯᒪᓕᕐᒥᒻᒪᑦᑕᐅᖅ ᐊᒻᒪ ᐊᓯᒃᑲᓐᓂᖏᓪᓗᑦᑕᐅᖅ ᐊᑐᐊᒐᐃᑦ. 

ᑐᓂᕐᕈᑎᑐᐃᓐᓇᕐᓄᑦ ᐃᑲᔫᓯᐊᓯᐊᓄᓪᓗ ᐊᑐᐊᒐᓯ ᓄᖑᓯᒪᑦᑕᕆᕗᑦ. ᐃᓱᓕᓯᒪᓕᕐᖓᑕ ᖃᑦᑎᒻᒪᕆᒃᑭᐊᖅ 

ᐱᓕᕆᔾᔪᑎᒋᔭᓯ. ᑕᐃᒃᑯᐊᓕᑭᐊᖅ ᐊᑐᐊᒐᐃᑦ ᐅᖃᐅᓯᕆᕋᑖᖅᑕᒃᑲ ᐊᕐᕌᒍᒥ ᐊᕐᕌᒎᓛᖅᑐᖅ ᓄᖑᓛᕐᒥᒻᒪᑕᑦᑕᐅᖅ. 

 

ᐅᓪᓗᒥᓕ ᖃᓗᐃᓕᖓᓕᖅᑲ ᐱᓕᕆᕕᓯ ᐆᒻᒪᕆᐊᖅᓯᓂᖓ, ᐆᒻᒪᕆᐊᖅᓯᓛᖅᑲ ᐅᕝᕙᓗᓐᓃᑦ ᓄᑖᕈᕆᐊᖅᓯᓛᖅᑲ 

ᑕᒪᒃᑯᓂᖓ ᐊᑐᐊᒐᕐᓂᒃ ᓄᖑᓐᓂᐅᓴᓕᖅᑐᓂᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᕝᕙᓂ ᐊᕐᕌᒍᑦᑎᓐᓂ 

ᐆᒻᒪᕆᐊᖅᑎᓪᓚᕆᓐᓂᐊᖅᑕᕗᑦ ᐊᑐᐊᒐᒐᓚᖁᑎᕗᑦ. ᐅᑯᐊ ᐊᑐᐊᒐᒑᓗᐃᑦ ᐱᓕᕆᐊᖑᔪᐃᑦ ᐃᓛᒃ. 

ᐃᖅᑲᐃᑎᑕᐅᒋᐊᕋᑦᑕᓗ ᖁᔭᓐᓇᒦᒃ, ᓄᖅᑲᖓᓕᖅᑐᓂᒃ ᐃᓱᓕᓯᒪᓕᖅᑐᓂᒃ ᐅᖃᐅᓯᖃᕋᑖᕐᖓᑦ ᐊᒻᒪ 

ᑕᐃᒪᐃᖁᔨᑦᑕᕋᓗᐊᖅᑯᖓ ᑕᒪᒃᑯᐊ ᐊᑐᐊᒐᖁᑎᓕᒫᕌᓗᑉᐳᑦ ᐅᓪᓗᒥᒧᑦ ᐊᙳᑎᓯᒪᑦᑎᐊᓕᖅᑎᑕᐅᓗᑎᒃ 2023-

2024ᒧᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᐊᑐᐊᒐᐃᑦ ᒪᑯᐊ ᐅᓪᓗᒥᒧᑦ ᐊᙳᑎᓯᒪᒋᐊᖃᕐᒪᑕ. 

ᐊᑐᐊᒐᐃᑦ ᖃᑦᑎᒻᒪᕆᒃᑭᐊᖅ ᐱᕙᓪᓕᐊᔪᓕᕆᔨᒃᑯᓐᓂᒃ ᓄᖑᓯᒪᓕᕐᖓᑕ, ᐃᓱᓕᓯᒪᓕᕐᖓᑕ ᐊᒻᒪᓗ ᐃᓱᓕᓕᖅᑐᑎᒃ 

ᐃᓚᖏᑦ. ᑕᐃᒫᒃ ᑕᕝᕙ ᐅᖃᐅᓯᕆᒍᒪᓕᕋᑖᖅᑲᕋ ᓄᓇᓕᓐᓂ ᐃᓄᔅᓯᐅᑎᓕᕆᓂᕐᒧᑦ ᐱᓕᕆᔾᔪᑎᒋᔭᓯ. 

 

ᑕᕝᕙᓂᔅᓴᐃᓐᓇᖅ ᒪᑉᐱᒐᕐᒥ ᐃᔅᓯᕙᐅᑕᖅ, ᑖᓐᓇᒎᖅ ᐱᓕᕆᕕᒃ ᖃᐅᔨᓴᕐᖓᑦ ᓇᓖᕌᕋᔅᓴᐅᔪᓂᒃ ᑲᑎᑎᕆᓂᕐᒥᒃ 

ᐊᑐᓕᖅᑭᒐᔅᓴᐅᔪᓂᒃ ᐆᒻᒪᖅᑯᑎᓕᐅᕈᑎᓂᒃ ᒫᓐᓇ ᐆᒻᒪᖅᑯᑎᓕᐅᕈᑎᒋᕙᑦᑕᖏᓐᓄᑦ. ᑖᒃᑯᐊ ᐱᖃᑕᐅᓗᑎᒃ 

ᖁᐊᒃᑯᕖᑦ.  

 

ᓄᓇᓕᓐᓂᓕ ᐃᓄᔅᓯᐅᑎᓂᒃ ᓯᐊᒻᒪᐃᓂᕐᒧᑦ ᐱᓕᕆᓂᕆᔭᔅᓯᓐᓂᒃ ᖃᓄᖅ ᐅᑯᐊ ᐱᕙᓪᓕᐊᔪᓕᕆᔨᒃᑯᑦ ᖃᐅᔨᓴᖅᑲᑦ, 

ᐄ, ᐱᕙᓪᓕᐊᔪᓕᕆᔨᒃᑯᓐᓄᑦ ᐱᖁᑎᕐᔪᐊᖅᑖᖅᑎᑦᑎᒐᓱᓐᓂᕐᒧᑦ ᐅᕝᕙᓘᓐᓃᑦ ᑎᒍᔭᔅᓴᐅᔪᓂᒃ ᓴᖅᑭᖅᑎᕆᓂᕐᒧᑦ? 

ᖁᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᑐᔪᖅᑐᕈᑎᔅᓴᓄᑦ ᐊᑦᑐᖅᓯᕋᑖᖅᑑᒐᓗᐊᖅ ᐅᖃᐅᓯᖓ ᑭᓯᐊᓂ 

ᑐᓴᖅᑕᐅᖃᑦᑕᕇᓚᐅᕐᒪᑕ ᑕᒪᒃᑯᐊ ᐃᓚᖏᑦ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᑉᐱᒐᖓ 247ᒥ ᐅᖃᖅᑲᐅᒐᒪ ᑖᒃᑯᐊ 

ᐊᒡᒍᑐᖅᓯᒪᓂᐅᔪᑦ ᐊᑐᓕᖅᑭᒐᔅᓴᐅᔪᓂᒃ ᐊᑐᓕᖅᑭᒐᔅᓴᐅᔪᓂᒃ ᐆᒻᒪᖅᑯᑎᓕᐅᕈᑎᓂᒃ ᑕᑯᓐᓈᑐᐃᒡᒎᖅ.  

 

ᐃᓕᔭᐅᒍᓐᓇᕋᔭᕐᒪᖔᑕ ᐅᖃᐅᓯᕆᕋᑖᖅᑕᑎᓐᓄᑦ ᓄᓇᓕᓐᓄᑦ ᐃᓕᐅᖅᑲᓲᑦᑎᓐᓄᑦ ᖁᐊᒃᑯᕕᓐᓂᒃ ᐃᓚᖃᑐᓄᑦ. 

ᐊᔾᔨᒌᓂᒃ ᐱᑎᑦᑎᒐᓱᐊᓲᖑᒐᓗᐊᕋᑦᑕ ᓄᓇᓕᓐᓂ ᐱᔭᕆᐊᑭᓐᓂᖅᓴᐅᓲᖑᒻᒪᑦ. ᐊᓯᔾᔩᖅᓯᒋᐊᖃᕐᓂᕈᑦᑕ 

ᑕᐃᒪᐃᑦᑐᓄᖓ, ᑕᐃᒪᐃᒍᓐᓇᕆᐊᖃᖅᑐᒍᑦ ᐊᒻᒪ ᐱᓕᕆᕕᒐᓗᑦᑕᐅᖅ ᖁᔭᒋᔭᕋ ᑕᒪᒃᑯᓂᖓ 

ᖃᐅᔨᒋᐊᕈᓐᓇᖅᓯᒪᒻᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᑉᐱᒐᖓᓂ 247ᒥ ᐱᓕᕆᐊᔅᓴᓄᑦ ᐸᕐᓇᐅᑎᓂᒃ ᐅᖃᖅᓯᒪᒻᒪᑦ 

ᐱᖁᑎᕐᔪᐊᓕᑦᑖᕐᖓᑦ. ᐊᑭᑐᔪᖅᑐᓄᑦ ᐅᖃᐅᓯᖃᖅᑕᐅᓕᒪᒐᓱᒃᑲᓗᐊᖅᑐᖓ. ᒥᓂᔅᑕᓗ ᖁᔭᓐᓇᒦᒃ 

ᓇᓗᓇᐃᖅᓯᑦᑎᐊᕈᓐᓇᕋᕕᑦ. 

 

ᐃᔅᓯᕙᐅᑕᖅ, ᑕᕝᕕᓂᔅᓴᐃᓐᓇᖅ ᒪᑉᐱᒐᕐᒥ. ᖃᓄᖅ ᐅᑯᐊ ᐱᓕᕆᕕᓯ ᖃᐅᔨᒋᐊᕈᓐᓇᖅᑲᑦ 

ᓇᓃᕌᕋᔅᓴᖅᑐᖃᕈᓐᓇᕐᒪᖔᑦ ᓄᓇᓕᓐᓄᑦ ᐃᒻᒥᓂᒃ ᒪᑭᒪᑎᑦᑎᒍᓐᓇᖅᑐᓄᑦ. ᐃᓂᔅᓯᐅᑎᓕᕆᓂᕐᒥᓪᓗ 

ᑐᓂᐅᖅᑲᐃᖃᑦᑕᓂᕐᒥᒃ ᐊᐅᓚᑦᑎᒍᓐᓇᖅᑐᐃᑦ ᐊᖑᓇᓱᑦᑏᖅᑲᐃ ᑮᓇᐅᔾᔭᔅᓴᑎᑕᐅᖃᑦᑕᖅᑲᑕ 

ᐃᖅᑲᓇᐃᔭᖅᑎᒋᔭᐅᓗᑎᒃ ᐱᕙᓪᓕᐊᔪᓕᕆᔨᒃᑯᓐᓄᑦ.  

 

ᖃᓄᖅ ᐅᑯᐊ ᑕᒪᒃᑯᓂᖓ ᖃᐅᔨᒐᓱᒍᓐᓇᖅᑭᓯ ᓄᓇᓕᓐᓄᑦ ᓇᒻᒥᓂᖅ ᒪᑭᒪᒐᓱᐊᕈᒪᔪᓄᑦ ᐃᒻᒥᓂᒃ? ᖃᓄᕐᓕ 

ᐱᓕᕆᕕᓯ, ᐃᑲᔪᖅᓯᕋᔭᖅᑭᓯᐅᒃ ᑕᐃᒪᐃᑦᑐᑦ ᓄᓇᓖᑦ? ᐆᑦᑑᑎᒋᓗᒍ ᐊᒥᑦᑐᕐᒥ ᓄᓇᓖᑦ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᐃᓄᔅᓯᐅᑎᓂᒃ ᓯᐊᒻᒪᐃᓂᕐᒧᑦ 

ᐱᓕᕆᔾᔪᑎᖃᖃᑦᑕᕋᑦᑕ ᓄᓇᓕᓐᓄᑦ, ᓄᓇᓕᓕᒫᓄᑦ ᐊᑐᐃᓐᓇᐅᓪᓗᑎᒃ. ᑕᐃᒪᓕ ᑎᒍᔭᔅᓴᖃᖅᑯᑦ 

ᖃᐅᔨᒋᐊᕈᓐᓇᖅᓯᕗᑦ ᑭᓱᓂᒃ ᐃᓄᔅᓯᐅᑎᓂᒃ ᐊᑐᐃᓐᓇᖃᕈᓐᓇᕐᒪᖔᑕ ᐅᕝᕙᓘᓐᓃᑦ ᓯᐊᒻᒪᑦᑎᕆᒍᓐᓇᕐᒪᖔᑕ 

ᐊᓯᐊᓄᑦ ᓄᓇᓕᓐᓄᑦ. ᑕᐃᒪ ᓇᓖᕌᕋᔅᓴᕐᓂᒃ ᐱᖃᑦᑕᕈᓐᓇᕐᓂᐊᓕᖅᑐᐃᑦ.  

 

ᓄᓇᓕᓕᒫᑦ ᑲᔪᖏᖅᓴᖃᒃᑲ, ᖃᐅᔨᓴᕆᔅᓯ ᖃᓄᐃᑦᑐᓂᒃ ᓴᖅᑭᖅᑐᖃᕈᓐᓇᕋᔭᕐᒪᖔᑦ ᑮᓇᐅᔭᓕᐅᕈᑎᔅᓴᐅᔪᓂᒃ ᐊᒻᒪ 

ᓄᓇᓕᓐᓂ ᐱᕙᓪᓕᐊᔪᓕᕆᔨᖃᐅᖅᑐᐃᓐᓇᐅᒐᔅᓯ ᐃᖅᑲᓇᐃᔭᖅᑎᓂᒃ. ᐊᐱᕆᔭᐅᖃᑦᑕᕐᓕᑦ ᐃᑲᔪᖁᔭᐅᓗᑎᒃ, 

ᑐᑭᒧᐊᒃᑎᑦᑎᖁᔭᐅᓗᑎᒃ ᓄᓇᔅᓯᓐᓂ. ᑕᐃᒫᓪᓗ ᑲᔪᖏᖅᓴᐃᖏᓐᓇᖃᑦᑕᕐᓂᐊᕋᒪ ᓄᓇᕗᒻᒥᐅᑕᕐᓂᒃ 

ᑕᐃᒪᐃᓕᐅᖃᑦᑕᖁᔨᓗᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄᓛᒃ, ᓈᒻᒪᔅᓯᔪᖅ ᑖᓐᓇ ᐱᕙᓪᓕᐊᔪᓕᕆᔨᒃᑯᑦ ᐃᓛᒃ, ᒐᕙᒪᒃᑯᑦ 

ᕿᒥᕐᕈᒋᐊᓕᖅᑲᑕ ᓄᓇᓕᖁᑎᑦᑎᓐᓂᒃ ᕿᒥᕐᕈᑦᑎᐊᕐᓗᑎᒃ ᖃᓄᖅ ᓴᖅᑭᕋᔅᓴᐅᔪᓂᒃ 

ᐊᒥᓱᕈᕆᐊᖅᑎᑦᑎᒃᑲᓐᓂᕈᓐᓇᕐᒪᖔᑕ ᐱᕙᓪᓕᐊᑎᒐᔅᓴᐅᔪᓂᒃ. ᐅᑯᐊ ᒪᕐᕉᒃ ᒪᒃᐱᒐᒃ 247 ᐊᒻᒪ 249, ᑖᒃᑯᐊ 

ᑲᖏᖅᓯᓂᕐᒥᑐᐊᖏᓐᓇᕈᔪᒃ, ᑲᖏᖅᓯᓂᕐᒦᓐᓇᕈᔪᑦᑎᐊᖅ ᐅᖃᐅᓯᖃᖅᓯᒪᒻᒪᑕ.  

 

ᓄᓇᕗᓕᒫᒥᒃ ᑲᒪᒋᐊᖃᕋᓗᐊᖅᑎᓪᓗᒋᑦ. ᒥᓂᔅᑕᐅᑉ ᐊᖏᖃᑎᒋᔪᓐᓇᖅᑳᖓ ᓵᖓᒋᐊᕐᔫᒥᓛᕐᖓᑕ ᐊᓯᖏᓐᓄᑦ 

ᓄᓇᓕᓐᓄᑦ ᑖᒃᑯᓂᖓᑐᐊᖑᙱᑦᑐᑦ ᐱᖓᓱᓄᑦ ᐊᖓᔪᖅᑳᖃᕐᕕᐅᔪᓄᑦ ᐊᓯᖏᓐᓄᓗᑦᑕᐅᖅ ᓄᓇᓕᓐᓄᑦ ᓇᒻᒥᓂᖅ 

ᒪᑭᒪᐅᑎᖏᓐᓂᒃ ᑲᔪᓯᑎᑦᑎᒍᓐᓇᖅᑐᓂᑦᑕᐅᖅ. ᑮᓇᐅᔭᓕᐅᕈᑎᖃᑦᑎᐊᕈᓐᓇᕐᖓᑕᑦᑕᐅᖅ ᒥᓂᔅᑕ ᐊᖏᕈᓐᓇᖅᑲ 

ᓯᐊᒻᒪᒋᐊᕈᓐᓇᕐᓂᕋᕐᓗᓂᒋᑦ ᓄᓇᓖᑦ ᐊᓯᖏᓐᓄᑦ, ᓄᓇᓕᓕᒫᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 



ᕿᑎᖅᑰ, ᒫᑦᓯ 9, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄᓪᓛᒃ, ᓈᒻᒪᒋᙱᓐᓇᒃᑯ ᑕᐃᒫᒃ 

ᑲᖏᖅᓯᓂᕐᒥᑐᐊᖅ ᓵᖓᑦᑎᓂᕋᖅᑕᐅᒐᑦᑕ ᑲᖏᖅᓯᓂᖅ.  

 

ᐃᓚᖓᑦ ᑲᑎᒪᔨ: ᐄᓛ ᐄᓛᒃ! 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᑲᖏᖅᓯᓂᕐᒧᑦ ᐅᓇ ᒪᑉᐱᒐᖓ 247ᒥ ᑕᐃᑲᓃᒃᑲᔭᕐᖓᑦ, 

ᑕᐃᑲᓃᒻᒪᑦᑎᐊᕐᒪᑦ ᓂᕿᓕᕆᕕᐅᔭᕇᖅᑐᖅ ᐊᒻᒪᓗ ᐱᑕᖃᕆᓪᓗᓂ ᐃᖃᓗᒃᑑᑦᑎᐊᕐᒥ.   

 

ᐊᒻᒪ ᑲᖏᖅᓯᓂᖅ ᐃᓛᒃ ᐱᓕᕆᐊᖑᓯᒪᔪᕕᔾᔪᐊᕌᓘᒐᓗᐊᖅ. ᓂᕿᓂᒃ ᓯᐊᒻᒪᐃᓂᕐᒧᑦ ᐱᓕᕆᓂᕗᑦ  

ᓄᓇᓕᓕᒫᑦᑎᐊᓪᓚᕆᓐᓄᑦ ᐊᑐᐃᓐᓇᐅᒻᒪᑦ. ᐃᓛᒃᑯᑦ ᓄᓇᓕᓕᒫᓪᓚᕆᒃ ᑐᔅᓯᕋᕈᓐᓇᖅᑐᐃᑦ ᑕᕝᕙᙵᑦ.  

 

ᐊᒻᒪᓗ ᑮᓇᐅᔭᓕᐅᕈᑎᔅᓴᓂᒃ ᓇᒻᒥᓂᖃᐅᑎᔅᓴᓂᒃ ᓴᖅᑭᖅᓯᒍᒪᑉᐸᑕ ᓄᓇᓕᓕᒫᑦᑎᐊᑦ ᐱᕙᓪᓕᐊᔪᓕᕆᔨᒥᒃ 

ᐃᖅᑲᓇᐃᔭᖃᕐᒥᔪᑦ ᐊᒻᒪ ᕼᐋᒪᓚᖏᓪᓗᑦᑕᐅᖅ ᑐᓂᓯᔭᐅᓯᒪᓪᓗᑎᒃ ᐱᕙᓪᓕᐊᑎᒐᔅᓴᐅᔪᓂᒃ ᖃᐅᔨᓴᕈᑎᔅᓴᓂᒃ. 

ᑲᔪᖏᖅᓴᖃᒃᑲ ᑭᒃᑯᓕᒫᑦᑎᐊᑦ ᑕᐃᒪᐃᖁᓪᓗᒋᑦ.  

 

ᑲᑐᔾᔨᖃᑎᒌᓐᓂᒃᑯᑦ ᐊᐅᓚᖃᑦᑕᕋᑦᑕ ᐊᒻᒪ ᒪᑭᒪᐅᑎᔅᓴᐅᔪᓂᒃ ᓴᖅᑭᖅᑎᕆᓂᒃᑯᑦ ᑕᕝᕗᖓ ᑕᕉᖏᓐᓇᕈᒪᒐᒪ. ᐅᓇ 

ᑕᐃᒪᐃᓕᐅᖁᔨᙱᓐᓇᒪ, ᐃᓐᓇ ᓄᓇᓕᒃ ᐱᓂᖅᓵᓘᓕᕐᖓᑦ ᐃᔅᓱᒥᖓ ᓄᓇᓕᒻᒥᑦ. ᑕᒪᓐᓇ ᓄᖅᑲᕆᐊᓕᕗᑦ. 

ᓯᕗᒧᐊᑦᑎᒐᓱᒋᐊᖃᕋᑦᑕ ᐊᑕᖏᑦᑎᐊᕐᓗᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᐊᑕᐅᓯᕐᒥᒃ ᐅᖃᑐᐃᓐᓇᕐᓗᖓ. 

ᐊᐱᖅᑯᑎᔅᓴᖃᙳᓱᒃᑲᓗᐊᕐᒥᔪᖓᐃᓛᒃ ᓇᓗᓇᐃᖅᓯᖁᔨᓗᖓ.  

 

ᒥᔅᑕ ᖃᐃᕐᓂᐅᑉ ᐊᐱᖅᑯᑎᒋᖃᑦᑕᕋᑖᖅᑕᖓᓂᒃ ᑕᐃᒃᑯᓂᖓ ᐊᑐᐊᒐᕐᓂᒃ ᓄᖑᕝᕕᖓᓃᓕᖅᑐᓂᒃ ᓄᖑᓕᖅᑐᓂᓪᓗ. 

ᑕᖅᑭᕆᓂᐊᖅᑕᑎᓐᓂ, ᐆᒪ ᒪᔾᔨ ᓄᖑᑉᐸᑦ 8 ᐊᑐᐊᒐᐃᑦ ᓄᖑᕝᕕᔅᓴᖓᓄᑦ ᓈᒻᒪᔅᓯᓛᓕᕐᖓᑦ 

ᐊᑐᕈᓐᓃᕕᔅᓴᖓᓂᐅᓛᓕᕐᒥᔪᐃᑦ.  

 

ᐊᒻᒪ ᓇᓗᓇᐃᖅᓯᑦᑎᐊᖁᔭᕋᓗᐊᕋ ᑐᕌᕗᓪ ᓄᓇᕗᒃᑯᑦ ᑮᓇᐅᔭᖃᖅᑎᑕᐅᖃᑦᑕᓚᐅᖅᓯᒪᒻᒪᑕ ᐃᑲᔫᓯᐊᔅᓴᖅᑎᒍᑦ. 

ᑐᕌᕗᓪ (Travel Nunavut) ᓄᓇᕗᑦᑕᖃᙱᑦᑎᐊᖅᑑᔮᕐᖓᑦ ᑕᕝᕙᓂ ᑐᓂᕐᕈᑎᔅᓴᔅᓯᓐᓂᒃ. ᖃᓄᐃᓕᖓᓕᕐᖓᑦ 

ᐃᒃᑯᐊ? ᖁᔭᓐᓇᒦᒃ. ᒥᓂᔅᑕ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᖃᒃᑲᒻᒪᑐᐃᓐᓇᕆᐊᖃᖅᑐᖓ 

ᐃᖅᑲᓇᐃᔭᖅᑎᒃᑲ ᐅᖃᐅᑎᑦᑎᐊᕈᓐᓇᖅᑐᑦ. ᐅᑯᐊ ᑐᕌᕗᓪ ᓄᓇᕗᒃᑯᑦ ᑲᑐᔾᔨᖃᑎᒌᑦᑐᓕᕆᕕᒻᒦᒻᒪᑕ. ᑕᐃᒃᑯᐊ 

ᐱᓕᕆᖃᑎᒋᑦᑎᐊᓲᕗᑦ, ᐊᐅᓚᒍᑎᔅᓴᓂᓗ ᑮᓇᐅᔭᖃᖅᑎᓲᕆᔭᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓱᒪᖅᑲᐅᔪᖓ ᑕᐃᒃᑯᐊ ᐱᓕᕆᖃᑎᒌᒃᑐᑦ ᑖᒃᑯᐊ $3,820,000ᖑᖕᒪᑕ ᑐᒃᓯᕋᖅᑕᓯ 

ᐊᕐᕌᒍᒋᔭᑦᑎᓐᓂ. ᖃᔅᓯ ᑖᒃᑯᐊ ᑐᕌᕗᓪ ᓄᓇᕗᑦᒧᑦ ᐊᑐᖅᑕᐅᕙᑦ? ᖁᔭᓐᓇᒦᒃ, ᒥᔅᑕ ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐋᒥᓛᖓᐃᑦ. ᕿᓂᐊᓪᓚᖕᓂᐊᕋᒃᑯ ᑐᓴᒐᒃᓴᖅ. ᖁᔭᓐᓇᒦᒃ 

ᐃᒃᓯᕙᐅᑕᓕᒃ.  

 

$1 ᒥᓕᐊᓐ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᐃᒃᑲᓐᓂᕐᓗᒍ. ᖃᐅᔨᒪᔪᖓ ᑲᒪᒋᔭᒃᓴᖏᑦ ᐱᓕᕆᐊᒃᓴᕆᔭᖏᓪᓗ. 

ᓄᓇᕗᒻᒧᑦ ᐳᓚᕋᖅᑐᓕᕆᔨᐅᖃᑦᑕᓚᐅᖅᑐᖅ ᓄᓇᕗᑦ ᑐᕌᕗᓪ−ᖑᓕᕐᒪᑦ ᐊᓯᔾᔨᑲᑕᒃᓯᒪᖃᑦᑕᕐᒪᑦ ᐳᓚᕋᖅᑐᓕᕆᓂᖅ 

ᓄᓇᕗᒻᒥ. ᐃᓚᖓᒍᑦ ᐊᑕᐅᓯᐊᖅᖢᑎᒍᑦ. $2.7 ᒥᓕᐊᓐᑖᖃᑦᑕᓚᐅᖅᓯᒪᒐᓗᐊᕐᒪᑕ ᑖᒃᑯᐊ ᐃᖅᑲᐅᒪᑦᑎᐊᕈᒃᑯ. 

ᑖᒃᑯᐊ ᐅᓄᕐᓂᖅᓴᓂᒃ ᑎᒍᒥᐊᓕᓚᐅᕐᒪᑕ ᐃᖅᑲᐅᒪᓪᓗᒍ ᐊᕐᕌᒎᒃ ᒪᕐᕉᒃ ᐊᓂᒍᖅᑐᑦ ᑖᒃᑯᐊ ᐊᑎᖅᑎᑕᐅᓚᐅᕐᒪᑕ 

ᐱᓕᕆᕕᐅᑉ ᑲᒪᒋᖔᕐᓂᐊᓕᕐᓗᒋᑦ.  

ᓇᓗᓇᐃᖅᓯᒃᑲᓐᓂᐊᕐᔪᒡᓗᑎᖅᑲᐃ, ᖃᓄᐃᑦᑐᒥᒃ ᐱᓕᕆᕕᖕᒥᒃ ᐃᖅᑲᓇᐃᔭᖅᑏᑦ ᐱᓕᕆᖃᑕᐅᕙᑦ, ᖃᓄᐃᓕᐅᖅᐸᑦ 

ᐳᓚᕋᖅᑎᓪᓗᒋᑦ ᓄᓇᕗᒻᒥ ᐊᒻᒪᓗᑦᑐᐅᖅ ᓄᓇᕗᒻᒥ ᐊᐅᓪᓚᖃᑦᑕᖅᑐᓕᕆᓂᖅ ᑕᒪᒃᑯᓂᖓ ᐳᓚᕋᖅᑐᓕᕆᓂᖅ. 

ᑭᓱᒥᒃ ᑲᒪᕙᑦ ᑕᐃᒃᑯᐊ? ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ):  ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐊᖅᑯᑎᒋᓗᒋᑦ ᑐᖏᓕᕋ 

ᑭᐅᖁᓂᐊᖅᐸᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓄᒃ ᑕᕝᕙᓃᓚᐅᖅᓯᒪᔪᖅ. ᐊᑏ, ᖁᔭᓐᓇᒦᒃ. 

 

ᑯᓄᒃ: ᖁᔭᓐᓇᒦᒃ ᐃᑦᓯᕙᐅᑕᓕᒃ. ᐄ, ᑖᓐᓇ ᑭᐅᓇᓱᐊᕐᓂᐊᖅᐸᕋ. ᑖᒃᑯᐊ ᐅᖃᐅᓯᕆᔭᑎᑦ, ᐄ, ᐊᖏᖃᑎᒋᔭᒋᑦ. 

ᑕᐃᒃᑯᐊ ᑎᒍᒥᐊᕐᓂᖅᓴᐅᓚᐅᖅᓯᒪᔫᒐᓗᐊᑦ ᓄᓇᕗᑦ ᐳᓚᕋᖅᑐᓕᕆᔨᒃᑯᑦ ᑭᓯᐊᓂ ᐱᕐᓗᐊᕿᓂᖏᓐᓄᑦ 

ᐅᑎᖅᑎᑕᐅᓚᐅᖅᓯᒪᒻᒪᑕ ᐅᕙᒍᑦ ᑲᒪᒋᔭᖏᓐᓄᑦ ᑭᓯᐊᓂ ᒫᓐᓇ ᑕᐅᑐᓕᖅᑐᒍᑦ.  

 

ᐆᑦᑑᑎᖃᖅᑐᒍᑦ ᑐᓂᓯᒃᑲᓐᓂᕐᓂᖅᓴᐅᓇᓱᐊᓕᖅᖢᑕ ᑕᐃᒃᑯᓄᖓ ᐳᓚᕋᕐᓂᕐᒧᑦ ᑕᑯᒃᓴᐅᑎᑦᓯᓂᖅᓴᐅᖁᓪᓗᒋᑦ 

ᓄᓇᕗᒻᒥ. ᑎᒍᒥᐊᕌᓂᒃᑕᕋᓗᐊᖏᑦ ᑭᓯᐊᓂ ᑮᓇᐅᔭᓂᒃ ᐊᕐᕌᒎᔪᒥ ᒫᓐᓇ ᐊᑐᖅᑕᑦᑎᓐᓂ $300,000 ᐅᖓᑖᓂ 

ᑐᓂᒃᑲᓐᓂᓚᐅᖅᑕᕗᑦ ᑲᔪᓯᓂᖅᓴᐅᖁᓪᓗᒋᑦ, ᑕᑯᒃᓴᐅᑎᖁᓪᓗᒍ ᓄᓇᕗᑦ ᓄᓇᕐᔪᐊᓕᒫᒧᑦ ᐳᓚᕋᖅᑕᐅᒍᓐᓇᖁᓪᓗᒍ 

ᑭᓯᐊᓂ ᐃᓚᖏᑦ ᓱᓕ ᐃᓄᐃᑦ ᐱᖅᑯᓯᖏᓐᓂᒃ ᑎᒍᒥᐊᕐᓂᖅᓴᐅᔪᒍᑦ ᒫᓐᓇ, ᐆᑦᑑᑎᒋᑐᐃᓐᓇᖅᑕᕗᑦ ᐊᕐᕌᒍᒥ 

ᑖᔅᓱᒧᖓ $300,000 ᐅᖓᑖᓄᑦ ᑐᓂᓯᓯᒪᔭᕗᑦ ᑖᒃᑯᐊ $1 ᒥᓕᐊᓐ ᖄᖓᓅᖅᖢᒍ.  

 

ᑭᐅᑦᓯᐊᕋᓗᐊᖅᐳᖓᖃᐃ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᓈᒻᒪᓂᐊᖅᑐᖅ. ᖁᔭᓐᓇᒦᒃ. ᒪᒃᐱᒐᖅ K-6, ᐱᕙᓪᓕᐊᔪᓕᕆᔨᒃᑯᑦ. 

$37,220,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᓯ ᒪᒃᐱᖅᑐᒐᖅ K-3, ᐊᑭᓕᖅᓱᕋᔅᓴᐃᑦ, ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ. $98,141,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᑐᒋᐊᕈᑎᔅᓴᓄᑦ ᐅᖃᐅᓯᔅᓴᖃᖅᐲᑦ? 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᕌᓘᔪᓯ ᐃᑲᔪᖅᑐᕋᔅᓯ ᑖᔅᓱᒧᖓ. ᐊᒃᓱᐊᓗᒃ ᐱᕚᓪᓕᕈᑎᐅᖃᑦᑕᕐᒪᑦ 

ᐊᒻᒪᓗ ᐃᖏᕐᕋᔪᓕᕆᓂᖅ ᐊᒃᓱᐊᓗᒃ ᐱᒻᒪᕆᐅᒻᒪᑦ ᓄᓇᕗᒻᒥᐅᑕᓕᒫᓄᑦ. ᐃᒃᐱᓐᓇᖃᑦᑕᖅᐳᖅ ᐃᑲᔪᖅᑐᕋᐃᒐᔅᓯ. 

ᖁᔭᓐᓇᒦᖅᐸᔅᓯ ᒪᓕᒐᓕᐅᖅᑎᓕᒫᑦ ᑖᒃᑯᓂᖓ ᐱᓕᕆᐊᑦᑎᓐᓂᒃ ᐱᓕᕆᓂᐊᖅᑎᓪᓗᑕ.  

 

ᑖᒃᑯᐊᓗ ᐃᖅᑲᓇᐃᔭᖅᑎᐊᓐᓄᒃᑲ ᑕᕝᕙᓃᑦᑐᐃᑦ ᐃᓐᓇᓗ ᑮᓇᐅᔭᓕᕆᔨᖁᑎᑦᑎᐊᕚᓗᑉᐳᑦ ᑕᐃᑲᓃᒃᑲᓗᐊᕐᒥᒻᒪᑕ 

ᑕᒪᐅᙵᕈᓐᓇᖅᓯᓚᐅᙱᒻᒪᑦ ᐊᒻᒪᓗ ᑕᐃᒃᑯᐊ ᓴᖅᑭᔮᙱᑦᑐᐃᑦ, ᓄᓇᓕᓐᓂ ᐱᓕᕆᔪᐃᑦ ᐊᒃᓱᐊᓗᒃ 

ᖁᔭᒋᖃᑦᑕᐸᒃᑲ ᐊᒻᒪᓗ ᑖᓐᓇ ᑮᓇᐅᔭᖅ ᖄᖏᖅᑕᐅᑎᓪᓗᒍ ᐱᔪᓐᓇᐅᑎᖏᓐᓂᒃ ᑐᓂᓯᒃᑲᓐᓂᕋᔅᓯᐅᒃ ᖁᔭᓐᓇᒦᒃ. 

ᑕᐃᒪᓐᓇᐃᑎᓪᓗᒍ ᐊᑏ ᐃᖅᑲᓇᐃᔮᔅᓴᓂᒃ ᐱᕙᓪᓕᐊᔪᕈᑎᔅᓴᓂᒃ ᓴᖅᑭᑎᑦᑎᑲᓐᓂᖅᑕ. ᐊᒃᓱᐊᓗᒃ ᖁᔭᓐᓇᒦᖅᐸᔅᓯ 

ᑖᔅᓱᒥᖓ ᐱᓕᕆᖃᑎᒌᑦᑎᐊᕈᓐᓇᕐᓂᐊᕋᑦᑕ ᐊᒻᒪᓗ ᑕᐃᒪᓐᓇᐃᑎᓪᓗᒍ ᑕᕝᕘᓇ ᑕᐃᒪᓐᓇᐃᓕᖓ.  

 

ᑖᓐᓇ ᐅᖃᐅᓯᔅᓴᒃᑲ ᓇᐃᑎᒍᒪᒐᒃᑭᑦ ᐅᓪᓗᑐᖃᒐᓚᓐᓂᒃ ᐃᔅᓯᕚᑲᑕᓕᕋᑦᑕ ᑕᐃᒪᓐᓇᐃᑎᓪᓗᒍ 

ᑕᐅᕗᙵᐅᔨᒍᓐᓇᕋᓗᐊᖅᑐᖓ ᑭᓯᐊᓂ ᐊᒃᓱᐊᓗᒃ ᐃᓛᓐᓂᒃᑯᑦ ᑕᖃᓚᐅᖃᑦᑕᕋᑦᑕ ᑕᐃᒪᓐᓇᐃᑎᓪᓗᑕ. 

ᑕᕝᕗᖓᑲᐃᓐᓇᖅᐸᕋ ᐃᓕᓐᓅᖅᐸᕋ, ᐃᒃᓯᕙᐅᑖᖅ.  ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖅᑲᓇᐃᔭᖅᑎᓪᓗ ᑖᒃᑯᓂᖓ ᐊᐱᖅᑯᑎᔅᓴᑎᓐᓂᒃ 

ᑐᓂᓯᓂᐊᖅᐳᒍᑦ ᒥᔅᑕ ᕕᓱᒧᑦ ᑕᒪᐅᖓ ᑭᖑᓪᓕᕐᒥᒃ ᑭᐅᖃᑦᑕᓛᕐᒪᑦ.  

 

>>ᐸᑦᑕᒃᑐᑦ 

 

ᐃᖅᓱᖅᑏ, ᐱᓕᕆᔨᖏᑦ ᐊᓂᑎᑲᐃᓐᓇᒃᑭᑦ. ᒪᓕᒐᓕᐅᖅᑏᑦ ᑕᕝᕙᓂ ᑕᐃᒃᑯᐊ ᐊᓂᑉᐸᑕ ᐊᓯᐊᓄᑦ ᓄᓇᕗᒻᒥ 

ᓯᓚᑦᑐᓴᕐᕕᒻᒧᑦ ᒪᑐᐃᕈᑎᖏᓐᓂ ᐅᖃᐅᓯᖃᕐᓂᐊᕋᑦᑕ. ᖁᔭᓐᓇᒦᒃ.  

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 - 

ᓄᓇᕗᑦ ᓯᓚᑦᑐᖅᓴᕐᕕᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᖁᔭᓐᓇᒦᒃ. ᑲᔪᓯᓂᐊᖅᑯᒍᑦ ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓄᑦ, ᒥᓂᔅᑕ ᒍᕌᔅ ᒪᑐᐃᕈᑎᖕᓂᒃ ᐅᖃᕈᓐᓇᖅᓯᕗᑎᑦ.  

 

ᐊᖓᔪᖅᑳᖅ ᐹᒥᓚ  ᒍᕌᔅ (ᑐᓵᔨᑎᒍᑦ): ᖁᐊᓇ, ᐃᒃᓯᕙᐅᑖᖅ. ᐅᓐᓄᓴᒃᑯᑦ. ᖁᕕᐊᓱᒃᐳᖓ ᐅᓪᓗᒥ 

ᓴᖅᑭᑎᑦᑎᔪᓐᓇᕋᒪ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ 2023-24−ᒧᑦ ᐱᓪᓗᐊᑕᕐᓄᑦ ᖃᔅᓯᑐᕐᓂᐊᕋᓱᒋᔭᐅᔪᓄᑦ 

ᐱᓕᕆᐊᖃᕐᓂᐊᕐᓂᕐᒧᓪᓗ ᐱᕙᒌᔭᖅᑕᐅᓯᒪᔪᓄᑦ 2023-2026−ᒧᑦ.  

 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᑲᔪᓯᑎᑦᑎᕙᒃᐳᖅ ᐊᐅᓚᓂᕆᔭᐅᔪᓂᒃ ᐋᖅᑭᒃᓱᖅᑕᐅᓯᒪᔪᓂᒃ ᐱᓕᕆᐊᖃᕐᓂᐊᕐᓂᕐᒧᑦ 

ᐱᕙᒌᔭᖅᑕᐅᓯᒪᔪᓂ ᑐᙵᕕᖃᖅᑎᑕᐅᓪᓗᑎᒃ ᐊᑐᕈᒫᕈᒪᔭᒥᓂᒃ ᑮᓇᐅᔭᖁᑎᒋᔭᐅᓂᐊᖅᑐᓂᒃ. ᓯᓚᑦᑐᖅᓴᕐᕕᐅᑉ 

ᑮᓇᐅᔭᖅᑑᑎᒃᓴᖏᑦ ᐃᓚᖃᖅᑐᑦ ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪᓗ ᐱᖓᔪᒋᔭᐅᔪᑦ ᓯᓚᑖᓂᙶᖅᓯᒪᔪᓂᑦ 

ᑮᓇᐅᔭᖃᖅᑎᑕᐅᓂᕐᓂᒃ.  

 

ᐊᒡᒋᖅᐸᓪᓕᐊᔪᒧᑦ ᑮᓇᐅᔭᓄᑦ ᐊᕐᕌᒍᒋᔭᐅᔪᒧᑦ, ᓯᓚᑦᑐᖅᓴᕐᕕᒃ ᕿᓂᖅᐳᖅ ᐊᖏᖅᑕᐅᔪᒪᓪᓗᓂ $40,318,000−ᓂᒃ 

ᓄᓇᕗᑦ ᒐᕙᒪᒃᑯᖏᓐᓂᑦ.  

 

ᑖᒃᑯᐊ ᐅᓄᖅᓯᒋᐊᖅᑐᑦ $2,393,000−ᓂᒃ ᐊᕐᕌᓂᓂ. ᑕᒪᓐᓇ ᐅᓄᖅᓯᒋᐊᕈᑕᐅᔪᖅ ᑐᒃᓯᕋᐅᑕᐅᔪᖅ ᐊᕐᕕᓂᓕᖕᓄᑦ 

ᐃᖅᑲᓇᐃᔮᓄᑦ ᐊᒻᒪᓗ ᐊᑭᓕᐅᔾᔭᐅᓗᑎᒃ ᑮᓇᐅᔾᔭᒃᓴᑲᓐᓂᐅᔪᓄᑦ ᓴᖅᑭᓚᐅᖅᑐᒧᑦ ᓄᑖᒧᑦ ᐊᖏᖃᑎᒌᒍᑕᐅᔪᒧᑦ 

ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᓄᑦ. ᓯᓚᑦᑐᓴᕐᕕᐅᑉ ᐋᓐᓂᐊᖅᑐᓕᕆᓂᕐᒧᑦ ᖃᓄᐃᙱᑦᑎᐊᕐᓂᕐᒧᓪᓗ 

ᑮᓇᐅᔭᖅᑐᕈᑎᒃᓴᖏᑦ, ᐱᓗᐊᖅᑐᒥᒃ ᐃᓄᓕᕆᔨᒃᑯᑦ ᐱᓕᕆᐊᒃᓴᖏᑦᑕ ᑮᓇᐅᔭᖅᑐᕈᑎᒃᓴᖏᑦ, ᒥᑭᒡᓕᒋᐊᕌᕐᔪᒃᓯᒪᕗᑦ 

ᐃᓱᓕᑦᑎᓂᖏᓐᓄᑦ ᓯᕗᓪᓕᖅᐹᕆᔭᖓᓂᒃ ᐱᔭᕇᖅᓯᔾᔪᓯᐊᕐᔪᐊᖓᓂᒃ ᐃᓄᓕᕆᔨᐅᓂᕐᒧᑦ.  

 

ᓯᓚᑦᑐᖅᓴᕐᕕᖕᒥᐅᑦ ᐊᓕᐊᓇᐃᒍᓱᒃᑐᑦ ᐃᓚᓕᐅᔾᔭᐅᔭᕆᐊᒃᓴᖅ ᑲᑐᔾᔨᖃᑎᒌᖓᓄᑦ. ᐊᕐᕕᓂᓕᐅᔪᓂ 

ᐃᖅᑲᓇᐃᔭᖅᑎᓂᑦ ᐊᕐᕌᒍᒥ, ᐱᖓᓱᑦ ᑐᕌᖓᑎᑕᐅᓪᓗᑎᒃ ᐃᓕᓐᓂᐊᖅᑎᓄᑦ ᐱᔨᑦᑎᕋᖅᑎᓄᑦ ᑲᖏᖅᖠᓂᕐᒥ, 

ᐃᖃᓗᒃᑑᑦᑎᐊᒥ, ᐊᒻᒪ ᐃᖃᓗᖕᓂ. ᑖᒃᑯᐊ ᓄᑖᑦ ᐃᖅᑲᓇᐃᔮᒃᓵᒃ, ᑕᐃᔭᐅᓪᓗᑎᒃ ᐃᓕᓐᓂᐊᖅᑎᓄᑦ ᐃᓅᓯᕐᒥ 

ᐊᐅᓚᑦᑎᔨᑦ, ᐱᓕᕆᖃᑎᖃᖃᑦᑕᕐᓂᐊᖅᐳᑦ ᐊᓯᖏᓐᓂᒃ ᐃᓕᓐᓂᐊᖅᑎᑦ ᐱᔨᑦᑎᕋᖅᑎᖏᓐᓂᒃ ᓯᓚᑦᑐᖅᓴᕐᕕᖕᓂᓗ 

ᐃᑲᔪᖅᓱᕐᓗᒋᑦ ᐃᓕᓐᓂᐊᖅᑕᐅᙱᑦᑐᑦ ᐱᓕᕆᐊᑦ ᓲᕐᓗ ᐃᓕᓐᓂᐊᖅᑎᑦ ᑲᑎᒪᔨᖏᑦ, ᓯᓚᑦᑐᖅᓴᕐᕕᖕᒥ 

ᓂᕆᕕᒡᔪᐊᖅᑎᑦᑎᓂᕐᓂᒃ ᐊᒻᒪ ᐃᓕᖅᑯᓯᒃᑯᑦ ᐊᒻᒪ ᓄᓇᒦᓪᓗᑎᒃ ᐱᓕᕆᐊᒃᓴᓂ. ᑖᒃᑯᐊ ᐃᖅᑲᓇᐃᔮᒃᓴᑦ 

ᐋᖅᑭᒃᓱᐃᖃᑦᑕᕐᓂᐊᖅᐳᑦ ᐃᑲᔪᖅᐸᒃᖢᑎᒡᓗ ᑖᒃᑯᓂᖓ ᐱᓕᕆᐊᒃᓴᓂᒃ,  

 

ᑭᓯᐊᓂᑦᑕᐅᖅ ᑲᑎᖅᓱᐃᕙᒡᓗᑎᒃ ᑐᑭᓯᒋᐊᒐᒃᓴᓂᒃ ᓲᕐᓗ ᑭᒡᓕᓯᓂᐊᖅᑕᐅᓯᒪᔪᑦ ᖃᕆᑕᐅᔭᒃᑯᑦ ᑎᑎᕋᖅᓯᒪᔪᓂᒃ, 

ᐅᖃᐅᓯᐅᔪᓂᒃ ᐊᒻᒪ ᖃᐅᔨᓴᖅᑕᐅᔪᓂᒃ, ᐊᑐᓕᖁᔨᔾᔪᑎᓂᒃ, ᐊᒻᒪ ᐊᑭᓕᖅᓱᕆᐊᓕᖕᓂᒃ ᑎᑎᕋᖅᐸᓪᓕᐊᕙᒡᓗᑎᒃ.  

ᓯᓚᑦᑐᖅᓴᕐᕕᖕᒥᐅᑦ ᑐᑭᓯᐅᒪᕗᖅ ᐱᒻᒪᕆᐊᓘᓂᖓᓂᒃ ᐃᑲᔪᖅᑐᐃᓂᐊᕐᓗᓂ ᐃᓅᓯᕐᒥ/ᐃᓕᓐᓂᐊᕐᕕᖕᒥ 

ᐊᔾᔨᒌᒃᑎᑦᑎᓂᕐᒥᑦ ᐃᓕᓐᓂᐊᖅᑎᖁᑎᑦᑎᓐᓂ, ᑕᒪᒃᑯᐊᓗ PY−ᒋᔭᐅᔪᑦ ᐃᑲᔪᖅᑐᐃᓂᐊᖅᐳᑦ ᐃᓕᓐᓂᐊᖅᑎᓂᒃ 

ᑕᕝᕙᓂ, ᐃᑲᔪᖅᑐᐃᓗᑎᒡᓗ ᓯᓚᑦᑐᖅᓴᕐᕕᐅᑉ ᑐᕌᕆᔭᖓᓂᒃ ᐊᑕᐅᑦᑎᒃᑰᖅᑎᑦᑎᓇᔭᕐᓂᕐᒥᒃ ᐃᓕᓐᓂᐊᖅᑏᑦ 

ᐱᔨᑦᑎᕋᕐᓂᕆᕙᒃᑕᖏᓐᓂᒃ ᐃᓂᒋᔭᐅᔪᓂᒃ.  

 

ᑭᖑᓪᓕᖅᐹᖅ ᓄᑖᖅ ᐃᖅᑲᓇᐃᔮᖅ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᓐᓂᒃ ᐃᖃᓗᖕᓂᐅᓂᐊᖅᑐᖅ. ᑐᒃᓯᕋᐅᑕᐅᓯᒪᔪᖅ 

ᖃᐅᔨᓴᕐᕕᖕᒥ ᐊᐅᓚᑦᑎᔨ ᑲᒪᒋᔭᖃᖃᑦᑕᕐᓂᐊᖅᐳᖅ ᓯᓚᑦᑐᖅᓴᕐᕕᖕᒥ ᖃᐅᔨᓴᕐᕕᖕᒥ ᐃᓂᒃᓴᓂᒃ 



ᕿᑎᖅᑰ, ᒫᑦᓯ 9, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖏᕐᕋᑦᑎᐊᕋᓗᐊᕐᒪᖔᖏᓐᓂᒃ ᐊᒻᒪ ᐊᑦᑕᕐᓇᙱᒃᑲᓗᐊᕐᒪᖔᑦ ᐃᓂᐅᔪᖅ. ᑖᓐᓇ ᐃᖅᑲᓇᐃᔮᖅ ᐱᓕᕆᓂᐊᖅᑐᖅ 

ᓇᓗᓇᐃᖅᓯᓂᕐᒥᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒋᐊᓖᑦ ᒪᓕᒃᑕᐅᒐᓗᐊᕐᒪᖔᑕ, ᓈᐃᓴᖅᑕᐅᓯᒪᔭᕆᐊᓖᓪᓗ 

ᐊᐅᓚᑕᐅᒐᓗᐊᕐᒪᖔᑦ.   

 

ᓯᓚᑦᑐᖅᓴᕐᕕᒃ ᑐᒃᓯᕋᕐᒥᔪᑦ ᒪᕐᕉᖕᓂᒃ ᐃᖅᑲᓇᐃᔭᖅᑎᐅᕙᒌᖅᑐᓂᒃ ᐊᑐᐊᒐᓕᕆᔨᒃᑯᑦ ᑮᓇᐅᔭᖃᖅᑎᑕᐅᓗᑎᒃ. 

ᐊᑐᐊᒐᓕᕆᔨᒻᒪᕆᒃ ᐊᒻᒪ ᐱᒋᐊᓕᓵᖅᑐᓄᑦ ᐊᑐᐊᒐᓕᕆᔨ ᐃᑲᔪᖅᓱᐃᔭᕆᐊᖃᓪᓚᕆᒃᑐᖅ ᓯᓚᑦᑐᖅᓴᕐᕕᖕᒥ 

ᐊᐅᓚᑦᑎᔨᒻᒪᕆᖕᓄᑦ. ᑖᒃᑯᐊ ᐱᑕᖃᕇᖅᑐᑦ ᐃᖅᑲᓇᐃᔮᑦ ᐊᕐᕌᒎᒧᑦ ᓯᕗᓂᖓᒍᑦ ᑮᓇᐅᔭᖃᖅᑎᑕᐅᓯᒪᔪᑦ 

ᓯᓚᑦᑐᖅᓴᕐᕕᐅᑉ ᐊᒥᐊᒃᑯᖏᓐᓂᒃ ᑮᓇᐅᔭᓂᒃ.  

 

ᓯᓚᑦᑐᖅᓴᕐᕕᒃ ᖃᔅᓯᑲᓪᓚᖕᓂᒃ ᐱᒻᒪᕆᐊᓗᖕᓂᒃ ᓯᕗᓪᓕᖅᐸᐅᔾᔭᐅᓯᒪᔪᓂᒃ ᓇᓗᓇᐃᖅᓯᓯᒪᕗᖅ ᒐᕙᒪᒃᑯᑦ 

ᐱᔭᒃᓴᕆᔭᖏᓐᓂᒃ ᐊᑕᐅᑦᑎᒃᑰᖃᑎᖃᖅᖢᓂ ᑲᑐᔾᔨᓗᑕᒥᒃ. 2023-2024 ᑮᓇᐅᔭᑦ ᐊᕐᕌᒍᖓᓄᑦ, ᓯᓚᑦᑐᖅᓴᕐᕕᒃ 

ᐱᓕᕆᓂᐊᖅᐳᖅ ᐅᑯᓂᖓ ᐱᓕᕆᐊᒃᓴᕆᑎᑕᐅᔪᓂᒃ ᐊᑐᓕᖅᑎᑦᑎᓂᕐᒧᑦ ᑐᕌᒐᕆᔭᐅᔪᓂᒃ ᐃᒪᐃᓕᐅᕐᓗᑎᒃ: 

 

 ᒪᓂᒪᑎᑦᑏᓐᓇᕐᓗᑎᒃ ᐊᔾᔨᒌᙱᑦᑐᓂᒃ ᐱᕙᒌᔭᕐᓂᕐᒧᑦ, ᓇᓗᓇᐃᒃᑯᑕᖅᑖᕐᓂᕐᒧᑦ, ᐊᓂᒍᐃᓂᕐᒧᑦ 

ᓇᓗᓇᐃᒃᑯᑕᖅᑖᕆᔭᐅᕙᒃᑐᓄᑦ, ᐊᓂᒍᐃᔾᔪᑎᑖᕆᔭᐅᕙᒃᑐᓄᓪᓗ ᐱᓕᕆᐊᒃᓴᓂᒃ, ᐊᒻᒪᓗᑦᑕᐅᖅ 

ᐃᖅᑲᓇᐃᔭᖅᑎᕈᖅᓴᓂᕐᒧᑦ ᐃᓕᖅᑯᓯᑐᖃᕐᓄᓪᓗ ᐱᓕᕆᐊᕆᕙᒃᑕᖏᓐᓄᑦ. ᑕᒪᓐᓇ ᐃᓚᖃᖅᐳᖅ 

ᐱᓕᕆᐊᒃᓴᕆᔭᐅᕙᒃᑐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒥ, ᐃᓕᓐᓂᐊᕆᐅᖅᓴᓕᓵᖅᑐᓄᑦ 

ᐃᓕᓴᐃᔨᕈᖅᓴᓂᕐᒧᓪᓗ ᐃᓕᓐᓂᐊᖅᑎᑦᑎᓂᕐᒥᒃ. 

 

 ᕿᒥᕐᕈᐃᓐᓇᕐᓗᑎᒃ ᓄᑖᙳᕆᐊᖅᑎᑦᑎᕙᒡᓗᑎᓪᓗ ᐱᓕᕆᐊᒃᓴᖏᓐᓂᒃ, ᓲᕐᓗ ᐊᐅᓚᑦᑎᔨᐅᓂᕐᒧᑦ 

ᐊᔪᕈᓐᓃᖅᓴᕐᓂᕐᓂᒃ, ᐃᓄᐃᑦ ᐊᔪᕈᓐᓃᖅᓴᖅᑕᐅᕙᖕᓂᖏᓐᓄᑦ, ᑐᓵᔨᐅᓂᕐᒧᓪᓗ/ᑐᑭᓕᐅᕆᕙᖕᓂᕐᒧᑦ 

ᐱᓕᕆᐊᖑᕙᒃᑐᓂ. 

 

 ᕿᓂᖅᑐᖃᕐᓗᓂ ᐊᑐᖅᑕᐅᖔᕈᓐᓇᖅᑐᓂᒃ ᐊᖏᒡᓕᒋᐊᖅᑎᑦᑎᓂᐊᕐᓗᓂ ᐱᓕᕆᐊᒃᓴᓂᒃ ᓄᓇᓕᖕᓂ 

ᐃᓕᑦᑎᕙᓪᓕᐊᓂᕐᒧᑦ ᐃᓂᒋᔭᐅᔪᓄᑦ ᐊᖏᒡᓕᒋᐊᖅᑎᑦᑎᓂᕐᒧᓪᓗ ᐱᓕᕆᐊᒃᓴᓂᒃ ᐃᒡᓗᓕᐅᖅᑎᒋᔭᒥᓂ 

ᓴᓇᕝᕕᐅᕙᒃᑐᓂᓗ ᐃᖅᑲᓇᐃᔭᖅᑎᕈᖅᓴᓂᕐᒧᑦ ᐱᓕᕆᕝᕕᒋᔭᐅᕙᒃᑐᒥ. 

 

 ᐱᓕᕇᓐᓇᕐᓗᑎᒃ ᓴᖅᑭᑦᑎᓇᓱᒡᓗᑎᒃ ᖃᐅᔨᓴᕈᑎᓂᒃ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᓐᓂ. 

 

 ᐊᖏᓪᓕᒋᐊᕐᓗᒋᑦ ᐃᓕᓐᓂᐊᖅᑎᓄᑦ ᐱᔨᑦᑎᕋᐅᑏᑦ ᓄᓇᕘᓕᒫᒥ. 

  

ᐅᐱᒍᓱᒃᐳᖓ ᓇᓗᓇᐃᖅᓯᔪᓐᓇᕋᒪ ᓯᓚᑦᑐᖅᓴᕐᕕᒃ ᐱᓕᕆᖃᑎᖃᐃᓐᓇᕐᒪᑦ ᐊᓯᖏᓐᓂᒃ ᓄᓇᕗᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓂᒃ ᑖᒃᑯᓂᖓ ᐱᓕᕆᑎᓪᓗᒋᑦ.   

 

ᓯᓚᑦᑐᖅᓴᕐᕕᒃ ᐱᓕᕇᓐᓇᖅᐳᑦ ᐃᑲᔪᖅᓱᐃᔾᔪᑎᓪᓗᐊᑕᐅᔪᓂᑦ, ᐃᓚᐅᓪᓗᑎᒃ ᓯᓚᑦᑐᖅᓴᕐᕕᐅᑉ ᑲᑎᒪᔨᖏᑦ 

ᐱᓕᕆᖃᑎᖏᓪᓗ ᐃᖅᑲᐅᒪᓂᖃᖅᑐᑦ ᓂᐅᕙᓐᓛᓐᒥ ᓯᓚᑦᑐᖅᓴᕐᕕᒡᔪᐊᕐᒥ ᓛᐸᑐᐊᒥᓗ (University of 

Newfoundland and Labrador). ᓇᓗᓇᐃᖅᓯᒪᔪᖅ ᐱᓕᕆᐊᒃᓴᓄᑦ ᐸᕐᓇᐅᑎᒥᒃ, ᖃᔅᓯᑲᓪᓚᖕᓂᒃ 

ᐱᕕᒃᓴᖅᑕᖃᖅᐳᖅ ᐱᓕᕆᖃᑎᒌᖏᓐᓇᕐᓂᕐᒧᑦ ᐊᒻᒪ ᐱᕙᓪᓕᐊᑎᑦᑏᓐᓇᕐᓂᕐᒧᑦ. 

 

ᓯᓚᑦᑐᖅᓴᕐᕕᒃ ᐱᓕᕇᓐᓇᖅᐳᑦ ᐱᐅᓯᒋᐊᖅᑎᑦᑎᓇᓱᒃᖢᑎᒃ ᖃᕆᑕᐅᔭᒃᑯᑦ ᐃᑲᔪᖅᑐᐃᔾᔪᑎᓂᒃ. ᖃᕆᑕᐅᔭᓕᕆᔨᒃᑯᑦ 

ᓱᓕ ᑐᙵᕕᒋᔭᐅᖏᓐᓇᖅᐳᑦ ᐱᓕᕆᐊᒃᓴᖏᓐᓄᑦ, ᐅᐸᒍᑎᒐᓗᐊᖅᑐᓄᑦ, ᐅᖓᓯᒃᑐᒦᒃᑲᓗᐊᖅᑐᓄᑦ 

ᑲᑎᙵᒐᓗᐊᖅᑐᓄᓪᓘᓐᓃᑦ.  ᓯᓚᑦᑐᖅᓴᕐᕕᒃ ᐊᖏᖅᓯᒪᐃᓐᓇᖅᑐᑦ ᓴᖅᑭᑦᑎᓂᕐᒥᒃ ᖃᕆᑕᐅᔭᒃᑯᑦ 

ᐃᓚᓕᐅᔾᔨᓯᒪᔪᓂᒃ ᓯᓚᑦᑐᖅᓴᕐᕕᖕᓂᒃ ᓄᓇᓕᖕᓂᒃ.  

 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᐱᓕᕇᓐᓇᖅᐳᑦ ᐊᖏᕈᑎᒋᓯᒪᔭᒥᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᑖᒃᑯᐊᓗ 

ᐊᒃᓱᕉᑕᐅᔪᑦ ᐊᑭᓕᖅᓱᖅᑕᐅᖏᓐᓇᖅᖢᑎᒃ. ᓯᓚᑦᑐᖅᓴᕐᕕᖕᒥ ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᖓ ᒫᓐᓇ 

61%−ᖑᔪᖅ. ᑕᕝᕙᓂ ᒪᓕᒐᓕᐅᕐᕕᖕᒥ ᐊᒥᖅᑳᕈᑕᐅᓪᓗᓂ, ᐱᒃᑯᓕᕗᖓ ᑕᒡᕙᓂ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᕐᓂᕐᒧᑦ ᓯᕗᓕᖅᑏᑦ ᐃᓄᐃᓐᓇᐅᓂᖏᓐᓂᒃ. ᓯᓚᑦᑐᖅᓴᕐᕕᖕᒥ ᐱᓇᔪᐃᓐᓇᖅᑐᑦ ᐃᓐᓄᒃᓯᔪᒪᓪᓗᑎᒃ 

ᐃᓂᓂᒃ ᐊᐅᓚᑦᑎᔨᓂᒃ, ᐱᓕᕆᔨᓪᓚᕆᙳᖅᓴᔪᓂᒃ, ᐱᓕᕆᔨᓪᓚᕆᐅᓂᕐᒧᓪᓗ ᓇᓃᑎᑕᐅᓂᖏᓐᓂᒃ, 

ᑎᓕᐅᕆᓪᓗᑎᒡᓗ ᐱᑕᖃᖅᐸᒌᖅᑐᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᑲᔪᓰᓐᓇᖁᓪᓗᒋᑦ ᐱᓕᕆᔨᓪᓚᕆᐅᓂᕐᒧᑦ 

ᐱᕙᓪᓕᐊᑎᑕᐅᓂᖏᑦ. 

 

ᖁᔭᒋᕙᕋ ᑕᒪᓐᓇ ᐊᖏᕐᓂᐊᕋᒃᑭᑦ ᐱᓕᕆᐊᖑᔪᑦ ᐊᒃᑐᐊᓂᓖᑦ ᑮᓇᐅᔭᖃᖅᑎᑕᐅᓂᕐᒧᑦ ᓄᓇᕗᑦ ᒐᕙᒪᒃᑯᖏᓐᓂᒃ, 

ᐊᑐᕈᓐᓃᕋᔭᖅᐳᖓ ᓇᓗᓇᐃᖅᓯᙱᒃᑯᒪ ᓯᓚᑦᑐᖅᓴᕐᕕᐅᑉ ᑖᒃᑯᓇᓂᕐᒥᐅᑕᐅᙱᑦᑐᓂᒃ ᑮᓇᐅᔭᖁᑎᒋᕙᒃᑕᖏᓐᓂᒃ, 

ᑕᒪᓐᓇᓗ ᓇᓕᒧᖦᖢᓂ $32,956,000−ᓂᒃ 2023-2024−ᒧᑦ ᑮᓇᐅᔭᓄᑦ ᐊᕐᕌᒍᒋᔭᐅᔪᒧᑦ. ᑖᒃᑯᐊ ᑮᓇᐅᔭᑦ, 

ᐃᓚᒋᔭᐅᓪᓗᑎᒃ ᑐᒃᓯᕋᐅᑕᐅᓯᒪᔪᑦ ᑮᓇᐅᔭᑦ ᓄᓇᕗᑦ ᒐᕙᒪᒃᑯᓐᓂᒃ ᑐᑭᖃᖅᐳᖅ ᓯᓚᑦᑐᖅᓴᕐᕕᖕᒥ ᑲᑎᖦᖢᒋᑦ 

ᐊᐅᓚᑦᑎᔾᔪᑎᓄᑦ ᑮᓇᐅᔭᑦ ᐊᑐᖅᑐᒃᓴᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᕆᓂᐊᖅᑕᖓᓄᑦ $73,274,000−ᖑᕗᑦ.  

 

ᓯᓚᑖᓂᙶᖅᑐᓂᒃ ᑮᓇᐅᔭᖃᖅᑎᑕᐅᓂᖅ ᐱᕕᖃᕈᑕᐅᕗᖅ ᓯᓚᑦᑐᖅᓴᕐᕕᖕᒥ ᐃᑲᔪᖅᓱᐃᔾᔪᑕᐅᓪᓗᓂ 

ᐃᓚᒋᐊᕈᑎᐅᔪᓐᓇᖅᖢᓂᓗ ᐊᔾᔨᒌᙱᕈᓘᔭᖅᑐᓄᑦ ᐱᑕᖃᖅᐸᒌᖅᑐᓄᑦ ᐃᓕᓐᓂᐊᖅᑕᐅᔪᒃᓴᓄᑦ, ᐃᓚᒋᔭᐅᓪᓗᑎᒃ 

ᓄᓇᕗᒻᒥ ᐃᓕᓴᐃᔨᒃᓴᓄᑦ ᐃᓕᓐᓂᐊᖅᑕᐅᔪᒃᓴᑦ, ᐃᖢᐊᖅᓴᐃᔨᙳᕆᐅᖅᓴᔪᑦ, ᖃᕆᑕᐅᔭᓕᕆᔨᙳᕆᐅᖅᓴᔪᑦ, 

ᐊᑐᐃᓐᓇᐅᑎᑦᑎᓲᖑᓪᓗᑎᒡᓗ ᐊᔾᔨᒌᙱᑦᑐᓂᒃ ᐃᓐᓇᕐᓄᑦ ᐊᒻᒪ ᐱᕙᒌᔭᕐᓂᕐᒧᑦ ᐃᓕᓐᓂᐊᖅᑕᐅᔪᒃᓴᓂᒃ, ᓲᕐᓗ 

ᐃᖅᑲᓇᐃᔭᕆᐅᖅᓴᔪᓂᒃ ᐊᒻᒪ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᒃᑲᓐᓂᕈᑎᒃᓴᓂᒃ ᐊᔾᔨᒌᙱᑦᑐᓂᒃ ᓄᓇᓕᖕᓂ. ᖁᔭᓐᓇᒦᒃ 

ᓯᓚᑖᓂᙶᖅᑐᑦ ᑮᓇᐅᔭᑦ, ᓯᓚᑦᑐᖅᓴᕐᕕᒃ ᑐᙵᓱᒃᑎᑦᑎᔪᓐᓇᖅᐳᑦ 70−ᑲᓐᓂᕐᓂᒃ  

ᐃᖅᑲᓇᐃᔮᒃᓴᓂᒃ ᑲᑐᔾᔨᖃᑎᒌᓄᑦ.  

 

ᐃᒃᓯᕙᐅᑖᖅ, ᑖᒃᑯᐊ ᐱᒋᐊᓕᓵᖅᑎᓪᓗᒋᑦ ᐅᖃᐅᓯᐅᔪᑦ ᐃᓕᖕᓂᒃ ᐱᑎᑦᑎᔪᒪᕗᑦ ᖃᓄᐃᓕᖓᓂᖏᓐᓂᒃ 

ᐱᓪᓗᐊᑕᕐᓂᒃ ᐱᔾᔪᑕᐅᓪᓗᐊᑕᖅᑐᓂᒃ ᐊᒃᑐᐊᓂᖃᕐᓂᖏᓐᓄᑦ ᓯᓚᑦᑐᖅᓴᕐᕕᐅᑉ 2023-2024−ᒧᑦ ᐱᓪᓗᐊᑕᕐᓄᑦ 

ᖃᔅᓯᑐᕐᓂᐊᕋᓱᒋᔭᐅᔪᓄᑦ 2022-2026−ᒧᓪᓗ ᐱᓕᕆᐊᖃᕐᓂᐊᕐᓂᕐᒧᑦ ᐱᕙᒌᔭᖅᓯᒪᔭᖏᓐᓄᑦ. ᐊᐱᖅᑯᑎᒃᓴᖃᕈᑦᓯ 

ᖁᕕᐊᓱᑐᐃᓐᓇᖅᑐᖓ. 

 

ᖁᐊᓇ, ᖁᔭᓐᓇᒦᒃ, ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑉ ᐃᒃᓯᕙᐅᑕᖓ ᒪᑐᐃᖅᓯᔾᔪᑎᖃᖅᐹ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ ᓄᓇᓕᓐᓄᑦ ᐊᒻᒪᓗ 

ᐱᕙᓪᓕᐊᔪᓕᕆᓂᕐᒧᑦ, ᖁᕕᐊᓱᒃᐳᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕆᐊᒃᓴᖅ ᐱᓗᒋᑦ ᒐᕙᒪᒃᑯᑦ ᑐᒃᓯᕌᕆᔭᖏᑦ 

2023-2024−ᒥ ᑮᓇᐅᔭᖏᓐᓂᒃ ᐊᑐᕈᒫᕐᓂᐊᖅᑐᓂᒃ ᓄᓇᕗᑦ ᓯᓚᑦᑐᓴᕐᕕᒧᑦ. 

 

ᐃᒃᓯᕙᐅᑖᖅ, ᓄᓇᕗᑦ ᒐᕙᒪᖓᑕ ᑮᓇᐅᔭᑦ ᐃᑲᔫᑎᒋᒋᒍᒪᔭᖏᑦ ᓄᓇᕗᑦ ᓯᓚᑦᑐᓴᕐᕕᒻᒧᑦ ᐅᖓᑎᑦᑎᐊᖓᓃᒻᒪᑕ 

$40 ᒥᓕᐊᓐ 2023-2024-ᒧᑦ. ᑖᓐᓇ ᑮᓇᐅᔭᖅ ᐃᓚᔭᐅᓂᐊᖅᑐᓂ ᒐᕙᒪᒃᑯᑦ ᓯᓚᑖᓂᑦ ᐃᓯᖅᑎᒃᓯᒪᔭᖏᓐᓂᑦ 

ᐊᒻᒪᓗ ᐃᓕᓐᓂᐊᕈᑎᓄᑦ ᐊᑭᐅᓕᑎᒥᓂᕐᓄᑦ ᐊᓯᖏᓐᓂᓪᓗ, ᑲᑎᓕᒫᕐᓗᒋᑦ ᓯᓚᑦᑐᓴᕐᕕᒃ 

ᐊᑐᕈᒫᕐᓂᐊᖅᑐᖁᑎᖃᕐᓂᐊᖅᑐᖅ $73.3 ᒥᓕᐊᓐᓂᒃ. 

 

ᐃᒃᓯᕙᐅᑖᖅ, ᐊᒥᓱᑦ ᓄᓇᕗᒻᒥᐅᑕᐃᑦ ᑐᕚᖃᖃᑦᑕᕐᒪᑕ ᐱᓕᒻᒪᓴᖅᑕᐅᕕᒃᓴᓂᒃ ᐃᓕᑕᕆᔭᐅᔾᔪᑎᑖᕐᕕᒃᓴᓂᒃ 

ᓴᖅᑭᔮᖅᑎᑕᐅᕙᑦᑐᓂᒃ ᓄᓇᕗᑦ ᓯᓚᑦᑐᓴᕐᕕᒻᒥ ᓄᓇᕗᑦ ᐊᕕᑦᑐᖅᓯᒪᓂᖏᓐᓂᒃ ᓯᓚᑦᑐᓴᕐᕕᓂ ᐊᒻᒪᓗ ᓄᓇᓕᓐᓂ 

ᐃᓐᓇᕐᓄᑦ ᐃᓕᓴᕕᖏᓐᓂᒃ. ᑲᑎᒪᔨᕋᓛᑦ ᓱᓕ ᐃᑲᔪᖅᓰᖏᓐᓇᖅᐳᑦ ᓯᓚᑦᑐᓴᕐᕕᐅᑉ ᐱᓕᕆᒐᓱᓐᓂᖏᓐᓂᒃ 

ᑐᕌᖓᓕᖅᑎᑦᑎᒐᓱᐊᖅᑐᑎᒃ ᐱᓕᒻᒪᒃᓴᐃᔾᔪᑎᖏᓐᓂᒃ ᐃᓕᓐᓂᐊᑎᑦᑎᔾᔪᑎᖏᓐᓂᓪᓗ 

ᐃᓕᑕᕆᔭᐅᔾᔪᑎᑖᖅᑎᑦᑎᒐᓱᐊᖅᑐᑎᒃ, ᐃᖅᑲᓇᐃᔮᓄᑦ ᐊᑐᐃᓐᓇᐅᔪᓄᑦ ᓄᓇᕗᓕᒫᒥ, ᑕᐃᒫᓪᓗ ᑲᔪᖏᖅᓴᐃᕗᑦ 

ᓯᓚᑦᑐᓴᕐᕕᐅᔪᒥᑦ ᐱᓕᕆᖃᑎᖃᐃᓐᓇᖁᔭᐅᓪᓗᓂ ᓇᒻᒥᓂᖃᐅᑎᓕᐅᔪᓂᒃ, ᓴᓇᔨᐅᔪᓂᒃ ᐱᓕᕆᖃᑎᖏᓐᓂᒃ, 

ᒐᕙᒪᒃᑯᑦ ᐱᓕᕆᕕᖏᓐᓂᒃ, ᐊᓯᖏᓐᓂᓪᓗ ᐃᖅᑲᓇᐃᔭᖅᑎᑦᑎᔪᓐᓇᖅᑐᓂᒃ ᐱᕙᓪᓕᐊᑎᑦᑎᓗᑎᒃ 

ᐱᒋᐊᖅᑎᑕᐅᔪᓐᓇᖅᑐᓂᒃ ᑕᒪᐅᓇ.  

 

ᑲᑎᒪᔨᕋᓛᑦ ᑐᑭᓯᑎᑕᐅᓯᒪᒻᒪᑕ ᑖᓐᓇ ᓯᓚᑦᑐᓴᕐᕕᒃ ᐱᓕᕆᖃᑎᖃᕐᓂᐊᓕᕐᒪᑦ ᖁᑦᑎᓂᖅᓴᓂᒃ ᐃᓕᓴᕕᐅᔪᓂᒃ 

ᐃᓕᓐᓂᐊᖅᑎᓂᒃ ᐱᕕᒃᓴᑖᖅᑎᑕᐅᓗᑎᒃ ᐃᓕᓐᓂᐊᖅᓯᒪᔾᔪᑎᖏᓐᓂᒃ ᓈᓴᐅᑎᑖᒃᑲᓐᓂᕈᓐᓇᓂᕐᒥᒃ ᐃᓕᓴᕕᒻᒥᒃ 

ᐱᔭᕇᕈᑎᒃᓴᕐᓂᒃ ᐃᖅᑲᓇᐃᔭᕆᐅᖅᓴᓯᓐᓈᑦ ᓇᓗᓇᐃᖅᑕᐅᓯᒪᔪᓂᒃ ᓇᒻᒥᓂᖃᐅᑎᓕᐅᔪᓂᒃ. ᒪᓕᒐᓕᐅᖅᑏᑦ 

ᑲᔪᖏᖅᑯᑦ ᑐᓴᖅᑎᑕᐅᓛᕐᓂᕐᒥᓄᑦ ᐱᕙᓪᓕᐊᔭᐅᓂᖓᓂᒃ ᑖᒃᓱᒪ ᐊᒻᒪᓗ ᐊᓯᖏᓐᓂᒃ ᐱᒋᐊᖅᑎᑕᐅᓯᒪᔪᓂᒃ 

ᐃᑲᔪᕈᑎᐅᓂᐊᖅᑐᓂᒃ ᒪᒃᑯᑦᑐᖁᑎᑦᑎᓐᓂᒃ ᐱᓕᒻᒪᓴᖅᑎᓪᓗᒋᑦ ᐃᓯᖅᐸᓪᓕᐊᑎᓪᓗᒋᓪᓗ ᐃᖅᑲᓇᐃᔮᓄᑦ. 

 

ᐃᒃᓯᕙᐅᑖᖅ, ᓄᓇᓕᓐᓂ ᐃᓐᓇᕐᓄᑦ ᐃᓕᓴᕖᑦ ᐱᒻᒪᕆᐊᓘᔪᒥᑦ ᐱᖃᑕᐅᓂᖃᖅᐸᒻᒪᑕ ᐊᑐᐃᓐᓇᕈᐃᕕᐅᓪᓗᑎᒃ 

ᐃᓕᓐᓂᐊᕋᒃᓴᓂᒃ ᐱᓕᕆᔾᔪᑎᐅᔪᓂᓪᓗ ᓄᓇᓕᓐᓂ. ᒪᓕᒐᓕᐅᖅᑏᑦ ᓱᓕ ᐃᓱᒫᓘᑎᖃᕐᒪᑕ ᑕᒪᒃᑯᓂᖓ 

ᐃᓕᓐᓂᐊᕋᒃᓴᓂᒃ ᓇᓖᕌᕋᒃᓴᓂᒃ ᐊᑐᐃᓐᓇᐅᑎᑕᐅᖃᑦᑕᖅᑐᓂᑦ ᓄᓇᓕᓐᓂ ᐃᓐᓇᕐᓄᑦ ᐃᓕᓴᕕᓐᓂ, ᐊᒻᒪᓗ 

ᑕᒪᒃᑯᐊ ᓇᓖᕌᕋᒃᓴᐅᔫᒐᓗᐊᑦ ᐊᑐᐃᓐᓇᐅᑎᑕᐅᔪᑦ ᑕᐃᑲᓐᖔᐸᒃᑲᓗᐊᕐᒪᖔᑕ ᓄᐊᑦᑕᒥᓂᐅᔪᓂᒃ ᓄᓇᓕᐅᔪᒥᑦ 

ᐃᓕᓐᓂᐊᖅᑕᐅᖁᔭᐅᓪᓗᑎᒃ.  

 

ᐃᓚᖏᑦ ᓄᓇᓖᑦ ᐅᖃᖅᓯᒪᒻᒪᑕ ᐃᓕᓴᕕᒻᒥ ᐃᓕᓐᓂᐊᕋᒃᓴᓂᒃ ᐱᑕᖃᕐᓂᖅᓴᐅᖁᔨᓪᓗᑎᒃ ᐃᓐᓇᕐᓄᑦ ᐃᓕᓴᕕᓐᓂ 

ᐊᒻᒪᓗ ᐃᓕᓐᓂᐊᕋᒃᓴᐅᔪᓂᒃ ᓴᖅᑭᔮᕆᐊᖅᑎᑦᑎᓂᕐᒧᑦ ᐃᓄᐃᑦ ᐅᖃᐅᓯᖏᓐᓂᒃ, ᐱᓗᐊᖅᑐᒥᒃ ᐃᖅᑲᓇᐃᔮᓄᑦ 

ᑐᓵᔨᓄᑦ/ᑐᑭᓕᐅᕆᔨᓄᓪᓗ. ᑕᒪᓐᓇ ᐃᓐᓇᕐᓄᑦ ᐱᒋᐊᓕᕋᑖᖅᑐᖅᓯᐅᑎᓂᒃ ᐃᓕᓐᓂᐊᑎᑦᑎᓂᖅ, ᑐᓐᖓᕕᓕᐅᕈᑏᑦ 

ᐃᓕᓐᓂᐊᕋᒃᓴᐃᑦ ᐊᒻᒪᓗ ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᕋᒃᓴᐃᑦ ᐱᒪᕆᐅᓘᒻᒥᒻᒪᑕᑦᑕᐅᖅ ᓄᓇᓕᐅᑉ ᐃᓗᐊᓂ 

ᐃᓕᓐᓂᐊᑕᐅᑉᐸᑕ.   

 

ᓄᓇᕗᑦ ᓯᓚᑦᑐᓴᕐᕕᒃ ᐅᓪᓗᒥᐅᔪᖅ ᐃᓕᓐᓂᐊᑎᑦᑎᖃᑦᑕᕐᒪᑦ ᐃᓕᑕᕆᔭᐅᔾᔪᑎᑖᕋᓱᐊᖅᑐᓂᒃ 

ᐃᓕᓐᓂᐊᖅᑐᓕᕆᓂᕐᒥ, ᐊᓐᓂᐊᓯᐅᖅᑎᐅᓂᕐᒥᒃ ᐊᒻᒪᓗ ᐃᓄᓕᕆᔨᐅᓂᕐᒥ ᐊᒻᒪᓗ ᐊᒥᓱᑲᓪᓚᓐᓂᒃ 

ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᕋᒃᓴᐅᔪᓂᒃ. ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᐱᓕᕆᓂᐅᔪᓂᒃ ᓯᐊᒻᒪᐃᒋᐊᕋᓱᐊᖅᑐᑎᒃ 

ᓄᓇᕗᒻᒥ ᐃᓕᓴᐃᔨᒃᓴᓂᒃ ᐃᓕᓐᓂᐊᑎᑦᑎᓂᐅᕙᑦᑐᓂᒃ ᓄᓇᕗᒻᒥ ᓄᓇᓕᓐᓄᑦ, ᓄᓇᓕᖏᑕ ᐃᓗᐊᓂ 

ᐃᓕᓐᓂᐊᖅᑕᐅᖃᑦᑕᓂᐊᕐᒪᑕ. ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᒃ ᐱᓕᕆᐊᖃᖁᔭᐅᓪᓗᓂ 

ᓯᐊᒻᒪᐃᒋᐊᕐᓂᐅᔪᒥᒃ ᐃᓕᓐᓂᐊᕋᒃᓴᐅᔪᓂᒃ ᐊᒥᓲᓂᖅᓴᐅᔪᓄᑦ ᓄᓇᓕᓐᓄᑦ ᓯᓚᑖᓃᑦᑐᓄᑦ ᓄᓇᕗᑦ 

ᐊᕕᑦᑐᖅᓯᒪᓂᖓᑕ ᐊᖏᔪᖅᑳᖃᕐᕕᖏᑕ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖁᔭᓕᔪᑦ ᖄᖓᒍᒃᑲᓐᓂᖅ ᐃᑲᔪᖅᓯᖅᑕᐅᖃᑦᑕᕐᓂᖏᓐᓂᑦ ᐃᓕᓐᓂᐊᖅᑐᑦ ᓄᓇᕘᑉ 

ᐊᕕᑦᑐᖅᓯᒪᓂᖏᓐᓂᒃ ᓯᓚᑦᑐᓴᕐᕕᓐᓂ ᐃᓚᐅᑎᑦᑎᖃᑦᑕᕐᓂᖏᓐᓂᒃ ᐃᓐᓇᑐᖃᕐᓂᒃ, ᐊᒻᒪᓗ ᐃᓕᓐᓂᐊᖅᑐᓄᑦ 

ᐃᓕᓐᓂᐊᖅᑕᖏᓐᓄᑦ ᐃᑲᔫᑎᓂᒃ ᐱᔨᑦᑎᕋᐅᑎᓂᒃ. ᑭᓯᐊᓂᓕ ᖃᐅᔨᔭᐅᓯᒪᒻᒪᑦ, ᐃᓕᓐᓂᐊᕋᒃᓴᒥᓂᒃ 

ᐱᔭᕇᑦᑎᐊᓚᐅᕋᓗᐊᖅᑎᓪᓗᒋᑦ, ᐊᒥᓱᑲᓪᓚᐃᑦ ᐱᔭᕇᖅᓯᒪᔪᑦ ᐱᒡᒐᓇᖅᑐᖅᓯᐅᖃᑦᑕᕐᒪᑕ ᖃᐅᔨᓴᖅᑕᐅᓕᕋᐃᒻᒪᑕ 

ᑲᓇᑕᒥ ᐃᓕᒃᓯᒪᒐᓗᐊᕐᒪᖔᑕ ᖃᐅᔨᓴᕈᑎᓄᑦ ᐃᓕᑕᕆᔭᐅᔾᔪᑎᑖᕋᓱᐊᖅᑐᑎᒃ. ᑲᑎᒪᔨᕋᓛᑦ ᑲᔪᖏᖅᓴᐃᕗᑦ 

ᓯᓚᑦᑐᓴᕐᕕᒻᒥᑦ ᕿᓂᖁᔭᐅᓪᓗᓂ ᓇᓖᕌᕋᒃᓴᐅᒐᔭᖅᑐᓂᒃ ᖄᖓᒍᒃᑲᓐᓂᖅ ᐃᑲᔪᖅᓯᖅᑕᐅᔾᔪᑎᓂᒃ ᐱᔭᕇᕋᓱᐊᖅᑐᓄᑦ 

ᑲᔪᓯᑦᑎᐊᕈᓐᓇᓂᐊᕐᒪᑕ ᑭᖑᓪᓕᕐᒧᑦ ᐊᓪᓗᕈᓐᓇᕐᓗᑎᒃ ᐃᓯᕋᓱᐊᖅᑎᓪᓗᒋᑦ ᐃᖅᑲᓇᐃᔮᕆᒍᒪᔭᖏᓐᓄᑦ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲᔭ ᐃᓚᒃᑯᑦ ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖃᑐᐃᓐᓇᕆᐊᖃᕐᒥᔪᑦ 

ᐅᖃᐅᓯᒃᓴᖃᕐᓗᑎᓪᓗ ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐱᖁᔨᕗᖓ ᓄᖅᑲᖅᐸᓪᓕᐊᔪᒪᓕᖅᖢᖓ ᑲᑎᒪᓂᕆᔭᑦᑎᓐᓂᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᖁᔨᕗᖔᕈᑎᑕᖃᒻᒪᑦ ᐊᐃᕙᔭᒃᓴᐅᙱᑦᑐᒥᒃ. ᐊᖏᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ. ᓇᖏᖅᓯᓂᐊᓕᕋᒪ ᐅᓂᒃᑳᕆᐊᖅᑐᓪᓗᖓ ᐅᖃᖅᑎᒧᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖅ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒪᒃᓴᖅᓯᐅᕈᑎᖃᖅᑲᐅᔪᒍ ᒪᓕᒐᒃᓴᖅ 18-ᒥ ᑲᑎᒪᔾᔪᑎᖃᕋᑖᕐᖓᑕ 

ᓄᖅᑲᕈᒪᓕᖅᖢᑎᓪᓗ. ᐊᑕᐅᓯᖅ ᐱᖁᔨᕗᖓᕈᑦ ᑲᔪᓯᖅᑲᐅᔪᖅ, ᑖᒃᑯᐊ ᐅᓂᒃᑳᓕᐊᒃᑲ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ. ᑭᓇ ᐊᐃᑉᐲᕙ? ᒥᔅᑕ ᖁᑭᐊᖅ. ᐱᖁᔨᕗᖔᕈᑦ ᓈᒻᒪᒻᒪᑦ. 

ᐱᖁᔨᕗᖔᕈᒻᒧᑦ ᓂᕈᐊᕈᒪᓕᖅᑐᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᔪᖅ.  

 

ᐃᓚᖓ ᒪᓕᒐᓕᐅᑎ: ᐊᐱᖅᑯᑦ. 

 

ᐅᖃᖅᑎ (ᑐᓵᔨᒃᑯᑦ): ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᖅ 22. ᑲᑎᒪᔾᔪᑎᔅᓴᐃᑦ 

ᖃᐅᑉᐸᒧᑦ. ᒥᔅᑕ ᐹᓪ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐹᓪ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᑦᓯ 10-ᒧᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 12 

 ᒪᓕᒐᒃᓴᖅ 14 

 ᒪᓕᒐᒃᓴᖅ 16 

 ᒪᓕᒐᒃᓴᖅ 17 

 ᒪᓕᒐᒃᓴᖅ 18 

 ᒪᓕᒐᒃᓴᖅ 19 

 ᒪᓕᒐᒃᓴᖅ 20 

 ᒪᓕᒐᒃᓴᖅ 21 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

>>ᐸᑦᑕᒃᑐᖅᑐᑦ  

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᔪᓐᓇᓐᓂᖅᑖᕆᓚᐅᖅᑕᕋ ᒪᓕᒃᖢᒍ ᐱᖁᔨᕗᖔᕈᑦ 14 – 6(2), 

ᓄᖅᑲᖓᓚᐅᑲᓐᓂᐊᖅᑐᒍᑦ ᐅᓪᓗᑐᐃᓐᓇᙳᕋᓱᓐᓂᖓᓂ, ᒪᑦᓯ 10, 10ᒧᐊᖅᐸᑦ ᐅᓪᓛᒃᑯᑦ. 

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:13ᒧᐊᖅᑎᓪᓗᒍ



 

 

 


